
ᐱᓕᕆᐊᒃᓴᕆᑎᑕᐅᔪᑦ

.ᐃᓚᐅᑎᑦᑎᔪᓐᓇᖅᓯᒪᔪᒍᑦ, 
ᑮᓇᐅᔭᖃᖅᑎᑦᑎᓪᓗᑕ, ᐊᒻᒪ ᐊᑑᑎᖃᖅᑐᑎᒍᑦ 
ᐃᑲᔪᖅᑐᐃᓪᓗᑕ ᐱᕙᓪᓕᐊᑎᑕᐅᓂᖏᓐᓄᑦ 
ᐊᒻᒪ ᓴᖅᑭᑕᐅᓂᖏᓐᓄᑦ ᐃᓄᖕᓄᓪᓚᑦᑖᖅ 
ᐃᓕᓐᓂᐊᕐᓂᕐᓂᒃ ᐊᒻᒪ ᐃᖅᑲᓇᐃᔮᒃᓴᓄᑦ 
ᐱᓕᕆᐊᒃᓴᓄᑦ. 

ᒪᑭᒋᐊᖅᑕ ᐱᓕᕆᐊᒃᓴᓖᑦ ᑲᒪᒋᔭᖃᕐᓂᐊᖅᑐᑦ ᐊᐅᓚᑦᑎᓂᕐᒥᒃ 
$175 ᒥᓕᐊᓐ ᑮᓇᐅᔭᖃᖅᑎᑦᑎᔾᔪᑎᓂᒃ ᐱᐅᓯᒋᐊᖅᑕᐅᓯᒪᖁᓪᓗᒋᑦ 
ᐱᕙᒌᔭᖅᓯᒪᓂᖏᑦ ᓄᓇᕗᒻᒥ ᐃᓄᐃᑦ ᐃᖅᑲᓇᐃᔮᒃᓴᓄᑦ 
ᐊᓯᖏᓐᓄᓪᓗ ᒪᑭᒪᔾᔪᑎᓄᑦ ᐱᕕᒃᓴᐅᔪᓄᑦ. ᑖᓐᓇ 
ᑮᓇᐅᔭᖃᖅᑎᑦᑎᔾᔪᑎ ᓴᖅᑭᓯᒪᔪᖅ ᐃᖅᑲᖅᑐᐃᕝᕕᒃᑯᑎᒍᑦ 
ᐊᖏᕈᑎᒃᑯᑦ ᑖᒃᑯᓇᓂ ᓄᓇᕗᑦ ᑐᙵᕕᒃ ᑎᒥᖁᑖ, ᒐᕙᒪᖏᑦ 
ᓄᓇᕘᒻᒥ ᐊᒻᒪ ᒐᕙᒪᖏᑦ ᑲᓇᑕᒥ 2015-ᒥ. 

ᐃᓄᐃᑦ ᐱᖅᑯᓯᖓ ᖃᐅᔨᒪᔾᔪᓯᖓᓪᓗ ᑐᑦᑕᕐᕕᐅᔪᑦ 
ᐱᓕᕆᖃᑎᒌᒐᓱᖕᓂᕐᒥ ᐱᐅᓯᒋᐊᖅᑕᐅᖁᓪᓗᒋᑦ ᐃᖅᑲᓇᐃᔮᒃᓴᑦ 
ᐃᓄᖕᓄᑦ. ᓯᕗᒻᒧᐊᒃᑎᑦᑎᓂᖅ ᐃᖅᑲᓇᐃᔮᓂᒃ ᐊᒻᒪ 
ᐱᖅᑯᓯᒃᑯᑦ ᑲᔪᓰᓐᓇᕐᓂᖅ ᑐᙵᕕᐅᔪᑦ ᐱᙳᖅᑎᓪᓗᒋᑦ 
ᐊᔪᖅᓴᙱᓐᓂᖅᓴᐅᓕᕐᓗᑎᒃ ᓄᓇᖏᓐᓂ ᓄᓇᕗᒻᒥ ᐃᓄᐃᑦ. 

ᑕᐅᑐᖅᑰᖅᑕᐅᔪᖅ  

ᑕᐅᑐᙳᐊᖅᑕᕗᑦ ᑲᒪᒋᔭᐅᖁᓪᓗᒋᑦ 
ᐱᐅᔪᓪᓚᕇᑦ ᐃᓄᐃᑦ ᐃᖅᑲᓇᐃᔭᕈᓐᓇᖅᑐᑦ 
ᐃᑲᔪᕐᓗᑎᒃ ᐃᓄᐃᑦ ᖃᓄᐃᙱᑦᑎᐊᕐᓂᖏᓐᓄᑦ 
ᐊᒻᒪ ᓇᖕᒥᓂᖅ-ᓇᓗᓇᐃᖅᓯᒪᖁᓪᓗᒋᑦ, 
ᑕᐅᑐᙳᐊᖅᑕᐅᓯᒪᔪᑐᑦ ᓴᖅᑭᑕᐅᓂᖓᒍᑦ 
ᓄᓇᕘᑉ. 

ᐃᖃᓗᖕᓃᑦᑐᖅ, ᒪᑭᒋᐊᖅᑕ ᐃᓄᐃᑦ ᐱᓕᒻᒪᒃᓴᓂᕐᒧᑦ ᑯᐊᐳᕇᓴᓐᖓ (ᒪᑭᒋᐊᖅᑕ) ᐱᓕᕆᑦᑎᐊᕋᓱᓲᖅ ᓯᕗᕙᕆᐊᖅᑕᐅᖁᓪᓗᖏᑦ 
ᐱᓕᒻᒪᒃᓴᓃᑦ ᐊᒻᒪ ᐃᖅᑲᓇᐃᔮᒃᓴᑦ ᓄᓇᕗᒻᒥ ᐃᓄᖕᓄᑦ.

ᐱᓂᐊᒐᒃᓴᓄᑦ ᑕᐅᑐᙳᐊᖅᑕᕗᓪᓗ

ᑐᓴᒐᒃᓴᖅ  
ᓯᕗᓕᖅᑎᒥᑦ

ᔨᐅᕆᒥ ᑑᕐᖔᓗᒃ

ᐃᒃᓯᕙᐅᑕᖅ ᑲᑎᒪᔨᓄᑦ, ᐊᒻᒪᓗ ᐊᖓᔪᖅᑳᖅ 
ᓄᓇᕗᑦ ᑐᙵᕕᒃ ᑎᒥᖁᑖᓂ (NTI)

ᓂᕈᐊᖅᑕᐅᓯᒪᓂᖅ ᐊᖓᖓᔪᖅᑳᒧᑦ ᓄᓇᕗᑦ 
ᑐᙵᕕᒃ ᑎᒥᖁᑖᓄᑦ 2024-ᒥ ᐅᐱᓐᓇᓚᐅᖅᑐᖅ, 
ᒪᑭᒋᐊᖅᑕᒃᑯᑦ ᐱᒻᒪᕆᐅᔪᒥᒃ ᐱᓕᕆᐊᒃᓴᖃᖅᓯᒪᔪᑦ 
ᐋᖅᑭᒃᓱᖅᑕᐅᓕᖅᑭᒃᑎᓪᓗᒍ ᐃᓕᓐᓂᐊᖅᑐᓕᕆᔾᔪᓯᖅᐳᑦ ᐊᒻᒪ 
ᖁᓱᔪᓐᓃᖅᑎᑦᑎᕙᓪᓕᐊᓂᕐᒧᑦ ᐃᓄᖕᓂᒃ. ᐱᕙᒌᔭᖅᓯᒪᓕᖅᑐᖓ 
ᐊᑐᕐᓗᒋᑦ ᐱᓕᕆᓂᑯᒃᑲ ᐃᒃᓯᕙᐅᑕᐅᑎᓪᓗᖓ ᑲᑭᕙᒃ 
ᑲᑐᒃᔨᖃᑎᒌᖏᓐᓄᑦ ᐃᖅᑲᓇᐃᔭᕐᓗᖓ ᑕᒃᑯᐊ ᒪᑭᒋᐊᖅᑕᒃᑯᒃ 
ᐱᐅᓯᕙᓐᓂᐊᖏᓐᓇᖁᓪᓗᒋᑦ ᐃᑲᔪᖅᑐᖅᑕᐅᓂᖏᑦ ᐃᓄᐃᑦ ᐊᒻᒪ 
ᑕᐅᑐᙳᐊᖅᑕᐅᓯᒪᔪᓄᑦ ᓄᓇᕗᒻᒥ ᐱᔭᕇᖅᑕᐅᖁᓪᓗᒋᑦ.

ᑕᒪᓐᓇ ᐃᖅᑲᐅᒪᓇᐃᓐᓇᐅᔭᕐᓂᐊᓕᖅᑐᑦ ᓄᓇᕗᒥ ᐊᑐᖅᓯᒪᔪᓂ, 
ᐊᒻᒪ ᐃᓚᒋᔭᐅᔪᖅ ᓂᕆᐅᖕᓂᖃᕈᑎᒋᔪᒥᓇᖅᑐᖅ. ᒫᔾᔨ 2025-ᒥ, 
ᐱᓕᕆᔾᔪᑎᓪᓗᒋᑦ ᓄᓇᕗᑦ ᑐᙵᕕᒃ ᑎᒥᖁᑖ, ᐊᑎᓕᐅᓚᐅᖅᑐᖓ 
ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᓂᒃ ᒐᕙᒪᖏᓐᓄᑦ ᑲᓇᑕᒥ, 
ᑮᓇᐅᔭᖃᖅᑎᑕᐅᔪᓐᓇᖅᓯᓪᓗᑎᒃ $1.5 ᐱᓕᐊᓐ ᑎᑭᓪᓗᒍ ᒫᔾᔨ 
31, 2034-ᒧᑦ ᓴᖅᑮᖁᓪᓗᒋᑦ ᐱᓕᕆᓂᐊᕐᓂᕋᕈᑎᓪᓚᑦᑖᖏᓐᓂᒃ 
ᐊᑐᖅᖢᒋᑦ ᓄᓇᕗᒻᒥ ᐊᖏᕈᑦ. ᐊᖏᔪᕐᔪᐊᖅ ᑕᕝᕙᓂ 
ᑮᓇᐅᔭᖃᖅᑎᑕᐅᔾᔪᑎᒥ ᑐᕌᒐᖃᖅᑐᑦ ᐱᐅᓯᒋᐊᖅᑕᐅᓗᑎᒃ ᐃᓄᐃᑦ 
ᐃᖅᑲᓇᐃᔭᕈᓐᓇᕐᓂᖏᑦ ᐊᒻᒪ ᐊᔪᕈᓐᓃᖅᑎᑦᑎᕙᓪᓕᐊᓂᕐᒧᑦ 
ᐃᓕᓐᓂᐊᖅᑎᑦᑎᓂᕐᒧᑦ. ᓄᓇᕗᑦ ᑐᙵᕕᒃ ᑎᒥᖁᑖ ᐊᒻᒪ 
ᒪᑭᒋᐊᖅᑕᒃᑯᑦ ᑲᑐᔾᔨᓯᒪᔪᑦ ᒐᕙᒪᓂᒃ ᐱᒋᐊᖅᐸᓪᓕᐊᖁᓪᓗᒋᑦ 
ᐃᓕᓐᓂᐊᖅᑎᑦᑎᓂᕐᒧᑦ ᐸᕐᓇᐅᑏᑦ.

ᒫᓐᓇᕋᑖᖅ, ᒪᑭᒋᐊᖅᑕᒃᑯᑦ ᑲᑎᒪᔨᖏᑦ ᐅᔾᔨᕈᓱᒃᓯᒪᔪᑦ 
ᐊᒻᒪ ᐅᓄᖅᓯᒋᐊᖅᖢᒋᑦ ᐱᔪᒥᒋᔭᐅᔪᑦ ᐃᓄᖕᓂᑦ 
ᐃᓕᓐᓂᐊᒃᑲᓐᓂᕋᓱᖕᓂᕐᒧᑦ ᐊᒻᒪᓗ ᐊᖏᖅᓯᓯᒪᓪᓗᑎᒃ 

ᒪᕐᕉᖕᓂᕐ ᓄᑖᓂᒃ ᑮᓇᐅᔭᖃᖅᑎᑦᑎᔾᔪᑎᓂᒃ ᑲᒪᒋᔭᐅᖁᓪᓗᒋᑦ 
ᑎᑭᐅᑎᙱᕐᔪᐊᕈᑕᐅᕙᒃᑐᑦ ᑮᓇᐅᔭᖃᖅᑎᑕᐅᔾᔪᑎᓂᒃ 
ᑕᒃᑯᓄᖓ ᐃᓕᓐᓂᐊᖅᑎᓄᑦ. ᐊᖏᔪᑦ ᐃᓕᓐᓂᐊᒃᑲᓐᓂᕋᓱᒃᑐᓄᑦ 
ᐱᒋᐊᖅᑕᐅᔪᒪᔪᑦ ᐊᑐᐊᒐᐃ ᐱᑕᖃᖅᑎᑦᑎᓪᓚᑦᑖᕈᒪᔪᑦ $10 
ᒥᓕᐊᓐᓂᒃ ᑮᓇᐅᔭᖃᖅᑎᑦᑎᓂᕐᓂᒃ ᐊᕐᕌᒍᑕᒫᑦ, ᐃᑲᔪᖅᑐᕐᓗᒋᑦ 
ᐃᓄᐃᑦ ᐃᓕᓐᓂᐊᒃᑲᓐᓂᕋᓱᒃᑐᑦ (IPSE) ᐃᓕᓐᓂᐊᒐᒃᓴᓂᒃ 
ᑲᑐᔾᔭᐅᓪᓗᑎᒃ ᑲᒪᒋᔭᐅᔪᑦ ᓄᓇᕗᑦ ᑐᙵᕕᒃ ᑎᒥᖁᑖᓂᒃ ᐊᒻᒪ 
ᐱᖓᓱᓂᒃ ᐃᓄᐃᑦ ᑲᑐᔾᔨᖃᑎᒌᖁᑎᑦᑎᓐᓂᒃ. ᒪᑭᒋᐊᖅᑕᒃᑯᑦ 
$1 ᒥᓕᐊᓐ ᐃᓕᓐᓂᐊᒃᑲᓐᓂᕋᓱᐊᕐᓂᕐᒧᑦ ᐃᓕᓐᓂᐊᒐᒃᓴᓂᒃ, 
ᖄᒃᑲᓐᓂᐊᒍᑦ ᑮᓇᐅᔭᖃᖅᑎᑕᐅᓃᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ 
ᐃᑲᔫᓯᐊᓂᑦ (FANS) ᐊᒻᒪ ᓄᓇᓂ ᐊᕕᒃᑐᖅᓯᒪᔪᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂ (RIA). ᑲᑐᔾᔨᓗᑎᒃ, ᑕᒪᒃᑯᐊ ᐱᒋᐊᖅᑕᐅᔪᒪᔪᑦ 
ᐃᓄᐃᑦ ᐊᔪᕈᓐᓃᖅᑎᑕᐅᓪᓚᑦᑖᖁᓪᓗᒋᑦ ᐃᑲᔫᑎᒃᓴᓪᓗᐊᑕᓂ 
ᐃᓕᓐᓂᐊᕐᓂᕐᒧᑦ ᑲᔪᓯᓂᖃᑦᑎᐊᖁᓪᓗᒋᑦ.

ᑖᓐᓇ ᐊᕐᕌᒍᑕᒫᖅ ᐅᓂᒃᑳᖅ ᒪᑭᒋᐊᖅᑕᒃᑯᑦ 2024-2025-
ᒥ ᐊᐅᓚᓂᖏᓐᓂ, ᐊᒻᒪ ᐊᒥᓱᓂᒃ ᖁᕕᐊᓲᑎᒃᓴᖃᖅᑐᑦ. 
ᑖᓐᓇ ᑎᒥᐅᔪᖅ ᐊᑐᐃᓐᓇᐅᑎᑦᑏᓐᓇᖅᑐᑦ ᑐᑭᖃᑦᑎᐊᖅᑐᓂᒃ 
ᑮᓇᐅᔭᑎᒍᑦ ᐊᑑᑎᖃᖅᑐᒃᑯᓪᓗ ᐃᑲᔪᖅᑐᐃᓂᕐᓂᒃ 
ᐃᓕᓐᓂᐊᕐᓂᕐᒧᑦ ᐊᒻᒪ ᐃᖅᑲᓇᐃᔮᒃᓴᓄᑦ ᐱᓕᕆᐊᖑᔪᓄᑦ 
ᓄᓇᕗᓗᒃᑖᒥ. ᐊᒡᓛᓪᓘᒻᓃᑦ, ᐊᕐᕌᒍᑕᒫᑦ ᒪᑭᒋᐊᖅᑕᒃᑯᑦ 
ᐊᐅᓚᑦᑎᓲᑦ ᐱᐅᓯᒋᐊᕈᑎᓂᒃ ᑭᖑᓪᓕᖅᐹᖑᓚᐅᖅᑐᓂᑦ, ᐊᒻᒪ 
ᓄᑖᖑᓗᖓ ᐃᒃᓯᕙᐅᑕᐅᓪᓗᖓ ᑲᑎᒪᔨ.ᓄᑦ, ᓂᕆᐅᑦᑎᐊᖅᑐᖓ 
ᑕᑯᓂᐊᕐᓂᓐᓂᒃ ᑭᓱᓂᒃ ᑖᓐᓇ ᑎᒥᐅᔪᖅ ᐊᓂᒍᐃᓯᒪᓂᐊᕐᒪᖔᑦ 
ᐃᓄᖕᓄᑦ.

ᑲᓕᒃᕙᒃ ᖃᓪᓗᓈᖅ

ᐊᐅᓚᑦᑎᔨᒻᒪᕆᒃ ᓄᓇᕗᑦ ᑐᙵᕕᒃ 
ᑎᒥᖁᑖᓂ (NTI)

ᑐᑦᑕᕐᕕᓪᓚᕆᐅᓯᒪᓪᓗᓂ ᓄᓇᕗᒻᒥ ᐊᖏᕈᒻᒧᑦ ᑎᑭᐅᑎᓂᖅ 
ᑭᒡᒐᖅᑐᖅᑕᐅᖁᓪᓗᒋᑦ ᐃᓄᐃᑦ ᐃᖅᑲᓇᐃᔭᖅᑐᑦ ᒐᕙᒪᓕᕆᔨᒃᑯᓐᓂ 
ᑖᒃᑯᐊ ᒐᕙᒪᕗᑦ ᓴᖅᑭᔮᖅᑎᑦᑎᖁᓪᓗᒋᑦ ᐃᓄᒋᐊᖕᓂᑦᑎᓐᓂᒃ. 
ᑭᒡᒐᖅᑐᖅᑕᐅᓃᑦ ᓴᓇᕝᕕᓗᒃᑖᓂᒃ ᓄᓇᑦᑎᓐᓂ ᓇᓕᒧᒌᒥᒃ 
ᐱᒻᒪᕆᐅᓂᖃᖃᑎᖃᖅᑐᖅ, ᒪᑭᒋᐊᖅᑕᒃᑯᓪᓗ ᐃᓄᐃᑦ 
ᐃᓕᓐᓂᐊᕐᓂᕐᒧᑦ ᑯᐊᐳᕇᓴᖓᑦ ᐱᓕᕆᑦᑎᐊᕋᓱᐊᖅᑐᑦ 
ᐱᕙᒌᔭᑦᑎᐊᖅᓯᒪᓂᕐᒧᑦ ᐊᒻᒪ ᐃᓚᐅᑎᑕᐅᑦᑎᐊᕐᓗᑎᒃ 
ᐃᓕᓐᓂᐊᕐᓂᕐᓂ ᐃᓕᓐᓂᐊᖅᑐᓕᕆᓂᕐᒥᓗ ᐱᓕᕆᐊᒃᓴᓂᒃ 
ᐊᔾᔨᒌᙱᑦᑐᓂ ᓴᓇᕝᕕᐅᔪᓂ. ᐃᓄᐃᑦ ᐃᖅᑲᓇᐃᔮᖏᑦ 
ᑐᑭᖃᖅᑐᑦ ᐅᖓᑎᒃᑲᓐᓂᕐᔪᐊᖓᓄᑦ ᐃᓚᐅᓂᑐᐃᓐᓇᕐᓂᕐᒥ 
ᐃᖅᑲᓇᐃᔭᕐᕕᖕᒥ ᑐᑭᖃᖅᑐᑦ –  ᐱᕈᖅᐸᓪᓕᐊᓂᖅ ᓄᓇᓕᖕᓂ 
ᒪᑭᒪᔾᔪᑏᑦ, ᖃᓄᐃᙱᑦᑎᐊᖅᑐᑦ ᐃᓚᒌᑦ, ᐅᐱᒍᓱᖕᓂᖅ ᐃᓅᓪᓗᑕ 
ᑭᓇᐅᓂᑦᑎᓐᓂᒃ, ᐊᒻᒪ ᐱᓕᕆᔪᒪᓂᖃᕐᓂᖅ ᓇᖕᒥᓂᖅ−ᐱᔪᒪᓂᕐᒥᒃ.

ᒪᑭᒋᐊᖅᑕᒃᑯᑦ ᒥᑭᒃᑲᓗᐊᖅᑎᓪᓗᒋᑦ ᑭᓯᐊᓂᓕ 
ᐱᓕᕆᖃᑎᒌᒡᔪᐊᖑᔪᑦ ᑲᑐᔾᔨᓪᓗᑎᒃ ᑎᑭᓐᓇᓱᐊᖅᖢᒍ ᑕᒪᓐᓇ 
ᑐᕌᒐᐅᔪᖅ ᐃᑲᔪᖅᑐᐃᓂᒃᑯᑦ ᑎᒥᐅᔪᓂᒃ ᐱᕙᓪᓕᐊᑎᑦᑎᖁᓪᓗᒋᑦ 
ᐊᒻᒪ ᐱᑕᖃᖅᑎᑦᑎᓗᑎᒃ ᐃᓕᓐᓂᐊᒐᒃᓴᓂᒃ ᓄᓇᓕᖕᓂ, 
ᐊᑐᐃᓐᓇᐅᑎᑦᑎᓗᑎᒡᓗ ᑕᒪᐃᓐᓂᒃ ᑮᓇᐅᔭᖃᖅᑎᑦᑎᓂᒃᑯᑦ ᐊᒻᒪ 
ᐱᓕᕆᓪᓚᑦᑖᕐᓗᑎᒃ ᐃᑲᔪᖅᑐᕐᓗᒋᑦ ᐃᓄᐃᑦ ᐊᔾᔨᒌᙱᑦᑐᑎᒍᑦ 
ᐃᓕᓐᓂᐊᖅᐸᓪᓕᐊᓂᕐᒧᑦ.

ᐱᕈᖅᐸᓪᓕᐊᓂᖓ ᖁᕝᕙᕆᐊᕐᓂᖅ ᓯᓚᑦᑐᖅᓴᕐᕕᖕᓂ 
ᐃᓕᓂᐊᖅᑎᓄᑦ ᐃᑲᔫᓯᐊᒃᓴᓄᑦ ᐱᓕᕆᐊᒃᓴᖅ 
ᐱᔪᓐᓇᖅᑎᑦᑎᓯᒪᔪᖅ ᑎᒥᐅᔪᓂᒃ ᑐᑭᖃᑦᑎᐊᖅᑐᒥᒃ 
ᐱᔭᕆᐅᖅᓴᑎᑦᑎᓗᑎᒃ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ 
ᓯᕗᓕᖅᑎᐅᓂᕐᒧᑦ ᐃᖅᑲᓇᐃᔮᓂᒃ, ᐊᒻᒪᓗ ᑲᒪᒋᔭᖃᕐᓗᑎᒃ 
ᐃᓚᑰᔾᔪᑕᐅᔪᓂᒃ ᑮᓇᐅᔭᖃᖅᑎᑦᑎᔾᔪᑎᓂ ᐃᓄᖕᓄᑦ 
ᐊᔾᔨᒌᙱᑦᑐᓂ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓂ 
ᑎᑭᐅᑎᔪᓐᓇᖁᓪᓗᒋᑦ ᐱᓕᕆᔪᒪᓯᒪᔭᖏᓐᓄᑦ ᓯᓚᑦᑐᖅᓴᕐᕕᖕᒥ 
ᓯᓚᑦᑐᖅᓴᕐᕕᒡᔪᐊᒥᓘᓐᓃᑦ, ᐊᒻᒪ ᐊᒃᑐᐃᓂᖃᖅᑐᒥᒃ 
ᐃᑲᔫᑎᖃᕐᓗᑎᒃ ᐊᖏᕐᕋᖏᓐᓂ ᓄᓇᓕᖏᓐᓂ.

ᒪᒃᑯᒃᑐᑦ ᓴᖅᑮᓯᒪᖕᒥᔪᑦ ᑕᐅᑐᙳᐊᖅᑕᖃᕐᓂᖏᓐᓄᑦ 
ᓯᕗᓂᒃᓴᖏᓐᓂ. ᑕᒪᑐᒪᓂ ᐊᕐᕌᒍᒥ, 200-ᐸᓗᐃᑦ 
ᒪᒃᑯᒃᑯᑦ ᐆᒃᑐᖅᓯᒪᔪᑦ ᐃᓕᓐᓂᐊᕈᒪᓪᓗᑎᒃ ᓄᓇᕗᓗᒃᑖᒥ 
ᐃᓕᓐᓂᐊᕈᒪᓪᓗᑎᒃ ᐃᓅᓯᓕᒫᖅ ᐃᖅᑲᓇᐃᔮᖑᔪᓐᓇᖅᑐᓄᑦ 
ᐱᕕᒃᓴᓂᒃ ᑮᓇᐅᔭᓕᕆᓂᕐᒥ, ᐋᓐᓂᐊᖃᖅᑕᐃᓕᑎᑦᑎᓂᕐᒥ, 
ᑭᒡᓕᓯᓂᐊᕐᓂᕐᒥᓗ, ᖃᕆᓴᐅᔭᓕᕆᓂᖅ, ᓴᓚᐅᒪᔪᓕᕆᓂᖅ, 
ᓴᓇᙳᐊᕐᓂᖅ, ᐊᒻᒪ ᓈᓴᐅᓯᕆᓂᕐᒥ (STEAM). ᑲᑎᓐᓂᐅᔪᑦ 
ᑕᐃᒪᐃᑦᑐᑦ ᐊᒡᕖᖅᑎᕆᕙᓪᓕᐊᕗᑦ ᑐᓗᕈᑕᐅᕙᒃᑐᓂᒃ ᒪᒃᑯᒃᑐᓄᑦ 
ᐊᒻᒪ ᑕᑯᑎᓪᓗᒋᑦ ᑯᕕᐊᓇᖅᑐᓂᒃ ᐊᒻᒪ ᐱᕐᔪᐊᖑᔪᓂᒃ ᐃᓅᓯᓕᒫᖅ 
ᐃᖅᑲᓇᐃᔮᖑᔪᓐᓇᖅᑐᑦ ᐃᑲᔫᑎᖃᖅᑐᓂᒃ ᓄᓇᓕᖏᓐᓂᒃ.

ᑕᐃᒪᙵᑦ ᐱᙳᖅᑎᑕᐅᓚᐅᕐᒪᑦ 2016-ᒥᓂᑦ, ᒪᑭᒋᐊᖅᑕᒃᑯᑦ 
ᐊᑐᖅᓯᒪᓕᖅᑐᑦ $65 ᒥᓕᐊᓐᓂᒃ ᐃᑲᔪᖅᑐᐃᓂᒃᑯᑦ ᐃᓄᖕᓂᒃ 
ᐱᓕᕆᖃᑎᒌᖕᓂᒃᑯᑦ, ᓯᓚᑦᑐᖅᓴᕐᕕᖕᓂ ᐃᓕᓂᐊᖅᑎᓄᑦ 
ᐃᑲᔫᓯᐊᒃᓴᑎᒍᑦ, ᐱᔭᕆᐅᖅᓴᑎᑦᑎᓂᒃᑯᑦ ᐃᓕᓐᓂᐊᒐᒃᓴᓂᒃ ᐊᒻᒪ 
ᑲᒪᓂᕐᒧᑦ. ᐊᑐᖅᑕᐅᔪᑦ ᑐᖔᓃᒃᑲᓗᐊᖅᑎᓪᓗᖏᑦ $99 ᒥᓕᐊᓐ 
ᐸᕐᓇᒃᑕᐅᓯᒪᓚᐅᖅᑎᓪᓗᒋᑦ ᓯᕗᓪᓕᖅᐹᓄᑦ ᖁᓕᓄᑦ ᐊᕐᕌᒍᓄᑦ, 
ᒪᑭᒋᐊᖅᑕᒃᑯᑦ ᐱᕙᓪᓕᐊᑎᑦᑎᓯᒪᐃᓐᓇᖅᑐᑦ ᐊᑐᖅᑕᖏᓐᓂᒃ ᐊᒻᒪ 
ᐱᓕᕆᐊᒃᓴᓄᑦ ᐊᑐᐃᓐᓇᐅᑎᑕᖏᓐᓄᑦ.

ᑮᓇᐅᔭᑎᒍᑦ ᑲᒪᑦᑎᐊᕋᓱᐊᕐᓂᖅ ᐅᖓᑖᓂ $175 ᒥᓕᐊᓐ 
ᑮᓇᐅᔭᖃᖅᑎᑕᐅᓃᑦ ᐱᐅᓪᓚᕆᒃᓯᒪᔪᑦ, $87 ᒥᓕᐊᓐ 
ᑮᓇᐅᔭᖃᖅᑎᑦᑎᓂᖅ ᑮᓇᐅᔾᔭᒃᓴᔭᐅᓪᓗᑎᒃ ᐊᑐᕐᓂᐊᖅᑐᓂ 10-ᓂᒃ 
ᐊᕐᕌᒍᓂ. ᑕᒪᓐᓇ ᑮᓇᐅᔭᖃᖅᑎᑦᑎᓂᖅ ᑮᓇᐅᔾᔭᒃᓴᓂᒃᑯᑦ ᐊᒻᒪ 
ᐊᑐᕐᓂᖅ $65 ᒥᓕᐊᓐᓂᒃ, ᒪᑭᒋᐊᖅᑕᒃᑯᑦ ᑮᓇᐅᔭᖃᖅᑎᑦᑎᓂᖏᑦ 
ᐱᕈᖅᐹᓪᓕᖅᓯᒪᔪᑦ $198 ᒥᓕᒃᓐᐊᓂᒃ ᓄᙳᐊᓄᑦ ᒫᔾᔨ 2025-ᒧᑦ.

ᐊᑕᐅᑦᑎᒃᑯᑦ ᑕᕝᕙᓂ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᒥ, 
ᐅᐱᒍᓱᒃᑐᒍᑦ ᑐᓴᖃᑎᒌᒍᑎᖃᕆᐊᒃᓴᖅ ᐊᒥᓱᑎᒍᑦ ᒪᑭᒋᐊᖅᑕᒃᑯᑦ 
ᐊᓯᔾᔩᕙᓪᓕᐊᖏᓐᓇᕐᓂᖏᓐᓄᑦ ᒫᓐᓇ ᓯᕗᓂᒃᓴᒥᓗ ᓄᓇᕗᑦᑎᓐᓂ 
ᐃᓅᓯᖏᓐᓂᓗ ᐃᓄᐃᑦ.

ᐅᓂᒃᑳᕗᑦ
ᒪᑭᒋᐊᖅᑕᒃᑯᑦ ᐱᐅᓯᕆᕙᓚᐅᖅᑕᖓᑦ ᐱᒋᐊᓚᐅᖅᓯᒪᔪᖅ 
ᓴᖅᑭᑕᐅᖅᑳᖅᑎᓐᓇᒍ 2015-ᒥ. ᐃᓄᐃᑦ ᐃᓅᓯᒪᔪᑦ 
ᐱᕈᖅᐸᓪᓕᐊᓯᒪᓪᓗᑎᒡᓗ ᐅᑭᐅᖅᑕᖅᑐᒥ ᑕᐅᓴᑎᓄᑦ 
ᐊᕐᕌᒍᓄᑦ, ᖃᐅᔨᒪᓂᖅᑎᒃ ᐊᒻᒪ ᐊᔪᙱᓕᖅᑕᐅᕙᒃᑐᑦ 
ᐃᓕᓐᓂᐊᖅᑎᑦᑎᔾᔪᑎᒋᓪᓗᓂᔾᔪᒃ ᑭᖑᕚᖏᓐᓄᑦ. ᑭᓯᐊᓂᓕ 
ᑲᓇᑕᒥ ᓄᓇᓕᙳᖅᐸᓪᓕᐊᓕᖅᑎᓪᓗᒋᑦ ᐅᖓᑖᓂ 400 ᐊᕐᕌᒍᐃᑦ, 
ᐊᑐᐊᒐᖏᑦᑎᒍᑦ ᐃᓕᖅᑯᓯᕆᔭᐅᔪᒃᑯᑦ ᓇᑭᙶᕈᓘᔭᖅᑐᑦ 
ᐊᒻᒪ ᖃᓪᓗᓈᑦ ᐱᓕᕆᔾᔪᓯᖏᑦ ᐊᐅᓚᑦᑎᔾᔪᓯᑦ, ᐅᔾᔨᕐᓇᖅᑐᒥᒃ 
ᓈᒻᒪᙱᓪᓕᐅᕈᑕᐅᕐᔪᐊᕐᒪᑦ ᐃᓄᐃᑦ ᐱᐅᓯᖏᓐᓄᑦ ᐊᒻᒪ 
ᖃᐅᔨᒪᓂᖏᓐᓂᒃ ᐃᓕᑦᑎᑦᑎᑦᑎᕙᓪᓕᐊᓂᕐᒧᑦ. 

ᖃᓪᓗᓈᖑᖃᑎᒌᙱᑦᑐᑦ ᐊᑐᐊᒐᖏᑦ ᐱᕐᔪᖑᑎᑦᑎᑎᓯᒪᙱᑦᑐᑦ 
ᐃᓄᐃᑦ ᐱᐅᓯᖏᓐᓂᒃ ᐃᓅᖃᑎᒌᖕᓂᕐᒧᑦ, ᓅᑕᐅᓪᓗᑎᒃ 
ᐃᓄᐃᑦ, ᐊᒻᒪ ᐱᑕᖃᙱᑎᑦᑎᓪᓗᑎᑦ ᐃᓄᐃᑦ ᓄᓇᓕᖏᓐᓂ 
ᐊᑐᕈᓐᓇᙱᑦᑎᑦᑎᓪᓗᑎᒃ ᐱᕐᔪᐊᓂᒃ ᐱᔨᑦᑎᕋᐅᑎᓂᒃ 
ᒪᑭᒪᔾᔪᑎᓂᓪᓗ. ᑕᒪᒃᑯᐊ ᐊᑐᐊᒐᐃᑦ ᐃᓄᖕᓂᒃ ᐃᓚᐅᓗᑎᒃ 
ᑭᓯᐊᓂᐅᓕᖅᑎᑦᑎᓯᒪᔪᑦ ᑮᓇᐅᔾᔭᒃᓴᓗᑎᒃ ᒪᑭᒪᔾᔪᑎᑎᒍᑦ 
ᐱᖃᕈᓐᓇᖁᓪᓗᒋᑦ ᑭᙴᒪᒋᓪᓗᐊᑕᖅᑕᖏᓐᓂᒃ. 

ᓱᕋᐃᓂᕐᒧᑦ ᐊᒃᑐᐃᓃᑦ ᑕᒪᑐᒪᓂ ᐱᐅᓯᐅᓯᒪᔪᒃ 
ᐱᕙᓪᓕᐊᖏᓐᓇᖅᑐᑦ ᐊᒻᒪ ᓴᖅᑭᔮᖅᖢᑎᒃ ᐋᓐᓂᐊᖃᑦᑕᕐᓂᒃᑯᑦ, 
ᒪᑭᒪᔾᔪᑎᖃᑦᑎᐊᙱᓐᓂᒃᑯᑦ, ᐊᒻᒪ ᐃᓕᓐᓂᐊᖅᑐᓕᕆᓂᕐᒧᑦ 
ᓴᖅᑭᓯᒪᔪᑦ ᐊᒥᓱᓂ ᐃᓄᖕᓂ. ᓄᓇᕘᑉ ᐃᓄᒋᐊᖕᓂᖓ 85 ᐳᓴᓐᓯᒃ 
ᐃᓄᐃᓐᓇᐅᑎᓪᓗᒋᑦ, 50 ᐳᓴᓐᑐᐃᓐᓇᑦ ᐃᖅᑲᓇᐃᔭᕈᓐᓇᖅᑐᑦ. 
ᖁᕝᕙᓯᒃᑐᒻᒪᕇᑦ ᐃᖅᑲᓇᐃᔭᙱᑦᑐᑦ ᐱᑕᖃᐃᓐᓇᖅᑐᑦ ᓄᓇᓕᖕᓂ 
ᒪᕐᕉᒃ ᐱᖓᓱᓂ ᐃᖅᑲᓇᐃᔭᕈᓐᓇᖅᑐᓂᒃ ᐅᑭᐅᓖᑦ ᐃᓄᐃᑦ 
ᐃᓄᒋᐊᖕᓂᖏᓐᓂᒃ ᖁᕝᕙᓯᖕᓂᖅᓴᒥ ᐃᓕᓐᓂᐊᕌᓂᒃᓯᒪᙱᑦᑐᑦ. 
ᑕᒪᓐᓇ ᐊᒃᑐᐃᓂᕐᓗᖕᓂᓪᓚᑦᑖᖑᔪᖅ, ᐃᓕᓐᓂᐊᖅᑐᓕᕆᓂᖅ 
ᐊᒻᒪ ᐃᖅᑲᓇᐃᔮᑦ ᓇᓗᓇᖅᓯᔾᔪᑎᓪᓚᕆᐅᑎᓪᓗᒋᑦ ᑕᒪᐃᓐᓄᑦ 
ᖃᓄᐃᙱᑦᑎᐊᕐᓂᕐᒧᑦ ᐊᒻᒪ ᐃᓅᖃᑎᒌᖕᓃᑦ ᒪᑭᒪᔾᔪᑎᓪᓗ 
ᖃᓄᐃᓕᖓᓂᖏᓐᓄᑦ.

ᓴᙱᒃᑎᒋᐊᕐᓗᒍ ᓄᓇᕘᑉ ᐃᓕᓐᓂᐊᖅᑐᓕᕆᔾᔪᓯᖓ ᐊᒻᒪ 
ᓯᕗᕙᕆᐊᕐᓗᒋᑦ ᐃᓄᐃᑦ ᐃᓕᓐᓂᐊᕐᓂᕐᒧᑦ ᐱᕕᒃᓴᖏᑦ ᐱᕐᔪᐊᖑᔪᑦ 
ᐱᕙᓪᓕᐊᑎᓪᓚᕆᒡᓗᒋᑦ ᐃᓄᐃᑦ ᐃᓚᐅᔪᓐᓇᕐᓂᖏᓐᓂᒃ 
ᐃᖅᑲᓇᐃᔭᕈᓐᓇᖅᑐᓂ ᑲᒪᒋᔭᐅᖁᓪᓗᒋᑦ ᑕᒪᒃᑯᐊ ᓇᓕᒧᒌᙱᓐᓃᑦ. 
ᐃᓕᓐᓂᐊᕐᓂᕐᒧᑦ ᐊᒻᒪ ᐃᖅᑲᓇᐃᔮᓄᑦ ᐱᒋᐊᖅᑕᐅᔪᒪᔪᑦ 
ᑐᕌᒐᕆᔭᐅᕐᔪᐊᖅᓯᒪᔪᑦ ᓄᓇᕗᑦ ᑐᙵᕕᒃ ᑎᒥᖁᑖᓂ (NTI) 
ᑕᐃᒪᙵᑦ ᐱᙳᓚᐅᖅᓯᒪᖕᒪᑦ 1993-ᒥ, ᐃᓕᓴᖅᓯᓪᓗᑎᒃ 
ᐱᒻᒪᕆᐅᓂᖓᓂᒃ ᖃᐅᔨᓴᓂᖅ ᐊᒻᒪ ᐊᔪᕈᓐᓃᕈᓐᓇᕐᓂᕐᒧᑦ 

ᐱᐅᓯᒋᐊᖅᓯᒪᔪᒥᒃ ᐃᓅᓯᕐᒧᑦ ᐱᕕᖃᖁᓪᓗᒋᑦ ᐃᓄᐃᑦ. 
ᐱᓗᐊᖅᑐᒥᒃ, ᑎᑎᕋᖅᓯᒪᔪᖅ 23 ᑕᐃᑲᓂ ᓄᓇᕗᒻᒥ ᐊᖏᕈᑎᒥ 
ᓇᓗᓇᐃᔭᐃᓯᒪᖕᒪᑦ ᐱᓕᕆᐊᒃᓴᐅᔪᒥᒃ ᑎᑭᐅᑎᔪᓐᓇᖁᓪᓗᒋᑦ 
ᑭᒡᒐᖅᑐᖅᑕᐅᓗᑎᒃ ᐃᓄᐃᑦ ᐃᖅᑲᓇᐃᔭᖅᑐᑦ ᓴᓇᕝᕕᐅᔪᓗᒃᑖᓂ 
ᓇᐅᒃᑯᓕᒫᕐᓗ ᓄᓇᕘᑉ ᒐᕙᒪᒃᑯᓐᓂ. 

2006-ᒥ, ᓄᓇᕗᑦ ᑐᙵᕕᒃ ᑎᒥᖁᑖ (NTI) 
ᐃᖅᑲᖅᑐᐃᕝᕕᖕᒧᐊᖅᑎᑦᑎᓚᐅᖅᑐᑦ ᒐᕙᒪᑐᖃᒃᑯᓐᓂ 
ᑎᑭᐅᑎᓯᒪᙱᓐᓂᖏᓐᓄᑦ ᑕᒪᒃᑯᓄᖓ ᐱᓂᐊᒐᒃᓴᐅᔪᓄᑦ. 
ᒪᐃ 2015-ᒥ, ᓄᓇᕗᑦ ᑐᙵᕕᒃ ᑎᒥᖁᑖ (NTI), ᒐᕙᒪᖏᑦ 
ᓄᓇᕘᑉ, ᐊᒻᒪ ᒐᕙᒪᑐᖃᒃᑯᑦ ᐊᑎᓕᐅᖃᑎᒌᓚᐅᖅᑐᑦ 
ᐃᖅᑲᖅᑐᐃᕝᕕᒃᑰᙱᑦᑐᖅ ᐊᖏᖃᑎᒌᒍᒻᒥᒃ, $255.5 ᑐᓂᓯᓗᑎᒃ 
ᒥᓕᐊᓐᓂᒃ ᓄᓇᕗᑦ ᑐᙵᕕᒃ ᑎᒥᖁᑖᓄᑦ (NTI) ᑲᒪᒋᔭᐅᖁᓪᓗᒍ 
ᑕᒪᓐᓇ ᐃᒃᓯᓇᑯᖃᕐᓂᖅ. ᓄᓇᕗᑦ ᑐᙵᕕᒃ ᑎᒥᖁᑖ (NTI) 
ᐊᑐᓚᐅᖅᑐᖅ $175 ᒥᓕᐊᓐᓂᒃ ᑕᒪᑐᒥᖓ ᑮᓇᐅᔭᖃᖅᑎᑕᐅᔾᔪᑎᒥᒃ 
ᓴᖅᑮᓪᓗᑎᒃ ᒪᑭᒋᐊᖅᑕ ᐱᓕᕆᖃᑎᒋᔭᐅᓪᓗᓂ ᑲᒻᐸᓂᐅᔪᖅ 
ᐱᓕᕆᐊᒃᓴᓕᒃ ᑮᓇᐅᔭᖃᖅᑎᑦᑎᓂᕐᒥᒃ ᐊᒻᒪ ᐃᑲᔪᖅᑐᐃᓂᕐᒥᒃ 
ᐃᓕᓐᓂᐊᕐᓂᕐᒧᑦ ᐱᓕᕆᐊᖑᔪᒪᔪᓂᒃ ᐱᕙᒌᔭᐃᓂᐊᖅᑐᓂᒃ 
ᐃᓄᖕᓂᒃ ᐃᖅᑲᓇᐃᔮᓄᑦ. 

ᑕᒪᐃᙵᑦ ᒪᑭᒋᐊᖅᑕ ᓴᖅᑭᓚᐅᖅᑎᓪᓗᒍ, ᖃᐅᑕᒫᑦ ᐱᓕᕆᐊᕗᑦ 
ᐃᓚᐅᖁᓪᓗᒋᑦ, ᑮᓇᐅᔭᖃᖅᑎᑕᐅᓗᑎᒃ, ᐊᒻᒪ ᐊᑑᑎᖃᑦᑎᐊᖅᑐᓂᒃ 
ᐃᑲᔪᖅᑕᐅᖁᓪᓗᒋᑦ ᐱᕙᓪᓕᐊᑎᑕᐅᓂᖏᓐᓄᑦ ᐊᒻᒪ 
ᓴᖅᑭᑕᐅᓂᖏᓐᓄᑦ ᐃᓄᖕᓅᖓᓪᓚᑦᑖᖅᑐᑦ ᐃᓕᓐᓂᐊᕐᓃᑦ ᐊᒻᒪ 
ᐃᖅᑲᓇᐃᔮᓄᑦ ᐱᓕᕆᐊᒃᓴᑦ. 

ᐱᕕᒃᓴᓕᐅᖅᓯᒪᔪᒍᑦ ᓄᓇᕗᒻᒥ ᐃᓄᖕᓄᑦ ᐃᓕᑦᑎᖁᓪᓗᒋᑦ 
ᐊᔪᙱᑕᐅᓕᖅᐸᒃᑐᓂᒃ, ᖃᐅᔨᒪᓂᕐᓂᒃ, ᐊᒻᒪ ᖁᓱᔪᓐᓃᕐᓗᑎᒃ 
ᐃᓕᓐᓂᐊᕐᓂᒃᑯᑦ ᐊᒻᒪ ᐃᖅᑲᓇᐃᔮᒃᓴᓄᑦ ᐱᓕᕆᐊᑎᒍᑦ 
ᒪᓕᒃᖢᑎᒃ ᑐᕌᒐᖏᓪᓕᒃ ᐊᒻᒪ ᐱᔪᒥᒋᔭᐅᔪᓂᒃ. ᖄᒃᑲᓐᓂᖃᒍᑦ, 
ᐱᓕᕆᐊᕗᑦ ᑲᒪᒋᔭᖃᖅᑐᑦ ᐱᓕᕆᔾᔪᓰᑦ ᐊᓯᔾᔨᖅᑕᐅᔭᕆᐊᓕᖕᓂᒃ 
ᐃᑲᔪᖅᑕᐅᖁᓪᓗᒋᑦ ᐃᓄᐃᑦ ᐃᖅᑲᓇᐃᔭᕈᓐᓇᖅᓯᓗᑎᒃ. 
ᑐᕌᒐᖃᖅᑐᒍᑦ ᑎᑭᐅᑎᓗᒋᑦ ᑭᒡᒐᖅᑐᖅᑕᐅᔪᑦ ᐃᓄᐃᑦ 
ᐃᖅᑲᓇᐃᔭᖅᑐᑦ ᐊᒻᒪ ᐃᑲᔪᕐᓗᒋᑦ ᐃᖅᑲᓇᐃᔭᕐᑰᑦ ᑎᑭᐅᑎᓗᑎᒃ 
ᐱᔪᒪᔭᐅᔪᓄᑦ ᓄᓇᕗᒻᒥ ᐃᓄᖕᓂᑦ. 

ᐅᖓᑖᒍᑦ ᑮᓇᐅᔭᑎᒍᑦ ᐃᑲᔪᖅᑐᐃᓂᕐᒥᒃ ᐃᓕᓐᓂᐊᒐᒃᓴᓄᑦ 
ᐱᓕᕆᐊᖑᔪᒪᔪᓄᑦ, ᐊᕐᕌᒍᑕᒫᑦ ᑮᓇᐅᔭᖃᖅᑎᑦᑎᓲᖑᔪᒍᑦ ᐊᒻᒪ 
ᑲᒪᒋᓪᓗᑎᒍᑦ ᐃᖅᑲᓇᐃᔮᓄᑦ ᑲᑎᓐᓂᐅᕙᒃᑐᑦ ᐊᔾᔨᒌᙱᑦᑐᓂ 
ᓄᓇᓕᖕᓂ, ᐊᒃᑐᐊᖃᑎᒌᓕᖅᑎᖢᒋᑦ ᐃᓄᐃᑦ ᒪᒃᑯᒃᑐᑦ ᓯᕗᓂᒃᓴᒥ 
ᐃᓕᓐᓂᐊᕐᓂᕐᒧᑦ ᐊᒻᒪ ᐃᖅᑲᓇᐃᔮᒃᓴᓄᑦ ᐱᕕᒃᓴᐅᔪᓂᒃ 
ᐅᕝᕙᓘᓐᓃᑦ ᐃᖅᑲᓇᐃᔮᖑᔪᓐᓇᑐᐃᓐᓇᕆᐊᓕᖕᓄᑦ ᐊᖅᑯᑏᑦ 
ᐃᓕᓐᓂᐊᕌᓂᒃᑯᑎᒃ. ᑲᑐᔾᔨᖃᑎᖃᖃᑦᑕᕐᒥᔪᒍᑦ ᐃᓄᐃᑦ ᑎᒥᖁᑖᓂ, 
ᒐᕙᒪᓂᑦ, ᐊᓯᖏᓐᓂᓗ ᐱᓕᕆᖃᑎᒌᓂᒃ ᖃᓄᖅᑑᖅᓯᒪᔪᓂᒃ 
ᐱᓕᕆᐊᖑᔪᒪᔪᓄᑦ ᐊᒻᒪ ᑲᑎᒪᔨᐊᓛᑦ ᐱᓕᕆᕙᓪᓕᐊᓗᑎᒃ 
ᐅᓄᖅᓯᒋᐊᖁᓪᓗᒋᑦ ᐃᓄᐃᑦ ᐃᖅᑲᓇᐃᔮᒃᓴᖏᑦ. 

ᐊᑐᕋᓱᒃᑐᕗᑦ
ᒪᑭᒋᐊᖅᑕ ᐱᕈᕐᔪᐊᖅᓯᒪᔪᖅ ᑕᐃᒪᙵᓂᑦ 2015 ᐊᒻᒪ 
ᐃᓚᒋᔭᐅᓕᖅᓯᒪᓪᓗᓂ ᐃᑲᔪᖅᑕᐅᓂᖏᓐᓄᑦ ᐃᓄᖕᓄᓪᓚᑦᑖᖅ 
ᐃᓕᓐᓂᐊᕐᓃᑦ ᓄᓇᕗᓗᒃᑖᒥ. ᐱᕙᓪᓕᐊᑎᑦᑏᓐᓇᖅᑐᒍᑦ 
ᓯᕗᕙᕆᐊᖅᑕᐅᖁᓪᓗᒋᑦ ᐃᓕᓐᓂᐊᕐᓂᕐᒧᑦ ᐱᕕᒃᓴᐃᑦ 
ᐊᒃᑐᐃᓂᖃᓪᓚᑦᑖᖅᑐᑦ ᐃᓄᐃᑦ ᐃᓅᓯᖏᓐᓂ, 
ᐋᖅᑭᐅᒪᑎᓯᓐᓈᖅᖢᑎᒍᑦ ᑕᐅᑐᙳᐊᓪᓗᐊᑕᖅᑕᕗᑦ 
ᐃᓚᓕᐅᔾᔨᓂᕐᒧᑦ ᐱᖅᑯᓯᒃᑯᑦ ᑲᔪᓰᓐᓇᕈᓐᓇᕐᓂᕐᒥᒃ 
ᒪᑭᒪᔾᔪᑎᓂᑦ ᑭᙴᒪᒋᔭᐅᔪᓄᑦ. ᐱᓕᕆᐊᕗᑦ ᓴᖅᑮᕙᓪᓕᐊᔪᖅ 
ᓄᑖᒥᒃ ᐊᖅᑯᑕᐅᔪᓐᓇᖅᑐᓂᒃ ᓄᓇᕗᒻᒥ ᐃᓄᖕᓄᑦ 
ᐃᓕᑦᑎᓗᑎᒃ ᐊᔪᙱᑕᐅᓕᖅᐸᒃᑐᓂᒃ ᐱᔭᐅᔪᒪᕙᒃᑐᓂᒃ 
ᐃᖅᑲᓇᐃᔮᖅᑖᕈᓐᓇᖁᓪᓗᒋᑦ ᓇᐅᒃᑯᓗᒃᑖᖅ ᓄᓇᕗᒻᒥ ᒪᑭᒪᔾᔪᑎᓂ 
– ᐊᖅᑯᑦ ᑎᑭᐅᑎᓯᒪᔪᖅ ᖃᓄᐃᙱᑦᑎᐊᖅᑐᓄᑦ ᐃᓚᒌᓄᑦ, 
ᓄᓇᓕᖕᓄᑦ, ᐊᒻᒪ ᐱᕈᖅᐸᓪᓕᐊᖁᓪᓗᒍ ᓄᓇᕗᑦ. 

ᐃᑲᔫᑎᕗᑦ ᐱᓕᕆᐊᒃᓴᕗᑦ ᐊᑐᐃᓐᓇᐅᑎᑦᑎᔪᑦ 
ᑮᓇᐅᔭᖃᖅᑎᑕᐅᔾᔪᑎᓂᒃ ᓄᓇᕗᒻᒦᒃᑐᓂᒃ ᑎᒥᐅᔪᓂᒃ ᐅᕝᕙᓘᓐᓃᑦ 
ᐱᒋᐊᕈᑕᐅᔪᒪᔪᓂᒃ ᐊᑐᐃᓐᓇᐅᑎᑦᑎᔪᓂᒃ ᐊᔾᔨᒌᙱᑦᑑᑎᓂᒃ 
ᐃᓕᓐᓂᐊᕐᓂᕐᒧᑦ ᐱᕕᒃᓴᓂᒃ ᐃᓄᖕᓄᑦ. ᑖᓐᓇ ᐱᓕᕆᐊᒃᓴᐅᑉ 
ᑮᓇᐅᔭᖃᖅᑎᑕᐅᔾᔪᑎᖏᑦ ᐃᑲᔪᖅᑐᐃᔪᑦ ᐋᖅᑭᒃᓱᐃᓂᕐᒥᒃ 
ᑐᒥᐅᔫᑉ ᐱᔪᓐᓇᕐᓂᖏᓐᓂᒃ ᓄᓇᓕᖕᓃᑦᑐᓂᒃ ᐱᓕᕆᐊᖑᔪᒪᔪᓂᒃ, 
ᐃᑲᔪᕐᓗᑎᒍᑦ ᐊᖏᒡᓕᒋᐊᕈᓐᓇᕐᓗᑎᒃ ᑎᑭᐅᑎᔪᓐᓇᖅᑕᖏᑦ. 

ᐱᓕᕆᖃᑎᖐᖕᓂᕐᒧᑦ ᐱᓕᕆᐊᕗᑦ ᑮᓇᐅᔭᖃᖅᑎᑦᑎᔪᖅ 
ᐊᖏᔫᑎᓂᒃ, ᐊᒥᓱᓂᒃ-ᐱᓕᕆᖃᕐᒌᓂᒃ ᐱᓕᕆᐊᖑᔪᒪᔪᓂᒃ, 
ᐋᖅᑭᒃᓯᒪᔪᖅ ᐱᕕᒃᓴᖃᒃᑲᓐᓂᐅᔭᖁᓪᓗᒋᑦ ᐃᓄᐃᑦ 
ᐃᖅᑲᓇᐃᔮᓪᓗᐊᑕᓂᒃ ᐅᕝᕙᓘᓐᓃᑦ ᐃᓕᓐᓂᐊᒐᒃᓴᐅᕙᒃᑐᓂ. 
ᑖᓐᓇ ᐱᓕᕆᐊᖅ ᐃᑲᔫᑎᔪᖅ ᐱᐅᔪᓄᑦ ᐱᓕᕆᔾᔪᓯᕐᓂᒃ 
ᐊᓯᔾᔩᓂᕐᒧᑦ ᑲᒪᒋᔭᐅᖁᓪᓗᒋᑦ ᐃᖅᑲᓇᐃᔮᓄᑦ ᑐᓗᕈᑕᐅᕙᒃᑐᑦ 
ᐊᒻᒪ ᐋᖅᑭᒃᓱᐃᓗᑎᒃ ᐊᔪᙱᓕᖅᓯᒪᔪᓂᒃ ᐃᓄᖕᓂᒃ 
ᐃᖅᑲᓇᐃᔭᕈᓐᓇᖅᑐᓂᒃ. 

ᖁᕝᕙᕆᐊᕐᓂᖅ ᐱᓕᕆᐊᖅ ᐃᑲᔪᓲᖅ ᐃᖅᑲᓇᐃᔭᕐᕕᖕᓂᒃ 
ᐊᑐᐃᓐᓇᐅᑎᑦᑎᓗᑎᒃ ᐱᔭᕆᐊᖅᓴᓂᕐᒧᑦ ᐱᕕᒃᓴᐅᔪᓂᒃ 
ᑲᒪᒋᔭᖃᖅᑐᓂᒃ ᐃᖅᑲᓇᐃᔮᒥ ᖁᕝᕙᓯᖕᓂᖅᓴᓄᐊᕈᓐᓇᕐᓗᑎᒃ 
ᐃᓄᐃᑦ. ᒫᓐᓇᕈᓗᒃ ᐊᑐᐃᓐᓇᐅᑎᑦᑎᓯᒋᐊᖅᓯᒪᔪᒍᑦ 
ᐃᓛᒃᑯᑦ ᓯᓚᑦᑐᖅᓴᕐᕕᖕᓂ ᐃᓕᓂᐊᖅᑎᓄᑦ ᐃᑲᔫᓯᐊᒃᓴᓂᒃ 
ᐱᓕᕆᐊᒥᒃ ᑮᓇᐅᔭᖃᖅᑎᑦᑎᓪᓚᑦᑖᕐᓃᑦ ᐃᓄᖕᓄᑦ ᒪᒃᑯᒃᑐᓄᑦ 
ᐱᙳᖅᑎᑦᑎᓇᓱᐊᖅᑐᓂᒃ ᐱᓕᕆᔪᒪᔭᖏᓐᓂᒃ ᐊᔾᔨᐅᙱᑦᑐᓂ 
ᐃᓕᓐᓂᐊᕐᓂᖃᕐᓗᑎᒃ ᐊᒻᒪ ᐱᔭᕆᐅᖅᓴᓂᒃᑯᑦ. 

9



ᓄᑖᖅ ᑖᒃᑯᓄᖓᓪᓚᑦᑖᖅ 
ᐃᓄᓕᕆᔭᐅᔪᑦ 
ᐃᓅᖃᑎᒌᒃᐸᖕᓂᖏᓐᓄᑦ 
ᐊᐅᓚᑦᑎᔾᔪᑏᑦ
ᑕᒪᑐᒪᓂ ᐊᕐᕌᖑᒥ, ᒪᑭᒋᐊᖅᑕ ᐱᒋᐊᖅᑎᑎᓚᐅᖅᑐᑦ 
ᐊᑐᓕᖅᑎᑦᑎᓂᕐᒥᒃ ᑖᒃᑯᓄᖓᓪᓚᑦᑖᖅ ᐃᓄᓕᕆᔭᐅᔪᑦ 
ᐃᓅᖃᑎᒌᒃᐸᖕᓂᖏᓐᓄᑦ ᐊᐅᓚᑦᑎᔾᔪᑎᓂᒃ 
ᐱᕙᓪᓕᐊᑎᑕᐅᓪᓗᓂ ᑖᑕᕚᓐ, ᓄᓇᖃᖅᑳᖅᓯᒪᔪᑦ 
ᑐᒃᑐᐃᓂᕐᒧᑦ ᐊᐅᓚᑦᑎᔾᔪᑎᓄᑦ ᑲᒻᐸᓂᐅᔪᖅ. ᑖᓐᓇ 
ᐱᓕᕆᔾᔪᑎ ᐋᖅᑭᑦᑎᐊᖅᓯᒪᑎᑦᑎᓂᐊᖅᑐᑦ ᐱᓇᓲᑎᑦᑎᓐᓄᑦ 
ᐊᒻᒪ ᐊᖏᖅᑕᐅᓇᓱᖕᓂᕐᒧᑦ ᐃᓄᐃᑦ ᑎᒥᐅᔪᓪᓗ 
ᑮᓇᐅᔭᖃᖅᑎᑕᐅᔪᒪᔪᑦ ᒪᑭᒋᐊᖅᑕᒃᑯᓐᓂᑦ. ᐃᓄᐃᑦ 
ᐊᑐᕈᓐᓇᖅᑐᑦ ᐃᓄᓕᕆᔭᐅᔾᔪᑎᒥᒃ ᑐᓂᓯᓂᕐᒧᑦ ᐊᒻᒪ 
ᓇᐅᑦᑎᖅᓱᕐᓗᒋᑦ ᑮᓇᐅᔭᖃᖅᑎᑕᐅᓂᕐᒧᑦ ᐱᓇᔫᑏᑦ, 
ᐋᖅᑭᑦᑎᐊᖅᓯᒪᑎᑦᑎᓲᑦ ᐱᕙᓪᓕᐊᓂᐅᔪᒥᒃ. ᐊᑐᖅᑕᐅᔪᓐᓇᖅᑐᖅ 
ᑎᒥᐅᔪᓄᑦ ᓯᕗᓪᓕᖅᐹᖅᓯᐅᑎ ᖃᐅᔨᓴᕈᑕᐅᓂᐊᖅᑐᖅ 
ᐅᐱᕐᖔᖓᓂ 2025. ᐱᓕᕆᖃᑎᒌᖁᑎᕗᑦ ᐊᑐᖃᑦᑕᖅᑐᑦ 
ᐊᑐᖅᑕᐅᔪᓐᓇᖅᑐᒥᒃ ᐅᓂᒃᑳᓕᐅᕐᓂᕐᒧᑦ ᐊᒻᒪ ᓇᐅᑦᑎᖅᓱᕐᓂᕐᒧᑦ 
ᐱᕙᓪᓕᐊᓂᐅᔪᓂᒃ, ᐱᔪᓐᓇᖅᑎᑦᑎᓗᓂ ᑐᓴᐅᒪᖃᑎᒌᒍᓐᓇᕐᓗᑕ 
ᐅᓪᓗᒥᒨᖓᓂᖅᓴᓂᒃ ᖃᐅᔨᓴᕈᑎᓂᒃ ᐃᓄᓕᕆᕙᒃᑕᑦᑎᓐᓄᑦ ᐊᒻᒪ 
ᐅᖃᐅᔾᔨᒋᐊᖅᑎᑦᑎᓐᓄᑦ. 

ᖃᓄᖅᑑᕐᓂᕐᒧᑦ ᓯᕗᓪᓕᐅᔾᔭᐅᓂᐊᖅᑐᑦ

ᑎᑭᐅᑎᖁᓪᓗᑕ ᐱᓂᐊᒐᒃᓴᑦᑎᓐᓄᑦ ᐊᒻᒪ 
ᐱᓕᕆᐊᖑᓯᒪᓪᓚᑦᑖᖁᓪᓗᒋᑦ, ᐃᓚᓕᐅᔾᔨᓯᒪᓗᑎᒃ ᐊᒻᒪ 
ᐊᑯᓂᐅᔫᓗᑎᒃ ᐊᑐᕋᓱᒃᑕᕗᑦ, ᓇᓗᓇᐃᖅᓯᓯᒪᔪᒍᑦ ᑎᓴᒪᓂᒃ 
ᖃᓄᖅᑑᕐᓂᕐᒧᑦ ᓯᕗᓪᓕᐅᔾᔭᐅᓂᐊᖅᑐᓂᒃ: 

ᐃᓕᓐᓂᐊᕆᐊᓕᓵᓂᕐᒧᑦ 
ᐊᑐᖅᑕᐅᔪᑦ 
ᐱᕕᖃᖅᑎᑦᑎᓂᖅ ᐃᓐᓂᐊᓵᓕᓂᕐᒧᑦ 
ᐱᔨᑦᑎᕋᐅᑎᓂᒃ ᐊᒃᑐᐊᓂᖃᓪᓚᕆᒃᑐᖅ 
ᐱᐅᔪᒧᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐊᒻᒪ ᐃᖅᑲᓇᐃᔮᓂ ᖃᐅᔨᔭᐅᕙᒃᑐᓂ 
ᐱᖃᓯᐅᑎᓪᓗᒋᑦ ᐃᓱᒪᒧᑦ 
ᖃᓄᐃᙱᑦᑎᐊᕐᓂᕐᒧᑦ ᐃᑲᔫᑎᒃᓴᑦ, ᓲᕐᓗ ᖃᓄᐃᙱᑦᑎᐊᕐᓂᖅᓴᐃᑦ 
ᐃᓅᖃᑎᒌᖕᓃᑦ, ᐱᐅᔪᒥᒃ ᓇᓗᓇᐃᔭᐃᓂᖅ, ᐊᒻᒪ ᓴᙱᔪᒥᒃ 
ᐃᒻᒥᒥᒃ−ᐃᒃᐱᒍᓱᑦᑎᐊᕐᓃᑦ. ᓄᓇᕗᒻᒥ ᒫᓐᓇ ᐱᓕᕆᔾᔪᓯᖅ 
ᐃᑲᔪᖅᑐᐃᔪᑦ ᐃᓕᓐᓂᐊᖅᓵᓕᓂᕐᒧᑦ ᓇᓗᓇᖅᑑᔪᖅ, ᐊᒻᒪ 
ᐊᒥᓱᑦ ᐃᓚᒌᑦ ᐊᑐᕈᓐᓇᙱᖢᑎᒃ ᐱᔨᑦᑎᕋᐅᑎᓂᒃ. ᐊᒥᓱᓂ 
ᑮᓇᐅᔭᖃᖅᑎᑕᐅᕝᕕᒃᑕᓕᒃ ᐊᒻᒪ ᐱᓕᕆᔨᓪᓚᑦᑖᖑᓂᕐᒧᑦ 
ᐱᕙᓪᓕᐊᓃᑦ, ᑭᓯᐊᓂᓕ ᓇᓕᐊᑐᐃᓐᓇᖅ ᑲᒪᒋᔭᐅᓇᑎᒃ 
ᐅᕝᕙᓘᓐᓃᑦ ᐱᑕᖃᖅᑎᑕᐅᓇᑎᒃ ᐱᔭᐅᔪᒪᓪᓚᕆᖕᓂᖏᑦ 
ᐱᓪᓗᒋᑦ. ᖄᒃᑲᓐᓂᐊᒍᑦ, ᐱᕕᒃᓴᑦᑎᐊᕙᒃᑕᓕᒃ ᐱᐅᓯᒋᐊᕐᓗᒋᑦ 
ᐊᒻᒪ ᐃᓚᓕᐅᑎᓗᒋᑦ ᐃᓄᖕᓅᖓᓂᖅᓴᑦ ᐃᑲᔫᑎᒃᓴᑦ ᐊᒻᒪ 
ᐃᓕᓐᓂᐊᒐᒃᓴᑦ ᐃᓗᐊᓂ ᐱᑕᖃᖅᐸᒌᖅᑐᑦ ᐃᓕᓐᓂᐊᓕᓵᕐᓂᕐᒧᑦ 
ᐱᔨᑦᑎᕋᐅᑎᓄᑦ ᓴᖅᑭᔮᖅᑎᑕᐅᖁᓪᓗᒋᑦ ᐱᕐᔪᐊᖑᔪᑦ ᑲᒪᒋᔭᒃᓴᖏᑦ 
ᐅᖃᐅᓯᕐᓂᑦ ᐊᒻᒪ ᐱᖅᑯᓯᕐᒥ ᑲᒪᒋᔭᐅᖁᓪᓗᒋᑦ ᑭᓇᐅᔾᔪᓰᑦ ᐊᒻᒪ 
ᓄᓇᓕᐅᔾᔪᓰᑦ. 

ᐃᓄᒻᒧᑦ ᑐᕌᖓᔪᒧᑦ 
ᐃᑲᔪᖅᑕᐅᓂᐅᔪᑦ ᐅᑯᓇᓂ K-12 
ᐊᒻᒪ ᐅᖓᑖᓄᑦ 
ᐱᖃᓯᐅᑎᓪᓗᒋᑦ ᐱᓕᕆᓇᓱᐊᕐᓃᑦ 
ᒐᕙᒪᖏᓐᓂ ᓄᓇᕗᒻᒥ ᐊᒻᒪ 
ᐃᓕᓐᓂᐊᖅᑐᓕᕆᔨᒃᑯᑦ 
ᓴᙱᒃᑎᒋᐊᖁᓪᓗᒋᑦ ᓄᓇᕗᒻᒥ 
ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᔾᔪᓰᑦ, ᒪᑭᒋᐊᖅᑕᒃᑯᑦ 
ᑮᓇᐅᔭᖃᖅᑎᑦᑎᓯᒪᔪᑦ ᓴᖅᑭᑕᐅᓂᖏᓐᓄᑦ ᐃᓚᒌᑦ 
ᐊᒻᒪ ᓄᓇᓕᖕᓂ-ᑲᒪᒋᔭᐅᔪᑦ ᐃᑲᔪᖅᑐᐃᔾᔪᑏᑦ ᐃᓄᖕᓄᑦ 
ᐃᓕᓐᓂᐊᖅᑎᓄᑦ ᖃᓄᑎᒋᑐᐃᓐᓇᖅ ᐅᑭᐅᖃᕋᓗᐊᕈᑎᒃ. 
ᑕᒪᒃᑯᐊ ᐃᑲᔪᖅᑐᐃᔾᔪᑏᑦ ᐱᐅᓯᒋᐊᕆᔾᔪᑕᐅᓇᓱᐊᖅᑐᑦ 

ᐃᓕᓐᓂᐊᓕᓵᖅᑐᓂᑦ-ᖁᕝᕙᓯᖕᓂᓕᒃ 12-ᒧᑦ ᐊᒻᒪ 
ᐃᓕᓐᓂᐊᕆᐊᒃᑲᓐᓂᕋᓱᖕᓂᕐᒧᑦ ᐃᓕᓐᓂᐊᕐᓂᕐᓂᑦ 
ᖃᓄᐃᓕᖓᓂᐅᔪᑦ ᐃᓕᓐᓂᐊᖅᑐᓂᑦ ᑐᕌᒐᖃᖅᑐᑦ 
ᐃᓕᓐᓂᐊᕐᓂᕐᒥᒃ ᐱᕙᓪᓕᐊᓂᕐᒥᓪᓗ, ᐃᓕᓐᓂᐊᕆᐊᖅᐸᖕᓂᕐᒥᒃ, 
ᐊᒻᒪ ᓯᕗᕙᕆᐊᖅᑕᐅᖁᓪᓗᒋᑦ ᐃᓄᖕᓂᒃ-ᑐᑦᑕᕐᕕᓖᑦ 
ᐃᓕᓐᓂᐊᕈᑎᒃᓴᑦ. ᒪᑭᒋᐊᖅᑕᒃᑯᑦ ᑐᕌᒐᖃᖅᑐᑦ ᓴᙱᒃᑎᒋᐊᕆᓂᕐᒥᒃ 
ᓄᓇᓕᖕᓂᒃ ᐱᕕᖃᖅᑎᑦᑎᓂᒃᑯᑦ ᓄᓇᕗᒻᒦᑦᑐᓂᒃ ᐃᓕᓐᓂᐊᒐᒃᓴᓂᒃ 
ᑎᒥᐅᔪᓂᓪᓗ ᐃᓕᓐᓂᐊᖅᑎᑦᑎᕙᒃᑐᓂᒃ ᐱᖅᑯᓯᒃᑯᑦ ᐅᕝᕙᓘᓐᓃᑦ 
ᓄᓇᒦᓪᓗᑎᒃ ᐃᓕᓐᓂᐊᒐᒃᓴᑦ, ᑭᖑᕚᕇᑦ ᐃᓕᓐᓂᐊᕐᓂᖏᓐᓂᒃ 
ᑖᒃᑯᓇᓂ ᓄᑕᖅᑲᓂ ᐸᖅᑭᔨᖏᓐᓂᓗ, ᐊᒻᒪ ᐃᓕᓐᓂᐊᒐᒃᓴᑦ 
ᐱᔪᒪᓂᖃᓕᖅᑎᑦᑎᔪᑦ ᐃᓕᓐᓂᐊᕈᒪᓂᕐᒥᒃ ᐃᓕᓐᓂᐊᓐᓄᐊᖅᑐᓂ-
ᐅᑭᐅᓕᖕᓂᒃ ᓄᑕᖅᑲᓂ. 

ᐱᑕᖃᕆᐊᖃᖅᑐᓂ 
ᖃᐅᔨᒪᓂᐅᔪᓂᑦ 
ᐱᕙᓪᓕᐊᑎᑦᑎᓂᕐᒧᑦ 
ᐱᕕᔅᓴᐅᔪᓐᓇᖅᑐᓂᑦ ᐃᓐᓇᕐᓄᑦ 
ᒪᑭᒋᐊᖅᑕᒃᑯᑦ ᐃᓕᓴᖅᓯᔪᑦ 
ᐱᑕᖃᕆᐊᖃᕐᓂᖓᓂᒃ ᓴᖅᑭᑕᐅᓗᑎᒃ 
ᐱᕕᒃᓴᑦ ᐃᓐᓇᕐᓄᑦ ᐱᔭᕇᖅᓯᖁᓪᓗᒋᑦ ᐅᕝᕙᓘᓐᓃᑦ 
ᓯᕗᕙᕆᐊᕐᓗᓂᔾᔪᒃ ᐃᓕᓐᓂᐊᖅᓯᒪᓂᓪᓚᑦᑖᑎᒃ. ᖄᒃᑲᓐᓂᐊᒍᑦ 
ᐃᓕᓐᓂᐊᕐᕕᖕᒥ ᐃᓕᓐᓂᐊᕐᓃᑦ, ᑕᒪᓐᓇ ᐊᔭᐅᖅᑐᐃᔪᖅ 
ᐱᕙᓪᓕᐊᑎᑕᐅᖁᓪᓗᖏᑦ ᓄᓇᓕᖕᓂ-ᑐᑦᑕᕖᑦ ᐅᕝᕙᓘᓐᓃᑦ 
ᓄᓇᒦᓪᓗᑎᒃ ᐃᓕᓐᓂᐊᕐᓃᑦ ᐱᓕᕆᐊᖑᔪᒪᔪᑦ ᑲᑎᑎᑦᑎᓯᒪᔪᑦ 
ᐱᖃᓯᐅᑎᓪᓗᒋᑦ ᐅᖃᓕᒫᕈᓐᓇᕐᓃᑦ, ᓈᓴᐅᓯᕆᓂᕐᓂᒃ, 
ᐊᓯᖏᓐᓂᓗ ᐃᓕᓐᓂᐊᕐᓂᕐᒥ ᐊᔪᕈᓐᓃᖅᑕᐅᕙᒃᑐᓂᒃ ᐃᓄᖕᓂᑦ 
ᖃᐅᔨᓴᓂᖃᖅᑐᓂᑦ ᐊᔪᙱᓐᓂᖃᖅᑐᓂᓪᓗ. ᐱᖅᑯᓯᕐᒧᑦ ᐊᒃᑐᐊᔪᑦ, 
ᐱᓕᕆᐊᖑᕐᔪᐊᖅᓯᒪᔪᑦ, ᐱᓕᕆᕙᓪᓕᐊᓂᒃᑯᓪᓗ ᐃᓕᓐᓂᐊᒐᒃᓴᑦ 
ᓴᖅᑭᔮᖅᑎᑦᑎᔪᑦ ᐋᖅᑭᒃᓱᐃᕙᖕᓂᖏᓐᓂᒃ ᖁᓱᙱᓐᓂᕐᒥᒃ, 
ᐱᐅᓯᒋᐊᕆᓗᑎᒃ ᐃᓕᓐᓂᐊᒐᒃᓴᒥ ᐃᓕᓐᓂᐊᕈᒪᔪᓂᒃ, ᐊᒻᒪ 
ᑎᑭᐅᑎᕙᒃᖢᑎᒃ ᑐᑭᖃᑦᑎᐊᖅᑐᒧᑦ ᐃᖅᑲᓇᐃᔮᒃᓴᓄᑦ ᑕᐃᒃᑯᓄᖓ 
ᓯᓚᑖᓃᑦᑐᓄᑦ ᐃᓕᖅᑲᓇᐃᔭᕈᓐᓇᖅᑐᑦ.

ᓯᕗᒧᒋᐊᖅᓯᒪᔪᓂᑦ 
ᐃᓕᓐᓂᐊᓂᕐᒧᑦ ᐊᒻᒪ 
ᐃᓕᓐᓂᐊᕆᐊᒃᑲᓂᓂᕐᒧᑦ 
ᐊᑦᑐᐊᓂᖃᖅᑐᓄᑦ 
ᐃᖅᑲᓇᐃᔭᓂᕐᒧᑦ 
ᐊᕐᕌᒍᑕᒫᖅ, ᒪᑭᒋᐊᖅᑕ ᐱᕕᖃᖅᑎᑦᑎᓲᖅ 
ᓯᕗᕙᕆᐊᕆᓂᕐᒥᒃ ᐃᖅᑲᓇᐃᔭᕐᕕᖕᒧᓪᓚᑦᑖᖅ ᐃᓕᓐᓂᐊᒐᒃᓴᓂᒃ, 
ᓴᖅᑭᔪᒥᒃ ᑐᕌᒐᖃᖅᖢᑎᒃ ᐋᖅᑭᒃᓯᒪᓪᓚᑦᑖᕐᓗᑎᒃ ᑖᒃᑯᓄᖓ 
ᐃᓕᓐᓂᐊᒐᒃᓴᒥᒃ ᐊᒃᑐᐊᓕᖅᑎᑦᑎᕙᒃᑐᑦ ᐃᓄᖕᓂ ᐃᓕᓐᓂᐊᖅᑎᓂ 
ᐃᖅᑲᓇᐃᔮᒃᓴᓄᑦ. ᐅᖓᑖᓄᑦ ᐱᕙᓪᓕᐊᑎᑦᑎᓂᕐᒥᒃ 
ᐃᓕᓐᓂᐊᒐᒃᓴᓂᒃ, ᑕᒪᓐᓇ ᓯᕗᓪᓕᐅᔾᔭᐅᓇᓱᒃᑐᖅ ᐃᓕᓴᖅᓯᔪᖅ 
ᐱᑕᖃᕆᐊᖃᕐᓕᖓᓕᒃ ᐱᓕᕆᐊᖑᓯᒪᕐᔪᐊᖅᑐᒥᒃ ᐃᑲᔪᖅᑐᐃᓂᕐᒥᒃ 
ᓇᓕᒧᒌᓂᒃ ᐅᑐᓪᓚᑦᑖᕈᓐᓇᖁᓪᓗᒋᑦ ᐊᔪᓯᓂᖃᑦᑎᐊᓪᓚᑦᑖᕐᓗᑎᒡᓗ 
ᐃᓕᓴᕆᔭᐅᓯᒪᔪᓂ ᐃᓕᓐᓂᐊᕐᓂᕐᒧᑦ ᐃᓕᓐᓂᐊᒐᒃᓴᓂ. ᑕᒪᓐᓇ 
ᐃᑲᔪᓲᖅ ᐃᓄᐃᑦ ᐱᕙᓪᓕᐊᖁᓪᓗᒋᑦ ᐃᖅᑲᓇᐃᔮᓄᑦ ᐊᒻᒪ 
ᐅᓄᖅᓯᒋᐊᕐᓗᒋᑦ ᐃᓄᐃᑦ ᐃᖅᑲᓇᐃᔭᖅᑐᓄᑦ ᖁᕝᕙᓯᖕᓂᖅᓴᓂ-
ᐊᔪᕈᓐᓃᖅᑕᐅᕙᒃᑐᓂ ᐃᖅᑲᓇᐃᔮᓂ. 

ᐊᕕᒃᑐᖅᓯᒪᓂᖏᑦ ᑮᓇᐅᔭᖃᖅᑎᑕᐅᔾᔪᑏᑦ

ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᕗᑦ ᐋᖅᑭᒃᓯᒪᔪᑦ ᒪᕐᕉᖕᓄᑦ 
ᖃᓄᐃᓕᖓᓕᕐᓂᐅᕐᔪᐊᖅᐸᒃᑐᓄᑦ ᐃᓱᒪᒋᔭᑦᑎᓐᓄᑦ. 

1.	 ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᑦ ᓴᖅᑮᕙᓪᓕᐊᓂᐊᖅᑐᑦ 
ᐊᔪᙱᑦᑐᓂᒃ, ᖃᐅᔨᒪᔪᓂᒃ, ᖁᓱᙱᑦᑐᓂᒃ, ᐊᒻᒪ 
ᐱᕕᒃᓴᖃᕐᓗᑎᒃ ᓄᓇᕗᒻᒥ ᐃᓄᐃᑦ ᐃᓕᓐᓂᐊᕈᒪᒍᑎᒃ ᐊᒻᒪ 
ᐃᖅᑲᓇᐃᔮᓄᑦ ᒪᓕᒃᓗᒋᑦ ᑐᕌᒐᕆᔪᒪᔭᒥᖕᓄᑦ. 

2.	 ᐃᑲᔪᖅᑐᐃᓪᓗᑎᒃ ᐱᔨᑦᑎᕋᖅᑎᓂᒃ ᐊᒻᒪ ᐃᖅᑲᓇᐃᔭᕐᕕᖕᓂᒃ 
ᐊᑯᓂᐅᔪᓐᓇᕐᓗᑎᒃ ᐱᐊᓯᒋᐊᕈᑏᑦ ᑎᑭᐅᒪᔪᓐᓇᖅᓯᓗᑎᒃ 
ᑭᙴᒪᒋᔭᐅᔪᓄᑦ ᓄᓇᕗᒻᒥ ᐃᓄᖕᓂᑦ. 

ᐱᓕᕆᕙᓪᓕᐊᑎᓪᓗᑕ ᐱᙳᖅᑎᕆᓂᕐᒥᒃ ᑕᒪᒃᑯᓂᖓ ᐊᑯᐅᓂᔪᒃᑯᑦ 
ᑐᕌᒐᐅᔪᓂᒃ, ᐊᒥᓱᓂᒃ ᑲᔪᓯᓂᖃᑦᑎᐊᖅᑐᓂᒃ ᐅᓂᒃᑳᖅᑕᖃᐅᖅᑐᖅ 
ᐱᖃᓯᐅᑎᓯᒪᔪᑦ ᑕᕝᕙᓂ ᐅᓂᒃᑳᒥ ᓴᖅᑭᔮᖅᑎᑦᑎᔪᑦ ᐱᐅᔪᒥᒃ 
ᐊᓯᔾᔨᐅᑎᓂᒃ ᐊᒻᒪᓗᑦᑕᐅ ᐱᓕᕆᐊᖑᕙᓪᓕᐊᔪᑦ ᓱᓕ. 

ᐱᔨᑦᑎᕋᕐᓃᑦ: ᐊᑐᐃᓐᓇᕈᐃᕙᒃᑐᒍᑦ ᐃᓚᐅᑎᑦᑎᓂᕐᒥᒃ, 
ᑮᓇᐅᔭᖃᖅᑎᑦᑎᓂᕐᒥᒃ, ᐊᒻᒪ ᐊᑑᑎᖃᖅᑐᓂᒃ 
ᐃᑲᔪᖅᑐᐃᓂᕐᓂᒃ ᑎᒥᐅᔪᓄᑦ ᐃᓕᓐᓂᐊᖅᑎᑦᑎᔪᓄᑦ ᐊᒻᒪ 
ᐃᖅᑲᓇᐃᔮᒃᓴᓄᑦ ᐱᓕᕆᐊᒧᑦ ᑖᒃᑯᓇᓂᓗᒃᑖᖅ ᐊᑕᖏᖅᖢᒋᑦ 
ᖃᓄᖅᑑᕐᓂᕐᒧᑦ ᓯᕗᓪᓕᐅᔾᔭᐅᓂᐊᖅᑐᓄᑦ. ᐃᑲᔫᑎᒃᓴᕗᑦ 
ᐃᑲᔫᑎᖃᕐᓂᐊᖅᑐᑦ ᐊᒻᒪ ᐃᑲᔪᖅᑐᐃᓗᑎᒃ ᐱᓕᒻᒪᒃᓴᐅᑎᓂᒃ 
ᐊᒻᒪ ᐃᖅᑲᓇᐃᔮᓄᑦ ᐱᓕᕆᐊᖑᔪᒪᔪᓄᑦ ᐃᔾᔪᐊᖏᖔᕐᓗᒋᑦ 
ᐅᕝᕙᓘᓐᓃᑦ ᑭᖑᕝᕕᖅᑎᙱᖔᕐᓗᒋᑦ. ᒪᑭᒋᐊᖅᑕᒃᑯᑦ 
ᐃᓕᓐᓂᐊᖅᑎᑦᑎᑐᐃᓐᓇᖃᑦᑕᙱᑦᑐᑦ ᐅᕝᕙᓘᓐᓃᑦ 
ᐃᓕᓐᓂᐊᖅᑎᑦᑎᓪᓚᑦᑖᖅᐸᙱᑦᑐᑦ. 

ᐊᔪᙱᓐᓂᖃᕐᓂᕐᒧᑦ ᐱᕙᓪᓕᐊᑎᑦᑎᓂᖅ ᐊᒻᒪ ᐱᓕᕆᔾᔪᑎᑦ 
ᐱᐅᓯᒋᐊᖅᑕᐅᓂᖏᑦ: ᐱᕕᖃᖅᑎᑦᑎᕙᒃᑐᖑᑦ ᐱᔪᓐᓇᕐᓂᖏᓐᓂᒃ 
ᑎᒥᐅᔪᑦ ᓴᖅᑮᓗᑎᒃ ᐃᓄᖕᓄᓪᓚᑦᑖᖅ ᐃᓕᓐᓂᐊᕐᓂᕐᒧᑦ ᐊᒻᒪ 
ᐃᖅᑲᓇᐃᔮᒃᓴᓄᑦ ᐱᓕᕆᐊᒃᓴᓂᒃ ᐊᒻᒪ ᐊᒃᑐᐊᔪᑦ ᐃᑲᔪᖅᑐᐃᓂᕐᒧᑦ. 
ᑮᓇᐅᔭᖃᖅᑎᑦᑎᔾᔪᑎᕗᑦ ᐊᒻᒪ ᐃᑲᔪᖅᑐᐃᔾᔪᑎᕗᑦ ᑕᒪᐅᓇ 
ᑲᒪᒋᖃᖅᑐᑦ ᐃᓱᒪᑐᓯᒪᓂᕐᓂᒃ ᐊᒻᒪ ᐋᖅᑭᖏᐊᕆᓂᓪᓚᑦᑖᓂᒃ 
ᐃᓕᓐᓂᐊᒐᒃᓴᓂᒃ ᐊᒻᒪ ᐱᔨᑦᑎᕋᐅᑎᓂᒃ. 

ᖃᐅᔨᓴᕐᓂᖅ: ᐱᓕᕆᐊᖃᖅᑐᒍᑦ ᐊᒻᒪ ᑮᓇᐅᔭᖃᖅᑎᑦᑎᓪᓗᑕ 
ᖃᐅᔨᓴᕐᓂᕐᒥᒃ ᐊᒻᒪ ᕿᒥᕐᕈᓂᕐᒥᒃ ᐱᓕᕆᐊᓂᒃ, ᐱᔨᑦᑎᕋᐅᑎᓂᒃ, 
ᐱᓕᕆᔾᔪᓯᕐᓂᓪᓗ ᐊᒃᑐᐊᔪᓂᒃ ᐃᓕᓐᓂᐊᕐᓂᕐᒧᑦ ᐃᖅᑲᓇᐃᔮᓄᓪᓗ 
ᓄᓇᕗᒻᒥ. ᑕᒪᓐᓇ ᐱᓕᕆᐊᖅ ᓇᓗᓇᐃᔭᐃᔪᖅ ᑐᓗᕈᑕᐅᕙᒃᑐᓂᒃ, 
ᓴᙱᓂᕆᔭᐅᔪᓂᒃ, ᐊᒻᒪ ᐱᕕᒃᓴᕆᔭᐅᔪᓂᒃ ᐃᓄᖕᓄᑦ 
ᐃᖅᑲᓇᐃᔮᓄᑦ ᑕᑯᓐᓇᖅᑕᐅᓪᓗᓂ ᑐᙵᕕᖃᖅᖢᑎᒃ 
ᑭᙴᒪᒋᔭᐅᔪᓂᒃ ᐊᒻᒪ ᐱᔪᒥᒋᔭᐅᔪᓂᒃ ᐃᓄᖕᓂᑦ.

ᑕᒪᑐᒪᓂ ᐊᕐᕌᒍᒥ  
ᓈᓴᐅᑕᐅᓯᒪᔪᑦ

11 
ᐃᓕᓐᓂᐊᕐᓃᑦ 
ᑮᓇᐅᔭᖃᖅᑎᑕᐅᔪᑦ

25 
ᓄᓇᓃᑦ  
ᑎᑭᑕᐅᔪᑦ

6 
ᐊᖏᔪᑦ ᐱᓕᕆᐊᖑᔪᒪᔪᑦ 
ᑮᓇᐅᔭᖃᖅᑎᑕᐅᓯᒪᒧᑦ 
ᐊᑐᖅᑕᐅᓪᓗᑎᒃ 
ᐱᓕᕆᖃᑎᒌᖕᓂᕐᒧᑦ  
ᐱᓕᕆᓃᑦ

2 
ᐃᓕᓐᓂᐊᕐᓃᑦ 
ᐊᑐᐃᓐᓇᐅᑎᑕᐅᔪᑦ 
ᐃᑲᔪᖅᑕᐅᓪᓗᑎᒃ 
ᐃᑲᔫᓯᐊᑦᑎᓐᓂ  
ᐱᓕᕆᓂᕐᓂ

76 
ᐃᓄᐃᑦ ᒪᒃᑯᒃᑐᑦ 
ᐃᓚᐅᓪᓗᑎᒃ 
ᐃᖅᑲᓇᐃᔮᓂᒃ 
ᑲᑎᓐᓂᐅᕙᒃᑐᑦ

11 
ᑎᑭᐅᔪᑦ ᑐᓂᔭᐅᔪᑦ 
ᑮᓇᐅᔭᖃᖅᑎᑕᐅᔾᔪᑎᓂᒃ 
ᐃᓕᓐᓂᐊᖅᑎᑦᑎᖁᓪᓗᒋᑦ 
ᐱᓕᕆᐊᖑᔪᒪᔪᓂᒃ 

3 
ᐃᖅᑲᓇᐃᔭᕐᕕᖕᒥ 
ᐱᔭᕆᐅᖅᓴᓂᕐᒧᑦ  
ᐱᕕᒃᓴᐃᑦ 
ᑮᓇᐅᔭᖃᖅᑎᑕᐅᔪᑦ

15 
ᐃᓄᐃᑦ  
ᑮᓇᐅᔭᖃᖅᑎᑕᐅᔪᑦ 
ᐃᓕᓐᓂᐊᕈᓐᓇᖁᓪ-
ᓗᒋᑦ ᐃᓕᓐᓂᐊ-
ᕐᓂᕐᒥᒃ ᐊᒻᒪ 
ᐱᙳᐊᖅᑎᐅᔪᒪᓂᕐᒧᑦ 
ᑐᕌᒐᕆᔭᖏᓐᓄᑦ

ᐊᒃᑐᐃᓂᖅᐳᑦ

ᐱᒋᐊᕐᓂᖓᓂᑦ, ᒪᑭᒋᐊᖅᑕ ᐊᖏᖅᓯᒪᓪᓚᑦᑖᖏᓐᓇᖅᑐᑦ ᐱᐅᓯᒋᐊᖅᑕᐅᓗᑎᒃ ᐃᓱᓕᔾᔪᑕᐅᔪᑦ ᓄᓇᕗᒻᒥ ᐃᓄᖕᓄᑦ. ᐆᒃᑐᕋᖃᑦᑕᖅᑐᖑᑦ 
ᐊᒃᑐᐃᓂᕐᓂᒃ ᒪᕐᕈᐃᓕᖅᑲᖓᔪᑎᒍᑦ:

1.	 ᓄᓇᕗᒻᒥ ᐃᓄᐃᑦ ᐃᓕᑉᐸᓪᓕᐊᕚᑦ ᐊᔪᕈᓐᓃᖅᑕᐅᓲᓂᒃ, ᖃᐅᔨᒪᓂᕐᓂᒃ, ᖁᓱᙱᓐᓂᕐᒥᒃ, ᐊᒻᒪ ᐱᕕᒃᓴᖃᖅᖢᑎᒃ ᐃᓚᐅᓂᕐᒧᑦ 
ᐃᓕᓐᓂᐊᕐᓂᕐᒥᒃ ᐊᒻᒪ ᐃᖅᑲᓇᐃᔮᓂ ᒪᓕᒃᑐᓂᒃ ᑐᕌᒐᖏᓐᓄᑦ?

2.	 ᐱᔨᑦᑎᕋᖅᑏᑦ ᐊᒻᒪ ᐃᖅᑲᓇᐃᔭᕐᕖᑦ ᐱᐅᓯᒋᐊᕆᕙᓪᓕᐊᕚᑦ ᐊᔪᙱᓐᓂᖏᓐᓂᒃ ᐱᔨᑦᑎᕋᕐᓗᑎᒃ ᑭᙴᒪᒋᔭᐅᔪᓂᑦ ᓄᓇᕗᒻᒥ ᐃᓄᖕᓂᑦ?

ᐱᓕᕆᔨᕗᑦ

ᑲᑎᒪᔩᑦ

ᒪᑭᒋᐊᖅᑕ ᑲᑎᒪᔩᑦ ᑲᑎᑎᑦᑎᓲᑦ ᐃᓄᖕᓂᒃ ᓯᕗᓕᖅᑎᓂᒃ 
ᐊᔾᔨᒌᙱᕈᓗᔭᖅᑐᓂᒃ ᐊᑐᖅᓯᒪᔪᓂᒃ ᖃᐅᔨᒪᓂᖃᖅᑐᓂᓪᓗ, 
ᑲᑎᓯᒪᓪᓗᑎᒃ ᐊᖏᖅᓯᒪᖃᑎᒌᒃᖢᑎᒃ ᒪᑭᒋᐊᖅᑕᒃᑯᑦ 
ᐱᓂᐊᕐᓂᕆᔪᒪᔭᖏᓐᓄᑦ ᐱᒻᒪᕆᐅᒋᔭᖏᓐᓄᓪᓗ. 

ᑲᑎᒪᔩᑦ ᐃᓐᓄᒃᑕᐅᓯᒪᔪᑦ ᓄᓇᕗᑦ ᑐᙵᕕᒃ ᑎᒥᖁᑖᓂᒃ 
ᓯᕗᓕᖅᑎᓂᒃ, ᐊᖓᔪᖅᑳᓂᒃ ᐊᑐᓂ ᓄᓇᓂ ᐊᕕᒃᑐᖅᓯᒪᔪᓂ 
ᐃᓄᐃᑦ ᑲᑐᔾᔨᖃᑎᒌᓂ, ᐊᒻᒪ ᒪᕐᕉᒃ ᐃᒃᓯᕙᐅᑖᒃ 
ᐃᓐᓄᒃᑕᐅᓯᒪᓪᓗᑎᒃ ᒐᕙᒪᖏᓐᓂ ᓄᓇᕘᑉ. ᓄᓇᕗᑦ ᑐᙵᕕᒃᑯᑦ 
ᐊᖓᔪᖅᑳᖓᑦ ᔨᐅᕆᒥ ᑑᕐᖔᓗᒃ ᑲᑎᒪᔨᓄᑦ ᐃᒃᓯᕙᐅᑕᐅᔪᖅ, 
ᐃᓚᐅᓲᖅ ᐊᒻᒪ ᐱᓕᕆᓂᑰᕐᔪᐊᖅᖢᓂ ᐃᒃᓯᕙᐅᑕᐅᓪᓗᓂ ᑲᑭᕙᒃ 
ᑲᑐᒃᔨᖃᑎᒌᖏᓐᓄᑦ. 

ᑲᑎᒪᔨᕗᑦ ᐊᖏᖅᓯᒪᓪᓚᑦᑕᖅᑐᑦ ᑲᒪᒋᔭᖃᕐᓗᑎᒃ ᐱᖅᑯᓯᕐᒥᒃ 
ᐊᔾᔨᒌᒃᑎᑦᑎᓂᕐᒥᒃ, ᓵᑕᐅᔪᓐᓇᕐᓂᕐᒥᒃ ᐊᒻᒪ ᐱᐅᓪᓚᕆᒃᑐᒥᒃ. 
ᖁᔭᓕᔪᒍᑦ ᓯᕗᓕᖅᑎᐅᓂᖏᓐᓄᑦ ᐊᒻᒪ ᖃᐅᔨᒪᔨᑕᐅᓪᓗᑎᒃ, 
ᓂᕆᐅᒃᑐᒍᓪᓗ ᐃᑲᔪᖅᑐᐃᖏᓐᓇᕐᓂᐊᕐᓂᖏᓐᓂᒃ 
ᐱᓕᕆᕙᓪᓕᐊᑎᓪᓗᑕ ᓯᕗᓂᒃᓴᑦᑎᐊᕙᐅᓂᖅᓴᒧᑦ ᑎᒥᖁᑎᑦᑎᓐᓄᒃ 
ᐊᒻᒪ ᓄᓇᓕᖕᓄᑦ ᐱᔨᑦᑎᕋᖅᑕᑦᑎᓐᓄᑦ. 

ᔨᐅᕆᒥ ᑑᕐᖔᓗᒃ, ᐊᖓᔪᖅᑳᖅ ᓄᓇᕗᑦ  
ᑐᙵᕕᒃ ᑎᒥᖁᑖᓂ

ᐹᓪ ᐃᕐᖓᐅᑦ, ᐊᖓᔪᖅᑳᑉ ᑐᖓᓕᐊ,  
ᓄᓇᕗᑦ ᑐᙵᕕᒃ ᑎᒥᖁᑖ

ᕌᐳᑦ ᒍᕇᓐᓕ, ᐊᖓᔪᖅᑳᖅ ᕿᑎᕐᒥᐅᓂ  
ᐃᓄᐃᑦ ᑲᑐᔾᔨᖃᑎᒌᖏᑦ

ᑯᓄ ᑕᑦᑐᐃᓂ, ᐊᖓᔪᖅᑳᖅ ᑭᕙᓪᓕᖅ  
ᐃᓄᐃᑦ ᑲᑐᔾᔨᖃᑎᒌᑦ

ᐅᓛᔪᒃ ᐊᑭᓱᒃ, ᐊᖓᔪᖅᑳᖅ ᕿᑭᖅᑕᓂ  
ᐃᓄᐃᑦ ᑲᑐᔾᔨᖃᑎᒌᖏᑦ

ᒫᒡᒍᓚ ᓇᑲᓱᒃ, ᒥᓂᔅᑕ ᐱᓕᕆᐊᒃᓴᓂᒃ  
ᓄᓇᕗᒥᑦ ᓯᓚᑦᑐᖅᓴᕐᕕᒃ

ᐹᒥᓚ ᒍᕌᔅ, ᒥᓂᔅᑕ ᐱᓕᕆᐊᒃᓴᓕ ᐃᖅᑲᓇᐃᔭᖅᑐᓕᕆᓂᕐᒥᒃ

ᐅᖃᐅᔾᔨᒋᐊᖅᑏᑦ ᑲᑎᒪᔩᑦ

ᑲᑎᒪᔨᑦ ᐃᑲᔪᖅᑐᖅᑕᐅᓲᑦ ᐅᖃᐅᔾᔨᒋᐊᖅᑎᓂᒃ ᑲᑎᒪᔨᓂᒃ 
ᐅᖃᐅᔾᔨᒋᐊᓲᑦ ᐊᒻᒪ ᐊᑐᓕᖁᔭᐅᔪᓕᐅᕈᓐᓇᖅᖢᑎᒃ 
ᐊᑐᖅᑕᐅᑦᑎᐊᖁᓪᓗᒋᑦ ᐃᓕᓐᓂᐊᕐᓂᕐᒧᑦ ᑮᓇᐅᔭᖃᖅᑎᑕᐅᔾᔪᑏᑦ. 
ᐅᖃᐅᔾᔨᒋᐊᖅᑏᑦ ᑲᑎᒪᔩᑦ ᐱᔪᒥᓴᐃᓲᖑᖕᒥᔪᑦ ᒪᑭᒋᐊᖅᑕᒃᑯᑦ 
ᐱᓕᕆᓂᖏᓐᓂᒃ ᐊᓯᖏᓐᓄᑦ ᐱᓕᒻᒪᒃᓴᐅᑎᓂᒃ ᑎᒥᐅᔪᓂᑦ 
ᐃᖅᑲᓇᐃᔭᕐᕕᐅᔪᓂᓪᓗ ᓄᓇᕗᒻᒥ, ᐱᖃᓯᐅᑎᓪᓗᒋᑦ ᒐᕙᒪᖏᑦ 
ᑲᓇᑕᒥ ᒐᕙᒪᖏᓪᓗ ᓄᓇᕗᒻᒥ. ᑕᒪᓐᓇ ᐱᓕᕆᖃᑎᒌᖕᓂᖅ 
ᓴᖅᑭᔮᖅᑎᑦᑎᔪᖅ ᐱᓂᐊᕈᒪᓂᖏᑦ ᒪᑭᒋᐊᖅᑕᒃᑯᑦ ᐃᑲᔫᑎᒃᓴᖏᑦ 
ᐃᑲᔫᑎᖃᕐᓗᑎᒃ ᐃᔾᔪᐊᖅᓯᑐᐃᓐᓇᙱᓪᓗᑎᒃ ᐱᓕᒻᒪᒃᓴᓂᕐᒧᑦ 
ᐱᓕᕆᐊᖑᔪᓂᒃ ᒐᕙᒪᖏᓐᓂ ᑲᓇᑕᒥ ᐊᒻᒪ ᒐᕙᒪᖏᓐᓂ 
ᓄᓇᕘᒻᒥ ᐱᓕᕆᐊᖑᖁᓪᓗᒍ ᑎᑎᕋᖅᓯᒪᔪᖅ 23 ᑕᐃᑲᓂ 
ᓄᓇᕗᒻᒥ ᐊᖏᕈᒻᒥ. ᖄᒃᑲᓐᓂᐊᒍᑦ, ᐅᖃᐅᔾᔨᒋᐊᖅᑏᑦ ᑲᑎᒪᔩᑦ 
ᑐᓴᐅᒪᑎᑦᑎᓲᑦ ᓇᐅᒃᑯᑦ ᑖᒃᑯᐊ ᒪᑭᒋᐊᖅᑕ ᐱᓕᕆᖃᑎᖏᓪᓗ 
ᐃᑲᔪᖅᑐᐃᓂᐊᕐᒪᖔᑕ ᐸᕐᓇᐃᓂᕐᓂ. 

ᒪᓕᒃᖢᒋᑦ ᐊᖏᖃᑎᒌᒍᑏᑦ, ᐅᖃᐅᔾᔨᒋᐊᖅᑏᑦ ᑲᑎᒪᔩᑦ 
ᐃᓚᓕᐅᔾᔨᓯᒪᖃᑦᑕᕐᓂᐊᖅᑐᑦ ᐊᑕᐅᓯᕐᒥᒃ ᑭᒡᒐᖅᑐᐃᔨᒥᒃ 
ᓂᕈᐊᒐᒃᓴᓕᐊᖑᓯᒪᓗᓂ ᓄᓇᕗᑦ ᑐᙵᕕᒃ ᑎᒥᖁᑖᓂ, 
ᒐᕙᒪᖏᓐᓂ ᑲᓇᑕᒥ, ᐊᒻᒪ ᐊᑐᓂ ᐱᖓᓱᓂ ᓄᓇᓂ 
ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᓂ (RIA). ᒪᕐᕉᒃ ᑭᒡᒐᖅᑐᐃᔩᒃ 
ᓂᕈᐊᒐᒃᓴᓕᐊᖑᓗᑎᒃ ᒐᕙᒪᖏᓐᓂ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ 
(NAC). 

ᓘᕋ ᑖᒻᓴᓐ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ

ᒥᓯᐅᓪ ᐸᒃᑲᓐ, ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᖏᑦ

ᓯᐅᕋᓐ ᐊᕐᓇᒃᑕᖅ, ᐱᓕᒻᒪᒃᓴᐃᕝᕕᒃ, ᒐᕙᒪᖏᑦ ᑲᓇᑕᒥ

ᓯᐅᕆ ᔭᖕ, ᓄᓇᕗᒥᑦ ᓯᓚᑦᑐᖅᓴᕐᕕᒃ

ᐲᑕᑭᓐ ᓴᒃᑯᓐᔭ, ᐃᖅᑲᓇᐃᔭᖅᑐᓕᕆᔨᒃᑯᑦ, ᒐᕙᒪᖏᑦ ᓄᓇᕗᒻᒥ

ᓴᐅᓖᑦ ᕗᐃᓕᐊᒻᔅ ᑲᓗᔾᔭᖅ, ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᑦ

ᐃᖅᑲᓇᐃᔭᖅᑏᑦ

ᐱᓕᕆᔨᕗᑦ ᐱᓕᕆᓂᖃᕈᒪᓪᓚᕆᒃᑐᑦ ᐱᕙᓪᓕᐊᑎᑕᐅᓂᖏᓐᓂᒃ 
ᐃᓄᐃᑦ ᖃᓄᐃᙱᑦᑎᐊᕐᓂᖏᓐᓄᑦ ᐊᒻᒪ 
ᐱᓕᕆᔪᒪᓂᖃᓪᓚᑦᑖᕐᓂᖏᓐᓄᑦ. ᑕᐃᒪᙵᑦ ᑎᒥᐅᔪᖅ 
ᐱᙳᓚᐅᖅᑎᓪᓗᒍ, ᐱᓕᕆᖃᑎᕗᑦ ᐱᓕᕆᐊᖃᐃᓐᓇᕋᓱᓪᓚᕆᒃᑐᑦ 
ᐱᒋᐊᓪᓚᒃᑎᑕᐅᖁᓪᓗᖏᑦ ᐃᓄᐃᑦ ᐃᓚᐅᓂᖏᑦ 
ᓴᓇᕝᕕᓪᓗᐊᑕᐅᔪᓂ ᓄᓇᕗᒻᒥ ᒪᑭᒪᔾᔪᑎᓂᑦ. ᐅᓪᓗᒥ, 
ᓵᖅᑭᒃᓯᓯᒪᔪᒍᑦ ᐱᓕᕆᖃᑎᒌᓪᓗᐊᑕᕐᓂᒃ ᖃᐅᔨᒪᓂᖃᓪᓚᕆᒃᑐᓂᒃ 
ᐊᒻᒪ ᑐᑭᓯᐊᔪᓂᒃ ᐱᓕᒻᒪᒃᓴᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ 
ᖃᓄᐃᓕᖓᓂᐅᔪᓂᒃ ᓄᓇᕗᒻᒥ, ᐊᒻᒪ ᑐᓯᒋᔭᕗᑦ 
ᐱᕈᖅᐸᓪᓕᐊᖏᓐᓇᖁᓪᓗᒋᑦ ᐅᓗᐊᒍᑦ ᐱᔪᓐᓇᕐᓂᖏᑦ 
ᐊᕐᕌᒍᒥᑦ ᐊᕐᕌᒍᒧᑦ ᐱᓕᕆᔨᓪᓚᑦᑖᖑᓃᑦ ᐱᕙᓪᓕᐊᑎᓪᓗᒋᑦ, 
ᐱᓕᕆᖃᑎᒌᒍᓐᓇᖅᓯᕙᓪᓕᐊᑎᓪᓗᒋᑦ, ᐊᒻᒪ ᐱᐅᔪᒥᒃ 
ᐱᓕᕆᔨᓪᓚᑦᑖᖑᓂᕐᒧᓪᓗ ᐃᖅᑲᓇᐃᔭᕐᕕᖕᓂ. 

ᐃᖅᑲᓇᐃᔭᖅᕗᑦ ᐃᑲᔪᐃᓐᓇᖃᑦᑕᖅᑐᑦ 
ᐋᖅᑭᒃᓱᖅᑕᐅᕙᓪᓕᐊᑎᓪᓗᒍ ᒪᑭᒪᔾᔪᑎᓄᑦ ᖃᓄᐃᓕᖓᓃᑦ 
ᓄᓇᕗᒻᒥ ᐋᖅᑭᒃᓱᐃᑎᓪᓗᒋᑦ ᑲᔪᓰᓐᓇᕈᓐᓇᖅᑐᒃᑯᑦ ᐊᒻᒪ 
ᐊᔪᖅᓴᕐᓇᙱᑦᑐᒧᑦ ᓯᕗᓂᒃᓴᖃᕐᓂᕐᒧᑦ ᑭᖑᕚᖑᓂᐊᖅᑐᓄᑦ. 
ᓱᕐᕌᙱᑦᑐᒃᑯᑦ ᐊᖏᖅᓯᒪᓂᒃᑯᑦ ᐊᒻᒪ ᖃᐅᔨᒪᓂᓪᓚᑦᑖᒃᑯᑦ, 
ᒪᑭᒋᐊᖅᑕᒃᑯᑦ ᐱᓕᕆᖃᑎᒌᑦ ᓱᓕ ᐱᓕᕆᔪᒪᓂᖃᓪᓚᕆᒃᑐᑦ 
ᐊᖏᔪᒥᒃ ᐊᒻᒪ ᑐᑭᖃᑦᑎᐊᖅᑐᒥᒃ ᐊᒃᑐᐃᓂᖃᕐᓗᑎᒃ ᐃᓅᓯᖏᓐᓂ 
ᐃᓄᐃᑦ ᓄᓇᓕᖏᓐᓂ. 

ᕌᓐᑎ ᖃᒪᓂᖅ, ᑐᑭᒧᐊᒃᑎᑦᑎᔨ

ᐃᓕᓴᐱ ᐊᐃᐱᓕ, ᑐᑭᒧᐊᒃᑎᑦᑎᔨᐅᑉ ᐃᑲᔪᖅᑎᐊ

ᕿᓇᒃ ᑲᓗᔾᔭᖅ, ᐃᖅᑲᓇᐃᔮᓄᑦ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᔨ

ᕗᐃᓕᔅ ᐊᓗᕈᑦ, ᐱᓕᕆᐊᓄᑦ ᑲᒪᔨ

ᓂᐅᒪ ᑳᒃᔅ, ᐱᓕᕆᐊᓄᑦ ᑲᒪᔨ

ᒪᐃᑲ ᓇᑲᓱᒃ, ᐱᓕᕆᐊᓄᑦ ᑲᒪᔨ

ᔪᐊᑎ ᐅᓗᖅᓯ, ᐱᓕᕆᐊᓄᑦ ᑲᒪᔨ

ᐱᓕᕆᖃᑎᒌᖕᓂᖅ 
ᑐᕌᖅᑎᑦᑎᔪᖅ 
ᐱᙳᖅᑎᓪᓗᒋᑦ 
ᐊᑐᕈᒪᔭᑦ
ᒪᑭᒋᐊᖅᑕᒃᑯᓐᓂ, ᐅᐱᒍᓱᒃᑐᒍᑦ ᓇᖕᒥᓂᖅ ᓴᖅᑮᓂᕐᒧᑦ 
ᑲᑐᔾᔨᖃᑎᒌᖕᓂᕐᒥᒃ ᐊᒻᒪ ᐃᓱᒪᑐᓯᒪᔪᓂᒃ ᐃᖅᑲᓇᐃᔭᕐᕕᖕᓂᒃ 
ᐱᓕᕆᖃᑎᒌᒃᑐᓂᒃ ᑐᕌᒐᕆᓪᓗᑎᒍᑦ ᑎᒥᐅᔪᖁᑎᑦᑕ ᑐᕌᒐᖏᑦ. 
ᑕᒪᑐᒪᓂ ᐊᕐᕌᒍᒥ, ᑲᑎᑦᑎᓯᒪᔪᒍᑦ ᐃᖅᑲᓇᐃᔭᕐᕕᖕᒥᐅᙱᑦᑐᖅ 
ᐃᖃᓗᖕᓂ ᐃᖅᑲᓇᐃᔮᒧᑦ ᑲᑎᓐᓂᖅ ᓴᖅᑭᑕᐅᖁᓪᓗᒋᑦ 
ᐱᓕᕆᖃᒌᑦ ᓯᕗᓪᓕᐅᔾᔭᐅᖁᔭᖏᑦ, ᓴᖅᑮᖃᑎᒌᖕᓂᕐᒧᑦ 
ᐱᔭᓪᓕᐊᓃᑦ ᓄᑖᒧᑦ ᐃᓄᓕᕆᔭᐅᔪᑦ ᐃᓅᖃᑎᒌᒃᐸᖕᓂᖏᓐᓄᑦ 
ᐊᐅᓚᑦᑎᔾᔪᑎᓂᒃ ᐱᕙᓪᓕᐊᑎᑕᐅᓪᓗᓂ ᑖᑕᕚᓐᑯᓐᓄᑦ, ᐊᒻᒪ 
ᕿᒥᕐᕈᓗᒋᑦ ᑲᒪᒋᔭᒃᓴᑦ ᐱᓕᕆᐊᒃᓴᖏᓪᓗ ᐱᓕᕆᖃᑎᒌᑦ 
ᐊᒻᒪ ᐃᓛᒃᑰᖅᑕᕐᓗᑎᒃ. ᐱᓕᕆᔪᒪᓂᖃᓪᓚᕆᖕᓂᒃᑯᑦ 
ᐃᖅᑲᓇᐃᔭᖅᑎᕗᑦ ᐱᕕᖃᖅᑎᓪᓗᖏᑦ, ᑐᕌᒐᖃᕈᓐᓇᖅᓯᓯᒪᔪᒍᑦ 
ᐊᖏᔪᒧᑦ ᒪᑭᒋᐊᖅᑕᒃᑯᑦ ᐱᓕᕆᓇᓱᖕᓂᖏᓐᓄᑦ ᐊᒻᒪ 
ᐃᓱᒪᒋᖃᓯᐅᑎᓗᒋᑦ ᖃᐅᑕᒫᖅᓯᐅᑏᑦ ᐱᓕᕆᓂᑦ 
ᐊᑑᑎᖃᖅᑐᒃᑯᑦ ᐊᒻᒪ ᖃᓄᖅᑑᕈᑕᐅᓯᒪᔪᒃᑯᑦ 
ᐋᖅᑭᐅᒪᑎᑦᑏᓐᓇᕈᓐᓇᕐᒪᖔᑕ ᓯᕗᕙᖅᐸᓪᓕᐊᑎᓪᓗᑕ ᐊᒻᒪ 
ᑲᒪᒋᔭᖃᖅᑎᓪᓗᑕ ᐱᕕᒃᓴᓂᒃ ᐃᓕᓐᓂᐊᖅᑐᓕᕆᓂᕐᒧᑦ 
ᐱᓕᒻᒪᒃᓴᓂᕐᒧᓪᓗ ᓄᓇᕗᒻᒥ ᐃᓄᖕᓄᑦ.  

ᓄᓇᓕᒻᒥᑦ 
ᐃᓚᒋᔭᐅᑎᑦᑎᓂᕐᒧᑦ

16



ᓄᓇᓕᖕᓄᑦ ᓂᐅᕐᕈᑲᑕᖕᓂᖅ ᐊᒻᒪ 
ᓴᓇᕝᕕᖕᓂ ᑲᑐᔾᔨᖃᑎᖃᕐᓂᖅ
ᐊᕐᕌᒍᓕᒫᖅ, ᐃᖃᓗᖕᓃᑦᑐᑦ ᐃᖅᑲᓴᐃᔭᖅᑎᕗᑦ 
ᑲᑎᑎᑦᑎᓂᖃᓚᐅᖅᑐᑦ ᑐᑭᓯᒋᐊᕈᑎᓄᑦ ᑲᑎᓐᓂᕐᓄᑦ ᓄᓇᕗᓗᒃᑖᒥ 
ᖃᓄᖅ ᐊᑐᖅᑕᐅᔪᓐᓇᕐᒪᖔᑕ ᑮᓇᐅᔭᖃᖅᑎᑕᐅᔾᔪᑏᑦ ᐃᓄᐃᑦ 
ᐱᓕᒻᒪᒃᓴᓂᖏᓐᓄᑦ, ᐱᔭᕆᐅᖅᓴᑎᑕᐅᓂᖏᓐᓄᑦ, ᐊᒻᒪ 
ᐃᓕᓐᓂᐊᕐᓗᑎᒃ ᐃᖅᑲᓇᐃᔭᕐᓗᑎᒃ. ᐃᓚᐅᓚᐅᕐᒥᔪᒍᑦ ᓄᓇᕗᒻᒥ 

ᑲᓇᑕᒥᓗ ᓴᓇᕝᕕᖕᓄᑦ ᐱᓕᕆᓂᕐᓂᒃ ᑐᓴᖃᑎᒌᒍᑎᖃᖅᖢᑕ 
ᑐᓴᐅᒪᔾᔪᑎᓂᒃ ᐱᕕᒃᓴᐃᑦ ᐊᑐᐃᓐᓇᐅᔪᑦ ᒥᒃᓵᓄᑦ 
ᒪᑭᒋᐊᖅᑕᒃᑯᑎᒍᑦ ᐊᒻᒪ ᑲᑐᔾᔨᖃᑎᖃᕐᓂᒃᑯᑦ ᐊᒃᑐᐊᔪᓄᑦ 
ᐱᖃᖃᑕᐅᔪᓄᑦ. 

ᕿᑎᕐᒥᐅᓂ ᓄᓇᓕᓗᒃᑖᑦ ᓂᐅᕐᕈᕝᕕᐅᓚᐅᖅᑐᑦ 2023-2024-ᒥ. 

ᑲᖏᖅᖠᓂᖅ

ᐃᖃᓗᐃᑦ 

ᖃᒪᓂ’ᑐᐊᖅ

ᑎᑭᕋᕐᔪᐊᖅ

ᑭᙵᐃᑦ

ᐃᒃᐱᐊᕐᔪᒃ ᒥᑦᑎᒪᑕᓕᒃ

ᐸᓐᓂᖅᑑᖅ

ᐃᒡᓗᓕᒑᕐᔪᒃ

ᓴᓂᕋᔭᒃ

ᐃᒡᓗᓕᒃ



ᐃᖅᑲᓇᐃᔮᓄᑦ ᑲᑎᓐᓂᐅᕙᒃᑐᑦ

ᐊᕐᕌᒍᑕᒫᑦ, ᒪᑭᒋᐊᖅᑕ ᐋᖅᑭᒃᓱᐃᓲᖅ, ᑮᓇᐅᔭᖃᖅᑎᑦᑎᓪᓗᑎᒃ, 
ᐊᒻᒪ ᐱᓕᕆᐊᖃᖅᖢᑎᒃ ᐱᖓᓱᓂᒃ ᓴᓇᕝᕕᐅᔪᓄᑦ-
ᑖᒃᑯᓄᖓᓪᓚᑦᑖᖅ ᐃᖅᑲᓇᐃᔮᓄᑦ ᑲᑎᓐᓂᐅᕙᒃᑐᓂᒃ ᑲᑎᑎᑦᑎᓲᑦ 
ᐃᓄᖕᓂᒃ ᒪᒃᑯᒃᑐᓂ ᓄᓇᕗᓗᒃᑖᒥᑦ. ᐊᕐᕌᒎᓵᖅᑐᒥ, ᒪᑭᒋᐊᖅᑕᒃᑯᑦ 
ᐃᖅᑲᓇᐃᔭᖅᑎᖏᑦ ᐊᐅᓚᑦᑎᓯᒪᔪᑦ ᑕᒪᒃᑯᓂᖓ ᑲᑎᑎᑦᓂᐅᔪᓂᒃ 
ᐃᑲᔪᖅᑕᐅᓇᑎᒃ ᓯᓚᑖᒍᑦ ᑳᓐᑐᓛᒃᑎᓂᑦ, ᑐᕌᒐᕐᔪᐊᖑᓯᒪᔪᖅ 
ᐱᓕᕆᐊᕆᕙᓪᓕᐊᓯᒪᔭᕗᑦ. 

ᑲᑎᑎᑕᐅᓪᓗᑎᒃ ᐃᖃᓗᖕᓂ, ᐋᓐᓂᐊᖃᖅᑕᐃᓕᒪᓂᕐᒧᑦ 
ᑲᑎᓐᓃᑦ ᐃᓚᐅᑎᑦᑎᓯᒪᔪᑦ ᓄᓇᕗᒻᒥ ᒪᒃᑯᒃᑐᓂᒃ 
ᐱᓕᕆᓪᓚᑦᑖᖅᓗᑎᒃ ᐱᓕᕆᓂᕐᓂᒃ ᑲᒪᒋᔭᐅᓪᓗᑎᒃ ᐊᔾᔨᒌᙱᑦᑐᓂ 
ᐋᓐᓂᐊᖃᖅᑕᐃᓕᒪᕐᓂᕐᒧᑦ ᐱᓕᕆᔨᓪᓚᑦᑖᓂᒃ, ᐱᖃᓯᐅᑎᓪᓗᒋᑦ 
ᐃᖢᐊᖅᓴᐃᔩᑦ, ᑐᐊᕕᕐᓇᖅᑐᓕᕆᔩᑦ, ᐃᖃᐃᓕᓴᖅᑐᓕᕆᔨᑦ, ᐊᒻᒪᓗ 
ᐃᓄᓕᕆᔩᑦ. 

ᑮᓇᐅᔭᓕᕆᓂᕐᒧᑦ ᑲᑎᓐᓃᑦ ᑲᖏᖅᖠᓂᕐᒥ ᐱᕙᓪᓕᐊᑎᑦᑎᓯᒪᔪᑦ 
ᐃᓚᐅᔪᑦ ᑮᓇᐅᔭᓕᕆᓂᕐᒥ ᐅᖃᓕᒫᕈᓐᓇᖅᓯᓂᕐᒧᑦ 
ᐊᔪᙱᓕᖅᑕᐅᕙᒃᑐᓂᒃ ᐊᒻᒪ ᖃᐅᔨᑎᑕᐅᓪᓗᑎᒃ ᐱᕕᒃᓴᓂᒃ 
ᓇᖕᒥᓂᖃᕐᓂᕐᒥᒃ ᐊᒻᒪ ᑮᓇᐅᔭᓕᕆᓂᕐᒧᑦ ᓴᓇᕝᕕᐅᔪᓂᒃ. 

ᐃᖃᓗᒃᑑᑦᑎᐊᒥ, ᑖᓐᓇ STEAM (ᑭᒡᓕᓯᓂᐊᕐᓂᖅ, 
ᖃᕆᓴᐅᔭᓕᕆᓂᖅ, ᓴᓇᐅᒪᔪᓕᕈᓂᖅ, ᓴᓇᙳᐊᒐᐃᑦ, 
ᐊᒻᒪ ᓈᓴᐅᓯᕆᓃᑦ) ᑲᑎᓐᓂᖅ ᐊᑐᐃᓐᓇᐅᑎᑦᑎᓚᐅᖅᑐᑦ 
ᐱᓕᕆᐊᖃᓪᓚᑦᑖᕐᓇᖅᑐᓂᒃ ᐃᓕᓐᓂᐊᖅᖢᑎᒃ ᑲᑎᒪᑎᑕᐅᓪᓗᑎᒃ 
ᓯᕗᓕᖅᑎᓂ ᐊᒻᒪ ᐃᓱᒪᑐᔪᓂᒃ ᑕᒪᒃᑯᓇᓂ ᓴᓇᕝᕕᐅᔪᓂ.

ᐊᕐᕌᒍᑕᒫᑎᑦ ᐃᖅᑲᓇᐃᔮᓄᑦ ᑲᑎᓐᓂᐅᕙᒃᑐᑦ ᐃᑲᔪᖅᑐᐃᓲᑦ 
ᓇᖕᒥᓂᖅ-ᖃᐅᔨᓗᑎᒃ ᐊᒻᒪ ᓯᕗᓂᒃᓴᒧᑦ ᐸᕐᓇᐅᐃᓃᑦ 
ᒪᒃᑯᒃᑐᓄᑦ ᐊᔭᐅᖅᑐᖅᑕᐅᓪᓗᑎᒃ ᐱᔪᒥᓴᖅᑕᐅᓪᓗᑎᒃ ᐊᒻᒪ 
ᐊᔪᙱᐊᓂᒃᑕᖏᓐᓄᑦ. ᑲᑐᔾᔨᖃᑎᖃᖅᖢᑎᒃ ᐃᓕᓐᓂᐊᕐᕕᖕᓂ 
ᓄᓇᕗᒻᒥᓗᒃᑖᖅ, ᐃᖅᑲᓇᐃᔭᓕᖅᑎᑦᑎᓯᒪᔪᒍᑦ ᐃᓄᖕᓂᒃ 
ᐃᓕᓐᓂᐊᖅᑎᓂᒃ ᐱᔪᒥᒍᓱᒃᑐᓂᒃ ᑕᒪᒃᑯᓇᓂ ᐃᖅᑲᓇᐃᔮᓂ. 
ᑕᕝᕙᙵᑦ, ᑲᑎᓐᓃᑦ ᑲᒪᒋᔭᖃᒃᑲᓐᓂᐅᔭᖅᑐᑦ ᑕᒪᑐᒥᖓ 
ᐱᔪᓐᓇᕐᓂᐅᑐᐃᓐᓇᕆᐊᓕᖕᒥᒃ ᓴᖅᑭᔮᖅᑎᑦᑎᓗᑎᒃ ᐱᕕᒃᓴᓂᒃ 
ᑕᒪᒃᑯᓇᓂ ᓴᓇᕝᕕᐅᔪᓂ ᐊᑐᖅᑕᐅᓗᑎᒃ ᐱᓕᕆᑎᑦᑎᓪᓚᑦᑖᕐᓃᑦ 
ᑲᒪᒋᔭᐅᓗᑎᒃ ᓴᓇᕝᕕᐅᔪᓂ ᐱᓕᕆᔨᓪᓚᑦᑖᓂᒃ. ᒪᒃᑯᒃᑐᑦ 
ᐃᓚᐅᔪᑦ ᐃᓕᓐᓂᐊᕐᓂᕐᒥ ᐊᒻᒪ ᐃᖅᑲᓇᐃᔮᓄᑦ ᐸᕐᓇᐃᓂᕐᒧᑦ 
ᑲᑎᓐᓂᐅᕙᒃᑐᓂ ᐊᒻᒪ ᐊᔪᕈᓐᓃᖅᑎᑕᐅᓗᑎᒃ ᐊᒃᑐᐊᓂᓖᑦ 
ᐃᓅᓯᕐᒥ ᐊᔪᙱᑕᐅᓕᖅᐸᒃᑐᑦ ᓇᖕᒥᓂᖅ ᐱᕈᖁᓪᓗᒋᑦ. 
ᑐᕌᒐᕆᔭᕗᑦ ᒪᒃᑯᒃᑐᑦ ᐱᔭᕇᕈᑎᒋᕙᒡᓗᓂᔾᔪᒃ ᑕᒪᒃᑯᐊ 
ᑲᑎᓐᓃᑦ ᑕᒪᐃᓐᓂᒃ ᓇᓗᓇᙱᑦᑎᐊᖅᑐᒥᒃ ᑕᐅᑐᙳᐊᓕᕐᓗᑎᒃ 
ᓯᕗᓂᒃᓴᒧᑦ ᐊᒻᒪ ᐱᓕᕆᔾᔪᑎᑖᕐᓗᑎᒃ ᐱᙳᖅᑎᓪᓗᒍ ᑕᒪᓐᓇ 
ᑕᐅᑐᙳᐊᖅᑕᑎᒃ. 

ᖃᓄᖅ ᑕᒪᓐᓇ 
ᑲᔪᓯᑎᒍᓐᓇᕐᒪᖔᑦᑎᒍ 

ᐱᓕᕆᖃᑎᖃᖅᓗᑎᒃ 
ᐃᓕᓐᓂᐊᕐᕕᖕᓂ 
ᓇᓗᓇᐃᔭᖅᑕᐅᖁᓪᓗᒋᑦ 
ᐱᔪᒥᒍᓱᒃᑐᑦ ᒪᒃᑯᒃᑐᑦ ᐊᒻᒪ 
ᐃᑲᔪᖅᑐᖅᑕᐅᓗᑎᒃ ᐱᓇᔫᑎᖏᑦ.

ᐸᕐᓇᐃᓗᑎᒃ ᑲᑎᓐᓂᕐᒥ 
ᐋᖅᑭᒃᓱᖅᑕᐅᔭᕆᐊᓕᖕᓂᒃ, 
ᐱᖃᓯᐅᑎᓪᓗᒋᑦ ᖃᖓᑦᑕᐅᑏᑦ, 
ᑐᔪᕐᕕᕖᑦ, ᐊᒻᒪ ᓂᕆᔾᔪᑏᑦ.

ᐃᖅᑲᓇᐃᔭᖅᑎᒃᓴᖅᓯᐅᕐᓗᑎᒃ 
ᓴᓇᕝᕕᖕᓂ ᐱᓕᕆᔨᓪᓚᕆᖕᓂᒃ 
ᐃᓕᓐᓂᐊᖅᑎᑦᑎᓗᑎᒃ 
ᐃᓕᓐᓂᐊᕐᓗᑎᒃ ᑲᑎᒪᓗᑎᒃ ᐊᒻᒪ 
ᐱᓕᕆᓂᕐᓄᑦ.

ᑲᑎᙵᑎᓪᓗᒋᑦ – ᐅᓪᓗᐃᑦ 
ᑕᓪᓕᒪᑦ ᖁᕕᐊᓇᖅᑐᑦ 
ᐃᓚᐅᑎᑦᑎᓃᓪᓗ ᐱᓕᕆᓂᕐᓂ!

ᐃᑲᔪᖅᑐᐃᖏᓐᓇᕐᓗᑎᒃ ᐊᒻᒪ 
ᐃᓚᐅᑎᓪᓗᒋᑦ ᒪᒃᑯᒃᑐᑦ ᓯᕗᓂᒃᓴᒥ 
ᒪᑭᒋᐊᖅᑕᒃᑯᑦ ᐱᓕᕆᐊᒃᓴᖏᓐᓂ. 

ᑲᑎᖅᓱᐃᓗᑎᒃ ᐅᖃᐅᓯᒃᓴᓂᒃ 
ᐃᖅᑲᓇᐃᔮᓄᑦ ᑲᑎᓐᓂᐅᔪᓂ 
ᐱᓕᕆᖃᑕᐅᔪᑦ ᐃᓚᔪᓪᓗ.

ᐸᕐᓇᐃᕙᓪᓕᐊᓕᕆᑦ 
ᐊᕐᕌᒎᓂᐊᖅᑐᒧᑦ!

ᐃᓄᐃᑦ ᖃᐅᔨᒪᓂᖓ, ᐱᖅᑯᓯᖓ, ᐊᒻᒪ ᐱᒻᒪᕆᐅᒋᔭᐅᔪᑦ 
ᐃᓚᓕᐅᔾᔭᐅᓯᒪᔪᑦ ᑲᑎᓐᓂᕐᓂ ᐱᓕᕆᓂᓗᒃᑖᓂ ᓴᖅᑭᔮᖅᑎᑦᑎᔪᑦ 
ᐊᒃᑐᐊᓂᖏᓐᓂᒃ ᐊᒻᒪ ᐱᒻᒪᕆᐅᖏᓐᓂᒃ ᐊᔾᔨᒌᙱᑦᑐᑦ 
ᐱᓕᕆᔨᓪᓚᑦᑖᑦ ᓄᓇᕗᒻᒥ ᓄᓇᓕᐅᔪᓂ. ᐊᑐᓂ ᑲᑎᓐᓃᑦ 
ᐱᕙᓪᓕᐊᑎᑦᑎᓯᒪᒻᒪᕆᒃᑐᑦ ᐃᓚᐅᑎᑕᐅᓂᖏᓐᓂᒃ ᐃᓄᐃᑦ 
ᐱᓕᕆᔨᓪᓚᑦᑖᑦ ᐊᒻᒪ ᑎᒥᐅᔪᑦ, ᒪᒃᑯᒃᑐᑦ ᐊᒃᑐᐊᖃᑎᖃᓕᖁᓪᓗᖏᑦ 
ᐱᐅᔪᓂᒃ ᐊᔾᔨᒥᓇᖅᑐᓂᒃ ᐃᔾᔪᐊᕈᒥᓇᖅᑐᓂᒃ ᐊᒻᒪ 
ᑕᐅᑐᙳᐊᓕᕐᓗᑎᒃ ᐃᒻᒥᖕᓂᒃ ᑖᒃᑯᓇᓂ ᐱᓕᕆᐊᒃᓴᓂ. 
ᐱᑕᖃᑦᑎᐊᙱᒃᑲᓗᐊᖅᑎᓪᓗᒍ ᐃᖅᑲᓇᐃᔭᕈᓐᓇᖅᑐᓂ 
ᑭᒡᒐᖅᑐᐃᓃᑦ, ᐃᓄᖕᓂᒃ ᒪᒃᑯᒃᑐᓂ ᑕᑯᔪᒪᔪᒍᑦ ᐱᕕᒃᓴᖃᕐᓂᖓᓂᒃ 
ᑖᒃᑯᓄᖓ. ᓱᓕᒃᑲᓐᓂᖅ, ᐆᒻᒪᕆᖕᓂᐅᔪᑦ, ᐱᓕᕆᓪᓚᑦᑖᕐᓃᑦ, 
ᐊᔾᔨᒌᙱᑦᑑᑏᑦ-ᐊᕙᑏᑦ ᐋᖅᑭᒃᓯᒪᔪᑦ ᑖᒃᑯᓇᓂ ᑲᑎᓐᓂᐅᔪᓂ 
ᓴᖅᑭᔮᖅᑎᑦᑎᔪᑦ ᓴᙱᓂᖓᓂᒃ ᐱᖅᑯᓯᖅ ᐊᒃᑐᐊᓂᓕᒃ 
ᐃᓕᓐᓂᐊᕐᓂᕐᒧᑦ.

ᐃᖅᑲᓇᐃᔮᓄᑦ ᑲᑎᓐᓂᐅᕙᒃᑐᖁᑎᕗᑦ ᐱᕐᔪᐊᖑᔪᑦ 
ᐱᓕᕆᐊᖑᔪᒪᓪᓗᑎᒃ ᐆᒻᒪᕆᒃᑎᑦᑏᓐᓇᖅᑐᑦ ᐅᕙᒃᑎᓐᓂᒃ 
ᐊᒻᒪ ᑐᙵᕕᖃᖅᑎᑦᑏᓐᓇᖅᖢᑎᒃ ᖃᐅᔨᒪᔾᔪᑕᐅᔪᓂ 
ᐱᒻᒪᕆᐅᔪᓂ ᐊᑐᖅᑕᑦᑎᓐᓂᒃ ᑎᒥᐅᔫᑎᓪᓗᑕ. ᓴᖅᑭᔮᖅᑎᑦᑎᔪᑦ 
ᐱᒻᒪᕆᐊᓂᖓᓂᒃ ᑲᑎᒪᖃᑦᑕᕐᓂᖅ ᐊᔾᔨᒌᙱᑦᑐᑎᒍᑦ. 
ᑲᑎᒪᓃᑦ ᑖᒃᑯᓇᓂ ᐊᒥᓱᓂ ᖃᓄᖅᑑᕈᑕᐅᓯᒪᔪᓂ 
ᓯᕗᓪᓕᐅᔾᔭᐅᖁᔭᐅᔪᓂ ᐊᒻᒪ ᑎᑭᑕᐅᓇᓱᐊᖅᑐᓂ, ᑲᑎᓐᓃᑦ 

ᐊᑑᑎᖃᖅᑐᑦ ᐱᑕᖃᕈᓐᓇᓪᓚᑦᑖᕐᓂᖓᓂᒃ ᓯᕗᒻᒧᐊᒍᑎᓂᒃ 
ᐃᓕᓐᓂᐊᖅᑐᓕᕆᓂᕐᒥ ᐊᒻᒪ ᐃᖅᑲᓇᐃᔮᓂᑦ ᖃᐅᔨᔭᐅᔪᑦ ᐃᓄᖕᓄᑦ. 
ᑲᑎᒪᓃᑦ ᑖᒃᑯᓇᓂ ᑭᖑᕚᕇᖕᓂ, ᐃᓄᖕᓂ ᐱᓕᕆᔨᓪᓚᑦᑖᓂ ᐊᒻᒪ 
ᓯᕗᓕᖅᑏᑦ ᐃᓕᑦᑎᑎᑦᑎᓗᑎᒃ ᓯᓚᑐᓂᕐᒥᖕᓂᒃ ᓴᙱᓂᖏᓐᓂᓪᓗ 
ᓯᕗᓂᒃᓴᒥ ᐃᖅᑲᓇᐃᔭᖅᑎᐅᓛᖅᑐᓂ. ᐊᒻᒪ, ᑭᖑᓪᓕᖅᐹᒥ, ᑕᒪᒃᑯᐊ 
ᑲᑎᓐᓃᑦ ᐃᓚᒋᔭᐅᔪᑦ ᑲᑎᖃᑎᖃᕐᓂᓪᓚᑦᑖᖑᔪᓂ ᐃᓄᖕᓂᒃ 
ᒪᒃᑯᒃᑐᓂᒃ. ᑲᑎᒪᖃᑎᒋᖃᑦᑕᖅᑕᕗᑦ ᒪᒃᑯᒃᑐᑦ ᐱᕐᔪᐊᒻᒪᕆᐊᓗᖕᒥᒃ 
ᐃᑲᔪᖅᑐᖅᑕᐅᓂᖅ, ᐱᔭᕆᐅᖅᓴᑎᑕᐅᓂᖅ, ᓱᖅᑯᐃᓇᑦᑎᐊᖅᑐᓂᒡᓗ 
ᑐᕌᒐᖃᕐᓂᖅ ᐊᑕᖏᖅᖢᑎᒃ ᐊᓯᔾᔩᓯᒪᓪᓗᑎᒃ ᐃᓅᓯᕐᒥ 
ᖃᓄᐃᓕᖓᓕᕐᓂᐅᔪᓄᑦ. 

ᑖᓐᓇ ᐃᖅᑲᓇᐃᔮᓄᑦ ᑲᑎᓐᓂᐅᕙᒃᑐᑦ ᐊᔪᕐᓇᕋᔭᓚᐅᖅᑐᑦ 
ᐃᑲᔪᖅᑐᖅᑕᐅᙱᒃᑯᓂ ᐊᒻᒪ ᐱᓕᕆᔪᒪᓂᖃᓪᓚᑦᑖᙱᑉᐸᑕ 
ᐱᓕᕆᖃᑎᒋᔭᕗᑦ ᑎᒥᐅᔪᑦ, ᐱᔨᑦᑎᕋᖅᑏᑦ ᐊᒻᒪ ᐱᓕᕆᔨᓪᓚᑦᑖᑦ 
ᐃᓚᐅᔪᑦ. ᐊᑕᐅᑦᑎᒃᑯᑦ, ᐱᕙᓪᓕᐊᑎᑦᑏᓐᓇᖅᑐᒍᑦ ᐃᓗᐊᒍᑦ 
ᐱᔪᓐᓇᕐᓂᕐᒥᒃ ᐊᒻᒪ ᒫᓐᓇ ᐸᕐᓇᒃᓯᒪᓕᖅᖢᑕ ᓴᖅᑭᓪᓗᑎᒍᑦ 
ᑕᒪᒃᑯᐊ ᑲᑎᓐᓂᐅᕙᒃᑐᑦ ᓯᓚᑖᒍᑦ ᐃᑲᔪᖅᑕᐅᙱᓪᓗᑕ. ᑕᒪᑐᒪᓂ 
ᐊᕐᕌᒍᒥ, ᑐᓂᔭᐅᓯᒪᖕᒥᔪᒍᑦ ᐅᓄᓛᑦᑎᐊᓂᒃ ᐱᓇᔫᑎᓂᒃ 
ᑲᑎᓐᓂᐅᕙᒃᑐᓄᑦ, ᖃᓂᒋᔮᓂ 200-ᐸᓗᐃᑦ ᐱᓇᔫᑏᑦ. 

ᖄᒃᑲᓐᓂᐊᒍᑦ, ᑕᒪᑐᒪᓂ ᐊᕐᕌᒍᒥ ᕿᓂᖅᓯᒪᔪᒍᑦ ᐃᓚᓕᐅᑎᓗᒋᑦ 
ᓄᓇᓕᖕᓂ ᐱᓕᕆᓂᒃᑲᓐᓃᑦ ᑲᑎᓐᓂᐅᕙᒃᑐᓄᑦ ᐱᓕᕆᐊᒃᓴᓄᑦ 
ᐋᖅᑭᒃᓱᐃᖁᓪᓗᒋᑦ ᐃᓅᖃᑎᒌᒍᓯᕐᓂᒃ ᑖᒃᑯᓇᓂ ᒪᒃᑯᒃᑐᓂ 
ᓄᓇᓕᐅᔪᓂᓪᓗ ᐊᒻᒪ ᐱᕙᓪᓕᐊᑎᒃᑲᓐᓂᕋᓱᒡᓗᒋᑦ ᓄᓇᓕᖕᓂ 
ᑎᒥᐅᔪᑦ ᐱᕕᒃᓴᐃᓪᓗ. 

ᐱᒻᒪᕆᐅᒋᓪᓚᕆᒃᑕᕗᑦ ᑕᒪᒃᑯᐊ ᒪᒃᑯᒃᑐᑦ ᑲᑎᖃᑕᐅᓲᑦ ᑕᒪᒃᑯᓇᓂ 
ᑲᑎᓐᓂᕐᓂ, ᐅᐱᓐᓇᖅᑑᓪᓗᑎᒃ ᐊᒻᒪ ᑲᔪᖏᖅᓴᐅᑕᐅᓪᓗᑎᒃ 
ᐃᓱᒪᒋᓪᓗᒋᑦ ᑭᒃᑰᓂᖏᑦ ᑎᒥᐅᔫᑎᓪᓗᑕ. 

ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔮᓄᑦ ᑲᑎᓐᓃᑦ 
ᑲᖏᖅᖠᓂᖅ, ᓄᕕᐱᕆ 4-8, 2024

	⁃ 22 ᐃᓄᐃᑦ ᒪᒃᑯᒃᑐᑦ ᐃᓚᐅᓚᐅᖅᑐᑦ

	⁃ 7-ᓂᑦ ᓄᓇᓕᖕᓂ

	⁃ 22 ᐱᓕᕆᓃᑦ 5-ᓂ ᐅᓪᓗᓂ

	⁃ 20 ᓴᓇᕝᕕᖕᓂ ᐱᓕᕆᔨᓪᓚᑦᑖᑦ

	⁃ 4 ᐱᓕᕆᖃᑕᐅᔪᑦ: ᒪᑭᒋᐊᖅᑕ ᐃᓄᐃᑦ ᐱᓕᒻᒪᒃᓴᐅᓂᖏᓐᓄᑦ 
ᑯᐊᐳᕇᓴᓐ, ᓄᓇᕗᑦ ᑐᙵᕕᒃ ᑎᒥᖁᑖ, ᑮᓇᐅᔭᓂᒃ 
ᖃᐅᔨᓴᕐᕕᓪᓚᑦᑖᖅ/ᑐᐸᑦᓈᖅ ᑯᐸᒃ, ᐸᐃᑯ ᑎᓕ ᑎᒥᖁᑖ.

ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔮᓄᑦ ᑲᑎᓐᓃᑦ ᐱᕙᒌᔭᐃᔪᑦ 
ᒪᒃᑯᒃᑐᓂᒃ ᐃᖅᑲᓇᐃᔮᓄᑦ ᑮᓇᐅᔭᓕᕆᓂᕐᒥ ᐃᓕᓴᖅᑕᐅᓪᓗᑎᒃ 
ᑮᓇᐅᔭᓂᒃ ᐊᐅᓚᑦᑎᓂᕐᒥᒃ, ᐱᒻᒪᕆᐅᓂᖓᓂᒃ ᑖᒃᓰᔭᐃᓂᖅ, 
ᐊᒻᒪ ᐊᑭᖏᑦ ᐊᐅᓚᑦᑎᓇᓱᐊᖅᖢᓂ ᓇᖕᒥᓂᕆᔭᐅᔪᓂᒃ. 
ᐱᓕᕆᓂᓪᓚᑦᑖᒃᑯᑦ ᐃᓕᓐᓂᐊᖅᖢᑎᒃ ᐊᒻᒪ 
ᐱᔭᕆᐅᖅᓴᑎᑕᐅᓪᓗᑎᒃ ᖃᐅᔨᒪᔨᑕᓪᓚᑦᑖᓂᒃ ᑮᓇᐅᔭᓕᕆᔨᓂᑦ 
ᐊᒻᒪ ᓇᖕᒥᓂᖃᖅᑎᓂᑦ ᐱᓕᕆᖃᑕᐅᔪᓂᑦ, ᐃᓚᐅᔪᑦ ᐃᓕᑦᑎᓗᑎᒃ 
ᐱᓪᓚᕆᒃᑐᓂᒃ ᐃᓱᒪᒋᔭᐅᔪᓂᒃ ᖃᓄᖅ ᑮᓇᐅᔭᓕᕆᓂᕐᒧᑦ 
ᐃᓱᒪᓕᐅᕈᑏᑦ ᐊᒃᑐᐃᕙᖕᒪᖔᑕ ᓇᖕᒥᓂᖅ ᑮᓇᐅᔾᔭᒃᓵᓂᒃ ᐊᒻᒪ 
ᓄᓇᓕᖕᓂ ᓇᖕᒥᓂᕆᔭᐅᔪᓂᒃ. ᑲᑎᓐᓃᑦ ᐊᔪᕈᓐᓃᖅᑎᑦᑎᕙᒃᑐᑦ 
ᐃᓕᓐᓂᐊᖅᑎᓂᒃ ᐊᑑᑎᖃᖅᑐᓂᒃ ᐊᔪᙱᑕᐅᓕᖅᐸᒃᑐᓂᒃ ᐊᒻᒪ 
ᖃᐅᔨᒪᓂᖃᕐᓗᑎᒃ ᑐᑭᓯᑎᑕᐅᓯᒪᔪᒃᑯᑦ ᑮᓇᐅᔭᓕᕆᓂᕐᒧᑦ ᐊᒻᒪ 
ᐃᖅᑲᓇᐃᔮᒧᑦ ᓂᕈᐊᖔᕐᓂᐅᔪᓂᒃ.

ᐃᖅᑲᐅᒪᓇᖅᑐᑦ 2024/2025 
ᑲᑎᓐᓂᐅᕙᒃᑐᓂ 

ᐋᓐᓂᐊᖃᖅᑕᐃᓕᒪᓂᕐᒧᑦ ᐃᖅᑲᓇᐃᔮᓄᑦ 
ᑲᑎᓐᓃᑦ 
ᐃᖃᓗᐃᑦ, ᐊᐃᕐᕆᓕ 28-ᒥᑦ ᒪᐃ 2-ᒧᑦ, 2025 

	⁃ 27 ᐃᓚᐅᔪᑦ 

	⁃ ᐅᑯᓇᙵᑦ 14-ᓂᑦ ᓄᓇᓕᐅᔪᓂᑦ 

	⁃ 20 ᐱᓕᕆᓃᑦ ᐊᑐᖅᑐᓂ 4 ᐅᓪᓗᐃᑦ 

	⁃ 21 ᓴᓇᕝᕕᐅᔪᓂ ᐱᓕᕆᔨᓪᓚᑦᑖᑦ 

	⁃ 4 ᐱᓕᕆᖃᑕᐅᔪᑦ: ᓄᓇᕗᑦ ᑐᙵᕕᒃ ᑎᒥᖁᑖ, ᒐᕙᒪᖏᑦ 
ᓄᓇᕘᑉ, ᓄᓇᕗᒥᑦ ᓯᓚᑦᑐᖅᓴᕐᕕᒃ ᐊᒻᒪ ᐃᖃᓗᖕᓂ 
ᖃᑦᑎᕆᔨᒃᑯᑦ 

ᑖᒃᑯᐊ ᐃᖅᑲᓇᐃᔮᓄᑦ ᑲᑎᓐᓂᐅᕙᒃᑐᑦ ᓴᖅᑭᔮᕐᕕᖃᖅᑐᑦ 
ᒪᒃᑯᒃᑐᓄᑦ ᐊᔾᔨᒌᙱᑦᑐᓄᑦ ᐋᓐᓂᐊᖃᖅᑕᐃᓕᒪᓂᕐᒧᑦ 
ᐃᖅᑲᓇᐃᔮᓂᒃ, ᓴᖅᑭᔮᖅᑎᑕᐅᓪᓗᑎᒃ ᐱᓕᕆᔨᓪᓚᑦᑖᑦ 
ᓴᖅᑭᔮᖅᑎᑦᑎᕙᒃᑐᑦ ᑲᒪᒋᔭᒃᓴᖏᓐᓂᒃ ᐊᒻᒪ ᐊᔪᕐᓇᕈᑕᐅᕙᒃᑐᓂᒃ 
ᓴᓇᕝᕕᖏᓐᓂ – ᐱᓗᐊᖅᑐᒥᒃ ᐊᔾᔨᐅᙱᑦᑐᑦ ᐅᑭᐅᖅᑕᖅᑐᒥ 
– ᐊᔭᐅᖅᑐᐃᓪᓗᑎᒃ ᐅᔾᔨᕈᓱᖕᓂᕐᒥᒃ, ᖁᔭᓕᓂᕐᒥᒃ, ᐊᒻᒪ 
ᑐᑭᓯᓯᒪᓪᓗᑎᒃ ᐃᓱᒪᓕᐅᕈᓐᓇᕐᓂᕐᒥᒃ. 

ᓄᓇᕗᒻᒥ ᑭᒡᓕᓯᓂᐊᕐᓂᖅ, ᖃᕆᓴᐅᔭᓕᕆᓂᖅ, 
ᓴᓇᐅᒪᔪᓕᕈᓂᖅ, ᓴᓇᙳᐊᒐᐃᑦ, ᐊᒻᒪ 
ᓈᓴᐅᓯᕆᓃᑦ (STEAM) ᑲᑎᓐᓃᑦ 
ᐃᖃᓗᒃᑑᑦᑎᐊᖅ, ᐊᐃᕐᕆᓕ 7-11, 2025 

	⁃ 27 ᐃᓚᐅᔪᑦ 

	⁃ ᑖᒃᑯᓇᙵᑦ 12-ᓂᑦ ᓄᓇᓕᐅᔪᓂᑦ 

	⁃ 29-ᓂ ᐱᓕᕆᓃᑦ ᐊᑐᖅᑐᓂ 5 ᐅᓪᓗᐃᑦ

	⁃ 21 ᓴᓇᕝᕕᐅᔪᓂ ᐱᓕᕆᔨᓪᓚᑦᑖᑦ 

	⁃ 9 ᐱᓕᕆᖃᑕᐅᔪᑦ 

	- o	ᐱᙳᐊᖅ ᑲᑐᔾᔨᖃᑎᒌᑦ

	- o	ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ

	- o	ᑲᓇᑕᒥ ᐊᓂᕐᓂᖃᕐᓇᙱᑦᑐᒧᑦ ᑐᑦᑕᕐᕕᐊ

	- o	SHAD ᑲᓇᑕ

	- o	ᐋᒃᑐᐊ

	- o	ᐅᑭᐅᖅᑕᖅᑐᒥ ᖃᐅᔨᒪᓂᖅ ᑲᓇᑕ

	- o	ᒪᑭᒋᐊᖅᑕ ᐃᓄᐃᑦ ᐱᓕᒻᒪᒃᓴᐅᓂᖏᓐᓄᑦ ᑯᐊᐳᕇᓴᓐ

	- o	ᓄᓇᕗᑦ ᑐᙵᕕᒃ ᑎᒥᖁᑖ

	- o	ᐋᒃᑎᒃ ᕉᔅ ᑐᑦᑕᕐᕕᒃ

ᑕᓪᓕᒪᒋᓕᖅᑕᖓᓂ ᐊᕐᕌᒍᐊᓂ ᑭᒡᓕᓯᓂᐊᕐᓂᖅ, 
ᖃᕆᓴᐅᔭᓕᕆᓂᖅ, ᓴᓇᐅᒪᔪᓕᕈᓂᖅ, ᓴᓇᙳᐊᒐᐃᑦ, 
ᐊᒻᒪ ᓈᓴᐅᓯᕆᓃᑦ (STEAM) ᑲᑎᓐᓃᑦ ᒪᑭᒋᐊᖅᑕᒃᑯᓐᓂ 
ᑲᑎᑎᑕᐅᓪᓗᑎᒃ. ᐃᓕᓐᓂᐊᖅᑏᑦ ᓄᓇᕗᓗᒃᑖᒥ 
ᑲᑎᓯᒪᔪᑦ ᐊᓪᓗᓄᑦ ᑕᓪᓕᒪᓄᑦ ᐊᒻᒪ ᐃᓚᐅᕝᕕᖃᖅᖢᑎᒃ 
ᐱᓕᕆᓪᓚᑦᑖᖅᑎᑕᐅᓪᓗᑎᒃ ᐱᐅᓪᓚᕆᒃᑐᓂᑦ ᐱᓕᕆᖃᑎᑦᑎᓐᓂᑦ 
ᓴᖅᑭᔮᖅᑎᑦᑎᖁᓪᓗᒋᑦ ᐊᔾᔨᒌᙱᑦᑐᑦ ᖃᓄᐃᑦᑑᓂᖏᑦ 
ᑖᒃᑯᓇᓂ ᑭᒡᓕᓯᓂᐊᕐᓂᖅ, ᖃᕆᓴᐅᔭᓕᕆᓂᖅ, ᓴᓇᐅᒪᔪᓕᕈᓂᖅ, 
ᓴᓇᙳᐊᒐᐃᑦ, ᐊᒻᒪ ᓈᓴᐅᓯᕆᓃᑦ (STEAM) ᐃᖅᑲᓇᐃᔮᓂ. 

“ᐱᐅᓛᑦᑎᐊᖅ ᐃᓕᑕᓐᓂ 
ᑎᑎᕋᒐᓕᐅᕈᓐᓇᖅᓯᓪᓗᖓ. 
ᐱᖃᓐᓇᕆᔭᖅᑖᖅᑐᕐᒥᔪᖓᑦᑕᐅᖅ. ᐊᑐᖅᓯᒪᔭᕋ 
ᐱᐅᔫᓵᖅᑐᖅ, ᐊᒥᓱᑦ ᐃᓄᐃᑦ ᐊᑐᖅᓯᒪᙱᑦᑐᑦ 
ᑕᐃᒪᓐᓇ ᓄᓇᓕᓗᒃᑖᐸᓗᖕᓂ. ᐆᒃᑐᓪᓗᐊᖅᑐᑦ – 
ᖁᕕᐊᓇᖅᑐᒻᒪᕆᐊᓗᒃ.” – ᐃᓚᐅᔪᖅ 

ᐱᐅᓯᒋᐊᖅᑕᐅᓗᑎᒃ 
ᑮᓇᐅᔭᖃᖅᑎᑦᑎᔾᔪᑏᑦ 
ᐃᓄᖕᓄᑦ ᐃᓕᓐᓂᐊᒃᑲᓐ-
ᓂᕈᒪᔪᓄᑦ ᐃᓕᓐᓂᐊᕐᓂᕐᒥ

ᒪᑭᒋᐊᖅᑕᒃᑯᑦ ᐊᒻᒪ ᓄᓇᕗᑦ ᑐᙵᕕᒃ ᑎᒥᖁᑖ ᑲᑐᔾᔨᖃᑦᑕᖅᑐᑦ 
ᑖᒃᑯᐊ ᐃᓄᐃᑦ ᐃᓕᓐᓂᐊᖅᑏᑦ ᑮᓇᐅᔭᑎᒍᑦ ᐃᑲᔫᑎᒃᓴᖃᕐᓗᑎᒃ 
ᑭᙴᒪᖏᔭᖏᓐᓄᑦ ᐃᓕᓐᓂᐊᒃᑲᓐᓂᕋᓱᒃᑎᓪᓗᒋᑦ ᐃᓕᓐᓂᐊᕐᓂᕐᒥ. 
ᑕᒪᑐᒪᓂ ᑮᓇᐅᔭᑦ ᐊᕐᕌᒍᐊᓂ, ᒪᑭᒋᐊᖅᑕᒃᑯᑦ ᑲᑎᒪᔨᖏᑦ 
ᐊᖏᖅᓯᓯᒪᔪᑦ ᐊᖏᔪᒻᒪᕆᖕᒥᒃ ᐃᓕᓐᓂᐊᒃᑲᓐᓂᕈᒪᔪᓄᑦ 
ᐱᓕᕆᐊᖑᔪᒪᔪᓄᑦ ᐊᑐᐊᒐᕐᒥᒃ ᑲᒪᒋᔭᐅᖁᓪᓗᒋᑦ ᐃᓚᑰᔾᔪᑕᐅᔪᑦ 
ᐃᓕᓐᓂᐊᒃᑲᓐᓂᕈᒪᔪᓄᑦ ᑮᓇᐅᔭᖃᖅᑎᑕᐅᔾᔪᑎᓂ. ᐊᑐᐊᒐᖅ 
ᐊᑐᓕᖅᑐᖅ ᐊᐃᕐᕆᓕ 1, 2025-ᒥ, ᐊᒻᒪ ᐱᔪᓐᓇᖅᑎᑦᑎᔪᖅ 
ᐊᖏᓛᒥᒃ ᐊᕐᕌᒍᒧᑦ ᐃᑲᔫᑎᖃᕐᓂᕐᒥᒃ $10 ᒥᓕᐊᓐᓂᒃ 
ᐱᑕᖃᖅᐸᒌᖅᑐᓄᑦ ᐃᓕᓐᓂᐊᒃᑲᓐᓂᕈᒪᔪᓄᑦ ᐃᓕᓐᓂᐊᕐᓂᕐᒥ 
(PSE) ᑮᓇᐅᔭᖃᖅᑎᑕᐅᔾᔪᑏᑦ ᐊᑐᕐᓂᐊᖅᑐᓂ ᒪᕐᕉᖕᓂ ᑮᓇᐅᔭᑦ 
ᐊᕐᕌᒍᖏᓐᓂ. ᑕᒪᓐᓇ ᒪᕐᕈᐃᓕᖅᑲᖓᓪᓗᓂ ᐱᕙᓪᓕᐊᓪᓚᕆᖕᓂᖅ 
ᐊᑐᐊᒐᐅᓚᐅᖅᑐᒧᑦ (ᐊᖏᔪᓄᑦ ᐱᓕᕆᐊᖑᔪᒪᔪᖅ ᐃᑲᔪᕐᓗᒋᑦ 
ᐃᓄᐃᑦ ᐃᓕᓐᓂᐊᒃᑲᓐᓂᕈᒪᔪᓄᑦ ᐃᓕᓐᓂᐊᕐᓂᕐᒥ [PSE]) 
ᐊᑐᐃᓐᓇᐅᑎᑦᑎᓯᒪᔪᖅ ᑎᑭᖢᒍ $5 ᒥᓕᐊᓐ ᐊᕐᕌᒍᑕᒫᑦ 2023-
2024 ᐊᒻᒪ 2024-2025. ᑕᒪᑐᒪᓂ ᐊᕐᕌᒍᒥ, 14 ᐃᓄᐃᑦ 
ᐃᓕᓐᓂᐊᒃᑲᓐᓂᕋᓱᐊᖅᑐᑦ ᐃᓕᓐᓂᐊᖅᑏᑦ ᐊᖏᖅᑕᐅᓯᒪᔪᑦ 
ᑕᒪᑐᒧᖓ ᑮᓇᐅᔭᖃᖅᑎᑕᐅᔾᔪᑎᒧᑦ.

ᑖᓐᓇ ᐊᑐᐊᒐᖅ ᐃᑲᔪᖅᑐᖅ 2019-ᒥ ᒐᕙᒪᑐᖃᒃᑯᑦ 
ᑮᓇᐅᔭᖃᖅᑎᑦᑎᔾᔪᑎᖓᓂᑦ $125.5 ᒥᓕᐊᓐ 
ᐃᓚᒋᔭᐅᓪᓗᓂ ᐃᓄᐃᑦ ᐃᓕᓐᓂᐊᒃᑲᓐᓂᕈᒪᔪᓄᑦ 
ᐃᓕᓐᓂᐊᕐᓂᕐᒥ (IPSES) ᖃᓄᖅᑑᖁᑕᐅᔪᑦ, ᕿᓂᖅᑐᑦ 
ᐱᕙᓪᓕᐊᖁᓪᓗᒋᑦ ᐃᓕᓐᓂᐊᒃᑲᓐᓂᕈᒪᔪᓄᑦ ᐃᓕᓐᓂᐊᕐᓂᕐᒥ 
(PSE) ᐃᓚᐅᑎᑕᐅᓗᑎᒃ ᐃᓄᐃᑦ ᓄᓇᖏᓐᓂᓗᒃᑖᖅ. 
ᑖᓐᓇ ᑮᓇᐅᔭᖃᖅᑎᑦᑎᔾᔪᑎ ᓄᓇᓂ ᐊᕕᒃᑐᖅᓯᒪᔪᓂ 
ᐱᓕᕆᐊᖑᔪᒪᔪᑦ ᐱᕙᓪᓕᐊᖁᓪᓗᒋᑦ ᐃᓄᐃᑦ ᐃᓚᐅᓂᖏᑦ 
ᑖᒃᑯᓇᓂ ᐃᓕᓐᓂᐊᒃᑲᓐᓂᕈᒪᔪᓄᑦ ᐃᓕᓐᓂᐊᕐᓂᕐᒥ (PSE) 
ᐱᓕᕆᐊᒃᓴᓂ ᐊᒻᒪ ᐱᕙᓪᓕᐊᑎᑕᐅᓂᖏᓐᓄᑦ ᐃᓕᓐᓂᐊᖅᑏᑦ 
ᐃᑲᔪᖅᑐᖅᑕᐅᔾᔪᑎᖏᑦ. ᐃᓚᐃᓐᓇᖓ ᑮᓇᐅᔭᖃᖅᑎᑕᐅᔾᔪᑎᐅᑉ 
ᓴᓂᕐᕙᒃᑕᐅᒪᔪᖅ ᑮᓇᐅᔭᖃᖅᑎᑦᑎᓪᓚᑦᑖᕐᓂᕐᒧᑦ ᐃᑲᒨᑎᓄᑦ 
ᐃᓕᓐᓂᐊᖅᑎᓄᑦ, ᑭᓯᐊᓂᓕ ᖄᒃᑲᓐᓂᐊᒍᑦ ᐃᓚᒋᐊᕈᑎ 
ᐱᑕᖃᖅᐸᒌᖅᑐᓄᑦ ᒐᕙᒪᒃᑯᓐᓂ ᑮᓇᐅᔭᖃᖅᑎᑕᐅᔾᔪᑎᓄᑦ 
ᐱᓕᕆᐊᓄᑦ. ᓄᓇᕗᑦ ᑐᙵᕕᒃᑯᑦ, ᑲᑭᕙᒃ ᑲᑐᒃᔨᖃᑎᒌᑦ, 
ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ, ᐊᒻᒪᓗ ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᐱᓕᕆᐊᒃᓴᓖᑦ ᑐᓐᓂᖅᓴᐃᓂᕐᒧᑦ ᑕᒪᑐᒥᖓ 

ᓄᑖᑦ ᐊᑐᐊᒐᑦ ᐊᖏᖅᑕᐅᓯᒪᔪᑦ 
ᑎᑭᐅᒪᔪᑦ ᑮᓇᐅᔭᖃᖅᑎᑕᐅᔾᔪᑎᓄᑦ 
ᑎᑭᐅᒪᔾᔪᑕᐅᙱᐊᕐᔪᒃᑐᓄᑦ

ᑮᓇᐅᔭᖃᖅᑎᑕᐅᔾᔪᑎᒥᒃ ᐊᑐᕐᓗᒋᑦ ᓄᓇᕗᒻᒥ ᐃᓄᐃᑦ 
ᐃᓕᓐᓂᐊᒃᑲᓐᓂᕈᒪᔪᓄᑦ ᐃᓕᓐᓂᐊᕐᓂᕐᒥ ᐱᓕᕆᐊᒃᓴᑦ (IPSEP). 

ᑲᑎᖅᓴᐲᑦ ᑕᒪᒃᑯᐊ ᒐᕙᒪᑐᖃᒃᑯᓐᓂᑦ ᑮᓇᐅᔭᖃᖅᑎᑕᐅᓃᑦ, 
ᐱᓕᕆᓇᓱᐃᓐᓇᖅᑎᓪᓗᖏᑦ ᓄᓇᕗᒻᒥᐅᑦ ᐃᓄᐃᑦ 
ᑎᒥᖁᑎᖏᑦ, ᐊᒻᒪ ᐱᓕᕆᔪᒪᓂᖃᓪᓚᑦᑖᕐᓂᖏᑦ ᐃᓄᐃᑦ 
ᐃᓕᓐᓂᐊᖅᑏᑦ ᐱᕙᓪᓕᐊᑎᑦᑎᔪᑦ ᐅᓄᖅᓯᒋᐊᖅᐸᓪᓕᐊᓪᓗᑎᒃ 
ᐃᓕᓐᓂᐊᒃᑲᓐᓂᕈᒪᔪᑦ ᐊᑎᓕᐅᖅᑕᐅᓯᒪᔪᑦ. ᑭᓯᐊᓂᓕ, 
ᐃᓕᓐᓂᐊᕐᓂᕐᒥ ᐊᑮᑦ ᐊᑭᑦᑐᖅᐸᓪᓕᐊᑎᓪᓗᒋᑦ, ᐊᒥᓲᓂᖅᓴᑦ 
ᐃᓕᓐᓂᐊᖅᑏᑦ ᐆᒃᑐᖃᑦᑕᖅᑐᑦ ᑮᓇᐅᔭᖃᖅᑎᑕᐅᔾᔪᑎᓂᒃ, 
ᐃᓄᐃᑦ ᐃᓕᓐᓂᐊᒃᑲᓐᓂᕈᒪᔪᓄᑦ ᐃᓕᓐᓂᐊᕐᓂᕐᒥ (IPSE) 
ᐊᓯᖏᓐᓂᓗ ᒐᕙᒪᒃᑯᓐᓂ ᐱᓕᕆᐊᖑᔪᑦ ᐊᖑᒻᒪᑎᙱᑎᓪᓗᒋᑦ. 
ᑕᒪᓐᓇ ᓴᖅᑭᔮᖅᑎᑦᑎᓪᓚᑦᑖᖅᑐᖅ ᑖᒃᑯᓇᓂ $5 
ᒥᓕᐊᓐ ᑎᑭᐅᒪᔾᔪᑕᐅᙱᐊᕐᔪᒃᑐᖅ ᑖᒃᑯᓇᓂ ᐃᓄᐃᑦ 
ᐃᓕᓐᓂᐊᒃᑲᓐᓂᕈᒪᔪᓄᑦ ᐃᓕᓐᓂᐊᕐᓂᕐᒥ (IPSE) ᑖᒃᑯᓄᖓᓪᓚᑦᑖᖅ 

$10ᒥᓕᐊᓐ 
ᐊᕐᕌᒍᑕᒫᑦ ᐃᓕᓐᓂᐊᒃᑲᓐ- 
ᓂᕋᓱᒃᑐᓄᑦ ᐃᓕᓐᓂᐊᖅᑎᓄᑦ



ᖃᓄᖅ 
ᑮᓇᐅᔭᖃᖅᑎᑕᐅᔾᔪᑏᑦ 
ᐊᑐᖅᑕᐅᕙᖕᒪᖔᑕ
ᐃᓄᐃᑦ ᐃᓕᓐᓂᐊᒃᑲᓐᓂᕈᒪᔪᓄᑦ ᐃᓕᓐᓂᐊᕐᓂᕐᒥ 
(IPSE) “ᖃᒃᑲᓐᓂᐊᒍᑦ” ᑮᓇᐅᔭᖃᖅᑎᑕᐅᔾᔪᑎᓄᑦ 
ᐱᓕᕆᐊᖅ, ᑐᑭᖃᖅᑐᑦ ᐃᓕᓐᓂᐊᖅᑏᑦ 
ᑮᓇᐅᔭᖃᖅᑎᑕᐅᔾᔪᑎᒃᓴᒃᑲᓐᓂᖅᑖᕈᒪᔭᕆᐊᓖᑦ ᐊᑐᕐᓗᒋᑦ 
ᓄᓇᕗᒻᒥ ᒐᕙᒪᒃᑯᑦ ᐱᓕᕆᐊᑦ ᓲᕐᓗ ᓄᓇᕗᒻᒥ 
ᐃᓕᓐᓂᐊᖅᑎᓄᑦ ᐃᑲᔫᓯᐊᑦ (FANS) ᐊᒻᒪ ᐃᓐᓇᕐᓄᑦ 
ᐃᓕᓐᓂᐊᕐᓂᕐᒧᑦ ᐱᔭᕆᐅᖅᓴᓂᕐᒧᓪᓗ ᐃᑲᔫᑎᑦ (ALTS), 
ᐊᔪᙱᑎᑕᐅᒍᑎᒃ. 

ᐃᓄᐃᑦ ᐃᓕᓐᓂᐊᒃᑲᓐᓂᕈᒪᔪᓄᑦ ᐃᓕᓐᓂᐊᕐᓂᕐᒥ 
(IPSE) ᑮᓇᐅᔭᖃᖅᑎᑕᐅᔾᔪᑏᑦ ᐊᑐᐃᓐᓇᐅᔪᑦ 
ᓄᓇᕗᒻᒥ ᐃᓄᖕᓄᑦ ᑖᒃᑯᓇᓂ ᐃᓕᓐᓂᐊᒃᑲᓐᓂᕈᒪᔪᓄᑦ 
ᐃᓕᓐᓂᐊᕐᓂᕐᒥ (PSE) ᐅᓪᓘᑉ-ᓇᑉᐸᖓᓂ ᐅᕝᕙᓘᓐᓃᑦ 
ᐅᓪᓗᓕᒫᖅ, ᓇᔫᑎᓗᑎᒃ ᐅᕝᕙᓘᓐᓃᑦ ᖃᕆᓴᐅᔭᒃᑯᑦ, ᐊᒻᒪ 
ᓄᓇᖃᖅᑐᑦ ᐅᕙᓘᓐᓃᑦ ᓄᓇᕘᒻᒦᖏᑦᑐᑦ. ᐃᓕᓐᓂᐊᖅᑏᑦ 
ᐃᓕᓐᓂᐊᖅᑐᑦ ᐱᕙᒌᔭᐅᑕᐅᔪᓂᒃ ᐃᓕᓐᓂᐊᒐᒃᓴᓂᒃ 
ᐊᑯᓂᐅᓛᖑᔪᓐᓇᕐᓂᖃᖅᖢᑎᒃ ᒪᕐᕉᖕᓄᑦ ᐊᕐᕌᒎᖕᓄᑦ 
ᐊᔪᙱᑎᑕᐅᖕᒥᔪᑦ. 

ᐃᓕᓐᓂᐊᖅᑏᑦ ᖃᐅᔨᒃᑲᓐᓂᕈᒪᔪᑦ ᐆᒃᑐᕈᒪᔪᓪᓗ ᑕᒪᑐᒧᖓ 
ᐃᓄᐃᑦ ᐃᓕᓐᓂᐊᒃᑲᓐᓂᕈᒪᔪᓄᑦ ᐃᓕᓐᓂᐊᕐᓂᕐᒥ 
(IPSE) ᑮᓇᐅᔭᖃᖅᑎᑕᐅᔾᔪᑎᓄᑦ ᐊᑐᖅᑕᐅᓗᑎᒃ ᓄᓇᓂ 
ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᑦ. 

ᐃᓕᓐᓂᐊᖅᑏᑦ ᑮᓇᐅᔭᖃᖅᑎᑕᐅᔾᔪᑎᖏᓐᓄᑦ ᐊᑐᓵᖅᑐᓂ 
ᐊᓂᓲᙱᑦᑐᓂ ᐊᕐᕌᒍᓂ. 

ᒪᑭᒋᐊᖅᑕᒃᑯᑦ ᐊᖏᔪᒥᒃ ᐃᓕᓐᓂᐊᒃᑲᓐᓂᕈᒪᔪᓄᑦ ᐃᓕᓐᓂᐊᕐᓂᕐᒥ 
(PSE) ᐱᓕᕆᔪᒪᓂᖏᓐᓄᑦ ᐊᑐᐊᖓᖅ ᑲᒪᒋᔭᖃᖅᑐᑦ ᑖᒃᑯᓂᖓ 
ᐃᓚᑰᔾᔪᑕᐅᔪᓂᒃ ᑮᓇᐅᔭᖃᖅᑎᑦᑎᓂᕐᒧᑦ ᐃᓄᐃᑦ ᐃᓕᓐᓂᐊᖅᑏᑦ 
ᐃᓕᓐᓂᐊᕐᓂᕐᒧᑦ ᐱᔪᒪᔭᖏᑦ ᓇᐃᒡᓕᑎᖅᑕᐅᖁᓇᒋᑦ 
ᑮᓇᐅᔭᖃᖅᑎᑕᐅᑦᑎᐊᙱᓐᓂᕐᒧᑦ. ᐊᑕᐅᑦᑎᒃᑯᑦ, ᓄᓇᕗᑦ 
ᑐᙵᕕᒃ ᑎᒥᖁᑖ ᓂᓪᓕᐊᔾᔪᑎᖃᐃᓐᓇᖅᑐᑦ ᒐᕙᒪᑐᖃᒃᑯᓐᓄᑦ 
ᐱᔭᕇᖅᑕᐅᖁᓪᓗᖏᑦ ᐱᓕᕆᔪᒪᓂᖏᑦ ᐋᖅᑭᒃᑕᐅᓯᒪᔪᑦ ᑕᐃᑲᓂ 
ᐃᓄᐃᑦ ᐃᓕᓐᓂᐊᒃᑲᓐᓂᕈᒪᔪᓄᑦ ᐃᓕᓐᓂᐊᕐᓂᕐᒥ (IPSE) 
ᐊᒻᒪ ᑮᓇᐅᔭᖃᖅᑎᑕᐅᓪᓗᑎᒃ ᐊᑕᖏᖅᖢᒋᑦ ᓄᓇᕗᒻᒦᑦᑐᑦ 
ᐃᓕᓐᓂᐊᒐᒃᓴᑦ.

ᒪᑭᒋᐊᖅᑕᒃᑯᑦ ᓴᖅᑭᑦᑎᔪᑦ 
ᐃᓕᓐᓂᐊᒃᑲᓐᓂᕈᒪᔪᓄᑦ ᐃᓕᓐᓂᐊᕐᓂᕐᒥ 
ᐱᓕᕆᐊᒃᓴᓂᒃ

ᒪᑭᒋᐊᖅᑕᒃᑯᑦ ᐃᓕᓐᓂᐊᒃᑲᓐᓂᕈᒪᔪᓄᑦ ᐃᓕᓐᓂᐊᕐᓂᕐᒥ (PSE) 
ᑮᓇᐅᔭᖃᖅᑎᑕᐅᔾᔪᑎᓄᑦ ᐱᓕᕆᐊᑦ ᐱᓕᕆᐊᖑᔭᕆᐅᓚᐅᖅᑐᑦ 
ᓯᕗᓪᓕᖅᐹᓂ ᖄᖏᓵᖅᑐᒥ ᑮᓇᐅᔭᑦ ᐊᕐᕌᒍᖏᓐᓂ, 
ᐊᖏᖅᑕᐅᓚᐅᖅᑎᓪᓗᒍ ᔮᓄᐊᕆ 2024-ᒥ. ᐱᓕᕆᐊᖅ 
ᐊᑐᐃᓐᓇᐅᑎᑦᑎᔪᖅ ᐃᓚᐅᑎᑦᑎᓂᕐᓂᒃ, ᖄᒃᑲᓐᓂᐊᒍᑦ 
ᑮᓇᐅᔭᖃᖅᑎᑦᑎᓂᕐᒧᑦ, ᐊᒻᒪ ᐱᓕᕆᓪᓚᑦᑖᕐᓗᑎᒃ 
ᐃᑲᔪᖅᑕᐅᓃᑦ ᐃᓄᖕᓄᑦ ᐃᓕᓐᓂᐊᕆᐊᕈᓐᓇᖅᑎᑕᐅᔪᓄᑦ 
ᐃᓕᓐᓂᐊᒃᑲᓐᓂᕈᒪᓂᕐᒧᑦ ᐃᓕᓴᕆᔭᐅᔾᔪᑎᓕᖕᓄᑦ 
ᐃᓕᓐᓂᐊᒐᒃᓴᓄᑦ. ᓱᓕᒃᑲᓐᓂᖅ, ᐱᓕᕆᐊᒃᓴᖅ ᐅᖓᑖᓄᐊᖓᔪᖅ 
ᐃᓕᓐᓂᐊᖅᑏᑦ ᑮᓇᐅᔭᖃᖅᑎᑕᐅᔾᒧᑎᖏᓐᓄᑦ 

ᐊᑐᐃᓐᓇᐅᑎᑦᑎᓪᓗᑎᒃ ᑮᓇᐅᔭᖃᖅᑎᑦᑎᓂᕐᒥᒃ ᐃᓕᓐᓂᐊᕐᓂᕐᒧᑦ, 
ᐱᓕᒻᒪᒃᓴᓂᕐᒧᑦ, ᐊᒻᒪ ᐃᖅᑲᓇᐃᔮᑦ ᐱᕙᓪᓕᐊᑎᑕᐅᖁᓪᓗᒋᑦ 
ᐱᓕᕆᐊᖑᔪᒪᔪᓄᑦ. ᑖᓐᓇ ᑮᓇᐅᔭᖃᖅᑎᑕᐅᔾᔪᑎ 
ᑭᖑᕝᕖᙱᑦᑐᖅ ᓄᓇᕗᒻᒥ ᐃᓕᓐᓂᐊᖅᑎᓄᑦ ᐃᑲᔫᓯᐊᓂᒃ 
(FANS) ᐊᒻᒪ ᓄᓇᓂ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᑦ 
ᐃᓄᐃᑦ ᐃᓕᓐᓂᐊᒃᑲᓐᓂᕈᒪᔪᓄᑦ ᐃᓕᓐᓂᐊᕐᓂᕐᒥ (IPSE) 
ᑮᓇᐅᔭᖃᖅᑎᑕᐅᔾᔪᑎᓂᒃ – ᐃᒪᐃᑦᑑᖔᖅᑐᕐᓕ ᖄᒃᑲᓐᓂᐊᒍᑦ 
ᐃᑲᔪᖅᑐᐃᔾᔪᑎ ᐱᔭᐅᔭᕆᐊᖃᕈᓂ.

ᓄᑖᖅ ᐱᓕᕆᖃᑎᒌᖕᓂᕐᒧᑦ ᐊᖏᕈᑦ ᓄᓇᕗᑦ 
ᓯᕗᓂᒃᓴᕗᒃᑯᓐᓄᑦ 

ᒪᑭᒋᐊᖅᑕᒃᑯᑦ ᑲᑎᒪᔨᖏᑦ ᐊᖏᖅᓯᓚᐅᖅᑐᑦ ᓄᑖᒥᒃ 
ᐱᓕᕆᖃᑎᒌᖕᓂᕐᒧᑦ ᐊᖏᕈᒻᒥᒃ ᓄᓇᕗᑦ ᓯᕗᓂᒃᓴᕗᑦᒃᑯᓐᓄᑦ, 
ᐱᒋᐊᖅᖢᓂ ᐊᐃᕐᕆᓕ 2025-ᒥ. ᐊᖏᕈᑎᐅᑉ ᑐᙵᕕᖓ 
ᐃᒪᐃᓐᓂᐊᖅᑐᖅ ᐃᖅᑲᓇᐃᔭᓕᖅᑎᑦᑎᓗᑎᒃ ᐱᓕᒻᒪᒃᓴᐃᓗᑎᒡᓗ 
ᐃᓄᖕᓂᒃ ᐃᖅᑲᓇᐃᔭᖅᑎᒃᑲᓐᓂᒃᓴᓂᒃ ᐊᔾᔨᒌᙱᑦᑐᓂ ᑲᒪᒋᔭᒃᓴᓂ 
ᐱᓕᕆᕝᕕᐅᔪᒥ, ᐱᑕᖃᖅᑎᑦᑎᓗᑎᒃ ᐱᔭᕆᐊᖅᓴᑎᑦᑎᓂᕐᒥᒃ 
ᐃᖅᑲᓇᐃᔭᖅᑐᐅᕙᒌᖅᑐᓄᑦ, ᐊᒻᒪ ᐊᐅᓚᓂᕐᒥ ᐃᑲᔫᑎᒃᓴᑦ 
ᐱᐅᓯᒋᐊᕐᓗᒋᑦ ᐱᐊᓯᒋᐊᖅᑕᐅᖁᓪᓗᒋᑦ ᐱᓕᒻᒪᒃᓴᓂᕐᒧᑦ 
ᐃᓂᐅᕙᒃᑐᑦ. ᐱᔭᕇᖅᑕᐅᒍᑎᒃ ᐃᓕᓐᓂᐊᒐᒃᓴᑦ ᐱᔭᕆᐅᖅᓴᓃᓪᓗ, 
ᐃᖅᑲᓇᐃᔭᖅᑏᑦ ᐱᔪᓐᓇᖅᓯᓂᐊᖅᑐᑦ ᐅᑎᕐᓗᑎᒃ ᓄᓇᕗᒻᒧ ᐊᒻᒪ 
ᐊᑐᓕᕐᓗᒋᑦ ᓄᑖᑦ ᐊᔪᙱᓕᖅᑕᖏᑦ ᖃᐅᔨᒪᓂᕆᓕᖅᑕᖏᓪᓗ.

ᓄᓇᕗᒻᒥ 
ᓯᓚᑦᑐᖅᓴᕐᕕᖕᒥ 
ᐃᓕᑕᕆᔭᐅᔾᔪᑎᑖᖅᑐᑦ 
$8000 ᐃᓕᓐᓂᐊᕌᓕᒃᑐᓄᑦ 
ᐃᓕᑕᕆᔭᐅᔾᔪᑎᑖᖅᑐᑦ ᓄᓇᕗᒻᒥ 
ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑏᑦ ᑕᒪᑐᒪᓂ 
ᐊᕐᕌᒍᒥ 

ᒪᑭᒋᐊᖅᑕᒃᑯᑦ ᐅᐱᒍᓱᒃᑐᑦ ᑐᓂᓯᔭᕆᐊᒃᓴᖅ ᐃᓘᓐᓇᑎᒃ 
ᓄᓇᕗᑦ ᓯᓚᑦᑐᖅᓴᕐᕕᖓᓂ ᐃᓕᓐᓂᐊᕌᓂᒃᑐᓂᒃ ᐊᕐᕌᒍᑕᒫᑦ, 
ᐊᑐᖅᖢᑎᒃ ᑐᓐᓂᖅᑯᓯᐊᓄᑦ ᑮᓇᐅᔾᔭᒃᓴᐅᑕᐅᓇᓱᒃᑐᓂᑦ 
ᐱᔨᑦᑎᕋᐅᑎᓂᒃ, ᕕᓕᑉᔅ, ᕼᐊᐃᒡᒍ, ᐊᒻᒪᓗ ᐅᐊᖕᓇᖓᓂ. 
ᑕᒪᑐᒪᓂ ᐊᕐᕌᖑᒥ, ᒪᑭᒋᐊᖅᑕᒃᑯᑦ ᑐᓂᓯᓚᐅᖅᑐᑦ 
$1000-ᓂᒃ ᐊᑐᓂ ᑎᓴᒪᓄᑦ ᐃᓕᓐᓂᐊᕌᓂᒃᑐᓄᑦ 
ᐋᓐᓂᐊᓯᐅᑎᕈᕋᓱᐊᕐᓂᕐᒧᑦ ᐃᓕᓐᓂᐊᕌᓂᒍᓯᐊᖅᑐᓂᒃ 
ᐃᓕᓐᓂᐊᓚᐅᖅᑐᓂᒃ ᐊᒻᒪ ᐊᑕᐅᓯᕐᒧᑦ ᐃᓕᓐᓂᐊᕌᓂᒃᑐᒧᑦ 
ᐃᓄᓕᕆᔨᐅᓂᕐᒧᑦ ᐃᓕᓐᓂᐊᕌᓂᒍᓯᐊᖅᑐᒧᑦ ᐃᓕᓐᓂᐊᒐᒃᓴᒥᒃ, 
ᐊᒻᒪᓗᑦᑕᐅᖅ $500 ᑎᓴᒪᓄᑦ ᐃᓕᓐᓂᐊᕌᓂᒃᑐᓄᑦ 
ᓇᖕᒥᓂᖅ ᐃᑲᔪᖅᑎᐅᓂᕐᒧᑦ ᐃᓕᓴᕆᔭᐅᔾᔪᑎᒥᒃ 
ᐃᓕᓐᓂᐊᕐᓃᖅ ᐊᒻᒪ $500 ᐊᑐᓂ ᒪᕐᕉᒃ ᐃᓕᓐᓂᐊᕌᓂᒃᑐᑦ 
ᐃᑲᔪᖅᑎᐅᓂᕐᒧᑦ ᐃᓕᓴᕆᔭᐅᔾᔪᑎᒥᒃ ᐃᓕᓐᓂᐊᕐᓂᕐᒥ. ᑖᒃᑯᐊ 
ᐃᓕᑕᕆᔭᐅᔾᔪᑎᑖᖅᑐᑦ ᐅᔾᔨᕈᓱᒃᑐᑦ ᐊᒻᒪ ᖁᕕᐊᓲᑎᖃᖅᖢᑎᒃ 
ᐱᓕᕆᕐᔪᐊᖅᓯᒪᓂᖏᓐᓄᓪᓗ ᐃᓄᖁᑎᕗᑦ ᐃᓕᓐᓂᐊᕌᓂᒃᑐᑦ 
ᐱᕙᒌᔭᖅᑎᓪᓗᖏᑦ ᐃᖅᑲᓇᐃᔮᓄᑦ ᐱᔨᑦᑎᕋᕈᒪᓪᓗᒋᑦ 
ᓄᓇᓕᕗᑦ ᐱᒻᒪᕆᐅᔪᓂ ᓴᓇᕝᕕᐅᔪᓂ. 

ᐃᑲᔪᕐᓂᕐᒧᑦ 
ᐊᖏᕈᑏᑦ 

ᐃᑲᔪᕐᓂᕐᒧᑦ ᐊᖏᕈᑏᑦ 

ᐃᑲᔪᕐᓂᕐᒧᑦ ᐊᖏᕈᑏᑦ ᑮᓇᐅᔭᖃᖅᑎᑦᑎᔪᑦ 
ᐱᓕᕆᐊᓂᒃ, ᐃᑲᔫᑎᒃᓴᓂᒃ, ᐊᒻᒪ ᐱᓕᕆᐊᖑᔪᒪᔪᓂᒃ 
ᒪᓕᒃᑐᓂᒃ ᐱᓂᐊᒐᒃᓴᑦᑎᓐᓄᑦ ᖃᓄᖅᑑᖅᑕᐅᓯᒪᔪᓄᓪᓗ 
ᓯᕗᓪᓕᐅᔾᔭᐅᖁᔭᐅᔪᓄᑦ. ᑐᓂᔭᐅᔪᑦ ᑕᒪᒃᑯᓂᖓ ᐊᖏᕈᑎᓂᒃ 
ᐱᓂᐊᒐᒃᓴᓖᑦ ᒥᑭᑦᑐᓂᒃ, ᑮᓇᐅᔾᔭᒃᓴᓇᓱᐊᖅᑎᐅᙱᑦᑐᑦ 
ᑎᒥᐅᔪᑦ ᓯᕗᓪᓕᐅᔾᔭᐅᓇᓱᐊᖅᖢᑎᒃ ᓄᓇᕗᒻᒦᑦᑐᑦ, ᐊᒥᓲᓂᖅᓴᑦ-
ᐃᓄᐃᑦ ᑎᒥᖁᑎᖏᑦ. ᐃᓚᖏᓐᓂ, ᑮᓇᐅᔭᖃᖅᑎᑕᐅᔾᔪᑎ 
ᑮᓇᐅᔾᔭᒃᓴᓇᓱᐊᖅᑎᐅᙱᑦᑐᓄᑦ ᑎᒥᐅᔪᓄᑦ ᑐᒃᓯᕋᐅᑦ 
ᒪᓕᓪᓚᕆᒃᓯᒪᒍᓂ ᒪᑭᒋᐊᖅᑕᒃᑯᑦ ᓯᕗᓪᓕᐅᔾᔭᐅᖁᔭᖏᓐᓄᑦ. 

ᑮᓇᐅᔭᖃᖅᑎᑦᑎᓂᐊᖅᑐᒍᑦ ᐱᓕᕆᐊᓂ 
ᐃᒪᐃᑦᑐᓂᒃ: 
	⁃ ᐱᕙᓪᓕᐊᑎᓪᓗᖏᑦ ᐃᓕᓐᓂᐊᖅᑎᑦᑎᕙᒡᓗᑎᒃ 

ᐃᓕᓐᓂᐊᖅᑎᐅᔪᓐᓇᖅᑐᓂᒃ ᐱᓕᕆᐊᓂᒃ ᐊᒻᒪ ᐃᑲᔫᑎᒃᓴᓂᒃ; 

	⁃ ᐱᔭᕆᐅᖅᓴᑎᑦᑎᓗᑎᒃ ᓄᑖᓂᒃ ᐃᓕᓐᓂᐊᖅᑎᑦᑎᔨᓂᒃ, 
ᓲᕐᓗ ᑲᑐᔾᔨᖃᑎᒌᒡᓗᑎᒃ ᐸᕐᓇᐃᓂᒃᑯᑦ 
ᐃᓕᓐᓂᐊᖅᑎᑦᑎᖃᑎᒌᖕᓂᒃᑯᓪᓗ ᐱᓕᕆᓕᒪᓂᖅᓴᓂᑦ 
ᐃᓕᓴᐃᔨᓂᑦ; 

	⁃ ᐃᓄᒃᑑᓕᖅᑎᓪᓗᒋᑦ ᐱᑕᖃᖅᐸᒌᖅᑐᑦ ᐃᓕᓐᓂᐊᖅᑎᑦᑎᔾᔪᑏᑦ 
ᐃᓄᒃᑎᑑᓕᕐᓗᒋᑦ ᐅᕝᕙᓘᓐᓃᑦ ᐱᑕᖃᖅᐸᒌᖅᑐᑦ 
ᐃᓕᓐᓂᐊᒐᒃᓴᑦ ᐱᔨᑦᑎᕋᖅᑕᐅᑦᑎᐊᕐᓂᖅᓴᐅᓗᑎᒃ ᐃᓄᐃᑦ 
ᐃᓚᐅᔪᑦ; ᐊᒻᒪᓗ

	⁃ ᐊᖏᒡᓕᒋᐊᕐᓗᒋᑦ ᓴᖅᙱᒃᑎᒋᐊᕐᓗᒋᓪᓘᓐᓃᑦ 
ᐱᑕᖃᖅᐸᒌᖅᑐᑦ ᐃᓕᓐᓂᐊᒐᒃᓴᑦ

$1M 
ᐊᕐᕌᒍᑕᒫᖅ 
ᐃᑲᔪᕐᓂᕐᒧᑦ ᐊᖏᕈᑏᑦ 
ᑮᓇᐅᔭᖅᑑᑎᒃᓴᖏᑦ 

$250K 
ᐱᔨᑦᑎᕋᕐᓂᕐᒧᑦ, 
ᐱᔪᓐᓇᖅᓯᒃᑲᓐᓂᕐᓂᕐᒧᑦ, 
ᐱᓕᕆᔾᔪᓰᓪᓘᓐᓃᑦ 
ᐱᐅᓯᒋᐊᖅᑕᐅᔾᔪᑎᖏᑦ 
ᐱᓕᕆᐊᓄᑦ 

$85K  
ᖃᐅᔨᓴᕐᓂᕐᒧᑦ 
ᐱᓕᕆᓂᐅᓇᓱᐊᖅᑐᑦ



ᓄᓇᕗᑦ ᐃᖃᓗᒐᓱᐊᖅᑎᑦ 
ᐃᒪᕕᖕᒥᓗ ᐊᔪᕈᓐᓃᖅᓴᑎᑦᑎᓂᑦ 
ᖃᐅᔨᓇᓱᐊᖃᑎᒌᒍᑕᐅᔪᑦ  

	⁃ 20 ᐃᓄᐃᑦ ᐃᓕᓐᓂᐊᖅᓯᒪᔪᑦ ᓄᓇᕘᒥ 
ᐃᖃᓗᓕᕆᓂᕐᒥᑦ ᐃᒪᕐᒥᐅᑕᓕᕆᓂᕐᒥᓗ 
ᐃᓕᓐᓂᐊᖅᑎᑦᑎᓂᕐᒧᑦ ᑲᑐᔾᔨᖃᑎᒌᑦ 
(NFMTC) ᐃᓕᓐᓂᐊᒐᒃᓴᓪᓗᐊᑕᖏᑦ 
ᐱᓕᕆᓕᒪᔪᓄᑦ ᐃᓕᓐᓂᐊᖅᑎᓄᑦ

 
ᓴᖅᑭᑕᐅᓯᒪᔪᖅ 2005-ᒥ, ᓄᓇᕘᒥ ᐃᖃᓗᓕᕆᓂᕐᒥᑦ 
ᐃᒪᕐᒥᐅᑕᓕᕆᓂᕐᒥᓗ ᐃᓕᓐᓂᐊᖅᑎᑦᑎᓂᕐᒧᑦ ᑲᑐᔾᔨᖃᑎᒌᑦ 
(NFMTC) ᑮᓇᐅᔾᔭᒃᓴᓇᓱᐊᖅᑎᐅᓇᑎᒃ ᑎᒥᐅᒧᖅ 
ᐃᓕᓐᓂᐊᒐᒃᓴᖃᖅᑎᑦᑎᕙᒃᑐᖅ ᐃᖃᓗᐃᓕᕆᓂᕐᒧᑦ ᓴᓇᕝᕕᐅᔪᖅ 
ᓄᓇᕗᒻᒥ ᐃᓄᖕᓄᑦ ᑐᕌᒐᖃᖅᖢᓂ ᐃᖅᑲᓇᐃᔮᖃᕈᓐᓇᕐᓂᖅ 
ᑲᔪᓰᓐᓇᕈᓐᓇᖅᑐᓂᒃ ᐃᖅᑲᓇᐃᔮᓂᒃ. ᒥᑭᑦᑐᓂᒃ ᐅᒥᐊᕐᔪᓂᒃ 
ᐊᐅᓚᑦᑎᔪᓐᓇᕐᓂᕐᒧᑦ (SVOP) ᐃᓕᓐᓂᐊᕐᓃᑦ ᐃᑲᔪᖅᑐᑦ ᐃᓄᐃᑦ 
ᐃᓚᐅᓪᓗᑎᒃ ᐃᓚᖏᓐᓂ ᐃᒫᕐᒥ ᐃᖅᑲᓇᐃᔭᕐᓂᖅᓴᐃᓕᕐᓗᑎᒃ 
ᑕᐃᒪᙵᓕᒫᖅ. ᑖᓐᓇ ᐃᓕᓐᓂᐊᒐᒃᓴᖅ ᐃᑲᔫᑎᖃᓪᓚᕆᒃᑐᑦ 
ᓂᐅᕐᕈᓯᕐᓂᐅᕙᒃᑐᓄᑦ ᐱᓕᕆᐊᖑᔪᒪᔪᑦ ᐱᖃᓯᐅᔾᔨᔪᑦ 
ᓇᖕᒥᓂᖅ ᐅᒥᐊᕐᓂᒃ, ᓲᕐᓗ ᐳᓚᕋᖅᑐᓕᕆᓂᕐᒧᑦ ᐊᒻᒪ 
ᐃᒃᑲᑦᑐᒥ ᐃᖃᓗᓕᕆᓂᕐᒧᑦ. ᔪᓚᐃ 2024-ᒥ, ᓄᓇᕘᒥ 
ᐃᖃᓗᓕᕆᓂᕐᒥᑦ ᐃᒪᕐᒥᐅᑕᓕᕆᓂᕐᒥᓗ ᐃᓕᓐᓂᐊᖅᑎᑦᑎᓂᕐᒧᑦ 
ᑲᑐᔾᔨᖃᑎᒌᑦ (NFMTC) ᐊᑐᐃᓐᓇᐅᑎᑦᑎᔪᑦ ᒥᑭᑦᑐᓂᒃ 
ᐅᒥᐊᕐᔪᓂᒃ ᐊᐅᓚᑦᑎᔪᓐᓇᕐᓂᕐᒧᑦ (SVOP) ᐃᓕᓐᓂᐊᒐᒃᓴᒥ 
ᒥᑦᑎᒪᑕᓕᖕᒥ ᐃᓄᒃᑑᓕᖅᓯᒪᔪᐃᓐᓇᐅᓪᓗᑎᒃ ᐃᓕᓐᓂᐊᒐᒃᓴᑦ. 
ᐃᓕᓐᓂᐊᖅᑎᑦᑎᓂᖅ ᐃᓄᒃᑐᑦ ᓯᕗᒻᒧᐊᒍᑎᕐᔪᐊᖅ 
ᐱᕙᓪᓕᐊᓇᓱᒃᑎᓪᓗᒋᑦ ᐊᑐᕈᓐᓇᕐᓂᕐᒥᒃ ᐃᓄᒃᑐᑦ ᐅᖃᓪᓚᓲᓂᒃ. 

ᓄᓇᕘᒥ ᐃᖃᓗᓕᕆᓂᕐᒥᑦ ᐃᒪᕐᒥᐅᑕᓕᕆᓂᕐᒥᓗ 
ᐃᓕᓐᓂᐊᖅᑎᑦᑎᓂᕐᒧᑦ ᑲᑐᔾᔨᖃᑎᒌᑦ (NFMTC) ᐃᖃᓗᓕᕆᓂᕐᒧᑦ 
ᐃᓕᓐᓂᐊᒐᒃᓴᓪᓗᐊᑕᖓ ᐱᓕᕆᓕᒪᔪᓄᑦ ᐃᓕᓐᓂᐊᖅᑎᓄᑦ 
ᐃᖅᑲᓇᐃᔭᓕᕇᖅᑐᑦ ᓴᕝᕕᐅᔪᒥ ᕿᒥᕐᕈᓪᓗᑎᒡᓗ ᓅᓪᓗᑎᒃ 
ᐅᖓᑖᓄ ᐱᒋᐊᓕᓵᖅᑐᓄᑦ ᐃᖅᑲᓇᐃᔮᓂᑦ. ᐃᓕᓐᓂᐊᒐᒃᓴᖅ 
ᐊᑐᐃᓐᓇᐅᑎᑕᐅᓲᖅ ᐊᕐᕌᒍᑕᒫᑦ ᐊᑯᓐᓂᖓᓂ ᓄᕕᐱᕆ ᐊᒻᒪ ᒫᔾᔨ 
ᒪᓕᖁᓪᓗᒋᑦ ᓄᓇᕗᒻᒥ ᐃᖃᓗᒐᓱᖕᓇᐃᑦ. 

ᓄᓇᕘᒥ ᐃᖃᓗᓕᕆᓂᕐᒥᑦ ᐃᒪᕐᒥᐅᑕᓕᕆᓂᕐᒥᓗ 
ᐃᓕᓐᓂᐊᖅᑎᑦᑎᓂᕐᒧᑦ ᑲᑐᔾᔨᖃᑎᒌᑦ (NFMTC) ᐱᓕᕆᐊᖃᕐᒥᔪᑦ 
ᐱᔭᕆᐅᖅᓴᑎᑦᑎᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᖃᓄᖅᑑᕈᑎᓂᒃ 
ᐱᐅᓯᒋᐊᖅᑕᐅᖁᓪᓗᖏᑦ ᐃᓕᓐᓂᐊᒐᒃᓴᖏᑦ ᐸᕐᓇᐅᑎᖏᓪᓗ 

ᐊᑐᐃᓐᓇᐅᑎᑕᐅᔪᑦ ᐃᖃᓗᓕᕆᕝᕕᖕᒥ ᐃᓕᓐᓂᐊᒐᒃᓴᓄᑦ 
ᐅᑭᐊᒃᓵᖓᓂ 2025-ᒥ. ᓄᓇᕘᒥ ᐃᖃᓗᓕᕆᓂᕐᒥᑦ 
ᐃᒪᕐᒥᐅᑕᓕᕆᓂᕐᒥᓗ ᐃᓕᓐᓂᐊᖅᑎᑦᑎᓂᕐᒧᑦ ᑲᑐᔾᔨᖃᑎᒌᑦ 
(NFMTC) ᐊᑭᓖᓲᑦ ᐃᓕᓐᓂᐊᖅᑏᑦ ᖃᖓᑕᔾᔪᑎᖏᓐᓂᒃ, 
ᑐᔪᕐᒥᔾᔪᑎᖏᓐᓂᒃ, ᓂᕆᔾᔪᑎᖏᓐᓂᒃ ᐊᒻᒪ ᐃᓕᓐᓂᐊᕈᑎᓄᑦ 
ᐊᑭᖏᓐᓂᒃ ᑐᓂᓯᕙᒃᖢᑎᒡᓗ ᐃᓕᓐᓂᐊᖅᑏᑦ 
ᐃᓕᓐᓂᐊᕈᓯᐊᖏᓐᓂᒃ. 

ᓄᓇᕗᒻᒥ ᐃᖃᓗᓕᕆᓂᕐᒧᑦ ᓴᓇᕝᕕᐅᔪᖅ 
ᐱᓕᕆᓂᕐᔪᐊᖑᔪᓐᓇᖅᑐᑦ ᑮᓇᐅᔾᔭᒃᓴᐅᑕᐅᕐᔪᐊᕐᓗᑎᒃ ᐊᒻᒪ 
ᑲᔪᓰᓐᓇᕈᓐᓇᖅᑐᒃᑯᑦ ᓂᕿᖃᑦᑎᐊᕋᓱᐃᓐᓇᕐᓂᕐᒧᑦ. ᓴᓇᕝᕕᒃ 
ᐊᑐᐃᓐᓇᐅᑎᑦᑎᔪᖅ ᐊᔾᔨᒌᙱᕈᓘᔭᖅᑐᓂᒃ ᐃᖅᑲᓇᐃᔮᒃᓴᓂᒃ, 
ᐱᖃᓯᐅᑎᓪᓗᒋᑦ ᐃᒪᕕᖕᒥ ᐃᒃᑲᑦᑐᓂᓪᓗ ᐃᖃᓗᓕᕆᓂᖅ 
ᐊᒻᒪ ᐃᖃᓗᓕᕆᕝᕕᖕᒥ ᐃᖃᓗᒃᑑᑦᑎᐊᒥ, ᐸᖕᓂᖅᑑᒥ, ᐊᒻᒪ 
ᑲᖏᖅᖠᓂᕐᒥ. ᐊᔪᙱᑕᐅᔪᑦ ᐊᒻᒪ ᖃᐅᔨᒪᓃᑦ ᑭᙴᒪᒋᔭᐅᔪᑦ 
ᑖᒃᑯᓇᙵᑦ ᓴᓇᕝᕕᐅᔪᓂᑦ ᐊᑐᖅᑕᐅᔪᓐᓇᖅᑐᑦ ᐊᓯᖏᓐᓄᑦ 
ᓴᓇᕝᕕᐅᔪᓄᑦ, ᐊᒻᒪ ᐃᓕᓐᓂᐊᕐᓂᓗᒃᑖᑦ ᐃᓕᓴᕆᔭᐅᓯᒪᔪᑦ 
ᐃᖏᕐᕋᔪᓕᕆᔨᒃᑯᓐᓂ ᑲᓇᑕᒥ. ᑕᒪᓐᓇ ᐃᓕᓐᓂᐊᖅᑎᓂᒃ 
ᐃᓕᓐᓂᐊᖅᑐᓂᒃ ᑕᐃᒪᐃᑦᑐᓂ ᐃᔾᔪᐊᖅᓯᓲᖅ ᐱᓕᕆᓂᕐᓂᒃ, 
ᐱᕙᒌᔭᐃᔪᓂᒃ ᐃᖅᑲᓇᐃᔮᓄᑦ ᐃᖃᓗᓕᕆᓂᕐᒥ.

ᕋᑦ ᒥᐊᕈ ᑐᓴᐅᒪᔪᓕᕆᔨᒃᑯᑦ

	⁃ 56 ᐃᓄᐃᑦ ᐃᓕᓐᓂᐊᖅᑎᑕᐅᓯᒪᔪᑦ
	⁃ 20 ᐃᓄᐃᑦ ᐃᖅᑲᓇᐃᔭᓕᖅᑐᑦ
	⁃ 38 ᐃᓄᐃᑦ ᖁᕝᕙᓯᖕᓂᖅᓴᓄᐊᖅᑐᑦ 
ᐃᖅᑲᓇᐃᔮᓄᑦ ᑕᕐᕆᔭᐅᓯᐅᕐᓂᕐᒥ 
ᐊᒻᒪ ᑕᓚᕖᓴᓕᕆᓂᕐᒥ

 
ᐃᓗᖃᖕᓃᑦᑐᑦ ᐊᔾᔨᓕᐅᕆᔩᑦ ᑲᒻᐸᓂᐅᔪᑦ ᕋᑦ ᒥᐊᕈ 
ᑐᓴᐅᒪᔪᓕᕆᔨᒃᑯᑦ ᑮᓇᐅᔭᖃᖅᑎᑕᐅᓚᐅᖅᑐᑦ ᒪᑭᒋᐊᖅᑕᒃᑯᓐᓂ 
ᐃᓕᓐᓂᐊᖅᑎᑦᑎᓗᑎᒃ ᐃᓄᖕᓂᒃ ᐱᓕᕆᔨᓪᓚᑦᑖᖑᓗᑎᒃ 
ᐱᙳᐊᖅᑎᐅᓗᑎᒃ. ᑕᒪᓐᓇ ᐃᑲᔪᖅᓯᒪᔪᖅ ᐱᕙᒌᔭᐃᓂᕐᒥᒃ 
ᓄᓇᕗᒻᒥ ᐃᓄᐃᖕᓂ ᑕᕐᕆᔮᒃᓴᒧᑦ North of North (ᓄᐊᑦ 
ᐊᕝ ᓄᐊᑦ-ᒥ), ᓄᑖᖅ ᑎᔅᓯᓈᕿᔪᑦ ᑕᕐᕆᔭᒐᒃᓴᑦ ᐃᖃᓗᖕᓂ 
ᐊᒻᒪ ᑮᓇᐅᔭᖃᖅᑎᑕᐅᓪᓗᑎᒃ ᓰᐲᓰᒃᑯᓐᓂ, ᐊᐃᐲᑏᐊᓐᑯᓐᓂ, 
ᐊᒻᒪ ᓇᑦᕙᓚᒃᔅᑯᓐᓂ. ᐊᖏᓂᖅᓴᑎᒍᑦ, ᑕᒪᓐᓇ ᐃᓕᓐᓂᐊᕐᓂᖅ 
ᐱᔪᓐᓇᖅᓯᑎᑦᑎᓂᐊᖅᑐᑦ ᐃᓄᐃᑦ ᐆᒃᑐᕈᓐᓇᕐᓗᑎᒃ ᑕᕐᕆᔮᒃᓴᓄᑦ 
ᐊᒻᒪ ᑕᓚᕕᓴᓄᑦ ᐃᖅᑲᓇᐃᔮᓂᒃ ᓄᓇᕗᒻᒥ, ᑲᓇᑕᒥ ᐊᒻᒪ 
ᓄᓇᕐᔪᐊᓗᒃᑖᒥ ᐊᕐᕌᒍᓄᑦ ᖃᐃᔪᓄᑦ.

ᓲᖃᐃᒻᒪ ᐊᒥᓲᓂᖅᓴᑦ ᓄᓇᖃᖅᑳᖅᓯᒪᔪᑦ ᐊᒻᒪ 
ᓄᓇᖃᖅᑳᖅᓯᒪᙱᑦᑐᑦ ᐱᙳᐊᖅᑏᑦ ᐃᓕᓐᓂᐊᖅᓯᒪᔪᑦ ᐊᒻᒪ 
ᐱᓕᕆᓂᑰᔪᑦ ᐆᒃᑐᖅᑎᑕᐅᓚᐅᖅᑐᑦ ᐃᖅᑲᓇᐃᔮᓄᑦ ᑕᕝᕙᓂ 
ᑕᕐᕆᔭᐅᓯᐅᓂᕐᒥ, ᕋᑦ ᒥᐊᕈ ᑐᓴᐅᒪᔪᓕᕆᔨᒃᑯᑦ ᕿᓂᓚᐅᖅᑐᑦ 
ᐱᒋᐊᓕᓵᖅᑐᓂᒃ ᐱᙳᐊᕐᓂᐊᖅᑐᓂᒃ ᐃᓄᖕᓂᒃ. ᕋᑦ ᒥᐊᕈ 
ᑐᓴᐅᒪᔪᕆᔨᒃᑯᑦ ᑲᑎᑎᑦᑎᓚᐅᖅᑐᑦ ᐊᕐᕕᓂᓕᖕᓂ ᓄᓇᓕᖕᓂ 
ᐱᙳᐊᕐᓂᕐᒧᑦ ᐃᓕᓐᓂᐊᖅᖢᑎᒃ ᑲᑎᒪᔾᓗᑐᑎᒃ 43-ᓗᑦ 
ᐱᔪᒥᓇᖅᑐᓄᑦ ᐃᓄᖕᓄᑦ ᐱᙳᐊᖅᑎᓂᒃ, ᑐᑭᑖᖅᑎᑕᐅᓯᒪᓪᓗᓂ 
ᐊᒥᓱᒐᓚᐃᑦ ᐃᓄᐃᑦ ᐱᙳᐊᖅᑏᑦ ᐱᓕᕆᐊᖃᓕᖅᑐᑦ 
ᑕᕐᕆᔭᐅᓯᐅᕐᓂᕐᒥ ᐊᒻᒪ ᐊᒥᓱᑦ ᐃᖅᑲᓇᐃᔭᓕᖅᖢᑎᒃ 
ᐃᖅᑲᓇᐃᔭᓚᐅᑲᖃᑦᑕᕐᓂᕐᒧᑦ. 

ᐱᖃᓯᐅᑎᓪᓗᒋᑦ ᐱᙳᐊᖅᑎᐅᓂᕐᒧᑦ ᐃᓕᓐᓂᐊᕐᓂᕐᒧᑦ, ᕋᑦ ᒥᐊᕈ 
ᑐᓴᐅᒪᔪᓕᕆᔨᒃᑯᑦ ᐃᑲᔪᖅᑐᐃᓯᒪᔪᑦ ᐃᓄᖕᓂᒃ ᐊᔾᔨᒌᙱᑦᑐᑎᒍᑦ 
ᐊᓯᖏᑦᑎᒍᑦ ᐱᓕᕆᐊᒃᓴᓂᒃ. ᓂᕈᐊᖅᑕᐅᔫᒃ ᒪᕐᕉᒃ ᐃᓅᒃ 
ᐃᓕᓐᓂᐊᓪᓚᕆᒃᖢᑎᒃ ᐱᖃᑎᒋᔭᐅᓪᓗᑎᒃ ᐋᖅᑭᒃᓱᐃᔨᒥᒃ ᐊᒻᒪ 
ᑐᑭᒧᐊᒃᑎᑦᑎᔨᓪᓚᕆᖕᓂᒃ, ᐱᕙᒌᔭᖅᑕᐅᓪᓗᑎᒃ ᐅᓪᓗᓕᒫᖅ 
ᐃᖅᑲᓇᐃᔭᖅᑎᐅᓂᕐᒧᑦ ᐊᔾᔨᓕᐅᕆᓂᖅ ᐱᒋᐊᕈᓂ. ᕋᑦ ᒥᐊᕈ 
ᑐᓴᐅᒪᔪᓕᕆᔩᑦ ᐃᓚᐅᓕᖅᑎᑦᑎᔪᓐᓇᖅᓯᒪᔪᑦ ᓇᑦᕕᓕᒃᔅᑯᓐᓂᒃ 
ᓴᖅᑮᓗᑎᒃ ᐊᒻᒪ ᑮᓇᐅᔭᖃᖅᑎᑦᑎᓗᑎᒃ ᐃᓄᖕᓂᒃ ᐊᔾᔨᓕᐅᕆᔨᓂᒃ 
ᐃᓕᓐᓂᐊᕐᓂᕐᒧᓪᓗ ᐱᓕᕆᔨᐅᓂᕐᒧᑦ ᐃᖅᑲᓇᐃᔮᓂᒃ. ᑕᒪᓐᓇ 
ᐱᕕᖃᖅᑎᑦᑎᓯᒪᔪᖅ 17-ᓂᒃ ᐃᓄᖕᓂᒃ ᐃᓕᓐᓂᐊᑐᓂᒃ 
ᐱᒻᒪᕆᐅᔪᒥᒃ ᐱᔭᕆᐅᖅᓴᓪᓗᑎᒃ ᐊᒥᓱᓂ ᐊᔾᔨᓕᐅᕆᓂᕐᒧᑦ 
ᓴᓇᕝᕕᐅᔪᓂ, ᓲᕐᓗ ᐱᙳᐊᕐᓂᕐᒧᑦ ᑐᑭᒧᐊᒃᑎᑦᑎᔨᐅᓂᖅ, 
ᐃᑲᔪᖅᑎᐅᓂᖅ ᑐᑭᒧᐊᒃᑎᑦᑎᔨᒧᑦ, ᐃᓂᐊᓂ ᐃᑲᔪᖅᑐᐃᔨᐅᓂᖅ, 
ᐊᔾᔨᓕᐅᕆᓂᖅ, ᑲᔪᓰᓐᓇᕈᓐᓇᕐᓂᖅ, ᐊᓐᓄᕌᑦ, ᐋᖅᑭᓱᖅᑕᐅᓯᒪᔪᑦ 
ᐊᒻᒪ ᐋᖅᑭᒃᓱᐃᓂᖅ ᐊᔾᔨᓕᐅᕆᕝᕕᐅᔪᒥᒃ, ᐊᒻᒪ ᑎᑎᕋᕐᓂᖅ 
ᐱᙳᐊᖅᑕᐅᓂᐊᖅᑐᓂᒃ. 

ᑲᑎᖢᒋᑦ, ᕋᑦ ᒥᐊᕈ ᑐᓴᐅᒪᔪᓕᕆᔨᒃᑯᑦ ᐃᓕᓐᓂᐊᖅᑎᑦᑎᓯᒪᔪᑦ 
56-ᓂᒃ ᐃᓄᒃᓂᒃ, ᐃᖅᑲᓇᐃᔭᖅᑎᑦᑎᓕᖅᖢᑐᑎᒃ 20-ᓂᒃ ᓄᑖᓂᒃ 
ᐃᓄᖕᓂᒃ ᐃᖅᑲᓇᐃᔭᖅᑎᓂᒃ, ᐊᒻᒪ ᐃᑲᔪᖅᖢᑎᒃ 38-ᓂᒃ ᐃᓄᖕᓂᒃ 
ᖁᕝᕙᓯᖕᓂᖅᓴᓄᑦ ᐃᖅᑲᓇᐃᔮᓄᑦ. ᒪᑭᒋᐊᖅᑕᒃᑯᑦ ᐅᐱᒍᓱᒃᑐᑦ 
ᐃᓚᒋᔭᐅᔭᕆᐊᒃᓴᖅ ᑕᒪᑐᒧᖓ ᐱᕙᓪᓕᐊᓂᓪᓚᕆᐅᔪᒧᑦ 
ᐊᓂᒍᐃᓂᕐᒥᒃ ᐃᓄᐃᑦ ᑕᕐᕆᔮᒃᓴᓕᕆᓂᖏᓐᓄᑦ ᐊᒻᒪ 
ᑕᓚᕕᓚᓕᕆᓂᖏᓐᓄᑦ. 

	⁃ ᐱᓕᕆᐊᑦ ᓯᕗᕙᕆᐊᖅᓯᔪᑦ ᐱᕕᒃᓴᐅᔪᓂᒃ ᐃᓄᖕᓂᑦ 
ᓯᕗᓕᖅᑎᐅᓂᕐᒧᑦ ᐊᐅᓚᑦᑎᔨᐅᓂᕐᒧᓪᓘᓐᓃᑦ ᐃᖅᑲᓇᐃᔮᓂ 
ᐃᖅᑲᓇᐃᔭᕐᕕᓗᒃᑖᓂ. 

ᐊᔾᔨᒌᙱᑦᑐᑦ ᓴᓇᕝᕕᐅᔪᑦ ᒐᕙᒪᖏᓐᓂ ᑲᓇᑕᒥ ᐊᒻᒪ ᒐᕙᒪᖏᓐᓂ 
ᓄᓇᕗᒻᒥ, ᐃᓄᐃᑦ ᑎᒥᖁᑎᖏᓐᓂ, ᐃᓕᓐᓂᐊᕐᕕᖕᓂ, ᐊᓯᖏᓐᓂᓗ 
ᐊᖏᔫᑕᐅᓂᖅᓴᐅᔪᓂ ᑎᒥᐅᔪᓂ ᑐᕌᒐᖃᖅᖢᑎᒃ ᐃᖅᑲᓇᐃᔮᓂᒃ 
ᐊᔪᙱᑎᑕᐅᔪᓂᒃ ᑕᒪᑐᒧᖓ ᑮᓇᐅᔭᖃᖅᑎᑕᐅᔾᔪᑎᒧᑦ. 
ᐱᓕᕆᖃᑎᒌᖕᓃᑦ ᐱᕙᓪᓕᐊᑎᑕᐅᖃᑎᒌᒃᓯᒪᔪᑦ ᒪᑭᒋᐊᖅᑕᒃᑯᓐᓂ 
ᐊᒻᒪᓗ/ᐅᕝᕙᓘᓐᓃᑦ ᓄᓇᕗᑦ ᑐᙵᕕᒃ ᑎᒥᖁᑖᓂᒃ 
ᑐᑭᓯᑎᑕᐅᓯᒪᓪᓗᑎᒃ ᑲᑐᔾᔨᖃᑎᒌᖕᓂᒃᑯᑦ ᐸᕐᓇᐃᓂᕐᒧᑦ 
ᐱᕙᓪᓕᐊᓂᐅᔪᓂᒃ ᐃᓚᐅᓪᓗᑎᒃ ᐱᓕᕆᖃᑕᐅᔪᓗᒃᑖᑦ. ᑲᑎᖢᒋᑦ 
ᐊᑭᖏᑦ ᐊᑐᓂ ᐱᓕᕆᐊᒧᑦ ᐅᖓᑖᓃᑦᑕᕆᐊᓖᑦ $1 ᒥᓂᐊᓐ, ᐊᒻᒪ 
ᒪᑭᒋᐊᖅᑕᒃᑯᑦ ᐃᑲᔫᑎᖏᑦ ᓇᓕᒧᑦᑐᑦ ᑮᓇᐅᔭᖃᖅᑎᑕᐅᔾᔪᑎᓄᑦ 
ᐊᖏᕈᑕᐅᓪᓚᑦᑖᖅᓯᒪᔪᑦ ᐊᓯᖏᓐᓂ ᐱᓕᕆᖃᑕᐅᔪᓂ, ᑎᑭᖢᒍ 
ᐊᖏᓛᖑᔪᓐᓇᖅᑐᑦ 30 ᐳᓴᓐ ᑲᑎᖢᒋᑦ ᐱᓕᕆᐊᑉ ᐊᑭᖓᓄᑦ. 

ᓴᖅᑭᑕᐅᓚᐅᖅᑐᑦ 2020-ᒥ, ᐱᓕᕆᖃᑎᒌᖕᓂᕐᒧᑦ ᐱᓕᕆᓂᖅ 
ᑮᓇᐅᔭᖃᖅᑎᑕᐅᔾᔪᓯᖃᖅᑐᑦ ᐊᖏᔫᑎᓄᑦ ᐱᓕᕆᐊᖑᔪᒪᔪᓄᑦ 
ᐋᖅᑭᒃᓱᖅᓯᒪᔪᓄᑦ ᐱᕕᒃᓴᖃᒃᑲᓐᓂᐅᔭᖁᓪᓗᒋᑦ ᐃᓄᐃᑦ 
ᐃᖅᑲᓇᐃᔮᓪᓗᐊᑕᓂ ᐅᕝᕙᓘᓐᓃᑦ ᐃᓂᓐᓂᐊᕐᓂᓪᓗᐊᑕᕐᓂ. 
ᑖᓐᓇ ᐊᖅᑭᒃᓱᖅᑕᐅᓯᒪᔪᖅ ᑐᑦᑕᕐᕕᙳᖅᓯᒪᔪᖅ ᒪᑭᒋᐊᖅᑕᒃᑯᑦ 
ᑮᓇᐅᔭᖃᖅᑎᑦᑎᔾᔪᑎᓄᑦ ᐱᓕᕆᐊᖏᓐᓄᑦ, ᓴᖅᑮᓯᒪᓪᓗᓂᓗ 
ᐱᕕᒃᓴᓂᒃ ᐊᖏᔪᓄᑦ, ᐊᒥᓲᓪᓗᑎᒃ-ᐱᓕᕆᖃᑎᒌᓂᑦ 
ᐱᓕᕆᐊᖑᔪᒪᔪᓂᒃ ᓯᕗᓕᖅᑎᙳᑐᐃᓐᓇᕆᐊᓕᖕᓂᒃ 
ᐱᓕᕆᔾᔪᓯᕐᓄᑦ ᐊᓯᔾᔨᐅᑕᐅᓂᐊᖅᑐᑦ ᐊᑯᓂᐅᔪᒃᑯᑦ ᑲᒪᒋᔭᖃᕐᓗᑎᒃ 
ᐃᖅᑲᓇᐃᔮᓄᑦ ᐊᐳᕈᑕᐅᕙᒃᑐᓂᒃ ᓄᓇᕗᒻᒥ ᐃᓄᖕᓄᑦ ᐊᒻᒪ 
ᐱᔭᓪᓕᐊᑎᓪᓗᒋᑦ ᐊᔪᙱᑦᑐᑦ ᐃᖅᑲᓇᐃᔭᖅᑏᑦ ᐃᓗᐊᓂ ᓄᓇᕘᑉ. 

ᐱᓕᕆᐊᖑᔪᒪᔪᑦ ᑮᓇᐅᔭᖃᖅᑎᑕᐅᔪᑦ ᐊᑐᖅᖢᑎᒃ ᑖᔅᓱᒥᖓ 
ᐱᕆᐊᒥᒃ ᐱᖃᓯᐅᔾᔨᑐᐃᓐᓇᕆᐊᓖᑦ ᐃᒪᐃᑦᑐᓂᒃ: 

	⁃ ᐱᕙᓪᓕᐊᑎᑕᐅᓂᖏᑦ ᐃᓕᓐᓂᐊᒃᑲᓐᓂᕐᓃᑦ ᐅᕝᕙᓘᓐᓃᑦ 
ᐱᓕᒻᒪᒃᓴᓂᕐᒧᑦ ᐱᓕᕆᐊᑦ ᐃᖅᑲᓇᐃᓇᐃᔭᕐᕕᐅᔪᓂ ᐃᓄᖕᓂᑦ 
ᑭᒡᒐᖅᑐᖅᑕᐅᑦᑎᐊᙱᑦᑐᓂ; ᐅᕝᕙᓘᓐᓃᑦ

ᐱᓕᕆᖃᑎᒌᖕᓂᕐᒧᑦ 
ᐊᖏᕈᑏᑦ 

ᕿᑭᖅᑖᓗᖕᒥ ᓇᒻᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᑎᔩᑦ

	⁃ 15 ᐃᓄᐃᑦ 
ᐃᖅᑲᓇᐃᔭᓕᖅᑎᑕᐅᓯᒪᒧᑦ NCCD−
ᑯᓐᓂᑦ ᐃᖅᑲᓇᐃᔭᓕᓵᖅᑎᓪᓗᖏᑦ 
ᐊᒻᒪ ᐃᖅᑲᓇᐃᔮᓄᑦ 
ᐃᓕᓐᓂᐊᖅᑎᑕᐅᓂᕐᒧᑦ ᐱᓕᕆᐊᓄᑦ

	⁃ 20 ᐃᓄᐃᑦ ᐃᓕᓴᕆᔭᐅᓯᒪᓕᖅᑐᑦ 
ᐃᒡᓗᓕᐅᕐᓂᕐᒧᑦ ᐱᓕᕆᐊᓂᑦ  

ᕿᑭᖅᑖᓗᖕᒥ ᓇᒻᒥᓂᖃᕐᓂᕐᒧᑦ ᐱᕙᓪᓕᐊᑎᑦᑎᔩᑦ (QBDC) 
ᐃᓚᒋᔭᐅᔪᑦ 33-ᓂ ᑲᒻᐸᓂᐅᔪᓂ ᐋᖅᑭᒃᓱᐃᓯᒪᔪᓂᒃ ᕿᑭᖅᑖᓗᒃ 
ᑯᐊᐳᕇᓴᒃᑯᓐᓂᒃ. ᕿᑭᖅᑖᓗᖕᒥ ᓇᒻᒥᓂᖃᕐᓂᕐᒧᑦ ᐱᕙᓪᓕᐊᑎᑦᑎᔩᑦ 
(QBDC) ᐊᑐᐃᓐᓇᐅᑎᑦᑎᔪᑦ ᐃᖅᑲᓇᐃᔭᕈᓐᓇᖅᑐᓂᒃ 
ᐃᓕᓐᓂᐊᖅᑎᑦᑎᓂᕐᒥᒃ ᐃᓄᖕᓂᒃ, ᐊᒃᓱᕉᑎᖃᖅᖢᑎᒃ 
ᐱᓕᕆᕙᓪᓕᐊᓗᑎᒃ ᐊᔪᕈᓐᓃᖅᐸᓪᓕᐊᓂᕐᒥᒃ ᐃᓕᓐᓂᐊᕐᓂᕐᒥᒃ 
ᐃᒡᓗᓕᐅᕐᓂᕐᒧᑦ ᐊᒻᒪ ᐃᒡᓗᕐᔪᐊᓂ ᐋᖅᑭᐅᒪᑎᑦᑎᓂᕐᒧᑦ, ᒪᕐᕉᒃ 
ᐊᒃᓱᕈᕐᓇᖅᑰᒃ ᐃᖅᑲᓇᐃᔭᕐᕖᑦ ᓄᓇᕗᒻᒥ. 

2022-ᒥ, ᓴᖅᑮᓯᒪᔪᒍᑦ ᐱᓕᕆᖃᑎᒌᖕᓂᕐᒥᒃ ᐊᖏᕈᒻᒥᒃ 
ᑖᒃᑯᓄᖓ ᕿᑭᖅᑖᓗᖕᒥ ᓇᒻᒥᓂᖃᕐᓂᕐᒧᑦ ᐱᕙᓪᓕᐊᑎᑦᑎᔩᑦ 
(QBDC) ᑮᓇᐅᔭᖃᖅᑎᑦᑎᖁᓪᓗᒋᑦ ᐊᒻᒪ ᐃᑲᔪᕐᓗᑎᒃ 
ᓴᓇᔨᓪᓚᑦᑖᙳᕋᓱᐊᕐᓂᕐᒧᑦ ᐃᓕᓐᓂᐊᒐᒃᓴᖏᓐᓂ 
ᐊᒻᒪ ᐃᖅᑲᓇᐃᔮᓄᑦ ᐱᓕᕆᐊᓄᑦ. ᑕᒪᓐᓇ ᐱᓕᕆᐊᖅ 
ᐊᑐᐃᓐᓇᐅᑎᑦᑎᔪᖅ ᖁᓕᓂᒃ ᐱᓇᓱᐊᕈᓯᕐᓂᒃ 
ᐃᓕᓐᓂᐊᕐᕕᖕᒦᓪᓗᑎᒃ, ᐃᓕᓐᓂᐊᓚᑦᑖᕐᓗᑎᒃ, ᑭᖑᓂᐊᒍᓪᓗ 
ᐃᖅᑲᓇᐃᔭᕐᕕᖕᒦᓪᓗᑎᒃ ᐊᒻᒪ ᐱᓕᕆᕙᓪᓕᐊᓗᑎᒃ 
ᐃᓕᓐᓂᐊᕐᓗᑎᒃ. ᐃᓚᐅᔪᑦ ᐃᓕᖅᑲᓇᐃᔭᓕᖅᑎᑕᐅᓲᖅ 
ᐊᑐᖅᑕᐅᓪᓗᑎᒃ NCC ᐱᕙᓪᓕᐊᑎᑦᑎᓃᑦ ᓕᒥᑎᑦᑯᒃ ᐱᓕᕆᐊᓄᑦ 
ᓴᓇᕙᓪᓕᐊᔪᑦ ᐊᒥᓱᓄᑦ-ᐊᑑᑎᒃᓴᓕᖕᓄᑦ ᐃᒡᓗᕐᔪᐊᓂᒃ ᐊᒻᒪ 
ᐃᓕᓐᓂᐊᕐᕕᖕᓂᒃ ᖃᐅᓱᐃᑦᑐᒥ, ᐃᒃᐱᐊᕐᔪᖕᒥ, ᑲᖏᖅᑐᒑᐱᖕᒥ, 
ᐊᐅᓱᐃᑦᑐᒥ, ᒥᑦᑎᒪᑕᓕᖕᒥᓗ. ᖃᐅᓱᐃᑦᑐᖅ ᓯᕗᓪᓕᖅᐹᖑᓪᓗᓂ 
ᓄᓇᓕᐅᔪᖅ ᐱᔭᕇᖅᓯᓚᐅᖅᑐᑦ ᐃᖅᑲᓇᐃᔭᓯᒋᐊᖅᑎᓪᓗᒋᑦ ᐊᒻᒪ 
ᐃᖅᑲᓇᐃᔮᓄᐊᖅᑎᓪᓗᒋᑦ ᐃᓕᓐᓂᐊᕐᓂᕐᒧᑦ ᐱᓕᕆᐊᓂᒃ 2023-
ᒥ, ᐊᒻᒪ ᐃᓚᐅᔪᑦ ᑕᕝᕙᓂ ᐱᓕᕆᐊᒥ ᐃᖅᑲᓇᐃᔭᖅᑎᐅᓕᖅᑐᑦ 
NCCD-ᑯᓐᓄᑦ. 

ᐃᖅᑲᓇᐃᔭᓯᒋᐊᖅᑳᖅᑎᓐᓇᒋᑦ ᐊᒻᒪ ᐃᖅᑲᓇᐃᔭᓕᖅᑎᓪᓗᒋᑦ 
ᐃᓕᓐᓂᐊᕐᓃᑦ ᐊᓯᖏᓐᓂ ᑎᓴᒪᓂ ᓄᓇᓕᐅᔪᓂ ᐱᒋᐊᓚᐅᖅᑐᑦ 
2023-ᒥ ᑭᓯᐊᓂᓕ ᑭᖑᕙᕆᐊᖅᓯᒪᒧᑦ ᐃᒡᓗᓕᐅᕐᓂᕐᒧᑦ 
ᑭᖑᕙᕆᐊᕈᑕᐅᔪᓄᑦ. ᐅᑐᐱᕆ 2024-ᒥ, ᐃᒃᐱᐊᕐᔪᒃ, ᑲᖏᖅᑐᒑᐱᒃ, 
ᐊᐅᓱᐃᑦᑐᖅ ᐊᒻᒪ ᒥᑦᑎᒪᑕᓕᖕᒥ ᐃᓚᐅᔪᑦ ᐱᔭᕇᖅᓯᓚᐅᖅᑐᑦ 
ᐃᖅᑲᓇᐃᔭᓯᒋᐊᖅᑳᖅᑎᓐᓇᒋᑦ ᐃᓕᓐᓂᐊᒐᒃᓴᒥᒃ ᐊᒻᒪ 
ᐱᔭᕇᖅᓯᓪᓗᑎᒃ ᐃᖅᑲᓇᐃᔭᓕᖅᑎᓪᓗᒋᑦ ᐃᓕᓐᓂᐊᕐᓂᕐᒥᒃ. 

ᑖᓐᓇ ᐊᖏᖃᑎᒌᒍᑎᕿᑭᖅᑖᓗᖕᒥ ᓇᒻᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᑎᔨᓄᑦ (QBDC) ᐅᖓᕙᕆᐊᖅᑕᐅᓯᒪᔪᖅ ᒫᔾᔨ 
2026-ᒧᑦ ᐃᓱᒪᒋᓪᓗᒋᑦ ᑭᖑᕙᕆᐊᕈᑕᐅᔪᑦ, ᑭᓯᐊᓂᓕ 
ᑕᑯᓯᒫᓂᓕᖅᑐᒍᑦ ᐱᕚᓪᓕᕈᑎᖏᓐᓂᒃ ᑕᒪᑐᒪᙵᑦ ᐱᓕᕆᐊᒥᑦ. 
ᐃᒪᐃᓯᒪᔪᖅ, 20 ᐃᓄᐃᑦ ᐃᓕᓴᕆᔭᐅᔾᔪᑎᑖᖅᖢᑎᒃ, ᐊᒻᒪ 15 
ᐃᓄᐃᑦ ᐃᖅᑲᓇᐃᔭᓕᖅᑎᑕᐅᓪᓗᑎᒃ NCCD-ᑯᓐᓂ. ᑕᒪᓐᓇ 
ᐱᓕᕆᖃᑎᒌᖕᓂᖅ ᓴᖅᑮᓯᒪᔪᖅ ᐃᕐᖐᓐᓈᖅ ᐃᖅᑲᓇᐃᔮᒃᓴᓂᒃ 
ᐃᓄᖕᓄᑦ, ᐃᓄᐃᑦ ᐃᖅᑲᓇᐃᔭᕈᓐᓇᕐᓂᖅᓴᐅᓕᖅᖢᑎᒃ, ᐊᒻᒪᐃ 
ᑲᔪᖅᖢᑎᒃ ᐱᕙᓪᓕᐊᑎᑕᐅᓪᓗᑎᒃ ᓄᓇᕗᒻᒥ ᒪᑭᒪᔾᔪᑏᑦ 
ᐊᑕᐅᑦᑎᒃᑯᑦ. 

ᐱᕈᕐᕕᒃ ᐱᓕᕆᕝᕕᒃ

	⁃ 53 ᓂᕆᐅᒋᔭᐅᔪᑦ 
ᐃᓕᓐᓂᐊᕌᓂᓛᕐᓂᖏᓐᓂᒃ ᐱᕈᕐᕕᒃ 
ᐊᐅᕐᓂᐊᕐᕕᒃ, ᕿᒪᑦᑐᕕᒃ, ᐊᒻᒪ 
ᐊᖅᑯᓯᐅᕐᕕᒃ ᐃᓕᓐᓂᐊᒐᒃᓴᓂ 
ᐊᑯᓐᓂᖓᓂ ᔮᓄᐊᕆ 2023-ᒥ 
ᐊᒻᒪ ᐋᒡᒌᓯ 2025-ᒥ 

ᐱᕈᕐᕕᒃ ᐱᓕᕆᕝᕕᒃ ᐃᖃᓗᖕᓂ ᑐᑭᖃᑎᖃᖅᑐᑦ ᐃᓄᒃᑐᑦ 
ᐅᖃᐅᓯᕐᒥ ᐃᓕᓐᓂᐊᕐᓂᕐᒥᒃ ᑕᐃᒪᙵᓂᑦ ᐱᙳᖅᑎᑕᐅᓚᐅᕐᒪᑦ 
2004-ᒥ. ᒪᑭᒋᐊᖅᑕ ᐃᑲᔪᖅᑐᐃᖃᑦᑕᖅᓯᒪᔪᖅ ᐱᕈᕐᕕᖕᒥ 
ᑕᒪᐃᙵᓂᑦ ᐱᒋᐊᓚᐅᕋᑦᑕ ᑎᒥᐅᔫᓪᓗᑕ, ᐱᒋᐊᕈᑎᖃᖅᖢᑕ 
ᐃᑲᔪᕐᓂᕐᒧᑦ ᐊᖏᕈᑎᒥᒃ ᐊᒻᒪ ᐊᓱᐃᓛᒃ ᐊᕐᕕᓂᓕᖕᓄᑦ-ᐊᕐᕌᒍᓄᑦ 
ᐱᓕᕆᖃᑎᒌᖕᓂᕐᒧᑦ ᐊᖏᕈᑎᓕᐅᖅᖢᑕ 2023-ᒥ. ᑕᒪᓐᓇ 
ᐱᓕᕆᖃᑎᒌᖕᓂᖅ ᐃᑲᔪᖅᑐᐃᔪᖅ ᐱᕙᓪᓕᐊᑎᑕᐅᓂᖏᓐᓄᑦ, 
ᐃᓕᓐᓂᐊᖅᑎᑦᑎᔾᔪᑕᐅᓂᖏᓐᓄᑦ ᐊᒻᒪ ᐱᐅᓯᒋᐊᖅᑕᐅᓂᖏᓐᓄᑦ 
ᐱᓕᕆᔨᓪᓚᑦᑖᖑᓂᕐᒧᑦ ᓇᓃᓐᓂᖏᑦ ᐃᓄᒃᑐᑦ ᐃᓕᓐᓂᐊᖅᑎᑦᑎᓃᑦ. 

ᐱᕈᕐᕕᒃ ᐋᖅᑭᒋᐊᕆᓯᒪᔪᖅ ᐱᑕᖃᖅᐸᒌᖅᑐᓂᒃ ᐃᓕᓐᓂᐊᒐᒃᓴᓂᒃ 
– ᓲᕐᓗ ᐊᐅᕐᓂᐊᕐᕕᒃ ᐱᓕᕆᐊᖅ – ᐃᓄᐃᓐᓇᖅᑐᑦ ᐊᒻᒪ 
ᐊᕕᓕᒃᑎᑐᑦ ᐅᖃᓪᓚᒃᓯᒪᔪᑎᑐᑦ ᐊᑐᐃᓐᓇᐅᖁᓪᓗᒋᑦ 
ᐃᓕᓐᓂᐊᒐᒃᓴᑦ ᐊᒥᓲᓂᖅᓴᓄᑦ ᐅᖃᓪᓚᐅᓯᖃᖅᑐᓄᑦ. 
ᓯᓚᑦᑐᖅᓴᕐᕕᖓ ᕕᒃᑑᕆᐊᒥ ᐱᕈᕐᕕᐅᑉ ᐃᓕᓴᕆᔭᐅᓯᒪᔫᓪᓗᓂ 
ᐱᓕᕆᖃᑎᖓ ᐅᓪᓗᓕᒫᖅᓯᐅᑎᓄᑦ ᐃᓕᓐᓂᐊᒐᒃᓴᓄᑦ, 
ᑐᑭᖃᖅᖢᓂ ᐃᓕᓐᓂᐊᖅᑏᑦ ᐱᓗᑎᒃ ᓯᓚᑦᑐᖅᓴᕐᕕᔾᔪᐊᒥ 
ᖁᕝᕙᕆᐊᕈᑎᓂᒃ, ᐃᓕᓐᓂᐊᕌᓂᒍᓯᐊᕐᓂᒃ, ᓇᓗᓇᐃᒃᑯᑕᕐᓂᒃᓘᓐᓃᑦ. 
ᐱᕈᕐᕕᒃ ᐊᒻᒪᓗ ᓯᓚᑦᑐᖅᓴᕐᕕᒡᔪᐊᖓ ᕕᒃᑑᕆᐊ ᕿᒥᕐᕈᔪᑦ 
ᐊᑐᖅᑕᐅᖔᕈᓐᓇᖅᑐᓂᒃ ᐊᖏᒡᓕᒋᐊᖅᑕᐅᖁᓪᓗᒋᑦ ᒫᓐᓇ 
ᖁᕝᕙᕆᐊᕈᑏᑦ ᐊᓐ, ᓇᓗᓇᐃᒃᑯᑕᕐᓂᓪᓗ ᐊᑐᐃᓐᓇᐅᖁᓪᓗᒍ 

ᐃᓕᓐᓂᐊᖅᑐᓕᕆᓂᕐᒥ ᐃᓕᓐᓂᐊᕌᓂᒍᓯᐊᑦ ᐅᕝᕙᓘᓐᓃᑦ 
ᐃᓕᓐᓂᐊᕌᓂᒍᓯᐊᑦ ᓴᓇᙳᐊᕐᓂᕐᒧᑦ. ᐃᓕᓴᕆᔭᐅᓯᒪᔪᑦ ᑕᒪᒃᑯᐊ 
ᐃᓕᓐᓂᐊᒐᒃᓴᑦ ᐃᓕᓐᓂᐊᕌᓂᒃᑐᓂᒃ ᓯᓚᑦᑐᖅᓴᕐᕕᖕᒥ ᐱᑎᑦᑎᓲᑦ 
ᓯᓚᑦᑐᖅᓴᕐᕕᔾᔪᐊᒥ ᖁᕝᕙᕆᐊᕈᑎᓂᒃ, ᐃᓕᓐᓂᐊᕌᓂᒍᓯᐊᕐᓂᒃ, 
ᓇᓗᓇᐃᒃᑯᑕᕐᓂᒃᓘᓐᓃᑦ, ᐱᐅᓯᒋᐊᕆᑳᓪᓚᒃᓯᒪᔪᑦ 
ᐃᖅᑲᓇᐃᔭᕈᓐᓇᕐᓂᖏᓐᓂᒃ ᐊᒻᒪ ᐃᓕᓐᓂᐊᒐᒃᓴᓄᑦ. 

ᑮᓇᐅᔭᖃᖅᑎᑦᑎᓂᖅ ᐱᓕᕆᖃᑎᒌᖕᓂᕐᒧᑦ ᐊᖏᕈᑎᓂᒃ 
ᐱᕙᓪᓕᐊᑎᑦᑎᖕᒥᔪᖅ ᑲᔪᓰᓐᓇᕈᓐᓇᖁᓪᓗᒋᑦ ᐱᑕᖃᖅᐸᒌᖅᑐᑦ 
ᐃᓕᓐᓂᐊᒐᒃᓴᑦ, ᓲᕐᓗ ᐃᓄᒃᑐᑦ ᐃᓕᓐᓂᐊᖓᒃᓴᑦ 
ᑎᑎᕋᑦᑎᐊᕈᓐᓇᕐᓂᕐᒧᑦ, ᑎᑎᕋᕐᓂᕐᒧᑦ, ᐱᐅᓯᐅᕙᓚᐅᖅᑐᓄᑦ, 
ᖃᕆᓴᐅᔭᓕᕆᓖᑦ ᐊᒻᒪ ᑲᑎᑉᐸᓪᓕᐊᓗᑎᒃ ᐃᓕᓐᓂᐊᕐᓃᑦ, 
ᐊᒻᒪᓗᑦᑕᐅᖅ ᐅᓪᓗᓕᒫᖅ-ᐃᓕᓐᓂᐊᖅᐸᒃᑐᓄᑦ ᐃᓕᓐᓂᐊᒐᒃᓴᓂ. 

ᐅᓪᓗᒥ, ᐱᕈᕐᕕᒃ ᐃᓕᓐᓂᐊᒐᒃᓴᖃᖅᑎᑦᑎᔪᖅ ᐱᖓᓱᓂᒃ 
ᐅᓪᓗᓕᒫᖅ ᐃᓕᓐᓂᐊᒐᒃᓴᓂᒃ: 

	⁃ ᐊᖅᑯᓯᐅᕐᕕᒃ ᓇᓗᓇᐃᖅᑲᑕᖅᑖᕐᓇᖅᑐᑦ ᑎᓴᒪᓄᑦ-
ᐃᓕᓐᓂᐊᕐᓇᓄᑦ ᐅᓪᓗᓕᒫᖅ ᐃᓕᓐᓂᐊᒐᒃᓴᖅ ᐱᓕᒻᒪᒃᓴᐃᔪᖅ 
ᓄᑖᓂᒃ ᐃᓄᒃᑐᑦ ᐃᓕᓐᓂᐊᖅᑎᑦᑎᔨᓂᒃ.

	⁃ ᕿᒪᑦᑐᕕᒃ ᐃᓕᓴᕆᔭᐅᔾᔪᑎᓕᒃ ᐱᐅᓯᒋᐊᕆᓲᖅ ᐃᓄᒃᑐᑦ 
ᐅᖃᓪᓚᒍᓐᓇᖅᑐᓂᒃ ᐱᓕᕆᔪᓐᓇᖅᓯᓗᑎᒃ ᐃᓄᒃᑎᑐᑦ.

	⁃ ᐊᐅᕐᓂᐊᕐᕕᒃ ᓇᓗᓇᐃᒃᑯᑕᖅ ᐊᑐᐃᓐᓇᐅᑎᑦᑎᔪᖅ ᐃᓄᒃᑎᑐᑦ 
ᐊᐃᑉᐸᕆᓪᓗᓂᐅᒃ ᐅᖃᐅᓯᕆᓪᓗᓂᐅᒃ ᐃᓕᓐᓂᐊᕐᓂᕐᒥᒃ 
ᐃᓄᖕᓄᑦ ᐅᖃᕈᓐᓇᓗᐊᙱᓐᓂᖅᓴᓄᑦ ᐅᖃᐅᓯᖓᓂᒃ.

ᑮᓇᐅᔭᖃᖅᑎᑕᐅᓂᕐᒧᑦ ᑭᖑᕙᖅᓯᒪᒐᓗᐊᖅᑎᓪᓗᒋᑦ, ᐱᕈᕐᕕᒃ 
ᐃᓕᓐᓂᐊᖅᑎᑦᑏᓐᓇᖅᑐᑦ ᐊᒥᓱᓂᒃ ᐃᓕᓐᓂᐊᖃᑎᒌᓂᒃ 
ᐊᒻᒪ ᐱᕙᓪᓕᐊᑎᑦᑎᓯᒪᓪᓗᑎᒃ ᐃᓕᓐᓂᐊᒐᒃᓴᓂᒃ 
ᑐᕌᒐᖃᖅᑐᑦᒃᓂᒃ ᐃᓄᐃᑦ ᐅᖃᐅᓯᖏᓐᓂᒃ, ᐱᖅᑯᓯᖏᓐᓂᒃ ᐊᒻᒪ 
ᖃᓄᐃᙱᑦᑎᐊᕐᓂᖏᓐᓂᒃ. 

ᐃᓕᑕᖅᓯᓂᖅ  

	⁃ +100 ᓄᓇᕗᒻᒥ ᐃᓄᐃᑦ 
ᐃᓕᓐᓂᐊᖅᓯᒪᔪᑦ ᑕᒪᑐᒪᓂ ᐊᕐᕌᒍᒥ 
ᐊᑐᖅᑕᐅᓪᓗᓂ ᐃᓕᑕᖅᓯᓂᖅ

	⁃ 8,300 ᑕᑯᔭᖅᑐᖅᑐᑦ ᐃᓕᑕᖅᓯᓂᖅ 
ᖃᓗᐊᖅ ᐱᓕᕆᕝᕕᐊᓂᒃ 
ᑲᖏᖅᖠᓂᕐᒥ

 
ᑕᕝᕘᓇ ᐱᓕᕆᖃᑎᒌᖕᓂᕐᒧᑦ ᐊᖏᖃᑎᒌᒍᑎᒃᑯᑦ, 
ᐃᓕᑕᖅᓯᓂᖅ ᐱᓕᕆᖃᑎᖃᐃᓐᓇᖅᑐᑦ ᑕᐅᑐᙳᐊᖅᑕᖏᓐᓄᑦ 
ᐊᑐᐃᓐᓇᐅᑎᑦᑎᓪᓗᑎᒃ “ᐃᓄᕙᐃᑎᕝ” ᐃᓕᓐᓂᐊᕐᓂᕐᒥᒃ ᐊᒻᒪ 
ᐃᓕᓐᓂᐊᒐᒃᓴᓂᒃ ᓄᓇᕗᒻᒥ ᓴᖅᑭᔮᖅᑎᑦᑎᓪᓗᑎᒃ ᐃᓄᐃᑦ 
ᐱᖅᑯᓯᖏᓐᓂᒃ, ᐱᒻᒪᕆᐅᒋᔭᖏᓐᓂᒃ ᐊᒻᒪ ᖃᐅᔨᒪᔾᔪᓯᖏᓐᓂᒃ. 
ᐱᓕᕆᐊᖑᓯᒪᓪᓚᕆᒃᑐᖅ ᐊᑐᖅᑕᖓᑦ ᐃᑲᔪᖅᑐᐃᔪᖅ ᒪᒥᓴᕐᓂᕐᒥᒃ, 
ᐊᒃᑐᐊᖃᑎᒌᖕᓂᕐᒥᒃ ᐱᖅᑯᓯᒃᑯᑦ ᐊᒻᒪ ᐊᔪᕈᓐᓃᖅᑕᐅᕙᒃᑐᑦ 
ᓯᕗᓂᒃᓴᒧᑦ, ᐃᑲᔪᖅᓯᓐᓈᖅᖢᑎᒃ ᐋᖅᑭᒃᓱᐃᓪᓗᑎᒃ ᓴᙱᔪᒥᒃ, 
ᓇᖕᒥᓂᖅᓱᕈᓐᓇᖅᑐᓂᒃ ᓄᓇᓕᖕᓂᒃ. ᐃᑲᔪᖅᑕᐅᓪᓗᑎᒃ 
ᒪᑭᒋᐊᖅᑕᒃᑯᓂᓐᓂᒃ ᐃᑲᔪᖅᓯᒪᔪᖅ ᐃᓕᑕᖅᓯᓂᖅ ᑲᒪᒋᔭᖃᖅᖢᑎᒃ 
ᓄᓇᓕᖕᓂ ᑭᙴᒪᒋᔭᐅᔪᓂᒃ, ᐱᔪᓐᓇᖅᓯᕙᓪᓕᐊᓂᕐᒥᒃ, ᐊᒻᒪ 
ᓴᖅᑮᓂᖅ ᑐᑭᖃᑦᑎᐊᖅᑐᓂᒃ ᐃᓕᓐᓂᐊᖓᒃᓴᓂᒃ ᓄᓇᕗᓗᒃᑖᒥ. 

ᑕᒪᑐᒪᓂ ᐊᕐᕌᒍᒥ, ᐃᓕᑕᖅᓯᓂᖅ ᑐᕌᒐᖃᖅᑐᑦ 
ᒪᒃᑯᒃᑐᓂᒃ ᓯᕗᓕᖅᑎᙳᖅᐸᓪᓕᐊᓂᕐᒧᑦ ᐊᒻᒪ ᓄᓇᓖᑦ 
ᐊᔪᕈᓐᓃᖅᐸᓪᓕᐊᓗᑎᒃ ᐃᓄᐃᑦ ᐅᑭᐅᖃᖅᑐᓄᑦ 15-
ᒥᑦ 30-ᒧᑦ. ᐃᓕᓐᓂᐊᕐᓂᒃᑯᑦ, ᐃᓕᓴᕆᔭᐅᔾᔪᑎᑖᕐᓂᒃᑯᒃ, 
ᐱᔭᕆᐅᖅᓴᓂᒃᑯᑦ, ᐊᒻᒪ ᐱᕕᖃᕐᓂᖅᓴᐅᓂᒃᑯᑦ ᐱᙳᐊᕐᓂᕐᒥ 
ᐊᒻᒪ ᐱᙳᐊᖅᑐᓕᕆᓂᕐᒥ ᐱᓕᕆᓂᕐᓂ, ᐅᖓᑖᓂ 100 ᓄᓇᕗᒻᒥ 
ᐃᓄᐃᑦ ᐊᔪᕈᓐᓃᖅᓯᒪᔪᑦ. ᐊᒥᓱᑦ ᐱᒋᐊᖅᓯᒪᒧᑦ ᐊᖏᕐᕋᒥᓃᖢᑎᒃ 
ᓇᖕᒥᓂᖃᓕᖅᖢᑎᒃ ᐅᕝᕙᓘᓐᓃᑦ ᐃᓕᓐᓂᐊᕆᐊᒃᑲᓐᓂᕋᓱᒃᖢᑎᒃ 
ᐃᓕᓐᓂᐊᕐᓂᕐᒥ. ᐊᒥᓱᓄᑦ ᐃᓕᓐᓂᐊᖅᑎᓄᑦ, ᓄᑖᑎᑦ 
ᐊᔪᕈᓐᓃᖅᑕᖏᑦ ᑮᓇᐅᔾᔭᒃᓴᐅᑎᒋᔪᓐᓇᖅᓯᓂᖏᑦ ᐃᑲᔪᖅᓯᒪᔪᖅ 
ᖁᓱᙱᓐᓂᖅᓴᐅᓪᓗᑎᒃ, ᐃᑲᔪᖅᖢᓂᔾᔪᒃ ᐃᓚᑎᒃ, ᐊᒻᒪ 
ᐃᑲᔫᑎᖃᖅᖢᑎᒃ ᓄᓇᓕᖕᓂ ᒪᑭᒪᔾᔪᑎᓄᑦ. 

ᐱᓕᓐᓂᐊᕈᑏᑦ ᐊᐅᓚᓂᕐᓄᑦ – ᓲᕐᓗ ᓴᐃᓕᓴᐃᓂᕐᒥ, 
ᑯᑭᓕᕆᓂᕐᒥ, ᐊᒻᒪ ᕿᒥᕆᐊᓕᕆᓂᕐᒧᑦ ᐃᓕᓐᓂᐊᕈᑏᑦ – 
ᐃᓕᓐᓂᐊᖅᑕᐅᔪᒪᓪᓚᕆᒃᓯᒪᔪᑦ ᐊᒻᒪ ᐃᓕᓐᓂᐊᖅᑕᐅᓯᒪᓪᓗᑎᒃ 
ᑕᒪᐃᓐᓂᒃ ᐃᖃᓗᖕᓂ ᑲᖏᖅᖠᓂᕐᒥᓪᓗ ᐊᕐᕌᓂ. 

ᐊᑕᐅᓯᖅ ᐃᓕᓐᓂᐊᖓᒃᓴᖅ ᐃᓕᑕᖅᓯᓂᕐᒥ ᐅᐱᒍᓱᓪᓚᕆᒃᑐᖅ 
ᐃᒃᑲᑦᑐᓂ ᓂᐅᕈᑎᖃᖃᑦᑕᕐᓂᕐᒧᑦ ᐃᖃᓗᓕᕆᓂᕐᒥ 
ᐃᓕᓐᓂᐊᕐᓂᖅ ᐸᖕᓂᖅᑑᒥ. ᑖᓐᓇ ᒪᕐᕉᖕᓄᑦ ᐃᓕᓐᓂᐊᒐᒃᓴᖅ 
ᐃᑲᔪᖅᑐᐃᓪᓚᑦᑖᖅᑐᑦ ᑲᔪᓰᓐᓇᕈᓐᓇᖅᑐᓂᒃ ᓂᕿᒃᓴᖅᓯᐅᕈᓯᕐᓂᒃ 
ᐊᒻᒪ ᓄᓇᓂᖕᒥ ᒪᑭᒪᔾᔪᑏᑦ ᐱᕈᖅᐸᓪᓕᐊᖁᓪᓗᒋᑦ. ᑕᓪᓕᒪᑦ 
ᐃᓕᓐᓂᐊᖅᑏᑦ ᐃᓕᓐᓂᐊᕌᓂᓚᐅᖅᑐᑦ ᐃᓕᓐᓂᐊᒐᒃᓴᒥᒃ 
ᐃᖅᑲᓇᐃᔭᓕᖅᖢᑎᒡᓗ ᐃᖃᓗᓕᕆᓂᕐᒥ, ᐊᒻᒪ 
ᐃᓕᓐᓂᐊᕈᒥᒋᔭᐅᕙᓪᓕᐊᔪᖅ ᐱᕙᓪᓕᐊᑎᑕᐅᓪᓗᓂ ᐅᑭᐅᒃᑯᑦ 
ᐃᒪᕕᖕᒥ ᖃᓕᕋᓕᖕᓂᐊᕐᓂᕐᒧᑦ ᐃᓕᓐᓂᐊᒐᒃᓴᖅ. 

ᐃᓕᑕᖅᓯᓂᖅ ᐊᖏᒡᓕᕙᓪᓕᐊᑎᑦᑎᔪᖅ ᓱᓕ ᐱᓕᕆᐊᒃᓴᓂᒃ 
ᒥᑭᓐᓂᖅᓴᓂ ᓄᓇᓕᐅᔪᓂ ᐊᒻᒪᓗ, ᑕᐃᒪᐃᑦᑕᕆᐊᖃᕌᖓᑕ, 
ᑎᑭᑎᑦᑎᕙᒃᑐᑦ ᐃᓕᓐᓂᐊᖅᑐᓂᒃ ᓄᓇᓕᖕᓄ – 
ᖁᔭᓐᓇᒦᖑᓪᓗᓂ ᐃᓚᖓ ᑮᓇᐅᔭᖃᖅᑎᑕᐅᓂᕐᒧᑦ 
ᐃᑲᔪᖅᑕᐅᔾᔪᑎ ᐃᑲᔪᖃᑦᑕᕐᓂᖏᓐᓄᑦ ᐊᑭᓕᐅᑕᐅᓪᓗᑎᒃ 
ᐃᓚᐅᔪᑦ ᐊᐅᓪᓚᓂᖏᓐᓄᑦ. ᑕᒪᓐᓇ ᐊᖏᒡᓕᒋᐊᕆᕐᔪᐊᖅᓯᒪᔪᖅ 
ᑎᑭᐅᑎᔪᓐᓇᖅᑕᖏᓐᓄᑦ ᓄᓇᕗᓗᒃᑖᒥ.

ᐃᖅᑲᓇᐃᔭᖅᑐᓂᒃ ᐱᕙᓪᓕᐊᑎᑦᑎᓂᖅ ᑐᕌᒐᕆᔭᐅᓯᒪᔪᖅᑕᐅᖅ, 
ᐃᓕᓐᓂᐊᕐᓃᑦ ᐊᒻᒪ ᐃᑲᔪᖅᑕᐅᓂᕐᒧᑦ ᐱᓕᕆᐊᓂᒃ ᓴᖅᑮᓂᖅ ᐊᒻᒪ 
ᓯᕗᓕᖅᑎᓂᒃ ᐱᕈᖅᑎᑦᑎᕙᓪᓕᐊᓪᓗᓂ. ᐃᓕᑕᖅᓯᓂᖅ ᖃᓗᐊᖅ 
ᐃᓕᓐᓂᐊᕐᕕᒃ ᑲᖏᖅᖠᓂᕐᒥ – ᑲᑎᕝᕕᓪᓗᐊᑕᖅ ᓄᓇᓕᖕᓄᑦ 
– ᐅᖓᑖᓂ 8,300 ᑕᑯᔭᖅᑐᓚᐅᖅᑐᑦ ᑕᒪᑐᒪᓂ ᐊᕐᕌᒍᒥ, 
ᒪᕐᕈᐊᖅᑎᓪᓗᐊ ᐅᓄᕐᓂᖅᓴᐅᔪᑦ ᐊᕐᕌᓂ ᓈᓴᐅᑎᒋᓚᐅᖅᑕᖏᓐᓂ. 
ᐱᓕᕆᕝᕕᒃ ᐊᑐᐃᓐᓇᐅᑎᑦᑎᔪᖅ ᐃᓕᓐᓂᐊᕌᓂᒃᑳᖓᑕ 
ᐱᓕᕆᐊᒃᓴᓂᒃ ᐊᒻᒪ ᐅᓐᓄᒃᑯᑦ ᐱᓕᕆᓂᕐᓂ ᐅᐸᒍᒥᓇᖅᑑᓪᓗᓂ 
ᐃᓂ ᒪᒃᑯᒃᑐᑦ, ᐃᓚᒌᑦ, ᐊᒻᒪ ᓄᓇᓕᖕᓂ ᐃᓚᒋᔭᐅᔪᑦ 
ᑲᑎᖃᑦᑕᖅᖢᑎᒃ ᐃᓕᓐᓂᐊᕆᐊᖅᖢᑎᒃ, ᐱᕈᖅᐸᓪᓕᐊᔭᖅᑐᖅᖢᑎᒃ, 
ᐊᒻᒪ ᖁᕕᐊᓲᑎᖃᖅᖢᑎᒃ ᐃᓄᐃᑦ ᐱᖅᑯᓯᖓᓂᒃ.

“ᐱᔾᔪᑕᐅᓪᓗᑎᒃ ᓂᕿᖃᑦᑎᐊᖃᑦᑕᙱᓐᓂᖅ 
ᐊᒻᒪ ᐅᓄᙱᓗᐊᕐᓂᖏᓐᓄᑦ ᐃᖅᑲᓇᐃᔮᑦ 
ᓄᓇᕗᒻᒥ ᓄᓇᓕᐅᔪᓂ, ᑕᒪᒃᑯᐊ ᐃᓕᓐᓂᐊᒐᒃᓴᑦ 
ᐱᒻᒪᕆᐅᔪᑦ,” ᐅᖃᖅᑐᑦ ᐃᖃᓗᓕᕆᓂᕐᒧᑦ 
ᐃᓕᓐᓂᐊᒐᒃᓴᓄᑦ ᑲᒪᔨ ᔭᐃᒻᔅ ᒨᓐᔅ. 
“ᐱᕕᖃᖅᑎᑦᑎᓲᖅ ᐃᓄᖕᓂᒃ ᐃᖅᑲᓇᐃᔭᕐᓂᕐᒥᒃ 
ᐊᒻᒪ ᓂᐅᕕᖃᑦᑕᕈᓐᓇᖅᓯᓪᓗᑎᒃ 
ᑮᓇᐅᔾᔭᒃᓴᓂᖏᓐᓄᑦ ᓂᕿᖃᕈᑕᐅᓕᖅᖢᓂᓗ 
ᐃᓚᖏᓐᓄᑦ.” 



ᕿᑭᖅᑖᓗᒃ ᑯᐊᐳᕆᓴᓐ

	⁃ 12 ᐃᓄᐃᑦ ᐃᓕᓐᓂᐊᖅᖢᑎᒃ 
ᐃᖅᑲᓇᐃᔭᖅᑐᑦ ᐃᒃᑲᑦᑐᓂ 
ᐃᖃᓗᓕᕆᕝᕕᖕᓂ ᐃᖅᑲᓇᐃᔭᕐᕕᐅᔪᓂ

 
ᑮᓇᐅᔾᔭᒃᓴᓇᓱᐊᖅᑎᐅᙱᑦᑐᓄᑦ 

ᐱᓕᕙᓪᓕᐊᕝᕕᐅᔪᓄᑦ ᐊᑐᖅᑕᐅᔪᓄᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᓂᑦ, ᕿᑭᖅᑖᓗᒃ ᑯᐊᐳᕇᓴᒃᑯᑦ (QC) ᐊᒃᓲᕉᑎᖃᖅᑐᑦ 
ᐱᐅᓯᒋᐊᕆᓂᕐᒥᒃ ᐃᓄᖃᑎᒌᖕᓂᕐᒧᑦ ᒪᑭᒪᔾᔪᑎᓄᓪᓗ 
ᖃᓄᐃᙱᑦᑎᐊᕐᓂᕐᓂᒃ ᕿᑭᖅᑕᓂ ᐃᓄᖁᑎᖏᓐᓄᑦ 
ᐊᑐᖅᑕᐅᓗᑎᒃ ᑮᓇᐅᔭᖃᖅᑎᑦᑎᔾᔪᑏᑦ ᐊᑐᕈᒥᓇᑦᑎᐊᖅᑐᓄᑦ 
ᓄᓇᓕᖕᓂ ᓇᖕᒥᓂᖃᕐᓂᕐᒧᑦ ᐱᕕᒃᓴᐃᑦ. 

ᔫᓂ 2023-ᒥ, ᐱᓕᕆᖃᑎᒋᓯᒪᔭᕗᑦ ᕿᑭᖅᑖᓗᒃ ᑯᐊᐳᕇᓴᒃᑯᑦ 
(QC) ᑐᑭᓯᔭᐅᓗᑎᒃ ᑭᒡᓕᓯᓂᐊᕐᓂᕐᒧᑦ ᖃᐅᔨᓴᕈᑏᑦ 
ᐊᒻᒪ ᐃᖅᑲᓇᐃᔭᖅᑐᓕᕆᔨᐅᔭᕆᐊᓖᑦ ᑭᙴᒪᒋᔭᐅᔪᑦ 

ᐱᕙᓪᓕᐊᑎᑕᐅᖁᓪᓗᒋᑦ ᐃᒃᑲᑦᑐᓂ ᐃᖃᓗᓕᕆᓃᑦ ᕿᑭᖅᑕᓂ 
ᓄᓇᖁᑖᓂ. 2024-ᒥ, ᕿᑭᖅᑖᓗᒃ ᑯᐊᐳᕇᓴᒃᑯᑦ (QC) 
ᐱᒋᐊᓚᐅᖅᑐᑦ ᐃᒃᑲᑦᑐᓂ ᐃᖃᓗᓕᕆᓂᕐᒧᑦ ᐃᓕᓐᓂᐊᕐᓂᕐᓂᒃ 
ᐊᒻᒪ ᐃᓕᓐᓂᐊᕐᓗᑎᒃ ᐃᖅᑲᓇᐃᔭᕐᓗᑎᒃ ᐱᓕᕆᐊᓂᒃ 
ᐱᕙᓪᓕᐊᑎᑦᑎᔪᓂᒃ ᓇᒃᑯᓕᒫᖅ. ᐃᓕᓐᓂᐊᕐᓂᕐᒧᑦ ᐱᓕᕆᐊᖅ 
ᐊᐅᓚᓂᖃᓚᐅᖅᑐᑦ ᖁᕝᕙᓯᖕᓂᖅᓴᓂ ᐃᓕᓐᓂᐊᖅᑎᓂ 
ᓴᓂᕋᔭᖕᒥ ᐃᒡᓗᓕᖕᒥᓗ, ᐊᒻᒪᓗ ᕿᑭᖅᑖᓗᒃ ᑯᐊᐳᕇᓴᒃᑯᑦ (QC) 
ᐊᖏᒡᓕᒋᐊᕆᔪᒪᔪᑦ ᐱᓕᕆᐊᒥᒃ ᓴᓂᑭᓗᐊᕐᒧᑦ ᑭᙵᓄᓪᓗ. ᑕᒪᓐᓇ 
ᐃᓕᓐᓂᐊᒐᒃᓴᖅ ᐱᕙᒌᔭᐃᔪᖅ ᐱᔪᒥᓇᖅᑐᓂᒃ, ᐊᔪᙱᑦᑐᓂᒃ 
ᒪᒃᑯᒃᑐᓂᒃ ᐃᖅᑲᓇᐃᔮᓄᑦ ᐃᓚᖓᓐᓂ ᓄᓇᕘᒻᒥ ᒪᑭᒪᔾᔪᑎᑎᒍᑦ 
ᐱᖅᑯᓯᒃᑯᓪᓗ ᐱᒻᒪᕆᐅᓪᓚᕆᒃᑐᓂ ᓴᓇᕝᕕᐅᔪᓂ. 

ᐃᓕᓐᓂᐊᕐᓗᑎᒃ ᐃᖅᑲᓇᐃᔭᕐᓗᑎᒃ ᐱᓕᕆᐊᖅ 
ᐋᖅᑭᒃᓱᖅᑕᐅᓯᒪᒧᖅ ᐃᖅᑲᓇᐃᔭᕐᓗᑎᒃ ᐃᓕᓐᓂᐊᕐᓗᑎᒡᓗ 
ᐃᓄᐃᑦ ᐃᖃᓗᓕᕆᓂᕐᒧᑦ ᐱᓕᕆᓕᒻᒪᒃᓴᓗᑎᒃ 
ᐱᕙᓪᓕᐊᓂᖃᕈᒪᒍᑎᒃ ᑕᒪᒃᑯᓇᓂ ᓴᓇᕝᕕᐅᔪᓂ. ᐃᓕᓐᓂᐊᒐᒃᓴᖅ 
ᐃᖅᑲᓇᐃᔭᖅᑎᒃᓴᖅᓯᐅᖅᓯᒪᔪᖅ ᕿᑭᖅᑕᓂ ᓄᓇᖁᑎᓗᒃᑖᖏᓐᓂ. 
2024-2025-ᒥ, ᐱᓕᕆᐊᒃᓴᑦ 12-ᓂᒃ ᐃᓕᓐᓂᐊᖅᑎᖃᓚᐅᖅᑐᑦ, 
ᐊᒻᒪ ᕿᑭᖅᑖᓗᒃ ᑯᐊᐳᕇᓴᒃᑯᑦ (QC) ᓂᕆᐅᒃᑐᑦ 10-ᓂᒃ 2025-
2026-ᒥ, ᐱᖃᓯᐅᑎᓪᓗᖏᑦ ᑎᓴᒪᑦ ᐅᑎᖅᑐᑦ ᐃᓕᓐᓂᐊᖅᑏᑦ 
ᑭᖑᓂᖔᑦᑎᓐᓂ ᐃᓕᓐᓂᐊᖃᑕᐅᓚᐅᖅᑐᓂ. 

ᓄᓇᕗᒻᒥ ᐃᖃᓗᓕᕆᓂᕐᒧᑦ ᐱᕙᓪᓕᐊᓯᒪᓪᓚᕆᒃᑐᑦ 
ᐃᓚᒋᔭᐅᒃᑲᓐᓂᐅᔭᕐᓂᕐᒧᑦ ᓄᓇᕗᒻᒥ ᒪᑭᒪᔾᔪᑎᑎᒍᑦ 
ᖃᐃᔪᓂ ᐊᕐᕌᒎᓂᐊᖅᑐᓂ, ᐱᓕᕆᐊᓪᓗ ᓲᕐᓗ ᑕᒪᒃᑯᐊ 
ᐊᑐᖅᑕᐅᔭᕆᐊᖃᓪᓚᑦᑖᖅᑐᑦ ᐋᖅᑭᒃᓱᐃᕙᓪᓕᐊᓂᕐᒧᑦ ᐊᔪᙱᑦᑐᓂᒃ 
ᐃᖅᑲᓇᐃᔭᕈᓐᓇᖅᑐᓂᒃ ᐃᓄᖕᓂᒃ ᐱᕚᓪᓕᕈᑎᒃᓴᖃᕐᓂᐊᖅᑐᑦ 
ᑕᒪᒃᑯᓇᙵᑦ ᐱᕕᒃᓴᐅᔪᓂᒃ. 

ᐱᙳᐊᖅᑐᓕᕆᔨᒃᑯᑦ ᐊᒻᒪᓗ 
ᒥᕐᖑᐃᖅᒥᕐᕕᓕᕆᔨᒃᑯᑦ ᑲᑐᔾᔨᖃᑎᒌᑦ 
ᓄᓇᕗᒻᒥ 

	⁃ 26 ᐱᓕᕆᐊᑦ ᑲᑎᑦᑎᑦᑎᓃᑦ 
14-ᓂ ᓄᓇᓕᐅᔪᓂ 1,500-ᓄᑦ 
ᒪᒃᑯᒃᑐᓄᑦ ᐃᓚᐅᔪᓄᑦ

	⁃ 118 ᐱᙳᐊᖅᑐᓕᕆᓂᕐᒧᑦ 
ᐱᓕᕆᔨᓪᓚᑦᑖᑦ ᐊᒻᒪ ᒪᒃᑯᒃᑐᐃᑦ 
ᓯᕗᓕᖅᑏᑦ ᐃᓕᓐᓂᐊᖅᑎᑕᐅᔪᑦ

 
ᐱᙳᐊᖅᑐᓕᕆᔨᒃᑯᑦ ᐊᒻᒪᓗ ᒥᕐᖑᐃᖅᓯᕐᕕᓕᕆᔨᒃᑯᑦ ᑲᑐᔾᔨᖃᑎᒌᑦ 
ᓄᓇᕗᒻᒥ (RPAN) ᑮᓇᐅᔾᔭᒃᓴᓇᓱᐊᖅᑎᐅᙱᖢᑎᒃ ᑎᒥᐅᔪᑦ 
ᐱᓕᕆᔪᒪᓂᖃᓪᓚᑦᑖᖅᑐᑦ ᐱᐅᓯᒋᐊᖅᑕᐅᓗᑎᒃ ᓄᓇᕗᒻᒥ 
ᐱᙳᐊᖅᑐᓕᕆᓂᕐᒧᑦ ᓴᓇᕝᕕᐅᔪᖅ ᐊᑐᖅᑕᐅᓗᓂ ᒪᒃᑯᒃᑐᓂᒃ 
ᓯᕗᓕᖅᑎᖑᕐᓂᕐᒧᑦ ᐃᓕᓐᓂᐊᕐᓂᕐᒥᒃ ᐊᒻᒪ ᐃᖅᑲᓇᐃᔮᓂᒃ. 
ᐱᙳᐊᖅᑐᓕᕆᔨᒃᑯᑦ ᐊᒻᒪᓗ ᒥᕐᖑᐃᖅᓯᕐᕕᓕᕆᔨᒃᑯᑦ ᑲᑐᔾᔨᖃᑎᒌᑦ 
ᓄᓇᕗᒻᒥ (RPAN) ᓂᐱᐅᔪᑦ ᓄᓇᕗᒻᒥ ᐱᙳᐊᖅᑐᓕᕆᓂᕐᒧᑦ 
ᐱᓕᕆᐊᖑᕙᓪᓕᐊᓇᓱᐊᖅᑐᓄᑦ ᐊᑐᐃᓐᓇᐅᑎᑦᑎᓪᓗᑎᒡᓗ 
ᐃᓕᓐᓂᐊᕐᓂᕐᒥᒃ ᐱᓕᒻᒪᒃᓴᓂᕐᒧᓪᓗ ᐱᕕᒃᓴᐅᔪᓂᒃ, 
ᐱᕙᓪᓕᐊᑎᑦᑎᓃᑦ ᐃᑲᔫᑎᒃᓴᓄᑦ, ᐊᒻᒪ ᐱᕙᓪᓕᐊᑎᑦᑎᓂᖅ 
ᐱᓕᕆᓪᓚᑖᕐᑐᓂᒃ ᐱᓕᕆᖃᑎᒌᒃᑐᒃ ᐊᔾᔨᒌᒥᒃ-ᐃᓱᒪᓖᑦ ᑎᒥᐅᔪᑦ. 

ᐱᓕᕆᖃᑎᖃᖅᓯᒪᔪᒍᑦ ᐱᙳᐊᖅᑐᓕᕆᔨᒃᑯᑦ ᐊᒻᒪᓗ 
ᒥᕐᖑᐃᖅᓯᕐᕕᓕᕆᔨᒃᑯᑦ ᑲᑐᔾᔨᖃᑎᒌᑦ ᓄᓇᕗᒻᒥ (RPAN) ᐅᖓᑖᓂ 
ᑕᓪᓕᒪᑦ ᐊᕐᕌᒍᐃᑦ ᐃᑲᔪᖅᑐᖅᖢᑎᒍᑦ ᐱᓕᕆᐊᒃᓴᖏᓐᓂ, ᐊᒻᒪ 
2022-ᒥ, ᓴᖅᑮᓯᒪᓪᓗᑕ ᐱᖓᓱᓄᑦ-ᐊᕐᕌᒍᓄᑦ ᐱᓕᕆᖃᑎᒌᖕᓂᕐᒧᑦ 
ᑮᓇᐅᔭᖃᖅᑎᑕᐅᓪᓗᑎᒃ #YouthLeadersUnlimited 
ᐱᓕᒻᒪᒃᓴᓂᕐᒧᑦ ᐱᓕᕆᐊᒧᑦ. ᑕᒪᓐᓇ ᐱᓕᒻᒪᒃᓴᓂᖅ ᑲᑎᑦᑎᑎᓲᖅ 

ᓄᓇᕗᒻᒥᐅᓂᒃ ᐅᑭᐅᓕᖕᓂᒃ 16-ᒥᑦ 29-ᒧᑦ ᓄᓇᕗᓗᒃᑖᒥ 
ᐃᓕᑦᑎᖁᓪᓗᒋᑦ ᑐᙵᕕᐅᔪᓂᒃ ᐊᔪᙱᑕᐅᓕᖅᐸᒃᑐᓂᒃ 
ᓴᓇᓂᕐᒧᑦ ᐱᙳᐊᖅᑐᓕᕆᔨᒃᑯᓐᓄᑦ ᐊᒻᒪ ᓯᕗᓕᖅᑎᐅᓗᑎᒃ 
ᐱᙳᐊᖅᑐᓕᕆᔨᒃᑯᑦ ᐊᒻᒪᓗ ᒥᕐᖑᐃᖅᓯᕐᕕᓕᕆᔨᒃᑯᑦ ᑲᑐᔾᔨᖃᑎᒌᑦ 
ᓄᓇᕗᒻᒥ (RPAN) ᐊᐅᔭᒃᑯᑦ ᐊᒻᒪ ᐅᑭᐅᒃᑯᑦ ᐱᓕᕆᐊᓄᑦ.

ᐱᙳᐊᖅᑐᓕᕆᔨᒃᑯᑦ ᐊᒻᒪᓗ ᒥᕐᖑᐃᖅᓯᕐᕕᓕᕆᔨᒃᑯᑦ 
ᑲᑐᔾᔨᖃᑎᒌᑦ ᓄᓇᕗᒻᒥ (RPAN) ᐃᓕᓐᓂᐊᖅᑎᑦᑎᓗᑎ 
ᒪᕐᕉᖕᓂᒃ ᐱᓕᒻᒪᒃᓴᓂᕐᒧᑦ ᐃᓕᓐᓂᐊᒐᒃᓴᓂᒃ ᔫᓂ ᐊᒻᒪ 
ᓄᕕᐱᕆ 2024-ᒥ 118-ᓄᑦ ᐱᙳᐊᖅᑐᓕᕆᔨᓪᓚᑦᑖᓄᑦ 
ᐊᒻᒪ ᒪᒃᑯᒃᑐᓄᑦ ᓯᕗᓕᖅᑎᓄᑦ. ᐱᓕᒻᒪᒃᓴᓃᑦ ᐱᖃᓯᐅᔾᔨᔪᑦ 
ᑲᑎᓐᓂᕐᓂᒃ ᓯᕗᓕᖅᑎᐅᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ, 
ᑮᓇᐅᔭᓕᕆᔪᓐᓇᖅᓯᓂᕐᒥᒃ, ᐃᓕᓐᓂᐊᒐᒃᓴᓄᑦ ᐸᕐᓇᐃᓂᕐᒧᑦ, 
ᐱᓕᕆᖃᑎᒌᒍᓐᓇᖅᓯᓂᕐᒧᑦ, ᐊᐅᓚᑦᑎᓂᖅ ᐃᓕᖅᑯᓯᐅᕙᒃᑐᓂᒃ, 
ᐊᒻᒪ ᓴᖅᑮᓂᖅ ᐃᓚᐅᑎᑦᑎᓂᐅᕙᒃᑐᓂᒃ. ᑕᕝᕙᓂ ᐱᓕᒻᒪᒃᓴᓂᕐᒥ, 
ᐃᓕᓐᓂᐊᖅᑐᑦ ᐊᐅᓚᑦᑎᔪᓐᓇᖅᓯᓪᓗᑎᒃ ᐱᙳᐊᖅᑐᓕᕆᓂᕐᒧᑦ 
ᐱᓕᕆᐊᓂ ᐊᖏᕐᕋᖏᓐᓂ ᓄᓇᓕᐅᔪᓂ, ᐱᖃᓯᐅᑎᓪᓗᒋᑦ 
ᐱᙳᐊᖅᑐᓕᕆᔨᒃᑯᑦ ᐊᒻᒪᓗ ᒥᕐᖑᐃᖅᓯᕐᕕᓕᕆᔨᒃᑯᑦ ᑲᑐᔾᔨᖃᑎᒌᑦ 
ᓄᓇᕗᒻᒥ (RPAN) ᖁᕕᐊᓱᓕᕆᑦᑎ ᐊᐅᔭᒃᑯᑦ ᐃᓕᓐᓂᐊᕐᓂᕐᓂ 
ᐊᒻᒪ ᐅᑭᐅᒃᑯᑦ ᐃᓕᓐᓂᐊᕌᓂᒃᑳᖓᑕ, ᐊᒻᒪ PD ᑲᑎᓐᓂᕐᓄᑦ 
ᐱᓇᓱᐊᕈᓯᕐᒥ ᒪᒃᑯᒃᑐᓄᑦ ᐱᓕᕆᐊᓄ. 2024-ᒥ, 14-ᖑᔪᑦ 
ᓄᓇᓃᑦ ᑲᑎᓐᓂᖃᖅᑎᑦᑎᖃᑦᑕᓚᐅᖅᑐᑦ ᐱᙳᐊᖅᑐᓕᕆᔨᒃᑯᑦ 
ᐊᒻᒪᓗ ᒥᕐᖑᐃᖅᓯᕐᕕᓕᕆᔨᒃᑯᑦ ᑲᑐᔾᔨᖃᑎᒌᑦ ᓄᓇᕗᒻᒥ (RPAN) 
ᐊᐅᔭᒃᑯᑦ ᑲᑎᓐᓂᐅᕙᒃᑐᓂᒃ ᐅᕝᕙᓘᓐᓃᑦ ᐅᑭᐅᒃᑯᑦ ᒪᒃᑯᒃᑐᑦ 
ᐃᓕᓐᓂᐊᕌᓂᒃᑳᖓᑕ ᐱᓕᕆᐊᓄᑦ, ᑲᑎᖢᒋᑦ 26 ᐱᓕᕆᐊᑦ 
ᑎᑭᐅᑎᓪᓗᑎᒃ ᐅᖓᑖᓄᑦ 1,500 ᒪᒃᑯᒃᑐᓄᑦ.

2024 ᐱᒻᒪᕆᐅᓯᒪᖕᒥᔪᖅ ᐊᕐᕌᒍ ᑖᒃᑯᓄᖓ ᐱᙳᐊᖅᑐᓕᕆᔨᒃᑯᑦ 
ᐊᒻᒪᓗ ᒥᕐᖑᐃᖅᓯᕐᕕᓕᕆᔨᒃᑯᑦ ᑲᑐᔾᔨᖃᑎᒌᑦ ᓄᓇᕗᒻᒦᒃᑯᓐᓄᑦ 

(RPAN), ᒪᕐᕉᒃ ᐱᙳᐊᖅᑐᓕᕆᓂᕐᒥ ᐃᖅᑲᓇᐃᔭᖅᑏᑦ 
ᑐᓂᔭᐅᓚᐅᖅᑎᓪᓗᒋᑦ ᐱᙳᐊᖅᑐᓕᕆᓂᕐᒧᑦ ᐅᑭᐅᖅᑕᖅᑐᒥ 
ᐱᓕᒻᒪᒃᓴᓂᕐᒥ ᐃᓕᓐᓂᐊᒐᒃᓴᒥ ᐊᐅᓚᑦᑎᓂᕐᒧᑦ ᐃᓕᓴᕆᔭᐅᔾᔪᑎᒥᒃ, 
ᓯᕗᓪᓕᐹᖑᓪᓗᑎᒃ ᐃᓅᒃ ᓄᓇᕗᒻᒥ ᑕᐃᒪᐃᑦᑕᕆᐅᖅᑑᒃ. 

ᖁᕕᐊᓱᒃᑐᒍᑦ ᓴᖅᑮᔭᕆᐊᒃᓴᖅ ᓄᑖᒥᒃ ᑕᓪᓕᒪᓄᑦ-ᐊᕐᕌᒍᓄᑦ 
ᐊᖏᖃᑎᒌᒍᒻᒥᒃ ᑖᒃᑯᓄᖓ ᐱᙳᐊᖅᑐᓕᕆᔨᒃᑯᑦ ᐊᒻᒪᓗ 
ᒥᕐᖑᐃᖅᓯᕐᕕᓕᕆᔨᒃᑯᑦ ᑲᑐᔾᔨᖃᑎᒌᑦ ᓄᓇᕗᒻᒥ (RPAN) 
ᐱᒋᐊᖅᖢᒍ ᐊᐃᕐᕆᓕ 2025-ᒥ, ᐃᑲᔪᖅᑐᐃᖏᓐᓇᖁᓪᓗᑕ 
#YouthLeadersUnlimited (ᒪᒃᑯᒃᑐᑦ ᓯᕗᓕᖅᑎᐅᓂᕐᒧᑦ 
ᑭᒡᓕᖃᙱᑦᑐᑦ) ᐱᓕᒻᒪᒃᓴᓂᕐᒧᑦ ᐱᓕᕆᐊᖏᓐᓂᒃ. 
ᑲᑎᖢᒋᑦ ᒪᒃᑯᒃᑯᓄᒃ ᓯᕗᓕᖅᑎᐅᓂᕐᒧᑦ, ᐃᖅᑲᓇᐃᔮᒧ 
ᐱᕙᒌᔭᕐᓂᖅ, ᐊᒻᒪ ᐱᐅᓂᖏᓐᓄᑦ ᐃᓕᓐᓂᐊᒐᒃᓴᑦ 
ᓄᑕᖅᑲᓄᑦ, ᑕᒪᓐᓇ ᐱᓕᕆᐊᖑᔪᒪᔪᖅ ᐃᑲᔪᖃᑦᑕᖅᑐᖅ 
ᓄᓇᓖᑦ ᐱᓕᕆᔪᓐᓇᖅᓯᑎᑕᐅᓪᓗᑎᒃ ᐱᙳᐊᖅᑐᓕᕆᓂᕐᒥ 
ᓴᓇᕝᕕᐅᔪᓂ. ᐱᓕᕆᐊᒃᓴᖅᑕᖃᙱᑎᓪᓗᒍ, ᐊᒥᓱᑦ ᓄᓇᓖᑦ 
ᐃᖅᑲᓇᐃᔭᖅᑎᖃᕋᔭᙱᑦᑐᑦ ᐅᕝᕙᓘᓐᓃᑦ ᐃᑲᔫᑎᒃᓴᖃᕋᔭᙱᑦᑐᑦ 
ᐊᐅᓚᑕᐅᖁᓪᓗᖏᑦ ᑕᒪᒃᑯᐊ ᐊᐅᔭᒃᑯᑦ ᐊᒻᒪ ᐅᑭᐅᒃᑯᑦ ᐱᓕᕆᓃᑦ.

NCC ᐱᕙᓪᓕᐊᑎᑦᑎᓂᖅ

	⁃ 15 ᐃᓄᐃᑦ ᐃᓕᓐᓂᐊᖅᑏᑦ 
ᓴᓇᔨᓪᓚᑦᑖᖑᓂᕐᒧᑦ ᐃᓕᓐᓂᐊᕐᓃᑦ ᐊᒻᒪ 
ᐃᓕᓐᓂᐊᕐᓗᑎᒃ ᐃᖅᑲᓇᐃᔭᕐᓗᑎᒃ ᐱᓕᕆᐊᑦ 

 
ᓄᓇᕗᑦ 3000, ᐅᕝᕙᓘᓐᓃᑦ ᐃᒡᓗᓕᐅᖃᑎᒌᖕᓂᖅ ᑐᑭᖃᖅᑐᖅ 
“ᐃᒡᓗᓕᐅᖃᑎᒌᖕᓂᖅ”, ᐱᓕᕆᐊᖑᔪᒪᓪᓚᕆᒃᑐᖅ, ᐊᒥᓱᓂᒃ-
ᑮᓇᓕᒃ ᐱᓕᕆᐊᒃᓴᖅ ᓴᖅᑭᑕᐅᔪᑦ ᒐᕙᒪᖏᓐᓂ ᓄᓇᕘᒻᒥ 
ᐃᒡᓗᓕᕆᔨᕐᔪᐊᒃᑯᓐᓂ ᑲᒪᒋᔭᐅᖁᓪᓗᒋᑦ ᓄᓇᕗᒻᒥ ᐊᑯᓂᐅᔪᒃᑯᑦ 
ᐃᒡᓗᓕᕆᓂᕐᒧᑦ ᐊᒃᓱᕈᕐᓇᐅᑕᐅᔪᑦ. ᑐᕌᒐᓪᓗᐊᑕᖅ ᓄᓇᕗᑦ 
3000-ᒥ ᓴᓇᔪᒪᓪᓗᑎᒃ 3000-ᓂᒃ ᓄᑖᓂᒃ ᐃᒡᓗᓂᒃ 
2030-ᖑᖅᑳᖅᑎᓐᓇᒍ. NCC ᐱᕙᓪᓕᐊᑎᑦᑎᔩᑦ (NCCD) 
ᐱᓕᕆᐊᒃᓴᓖᑦ ᓴᓇᓂᕐᒧᑦ ᐊᒥᓱᒻᒪᕆᖕᓂᒃ ᑖᒃᑯᓇᓂ 3000-ᓂ 
ᐃᒡᓗᒃᓴᓂᒃ. ᑲᒪᒋᔭᐅᓯᓐᓈᕐᓗᑎᒃ ᐃᒡᓗᓕᕆᓂᕐᒧᑦ ᐊᒃᓱᕈᕐᓇᖅᑐᑦ 
ᑐᕌᒐᐅᔪᑦ ᐱᓕᕆᐊᒥ, NCCD-ᑯᑦ ᐊᒻᒪ ᒪᑭᒋᐊᖅᑕᒃᑯᑦ ᐊᑐᖅᓯᒪᔪᑦ 
ᑕᒪᑐᒥᖓ ᐃᓕᓐᓂᐊᒐᒃᓴᒥᒃ ᐃᓄᖕᓄᑦ ᐃᑲᔪᕈᒪᔪᓄᑦ ᑕᒪᑐᒥᖓ 
ᐱᓕᕆᐊᒥᒃ ᐱᙳᖅᑎᑦᑎᓂᕐᒧᑦ. 

ᐊᐃᕐᕆᓕ 2023-ᒥ, NCCD-ᑯᑦ ᐃᓕᓐᓂᐊᖅᑎᑦᑎᓯᒋᐊᓚᐅᖅᑐᑦ 
ᓴᓇᔨᓪᓚᑦᑖᖑᓂᕐᒧᑦ ᐃᓕᓐᓂᐊᖅᑎᑦᑎᓂᕐᒥᒃ ᐊᒻᒪ ᐃᓕᓐᓂᐊᕐᓗᑎᒃ 
ᐃᖅᑲᓇᐃᔭᕐᓗᑎᒃ ᐱᓕᕆᐊᒥ ᓄᓇᕗᒻᒥ ᐃᓄᖕᓄᑦ ᐃᓚᐅᔪᒪᔪᓄᑦ 
ᐃᒡᓗᓕᐅᕐᓂᕐᒧᑦ ᓴᓇᕝᕕᐅᔪᓂ. ᐃᓕᓐᓂᐊᕌᓂᒃᑯᑎᒃ, ᐃᓚᐅᔪᑦ 

ᐃᖅᑲᓇᐃᔭᓕᖅᑎᑕᐅᓂᐊᖅᑐᑦ NCCD-ᑯᓐᓄᑦ ᐱᓕᕆᐊᖃᕐᓗᑎᒃ 
ᓄᓇᕗᒻᒥ 3000 ᐃᒡᓗᓕᐅᕐᓂᕐᒧᑦ ᐅᕝᕙᓘᓐᓃᑦ ᐊᑕᐅᓯᕐᒥ NCCD-
ᑯᑦ ᓂᐅᕐᕈᓯᕐᓂᕐᒧᑦ ᐱᓕᕆᐊᓄᑦ. ᐃᓕᓐᓂᐊᖅᑏᑦ ᐱᕕᒃᓴᖃᖅᑐᑦ 
ᐱᓕᕆᓗᑎᒃ ᓴᓇᔨᐅᓪᓚᑦᑖᕐᓂᕐᒧᑦ ᖃᐅᔨᓴᖅᑕᐅᔾᔪᑎᓂᒃ ᐊᒻᒪ 
ᑎᑎᕋᖅᑕᐅᓯᒪᓗᑎᒃ ᐃᓕᓐᓂᐊᕐᓗᑎᒃ ᐃᖅᑲᓇᐃᔭᕐᓗᑎᒃ. 
ᓯᕗᓪᓕᖅᐹᖓᓂ ᐊᕐᕌᒍᐊᓂ ᐊᐅᓚᓂᕐᒥ, ᐱᓕᕆᐊᖅ 
ᐊᑐᐃᓐᓇᐅᑎᑕᐅᓯᒪᔪᖅ ᐃᒃᐱᐊᕐᔪᖕᒥ, ᐊᕐᕕᐊᓂ, ᖃᒪᓂ’ᑐᐊᒥ, 
ᐃᖃᓗᒃᑑᑦᑎᐊᒥ, ᐅᖅᓱᖅᑑᒥ, ᐃᖃᓗᖕᓂ, ᑲᖏᖅᖠᓂᕐᒥ, ᐊᒻᒪ 
ᑕᓗᕐᔪᐊᒥ ᐊᒻᒪ 15-ᓂᒃ ᐃᓚᐅᔪᖃᖅᖢᓂ. ᐊᐃᕐᕆᓕ 2024-ᒥ, 
ᐱᓕᕆᖃᑎᖃᖅᖢᑎᒃ NCCD-ᑯᓐᓂᒃ ᑐᕌᒐᖃᕐᓂᖅᓴᐅᔪᒪᓕᖅᖢᑎᒃ 
ᑕᒪᑐᒧᖓ ᐱᓕᕆᐊᒧᑦ ᐃᓚᓕᐅᔾᔨᓯᒪᓗᑎᒃ ᐊᑕᖏᕐᓗᑎᒃ ᓄᓇᕗᒻᒥ 
ᓄᓇᓕᐅᔪᓂᒃ ᐊᑐᕐᓂᐊᖅᑐᓂ ᐊᕐᕕᓂᓕᖕᓂ ᐊᕐᕌᖑᓂ.

ᐅᖃᐅᓯᒃᓴᐅᓯᒪᔪᑦ ᑕᒪᑐᒧᖓ ᐱᓕᕆᐊᒧᑦ ᐱᐅᓪᓚᕆᒃᓯᒪᔪᑦ. 
ᐃᓕᓐᓂᐊᖅᑐᑦ ᐃᖅᑲᓇᐃᔮᑦᑎᐊᕙᒃᑖᖅᐸᓪᓕᐊᔪᑦ ᓄᓇᓕᖏᓐᓂ, 
ᐱᓕᕆᕙᓪᓕᐊᓪᓗᑎᒃ ᐃᓕᓐᓂᐊᖅᖢᑎᒃ ᐃᖅᑲᓇᐃᔭᖅᖢᑎᒃ ᐊᒻᒪ 
ᐊᑯᓂᐅᔪᒃᑯᑦ ᐃᖅᑲᓇᐃᔮᖃᓕᖢᑎᒃ ᐃᒡᓗᓕᐅᕐᓂᕐᒧᑦ ᓴᓇᕝᕕᐅᔪᓂ. 
ᐃᒡᓗᓕᐅᕐᓂᖅ ᐃᓚᒋᔭᐅᕐᔪᐊᖅᑐᑦ ᓄᓇᕗᒻᒥ ᒪᑭᒪᔾᔪᑎᓄᑦ, ᐊᒻᒪ 
ᐱᓕᒻᒪᒃᓴᕐᓂᕐᒧᑦ ᐱᓕᕆᐊᒃᓴᑦ ᑕᐃᒪᐃᑦᑐᑦ ᐱᕐᒧᐊᖑᔪᑦ ᓴᓇᕝᕕᕐ 
ᖃᓄᐃᙱᑦᑎᐊᖁᓪᓗᒍ. 

ᖁᕝᕙᕆᐊᕐᓂᖅ ᐃᖅᑲᓇᐃᔭᕐᕕᖕᒥ ᐱᔭᕆᐅᖅᓴᓂᕐᒧᑦ 
ᑮᓇᐅᔭᖃᖅᑎᑕᐅᔾᔪᑏᑦ ᐃᑲᔪᖅᑐᐃᓲᑦ ᑖᒃᑯᓄᖓᓪᓚᑦᑖᖅ 
ᐱᓕᕆᔨᓪᓚᑦᑖᙳᖅᐸᓪᓕᐊᓂᕐᒧᑦ ᐃᓕᓐᓂᐊᕐᓂᕐᓂᒃ 
ᓯᕗᕙᕆᐊᖅᑕᐅᖁᓪᓗᒋᑦ ᐃᓄᐃᑦ ᓯᕗᓕᖅᑏᑦ ᐊᒻᒪ 
ᓴᙱᒃᑎᒋᐊᕐᓗᒋᑦ ᑎᒥᐅᔪᑦ ᐱᔨᑦᑎᕋᖅᑐᑦ ᐃᓄᐃᑦ ᓄᓇᓕᖏᓐᓂᒃ. 
ᑎᓴᒪᑦ ᐃᖅᑲᓇᐃᔭᕐᕖᑦ ᐃᓕᓐᓂᐊᖅᑎᑦᑎᓚᐅᖅᑐᑦ ᖁᕝᕙᕆᐊᕐᓂᖅ 
ᑮᓇᐅᔭᖃᖅᑎᑦᑎᓂᕐᓂᒃ ᐱᓕᒻᒪᒃᓴᓂᕐᒧᑦ ᐊᕐᕌᒎᓵᖅᑐᒥ, 
ᐊᔾᔨᒌᙱᑦᑐᓂᒃ ᖃᓄᐃᑉᐸᓪᓕᐊᓂᖏᓐᓄᑦ ᐱᔭᕇᖅᓯᓂᖅ. 

ᑕᒪᓐᓇ ᑮᓇᐅᔭᖃᖅᑎᑦᑎᓂᖅ ᐃᑲᔪᓲᖅ ᐃᓄᖕᓂᒃ ᑎᒥᐅᔪᓂᓪᓗ 
ᐊᓂᒍᐃᖁᓪᓗᒋᑦ ᐃᖅᑲᓇᐃᔭᓕᖅᑎᑦᑎᓂᕐᒥᒃ ᐊᒻᒪ 
ᐱᔪᒥᓴᐃᓂᕐᒧᑦ ᐊᐳᖅᑕᕈᑕᐅᕙᒃᑐᓂᒃ. ᐊᒥᓱᑦ ᐊᑯᓐᓂᖅᓱᖅᑐᓂᑦ 
ᖁᕝᕙᓯᒃᑐᓄᑦ ᐃᖅᑲᓇᐃᔮᑦ ᐃᓕᓐᓂᐊᒃᑲᓐᓂᕈᒪᔪᓄᑦ 
ᐃᓕᓐᓂᐊᕐᓂᕐᒥ (PSE) ᐃᓕᓐᓂᐊᕌᓂᒃᓯᒪᔭᕆᐊᓖᑦ, 
ᑭᓯᐊᓂᓕ ᑕᒪᒃᑯᐊ ᐃᓕᓐᓂᐊᒐᒃᓴᑦ ᐱᔭᕆᐊᑭᑦᑑᙱᑦᑐᑦ 
ᐱᖅᑯᓯᒃᑯᓪᓘᓐᓃᑦ ᓈᒻᒪᒃᑑᓇᑎᒃ. ᑕᒪᒃᑯᐊ ᐱᑕᖃᕆᐊᓕᖕᓄᑦ 
ᑭᒡᓕᓕᖅᓯᒪᔪᑦ ᐱᕕᖃᖅᑎᑦᑎᔪᑦ ᐃᓄᖕᓂᒃ ᐃᓕᓐᓂᐊᕈᒪᔪᓂᒃ 
ᐊᒻᒪ ᐃᖅᑲᓇᐃᔭᖅᑎᓂᒃ ᐱᓕᕆᓕᒪᒐᓗᐊᖅᑎᓪᓗᒋᑦ 
ᖃᐅᔨᒪᒐᓗᐊᖅᑎᓪᓗᒋᓪᓗ. ᐊᑐᖅᑕᐅᖔᕈᓐᓇᖅᑐᑦ, ᖁᕝᕙᕆᐊᕐᓂᖅ 
ᐱᓕᕆᐊᖅ ᓴᖅᑭᔮᖅᑎᑦᑎᔪᖅ ᖃᓄᖅ ᐱᓕᕆᓂᑰᒐᓗᐊᕈᑎᒃ 
ᐊᒻᒪ ᐱᔭᕆᐊᖅᓴᓂᕐᒥᒃ-ᑐᙵᕕᖃᕐᓂᕐᒧᑦ ᐃᓕᓐᓂᐊᕐᓂᖅ 
ᒪᓕᑐᐃᓐᓇᕐᓂᖅᓴᐅᓂᖏᓐᓄᑦ ᐃᓄᐃᑦ ᐱᖅᑯᓯᖏᓐᓄᑦ 
ᐱᐅᓯᐅᕙᒃᑐᓂᒃ ᐊᒻᒪ ᐱᒻᒪᕆᐅᔪᓐᓇᖅᑐᑦ ᓇᓕᒧᓪᓗᑎᒃ ᐊᒻᒪ 
ᐃᑲᔫᑎᖃᖅᖢᑎᒃ ᐃᓕᓐᓂᐊᓪᓚᑦᑖᕐᓂᕐᒧᑦ. 

ᐊᕐᕌᒎᓵᖅᑐᒥ, ᖁᕝᕙᕆᐊᕐᓂᖅ ᐃᖅᑲᓇᐃᔭᕐᕕᖕᒥ ᐱᓕᕆᐊᑦ 
ᐃᑲᔪᖅᑐᖅᓯᒪᔪᑦ ᐱᕙᒌᔭᕐᓂᕐᒧᑦ ᐊᒻᒪ ᐱᔭᕆᐅᖅᓴᑎᑕᐅᓂᕐᒧᑦ 
ᒪᕐᕉᖕᓄᑦ ᐃᓅᖕᓄᑦ ᐊᕐᓈᖕᓄᑦ ᐊᐅᓚᑦᑎᔨᙳᓪᓚᑦᑖᖅᓯᒪᓂᕐᒧᑦ 
ᐃᖅᑲᓇᐃᔮᓄᑦ ᒪᕐᕉᖕᓂ ᓄᓇᕗᒻᒦᑦᑐᓂ ᑎᒥᐅᔪᓂ: 
ᐅᑭᐅᖅᑕᖅᑐᒥ ᓱᕈᓯᓄᑦ ᐊᒻᒪᓗ ᒪᒃᑯᑐᓄᑦ ᑎᒥᖕᒐᑦ ᐊᒻᒪ 
ᓄᓇᕗᒻᒥ ᑕᕐᕆᔮᒃᓴᓕᕆᔨᒃᑯᑦ ᐱᕙᓪᓕᐊᑎᑦᑎᔩᑦ ᑯᐊᐳᕇᓴᓐᖓ. 
ᐃᒃᐱᒋᑦᑎᐊᖅᑕᕗᑦ ᐱᓕᕆᕐᔪᐊᖅᓯᒪᓂᖏᓐᓄᑦ ᑖᒃᑯᐊ ᐊᕐᓇᐃᑦ 
ᐊᒻᒪ ᐊᓯᓗᒃᑖᖏᑦ ᐃᓚᐅᔪᑦ ᖁᕝᕙᕆᐊᕐᓂᖅ ᐃᖅᑲᓇᐃᔭᕐᕕᖕᒥ 
ᐱᓕᕆᐊᓄᑦ. ᓂᕆᐅᒃᑐᒍᑦ ᑕᒪᒃᑯᐊ ᑲᔪᓯᑦᑎᐊᖅᑐᑦ 
ᐅᓂᒃᑳᑦ ᐊᔭᐅᖅᑐᐃᓂᐊᖅᑐᑦ ᐊᒥᓲᓂᖅᓴᓂᒃ ᑎᒥᐅᔪᓂᒃ 
ᐱᓕᕆᐊᖃᕋᓱᒡᓗᑎᒃ ᐱᓕᕆᐊᓂᒃ ᑕᐃᒪᐃᑦᑐᓂᒃ. 

ᖁᕝᕙᕆᐊᕐᓂᖅ ᐃᓕᓐᓂᐊᖅᖢᑎᒃ 
ᑲᑎᒪᓂᕐᓂ ᐱᔭᕆᐅᖅᓴᓂᖅ

“ᑭᒡᒐᖅᑐᖅᑕᐅᓂᖅ ᐊᑑᑎᔪᖅ. ᐱᒻᒪᕆᐅᔪᖅ 
ᐃᓄᖕᓄᑦ ᒪᒃᑯᒃᑐᓄᑦ ᑕᑯᓗᑎᒃ 
ᐃᓄᐃᑐᐊᙳᖏᒻᒪᑕ ᐃᓱᓕᐅᕐᓂᕐᒧᑦ 
ᐃᖅᑲᓇᐃᔮᓄᑦ. ᐊᔪᕈᓐᓃᖅᐹᓪᓕᕐᓇᖅᑐᖅ ᑕᑯᓪᓗᓂ 
ᐊᓯᒥᒃ ᑲᔪᓯᓂᖃᑦᑎᐊᖅᑐᓂᒃ ᓇᐅᒃᑯᑐᐃᓐᓇᖅ 
ᐃᖢᐊᕆᙱᒃᑲᓗᐊᕈᕕᐅᒃ ᐱᓕᕆᕝᕕᒋᔭᑦ.” – ᑖᔭ 
ᑐᑐ, ᐊᐅᓚᑦᑎᔨᒻᒪᕆᒃ, ᐅᑭᐅᖅᑕᖅᑐᒥ ᓱᕈᓯᓄᑦ 
ᐊᒻᒪᓗ ᒪᒃᑯᑐᓄᑦ ᑎᒥᖕᒐᑦ

ᐱᓕᕆᐊᒥ ᐅᔾᔨᕐᓇᐅᑏᑦ
ᐱᓇᔫᑏᑦ ᐱᔭᐅᔪᒪᕙᓪᓕᐊᔪᑦ 
ᐃᖅᑲᓇᐃᔭᕐᕕᖕᓂ ᑎᒥᐅᔪᓂᓪᓘᓐᓃᑦ 
ᐱᕙᓪᓕᐊᓂᕐᒧᑦ ᐱᕕᒃᓴᓄᑦ ᓄᓇᕗᒻᒥ 
ᐃᓄᖕᓄᑦ, ᐅᓄᓛᖑᔪᓐᓇᖅᖢᓂ $250,000 
ᐊᑐᓂ ᑐᓂᔭᐅᔪᖅ. 

ᓯᕗᓪᓕᐅᔾᔭᐅᖁᔭᐅᔪᑦ ᐱᔭᕆᐅᖅᓴᑎᑦᑎᓂᕐᒧᑦ 
ᐱᓇᔪᒃᑐᑦ ᐊᐅᓚᑕᐅᓪᓗᑎᒃ ᓄᓇᕗᒻᒥ 
ᐃᓄᖕᓄᑦ ᐊᒻᒪ ᐃᖅᑲᓇᐃᔭᕐᕕᖕᓄᑦ 
ᑎᒥᐅᔪᓄᓪᓘᓐᓃᑦ ᓄᓇᕗᒻᒥ 
ᑮᓇᐅᔭᖃᑦᑎᐊᙱᑦᑐᓄ. 

ᕿᓄᕐᖓᓲᑏᑦ ᐱᔭᐅᖃᑎᑦᑕᙱᑦᑐᑦ 
ᒐᕙᒪᖏᓐᓂ ᓄᓇᕗᒻᒥ, ᒐᕙᒪᖏᓐᓂ ᓄᓇᕗᒻᒥ, 
ᐊᓯᖏᓐᓂᓗ ᐃᓄᓕᒫᓄᑦ ᐱᓕᕆᕝᕕᐅᔪᓂ 
ᐱᑕᖃᕆᐊᖃᖅᑎᑦᑎᔪᑦ ᐱᔭᕆᐅᖅᓴᑎᑦᑎᓃᑦ 
ᐊᑐᖅᖢᒍ ᑎᑎᕋᖅᓯᒪᔪᖅ 23 ᓄᓇᕗᒻᒥ 
ᐊᖏᕈᑎᒥ. 

ᐃᖅᑲᓇᐃᔭᖅᑎᖏᓐᓂᒃ ᑭᓯᐊᓂᓕ ᓄᓇᕗᒻᒥ ᐃᓄᖕᓂᒃ 
ᐊᓯᖏᓐᓂᓗ ᐅᑭᐅᖅᑕᖅᑐᒥᒃ ᓄᓇᖃᖅᑳᖅᓯᒪᔪᑦ ᑲᑎᙵᐅᖅᑐᑦ 
ᓇᖕᒥᓂᖏᓐᓂᒃ ᑎᒥᐅᔪᓂᒃ.

ᔅᒪᐅᑦ ᐊᐃᔅᑯᑦ (SmartICE) ᓄᓇᕗᒻᒥ ᓄᓇᓕᖕᓂ ᑲᒪᔨᖏᑦ 
ᐱᔭᕇᖅᓯᓯᒪᖕᒥᔪᑦ ᑲᓇᑕᒥ ᕋᑦ ᑯᕌᔅᑯᑦ ᑐᙵᕕᓪᓚᕆᖏᓐᓂᒃ 
ᐃᓕᓐᓂᐊᖅᑎᑦᑎᓂᕐᒧᑦ ᐃᓕᓐᓂᐊᒐᒃᓴᒥᒃ ᐊᒻᒪ 
ᐱᓕᕆᕙᓪᓕᐊᖏᓐᓇᖅᑐᑦ ᐃᓕᓐᓂᐊᖅᑎᑦᑎᔨᐅᓕᕐᓗᑎᒃ ᕋᑦ 
ᑯᕌᔅᑯᓐᓄᑦ ᐋᓐᓂᖅᑐᓕᕆᔨᐅᓂᕐᒧᑦ. ᒪᑭᒋᐊᖅᑕᒃᑯᑦ ᖁᕕᐊᓱᒃᑐᑦ 
ᐃᑲᔪᕆᐊᒃᓴᖅ ᐱᓕᕆᐊᒥᒃ ᑕᑯᓂᐊᖅᑐᓂᒃ ᐊᒥᓲᓂᖅᓴᓂᒃ 
ᐃᓄᖕᓂᒃ ᐃᖅᑲᓇᐃᔮᖃᕐᓗᑎᒃ ᐃᓕᓐᓂᐊᖅᑎᑦᑎᓂᕐᒥᒃ 
ᐊᔪᙱᑕᐅᓕᓪᓗᐊᑕᖅᐸᒃᑐᓂᒃ ᐃᓕᓐᓂᐊᖅᑎᑦᑎᓂᕐᒥᒃ ᓄᓇᕗᒻᒥ. 

SmartICE

ᔅᒪᐅᑦ ᐊᐃᔅ (SmartICE) ᖃᐅᔨᓴᐃᓐᓇᕐᓂᖅ ᐊᒻᒪ ᑐᓴᐅᒪᔾᔪᑎᓄᑦ 
ᐃᖕᑯᐊᐳᕇᑎᑦ ᓄᓇᓕᖕᓃᖢᑎᒃ ᐱᓕᕆᐊᑦ ᐃᓚᓕᐅᔾᔭᐅᓯᒪᔪᑦ 
ᐃᓅᖃᑎᒌᖕᓂᕐᒧᑦ ᐱᓕᕆᓃᑦ (WISE) ᐊᑐᐃᓐᓇᐅᑎᑦᑎᔪᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᓱᖏᐅᑎᕙᓪᓕᐊᓃᑦ ᐱᓕᕆᔾᔪᑏᑦ 
ᐃᓚᓕᐅᔾᔨᓯᒪᔪᑦ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᓐᓂᒃ 
ᐊᒻᒪ ᓯᕗᕙᕆᐊᖅᓯᒪᔪᑦ ᖃᐅᔨᓴᕈᑎᓂᒃ ᑲᑎᑦᑎᓃᑦ ᐊᒻᒪ 
ᖃᐅᔨᓴᐃᓐᓇᕐᓂᕐᒧᑦ ᓄᑖᙳᕆᐊᖅᐸᓪᓕᐊᔪᑦ. ᑎᒥᖁᑎᖏᑦ 
ᐋᖅᑭᙳᐊᖅᑕᐅᓯᒪᔪᑦ ᑐᕌᒐᖃᖅᑐᑦ ᐱᕕᒃᓴᖃᖅᑎᑦᑎᓂᖅᓴᐅᓂᕐᒧᑦ 
ᒪᑭᒪᔾᔪᑎᓄᑦ ᐊᒻᒪ ᐃᓅᖃᑎᒌᖕᓂᕐᒧᑦ ᐱᕙᓪᓕᐊᓃᑦ ᐅᑭᐅᖅᑕᖅᑐᒥ 
ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂ ᐃᑲᔪᖅᑐᐃᓯᓐᓈᕐᓗᑎᒃ 
ᐱᖅᑯᓯᒃᑯᑦ ᐱᐅᓯᐅᕙᒃᑐᓂ ᐊᒻᒪ ᐃᓅᓯᕐᓄᑦ. 

ᐅᓪᓗᒥᒧᑦ, ᔅᒪᐅᑦ ᐊᐃᔅ (SmartICE) ᐃᖅᑲᓇᐃᔭᓕᖅᑎᑦᑎᓯᒪᔪᑦ 
ᐃᓕᓐᓂᐊᖅᑎᓪᓗᒋᓪᓗ ᓄᓇᓕᖕᓂ ᓄᓇᖃᖅᑳᖅᓯᒪᔪᑦ 
ᓄᓇᓕᖕᓂ ᐃᓚᒋᔭᐅᔪᓂ ᐊᐅᓚᑦᑎᓗᑎᒃ ᐱᓕᕆᔾᔪᑎᓂᒃ 
ᐅᖓᑖᓂ 30 ᓄᓇᓕᖕᓂ ᐃᓄᐃᑦ ᓄᓇᖏᓐᓂ ᐊᒻᒪ 
ᓄᓇᑦᓯᐊᒥ. ᖁᕝᕙᕆᐊᕐᓂᖅ ᑮᓇᐅᔭᖃᖅᑎᑦᑏᓐᓇᕐᓂᖅ 
ᐱᓕᕆᐊᖅ ᐱᔪᓐᓇᖅᓯᑎᑦᑎᓯᒪᔪᑦ ᔅᒪᐅᑦ ᐊᐃᔅᑯᑦ (SmartICE) 
ᓄᓇᕗᒻᒦᖢᑎᒃ ᓄᓇᓕᖕᓂ ᑲᒪᔨᐅᔪᓂᒃ ᐊᔪᕈᓐᓃᖅᓯᒪᖁᓪᓗᒋᑦ 
ᐊᔪᙱᑕᐅᓕᖅᐸᒃᑐᓂᒃ ᐊᒻᒪ ᐃᓕᓴᕆᔭᐅᔪᑎᑖᖅᖢᑎᒃ 
ᓄᓇᓂ ᐊᕕᒃᑐᖅᓯᒪᔪᓂ ᐃᓕᓐᓂᐊᖅᑎᑎᔨᓂ. ᑕᒪᓐᓇ 
ᐱᓕᕆᐊᖑᔪᒪᔪᖅ ᓴᖅᑭᔮᖅᑎᑦᑎᓯᒪᔪᖅ ᔅᒪᐅᑦ ᐊᐃᔅᑯᑦ 
(SmartICE) ᐱᓕᕆᔪᒪᓪᓚᕆᒃᑐᓂᒃ ᓯᕗᕙᖅᐸᓪᓕᐊᖁᓪᓗᒋᑦ 
ᓄᓇᓕᖕᓂ ᓄᓇᖃᖅᑳᖅᓯᒪᔪᑦ ᐊᐅᓚᑦᑎᔨᐅᓂᕐᒧᑦ ᐃᖅᑲᓇᐃᔮᓖᑦ 
ᐃᓕᓐᓂᐊᖅᑎᑦᑎᓂᕐᒥ, ᐃᑲᔪᖅᑐᐃᓂᕐᒥ, ᐊᒻᒪ ᓯᕗᓕᖅᑎᐅᓂᕐᒥ.

ᐃᓚᒋᔭᐅᓪᓗᓂ ᑕᒪᑐᒪᓂ ᐱᔭᕆᐅᖅᓴᑎᑕᐅᓂᕐᒧᑦ ᐱᓕᕆᐊᒧᑦ, 
ᓄᓇᕗᒻᒥ ᓄᓇᓕᖕᓂ ᑲᒪᔩᑦ ᐊᐅᓪᓚᓚᐅᖅᑐᑦ ᔅᒪᐅᑦ ᐊᐃᔅ 
(SmartICE) ᑐᑦᑕᕐᕕᐊᓄᑦ ᓴᐃᓐᑦ ᔮᓐᔅᒧᑦ, ᓂᐅᕗᓐᓛᓐᒧᑦ 
ᐱᓕᕆᓪᓚᑦᑖᕐᓗᑎᒃ ᐃᓕᓐᓂᐊᖅᖢᑎᒃ ᑲᑎᒪᓪᓗᑎᒃ ᒫᓐᓇ 
ᐃᓕᓐᓂᐊᖅᑎᑦᑎᔨᐅᓂᕐᒧᑦ ᐃᓕᓐᓂᐊᑎᑦᑎᖃᑦᑕᓕᖅᖢᑎᒃ 
ᐱᔭᕆᐊᑐᔪᑎᑦ ᖃᐅᔨᒪᓂᖃᓕᕐᓂᖅ ᐊᒻᒪ ᐊᔪᙱᑕᖃᓕᕐᓂᖅ. 
ᖄᒃᑲᓐᓂᐊᒍᑦ ᐱᕙᓪᓕᐊᑎᑦᑎᓂᕐᒧᑦ ᐊᔪᙱᑕᐅᓕᖅᐸᒃᑐᓂᒃ, 
ᓄᓇᕗᒻᒥ ᐃᖅᑲᓇᐃᔭᖅᑏᑦ ᐃᓕᑦᑎᓯᒪᔪᑦ ᑎᒥᐅᔫᑉ 
ᐊᐅᓚᓂᖏᓐᓂᒃ ᐊᒻᒪ ᐊᔾᔨᒌᙱᑦᑐᓂᒃ ᐱᓕᒻᒪᒃᓴᓪᓗᑎᒃ 
ᐊᑯᓂᐅᔪᒃᑯᓪᓗ ᐱᓕᕆᔨᓪᓚᑦᑖᖑᓂᕐᒧᑦ ᐱᕕᒃᓴᖃᖅᑎᑕᐅᓪᓗᑎᒃ 
ᑖᒃᑯᐊ. ᑕᐃᒪᐃᓐᓂᖓᓄᑦ, ᑕᒪᓐᓇ ᐱᓕᕆᐊᖅ ᕿᓂᑐᐃᓐᓇᙱᑦᑐᖅ 
ᑲᒪᒋᔭᖃᕐᓂᕐᒧᑦ ᔅᒪᐅᑦ ᐊᐃᔅᑯᑦ (SmartICE) ᓄᓇᕗᒦᖢᑎᒃ 

ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 
ᓯᕗᓕᖅᑎᐅᓂᖅ, ᐊᐅᓚᑦᑎᓂ ᐊᒻᒪ 
ᐊᐅᓚᑦᑎᓂᕐᒧᑦ ᐃᓕᓐᓂᐊᕐᓃᑦ

ᑮᓇᐅᔾᔭᒃᓴᓇᓱᐊᖅᑎᐅᓇᑎᒃ ᑎᒃᑯᐊᖅᑕᐅᓯᒪᔪᑦ ᐃᓄᐃᑦ 
ᑎᒥᖁᑎᖏᑦ ᓄᓇᓕᖕᓂ-ᓂᕆᐊᖅᑕᐅᓯᒪᔪᓂᒃ ᓯᕗᓕᖅᑎᖃᖅᖢᑎᒃ, 
ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᖏᑦ (KIA) ᑭᒡᒐᖅᑐᐃᔪᑦ 
ᐃᓄᖕᓂᒃ ᓄᓇᕗᒻᒥ ᕿᑎᕐᒥᐅᑦ ᓄᓇᖁᑖᓂ. ᐱᓕᕆᐊᒃᓴᓖᑦ 
ᐃᑲᔪᕐᓗᑎᒃ ᐃᓕᖅᑯᓯᒃᑯᑦ ᐊᒻᒪ ᐱᖅᑯᓯᒃᑯᑦ ᐱᒻᒪᕆᐅᒋᔭᐅᔪᓂᒃ, 
ᐱᑕᖃᖅᑎᑦᑎᓗᑎᒃ ᒪᑭᒪᔾᔪᑎᑎᒍᑦ ᐊᒻᒪ ᐃᓅᖃᑎᒌᖕᓂᕐᒧᑦ 
ᐃᑲᔫᑎᒃᓴᓂᒃ, ᐊᐅᓚᓪᓗᓂ ᓄᓇᐃᑦ ᐅᒃᐱᕆᔭᐅᔪᑦ ᕿᑎᕐᒥᐅᓂ 
ᐃᓄᖕᓂᑦ. 

ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᖏᑦ (KIA) ᖁᕝᕙᕆᐊᕐᓂᖅ-
ᑮᓇᐅᔭᖃᖅᑎᑕᐅᓪᓗᑎᒃ ᓯᕗᓕᖅᑎᐅᓂᕐᒧᑦ ᐊᒻᒪ ᐅᖃᐅᓯᕐᓄᑦ 
ᐃᓕᓐᓂᐊᕐᓃᑦ, ᐃᓱᓕᓚᐅᖅᑐᑦ ᑮᓇᐅᔭᑦ ᐊᕐᕌᒍᖓ 
ᒪᓕᒃᖢᒍ ᑕᒪᑐᒪᓂ ᐊᕐᕌᒍᒥ, ᐃᑲᔫᑎᖃᖅᓯᒪᔪᖅ ᐊᒥᓱᓄᑦ. 
ᑮᓇᐅᔭᖃᖅᑎᑕᐅᔾᔪᑎᑦ ᐱᔪᓐᓇᖅᑎᑦᑎᓯᒪᔪᖅ ᐱᖓᓱᓂᒃ 
ᐃᖅᑲᓇᐃᔭᖅᑎᓂᒃ ᐃᓚᒋᔭᐅᔪᓂᒃ ᐃᓕᓐᓂᐊᕌᓂᖕᓂᕐᒧᑦ 
ᓄᓇᖃᖅᑳᖅᓯᒪᔫᓪᓗᓂ ᓯᕗᓕᖅᑎᐅᓂᖅ, ᐊᐅᓚᑦᑎᓂᖅ, 
ᐊᒻᒪ ᐊᐅᓚᑦᑎᓂᕐᒧᑦ ᐃᓕᓐᓂᐊᒐᒃᓴᒥ ᐹᓐᕝ 
ᐃᓕᓐᓂᐊᕐᕕᖓᓂ ᐱᙳᐊᖅᑎᐅᓂᕐᒧᑦ, ᐱᕙᓪᓕᐊᑎᑦᑎᓯᒪᔪᖅ 
ᓯᕗᓕᖅᑎᒍᖅᐸᓪᓕᐊᓂᕐᒥᒃ ᓲᓗᕐ ᐱᓕᕆᐊᒥᒃ ᐊᐅᓚᑦᑎᓂᕐᒧᑦ, 
ᖃᓄᖅᑑᖅᓯᒪᓪᓗᑎᒃ ᐸᕐᓇᐃᓂᕐᒧᑦ, ᐊᑲᐅᙱᓕᐅᕈᑎᓂᒃ 
ᐋᖅᑭᒃᓱᐃᓂᖅ, ᐊᓯᒃᑲᓐᓂᖏᓪᓗ. ᐃᖅᑲᓇᐃᔭᖅᑏᑦ ᐊᐅᓚᓚᐅᖅᑐᖅ 
ᐹᓐᕝᒧᑦ ᐃᓚᒋᔭᐅᓪᓗᓂ ᐃᓕᓐᓂᐊᓂᕐᒧᑦ, ᐊᒃᑐᐊᖃᑎᖃᓕᖅᖢᑎᒡᓗ 
ᓄᓇᖃᖅᑳᖅᓯᒪᔪᓂᒃ ᐃᓄᖕᓂᒃ ᑲᓇᑕᓗᒃᑖᒥ ᐊᒻᒪ 
ᐃᓅᖃᑎᒌᒃᑖᖅᑐᖅᖢᑎᒃ. 

ᐃᓚᖓ ᑮᓇᐅᔭᖃᖅᑎᑕᐅᔾᔪᑎᒥ ᐊᑐᖅᑕᐅᓚᐅᖅᑐᑦ 
ᐃᖅᑲᓇᐃᔭᖅᑎᑖᕐᓂᕐᒥᒃ ᐃᓄᐃᓐᓇᖅᑐᑦ ᐃᓕᓐᓂᐊᖅᑎᑦᑎᔨᓂᒃ 
ᐃᓕᓐᓂᐊᖅᑎᑦᑎᖁᓪᓗᒋᑦ ᑖᒃᑯᓄᖓᓪᓚᑦᑖᖅ ᐅᖃᐅᓯᕐᒧᑦ 
ᐃᓕᓐᓂᐊᒐᒃᓴᓂ ᑕᐃᑲᓂ ᕿᑎᕐᒥᐅᓂ ᐃᓄᐃᑦ 
ᑲᑐᔾᔨᖃᑎᒌᖏᑦ (KIA) ᑎᑎᕋᕐᕕᐊᓂ. ᐃᖅᑲᓇᐃᔭᖅᑏᑦ 
ᓂᕆᐅᖃᑦᑕᖅᑐᑦ ᐃᓕᓐᓂᐊᒐᒃᓴᓗᒃᑖᓄᑦ ᐊᒻᒪ ᖃᐅᔨᓪᓗᑎᒃ 
ᐃᓄᐃᓐᓇᖅᑐᑦ ᐃᓕᓐᓂᐊᕐᓃᑦ ᐊᒃᑐᐃᓂᖃᕐᔪᐊᖅᓯᒪᓪᓗᑎᒃ. 
ᐅᖃᕈᓐᓇᖅᓯᑦᑎᐊᕐᓂᖅᓴᐅᓪᓗᑎᒃ, ᑐᑭᓯᐊᓪᓗᑎᒃ, ᐊᒻᒪ 
ᑎᑎᕋᕈᓐᓇᖅᓯᓪᓗᑎᒃ ᐃᓄᐃᓐᓇᖅᑐᑦ ᐃᑲᔪᖅᑐᐃᓯᒪᔪᑦ 
ᐃᓚᓕᐅᑎᔭᐅᕐᔪᐊᕐᓂᖅᓴᐅᓪᓗᓂ ᐅᖃᐅᓯᖓᑦ ᕿᑎᕐᒥᐅᓂ ᐃᓄᐃᑦ 
ᑲᑐᔾᔨᖃᑎᒌᖏᑦ (KIA) ᖃᐅᑕᒫᑦ ᐊᐅᓚᓂᖏᓐᓄᑦ. 

ᖄᒃᑲᓐᓂᐊᒍᑦ ᐱᖓᓱᑦ ᐃᖅᑲᓇᐃᔭᖅᑎᓂ ᐃᓚᒋᔭᐅᔪᑦ 
ᖁᕝᕙᓯᖕᓂᖅᓴᒧᑦ ᐃᖅᑲᓇᐃᔮᒧᐊᖅᓯᒪᔪᑦ, ᓯᕗᓕᖅᑏᑦ ᐊᒻᒪ 
ᐅᖃᐅᓯᕐᒥᒃ ᐃᓕᓐᓂᐊᕐᓃᑦ ᐱᐅᓯᒋᐊᕆᓯᒪᔪᑦ ᐃᖅᑲᓇᐃᔭᕐᕕᖕᒥ 
ᐃᓕᖅᑯᓯᐅᔪᒥᒃ, ᐃᑲᔪᖅᖢᓂ ᑎᒥᐅᔪᒥᒃ ᐱᔨᑦᑎᕋᑦᑎᐊᖁᓪᓗᒋᑦ 
ᕿᑎᕐᒥᐅᓂ ᐃᓄᖕᓂᒃ. ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᖏᑦ (KIA) 
ᐅᐱᒍᓱᒃᑯᖅ ᑕᒪᑐᒥᖓ ᐃᓕᓐᓂᐊᕐᓂᕐᒧᑦ ᐱᓕᕆᐊᖑᔪᒥᒃ ᐊᒻᒪ 
ᐱᕕᖃᖅᑎᓯᒪᓪᓗᒋ ᐃᖅᑲᓇᐃᔭᖅᑎᖏᑦ ᐱᓕᕆᐊᖃᕈᓐᓇᕐᓗᑎᒃ 
ᐱᓕᕆᔨᓪᓚᑦᑖᖑᓂᕐᒧᑦ ᐱᕙᓪᓕᐊᓂᐅᔪᒥᒃ.

“ᐅᖃᕈᓐᓇᖅᓯᑦᑎᐊᕐᓂᖅᓴᐅᓪᓗᑎᒃ, ᑐᑭᓯᐊᓪᓗᑎᒃ, 
ᐊᒻᒪ ᑎᑎᕋᕈᓐᓇᖅᓯᓪᓗᑎᒃ ᐃᓄᐃᓐᓇᖅᑐᑦ 
ᐃᑲᔪᖅᑐᐃᓯᒪᔪᑦ ᐃᓚᓕᐅᑎᔭᐅᕐᔪᐊᕐᓂᖅᓴᐅᓪᓗᓂ 
ᐅᖃᐅᓯᖓᑦ ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᖏᑦ 
(KIA) ᖃᐅᑕᒫᑦ ᐊᐅᓚᓂᖏᓐᓄᑦ. “

ᐅᑭᐅᖅᑕᖅᑐᒥ ᓱᕈᓯᓄᑦ ᐊᒻᒪᓗ  
ᒪᒃᑯᑐᓄᑦ ᑎᒥᖕᒐᑦ

2012-ᒥᓂᑦ, ᐅᑭᐅᖅᑕᖅᑐᒥ ᓱᕈᓯᓄᑦ ᐊᒻᒪᓗ ᒪᒃᑯᑐᓄᑦ 
ᑎᒥᖕᒐᑦ (ACYF) ᐱᕐᔪᐊᓂᒃ ᐱᔨᑦᑎᕋᐅᑎᖃᖃᑦᑕᖅᓯᒪᔪᑦ 
ᐊᒻᒪ ᐱᓕᕆᐊᖃᖃᑦᑕᖅᓯᒪᔪᑦ ᑲᒪᒋᔭᖃᖅᓯᒪᔪᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ, ᐃᓅᖃᑎᒌᖕᓂᕐᒧᑦ ᐊᒻᒪ ᒪᑭᒪᔾᔪᑎᑎᒍᑦ 
ᓇᓕᒧᒌᙱᓐᓂᐅᕙᒃᑐᓂᒃ ᐊᑐᖅᑕᐅᕙᒃᑐᓂᒃ ᓄᓇᕗᒻᒥ ᓄᑕᖅᑲᓂ 
ᒪᒃᑯᒃᑐᓂᓪᓗ. ᐃᖃᓗᖕᓃᖢᑎᒃ, ᑎᒥᐅᔪᖅ ᐱᕈᖅᐸᓪᓕᐊᖏᓐᓇᖅᑐᑦ, 
ᐅᒃᑯᐃᖅᓯᓪᓗᑎᒃ ᐅᒥᖕᒪᒃ ᓄᑕᖅᑲᓂᒃ ᑭᒡᒐᖅᑐᐃᕝᕕᒃ 2019-
ᒥ ᐃᑲᔪᖅᑐᖅᑕᐅᖁᓪᓗᒋᑦ ᓄᑕᖅᑲᑦ, ᒪᒃᑯᒃᑐᑦ ᐊᒻᒪ ᐃᓚᖏᑦ 
ᒪᒥᑉᐸᓪᓕᐊᓗᑎᒃ ᐊᑐᖅᓯᒪᔭᖏᓐᓂᒃ ᐱᑦᑎᐊᖅᑕᐅᙱᓐᓂᕐᒥ. 
ᐅᑭᐅᖅᑕᖅᑐᒥ ᓱᕈᓯᓄᑦ ᐊᒻᒪᓗ ᒪᒃᑯᑐᓄᑦ ᑎᒥᖕᒐᑦ (ACYF) 
ᐃᓕᓐᓂᐊᖅᑎᑦᑎᓯᒪᔪᑦ ᓯᕗᓪᓕᖅᐹᒥᒃ ᓄᓇᕘᒻᒥᖢᑎᒃ 
ᐱᔨᑦᑎᕋᐅᑎᓂᒃ ᖃᐅᔨᒋᐊᕐᕕᐅᔪᓐᓇᖅᑐᒥᒃ ᑎᑎᕋᕐᕕᖕᒥ 
ᐃᓄᖕᓄᑦ ᓄᑕᖅᑲᑦ ᓯᕗᓪᓕᐅᔾᔭᐅᖁᓪᓗᒋᑦ ᐱᓕᕆᐊᒥᒃ, 
ᒐᕙᒪᑐᖃᒃᑯᑦ ᐱᓕᕆᐊᖓᑦ ᑐᕌᒐᖃᖅᑐᑦ ᐱᐅᓯᒋᐊᖅᑕᐅᖁᓪᓗᒋᑦ 
ᐊᑐᕋᓱᖕᓃᑦ ᓇᓕᒧᒌᒡᔫᒥᔪᓄᑦ ᐃᓕᓐᓂᐊᖅᑐᓕᕆᓂᕐᒧᑦ, 
ᐋᓐᓂᐊᖃᖅᑕᐃᓕᒪᓂᕐᒧᑦ, ᐊᒻᒪ ᐃᓅᖃᑎᒌᖕᓂᕐᒧᑦ ᐃᑲᔪᖅᑕᐅᓃᑦ 
ᐃᓄᖕᓄᑦ ᓄᑕᖅᑲᓄᑦ.

ᑮᓇᐅᔭᖃᖅᑎᑕᐅᓪᓗᑎᒃ ᒪᑭᒋᐊᖅᑕᒃᑯᑦ ᖁᕝᕙᕆᐊᕐᓂᖅ ᐱᓕᕆᐊᒥ 
ᐱᔪᓐᓇᖅᓯᑎᑦᑎᓯᒪᔪᑦ ᐅᑭᐅᖅᑕᖅᑐᒥ ᓱᕈᓯᓄᑦ ᐊᒻᒪᓗ ᒪᒃᑯᑐᓄᑦ 
ᑎᒥᖕᒐᑦ (ACYF) ᐊᑐᐃᓐᓇᐅᑎᑦᑎᓪᓗᑎᒃ ᐃᓕᓐᓂᐊᕐᓂᕐᒧᑦ 
ᐊᒻᒪ ᐱᔭᕆᐅᖅᓴᓂᕐᒧᑦ ᐱᕕᒃᓴᓂᒃ ᐋᖅᑭᒃᐸᓪᓕᐊᑎᑦᑎᓯᒪᔪᑦ 
ᒪᕐᕉᖕᓂᒃ ᐱᒻᒪᕆᐅᔪᓂᒃ ᐃᖅᑲᓇᐃᔭᖅᑎᓂᒃ, ᑖᔭ ᑐᑐ 
ᐊᒻᒪ ᐄᒪ ᕙᐊᐃᔪ, ᓯᕗᓪᓕᖅᐸᐅᓪᓗᑎᒃ ᑕᑯᔭᖅᑐᓲᒃ 
ᐃᖅᑲᓴᐃᔭᕐᕖᑦ ᓯᕗᓕᖅᑎᙳᖅᐸᓪᓕᐊᓂᕐᒧᑦ ᐃᖅᑲᓇᐃᔮᓄᑦ 
ᑐᑭᒧᐊᒃᑎᑦᑎᔨᓪᓚᑦᑖᖑᓂᕐᒧᑦ ᐊᒻᒪ ᐃᑲᔪᖅᑎ 
ᑐᑭᒧᐊᒃᑎᑦᑎᔨᓪᓚᑦᑖᒧᑦ, ᐅᖃᐅᓯᖃᖅᑎᓪᓗᑕ. 

ᐱᕈᖅᓯᒪᓪᓗᑎᒃ ᓄᓇᕗᒻᒥ, ᐄᒪ ᐊᒻᒪ ᑖᔭ ᑕᑯᓯᒪᔪᑦ 
ᑭᙴᒪᒋᔭᐅᕐᔪᐊᖅᑐᓂᒃ ᐊᒻᒪ ᐱᐅᓯᒋᐊᕈᓐᓇᑐᐃᓐᓇᕆᐊᓕᖕᓂᒃ 
ᑲᒪᒋᔭᐅᔾᔪᑏᑦ ᐊᑐᐃᓐᓇᐅᔪᑦ ᓄᑕᖅᑲᓄᑦ, ᒪᒃᑯᒃᑐᓄᑦ, ᐊᒻᒪ 
ᐃᓚᖏᓐᓄᑦ, ᐋᖅᑭᒃᓯᓯᒪᔪᑦ ᐱᓕᕆᐊᒃᓴᖃᕐᓂᕐᒥᒃ ᐱᓕᕆᓂᕐᓂ 
ᑕᒪᒃᑯᓇᓂ. ᐱᒋᐊᖅᖢᒍ 2023-ᒥ, ᐅᑭᐅᖅᑕᖅᑐᒥ ᓱᕈᓯᓄᑦ ᐊᒻᒪᓗ 
ᒪᒃᑯᑐᓄᑦ ᑎᒥᖕᒐᑦ (ACYF) ᐊᑐᐃᓐᓇᕈᐃᓯᒪᔪᑦ ᑖᒃᑯᓄᖓᓪᓚᑦᑖᖅ 
ᐃᓕᓐᓂᐊᕐᓂᕐᒧᑦ ᑐᕌᒐᖃᖅᖢᑎᒃ ᐱᕙᓪᓕᐊᑎᑦᑎᓂᕐᒥᒃ 
ᑎᑎᕋᕐᕕᖕᒥ ᐊᒻᒪ ᐊᐅᓚᑦᑎᓂᕐᒥ ᐊᔪᕈᓐᓃᖅᑕᐅᕙᒃᑐᓂᒃ 
ᐊᑐᖅᑕᐅᓪᓗᑎᒃ ᑲᑎᖅᓴᐲᑦ ᐃᓕᓐᓂᐊᓪᓚᑦᑖᕐᓂᒃᑯᑦ 
ᐊᒻᒪ ᐱᓕᕆᕙᓪᓕᐊᓪᓗᑎᒃ ᐃᓕᓐᓂᐊᓂᕐᓂ, ᐊᒻᒪ 
ᐃᑲᔪᖅᑐᖅᑕᐅᖏᓐᓇᖅᖢᑎᒃ ᐱᔭᕆᐅᖅᓴᑎᑕᐅᓂᒃᑯᓪᓗ 
ᓯᕗᓪᓕᖅᐹᖓᓂ ᐊᕐᕌᒍᐊᓂ ᑕᒪᒃᑯᓇᓂ ᐃᖅᑲᓇᐃᔮᓂ.

ᒪᓕᒃᖢᑎᒃ ᐃᓱᒪᒋᔭᐅᓂᖏᓐᓄᑦ ᐊᒻᒪ ᐱᓕᕆᐊᖑᔪᒪᓂᖏᓐᓄᑦ 
ᖁᕝᕙᕆᐊᕐᓂᖅ ᑮᓇᐅᔭᖃᖅᑎᑦᑎᓃᑦ, ᐅᑭᐅᖅᑕᖅᑐᒥ ᓱᕈᓯᓄᑦ 
ᐊᒻᒪᓗ ᒪᒃᑯᑐᓄᑦ ᑎᒥᖕᒐᑦ (ACYF) ᐅᒃᐱᕈᓱᒃᑐᑦ ᐃᓄᓗᒃᑖᑦ 
ᐃᖅᑲᓇᐃᔭᖅᑏᑦ ᐱᔭᕆᐊᖃᕐᓂᖏᓐᓂᒃ ᐱᓕᕆᔨᓪᓚᑦᑖᖑᓗᑎᒃ 
ᐱᕙᓪᓕᐊᓂᕐᒥᒃ ᐊᒻᒪ ᓯᕗᕙᕆᐊᖅᑕᐅᓗᑎᒃ ᐱᕕᒃᓴᐃᑦ ᐃᓱᒪᒋᓇᒋᑦ 
ᖃᓄᑎᒋᑦ ᐃᓕᓐᓂᐊᓪᓚᑦᑖᖅᓯᒪᖕᒪᖔᑕ. ᐱᕐᔪᐊᖑᑎᑕᐅᕙᒃᑐᑦ 
ᐃᖅᑲᓇᐃᔭᓕᖅᑎᑦᑎᓂᕐᒧᑦ ᐱᐅᓯᐅᕙᒃᑐᑦ ᐱᓗᐊᒪᔮᖅᑎᑦᑎᓯᒪᔪᑦ 
ᐃᓕᓐᓂᐊᕈᓯᐊᓪᓚᑦᑖᖅᓯᒪᓂᕐᒧᑦ ᓱᓕ ᑐᓗᖅᑕᕈᑕᐅᓪᓚᑦᑖᖅᑐᑦ 
ᐃᓄᖕᓄᑦ ᐱᕈᖅᐸᓪᓕᐊᖁᓪᓗᒋᑦ ᓯᕗᓕᖅᑎᐅᓂᕐᒧᑦ ᐃᖅᑲᓇᐃᔮᓂᒃ, 
ᐊᒥᓱᑦ ᐊᑐᖅᓯᒪᓪᓗᑎᒃ ᐃᓗᐊᒍᑦ ᓂᕈᐊᖅᑕᐅᔪᓐᓇᖅᑐᑦ 
ᑕᑯᔭᐅᖃᑦᑕᙱᖢᑎᒃ. ᐅᑭᐅᖅᑕᖅᑐᒥ ᓱᕈᓯᓄᑦ ᐊᒻᒪᓗ 
ᒪᒃᑯᑐᓄᑦ ᑎᒥᖕᒐᑦ (ACYF) ᐊᑐᐃᓐᓇᐅᑎᑦᑎᓯᒪᔪᖅ ᓴᙱᔪᓂᒃ 
ᐃᔾᔪᐊᖅᑕᐅᔪᓐᓇᖅᑐᓂᒃ ᖃᓄᖅ ᐱᔭᕆᐅᖅᓴᑎᑕᐅᓂᕐᒧᑦ ᐱᓕᕆᐊᑦ 
ᓴᖅᑭᑕᐅᔪᓐᓇᕐᒪᖔᑕ ᐊᑐᖅᑕᐅᖔᕈᓐᓇᖅᑐᑎᒍᑦ ᑲᒪᒋᐅᖁᓪᒋᑦ 
ᐃᓗᐊᒍᑦ ᐃᖅᑲᓇᐃᔭᖅᑏᑦ ᐊᒻᒪ ᐱᕙᓪᓕᐊᑎᓪᓗᒋᑦ ᐃᓄᐃᑦ 
ᓯᕗᓕᖅᑎᐅᕙᓪᓕᐊᓂᖏᑦ. 

ᐅᑭᐅᖅᑕᖅᑐᒥ ᓱᕈᓯᓄᑦ ᐊᒻᒪᓗ ᒪᒃᑯᑐᓄᑦ ᑎᒥᖕᒐᑦ (ACYF) 
ᐋᖅᑭᒃᓱᐃᕙᓪᓕᐊᓯᒪᓕᖅᑐᑦ ᓯᕗᓕᖅᑎᐅᖃᑎᒌᒃᑐᓂᒃ 
ᐋᖅᑭᒃᓯᓯᒪᔪᑦ, ᓴᖅᑮᓯᒪᓪᓗᓂ ᐱᐅᔪᓂᒃ ᐊᒻᒪ ᐃᓱᒪᑐᓯᒪᔪᓂᒃ 
ᐋᖅᑭᒃᓯᒪᓂᕐᓂᒃ ᑖᒃᑯᓇᙵᑦ ᐊᓯᖏᓐᓂᒃ ᑎᒥᐅᔪᓂᒃ 
ᐱᔪᒥᒋᔭᐅᓪᓗᓂ ᐃᔾᔪᐊᖅᑕᐅᔪᒪᓕᖅᓯᒪᔪᖅ. 

ᓄᓇᕗᒻᒥ ᑕᕐᕆᔮᒃᓴᓕᕆᔨᒃᑯᑦ 
ᐱᕙᓪᓕᐊᑎᑦᑎᔩᑦ ᑯᐊᐳᕇᓴᓐᖓ

ᑖᓐᓇ ᓄᓇᕗᒻᒥ ᑕᕐᕆᔮᒃᓴᓕᕆᔨᒃᑯᑦ ᐱᕙᓪᓕᐊᑎᑦᑎᔩᑦ 
ᑯᐊᐳᕇᓴᓐᖓ (NFDC) ᓯᕗᓂᐊᓃᑦᑐᑦ ᓄᓇᕗᒻᒥ 
ᐱᕙᓪᓕᐊᓪᓚᕆᒃᑐᓄᑦ ᑕᕐᕆᔮᒃᓴᓄᑦ, ᑕᓚᕕᓴᓄᑦ, ᐊᒻᒪ 
ᖃᕆᓴᐅᔭᒃᑯᑦ ᑐᓴᒐᒃᓴᓕᐅᓂᕐᒧᑦ ᓴᓇᕝᕕᐅᔪᓂᒃ. ᑎᒥᐅᔪᖁᑎᖏᑦ 
ᐊᑐᐃᓐᓇᐅᑎᑦᑎᔪᑦ ᑮᓇᐅᔭᖃᖅᑎᑕᐅᓂᕐᒥᒃ, ᐃᓕᓐᓂᐊᕐᓂᕐᒥᒃ, ᐊᒻᒪ 
ᑕᕐᕆᔮᒃᓴᓕᐅᕐᓂᕐᒧᑦ ᑮᓇᐅᔭᖃᖅᑎᑕᐅᔾᔪᑎᓄᑦ ᐱᔨᑦᑎᕋᐅᑎᓂᒃ 
ᐃᑲᔪᖅᑐᖅᑕᐅᖁᓪᓗᒋᑦ ᐊᒻᒪ ᐱᕙᓪᓕᐊᑎᑕᐅᖁᓪᓗᒋᑦ 
ᑕᕐᕆᔮᒃᓴᓂᒃ-ᑐᙵᕕᓖᑦ ᓴᓇᕝᕕᐅᔪᑦ ᓄᓇᕗᒻᒥ. ᖄᒃᑲᓐᓂᐊᒍᑦ, 
ᕿᓂᖃᑦᑕᖅᑐᑦ ᓄᓇᕗᒻᒥᐅᑉ ᐊᑐᕈᓐᓇᓪᓚᑦᑖᕐᓗᑎᒃ 
ᐃᑲᔫᑎᒃᓴᓂᒃ ᐊᒻᒪ ᐱᕕᒃᓴᓂᒃ ᓴᖅᑭᑕᐅᓯᒪᔪᓂᒃ ᑖᒃᑯᓇᙵᑦ 
ᐱᕙᓪᓕᐊᑎᑕᐅᓂᐅᔪᓂᒃ ᐊᒻᒪ ᑐᑦᑕᕐᕕᐅᔪᓂ ᐅᓂᒃᑳᕈᓐᓇᕐᓗᑎᒃ 
ᓇᖕᒥᓂᖅ ᐅᓂᒃᑳᖏᓐᓂᒃ. 

2023-ᒥ, ᑕᕐᕆᔮᒃᓴᓕᕆᔨᒃᑯᑦ ᐱᕙᓪᓕᐊᑎᑦᑎᔩᑦ ᑯᐊᐳᕇᓴᓐᖓ 
(NFDC) ᑮᓇᐅᔭᖃᖅᑎᑕᐅᓯᒪᔪᖅ ᒪᑭᒋᐊᖅᑕ ᖁᕝᕙᕆᐊᕐᓂᖅ 
ᐱᓕᕆᐊᒥᑦ ᐊᒻᒪ ᓄᓇᖃᖅᑳᖅᓯᒪᔪᑦ ᑕᕐᕆᔭᖅᑕᐅᓂᕐᒧᑦ 
ᑎᑎᕋᕐᕕᐊ ᐊᑐᐃᓐᓇᐅᑎᑦᑎᓗᓂ ᒪᕐᕉᖕᓄᑦ-ᐊᕐᕌᒎᖕᓄᑦ 
ᐱᔭᕆᐅᖅᓴᑎᑕᐅᓂᕐᒧᑦ ᐱᓕᕆᐊᓂᒃ ᐃᓄᐃᑦ ᓂᕈᐊᖅᑕᐅᔪᓐᓇᖅᑐᑦ 
ᓄᑖᖑᓗᑎᒃ ᐊᐅᓚᑦᑎᔨᓪᓚᑦᑖᖑᕐᓗᑎᒃ, ᐃᓕᑉᐸᓪᓕᐊᓗᒋᑦ 
ᐊᑕᖏᖅᓗᒋᑦ ᐃᓱᒪᒋᔭᐅᔪᑦ ᐃᖅᑲᓇᐃᔮᑉ ᐱᓕᕆᐊᒃᓴᖏᑦ ᐊᒻᒪ 
ᐱᔭᕆᐅᖅᓴᑎᑕᐅᓪᓚᑦᑖᕐᓗᑎᒃ ᑖᔅᓱᒪᙵᑦ ᕼᐃᐅ ᐊᐃᕋᒡᒧᑦ, 
ᐊᐅᓚᑦᑎᔨᐅᔪᓐᓃᖅᐸᓪᓕᐊᔪᒧᑦ. ᑖᒪᓐᓇ ᐱᓕᕆᐊᖑᔪᒪᔪᖅ 
ᓴᖅᑭᔮᖅᑎᑦᑎᔪᖅ ᑕᕐᕆᔮᒃᓴᓕᕆᔨᒃᑯᑦ ᐱᕙᓪᓕᐊᑎᑦᑎᔩᑦ 
ᑯᐊᐳᕇᓴᓐᖓ (NFDC) ᐱᓂᐊᕈᒪᓪᓚᕆᒃᑕᖏᓐᓂᒃ 
ᓯᕗᓕᖅᑎᙳᖅᑎᑦᑎᕙᓪᓕᐊᓂᕐᒧᑦ ᐊᒻᒪ ᐃᓄᐃᑦ 
ᑭᒡᒐᖅᑐᖅᑕᐅᓗᑎᒃ ᑕᕐᕆᔭᐅᑎᓄᑦ ᓴᓇᕝᕕᐅᔪᓂ. 

ᓂᕈᐊᒐᒃᓴᑦᑎᐊᕙᐅᓗᑎᒃ ᐊᐅᓚᑦᑎᔨᐅᓂᕐᒧᑦ 
ᐃᓕᓐᓂᐊᖅᐸᓪᓕᐊᓗᑎᒃ ᐃᖅᑲᓇᐃᔮᖅ, ᓖᓇ ᐃᐅᔅᕗᐊᑦ 
ᓯᕗᓪᓕᖅᐸᐅᓪᓗᓂ ᐃᓅᓪᓗᓂ ᐊᕐᓇᖅ ᓯᕗᓕᖅᑎᕈᖅᓯᒪᔪᖅ 
ᑯᐊᐳᕇᓴᓐᒧᑦ. ᖄᒃᑲᓐᓂᐊᒍᑦ ᓖᓇᐅᑉ ᐱᓕᕆᓂᑯᖏᑦ 
ᑕᕐᕆᔭᐅᓯᐅᕐᓂᕐᒧᑦ ᐊᒻᒪ ᑕᕐᕆᔮᒃᓴᓕᐅᕐᓂᕐᒧᑦ, 
ᐃᖅᑲᓇᐃᔭᖃᑦᑕᕐᓂᑯ ᒐᕙᒪᖏᓐᓄᑦ ᓄᓇᕘᑉ ᐅᖓᑖᓄᑦ 
15-ᓄᑦ ᐊᕐᕌᒍᓄᑦ ᐊᒻᒪ ᐱᓕᕆᖃᑦᑕᕐᔪᐊᖅᓯᒪᓂᑰᓪᓗᓂ 
ᓄᓇᓕᖕᓄᑦ ᑐᓴᕋᓱᐊᕐᓂᕐᒧᑦ ᐊᒻᒪ ᐱᓕᕆᖃᑎᒌᒃᐸᓪᓕᐊᓂᕐᒥᒃ. 
ᐊᑐᖅᖢᒋᑦ ᑕᒪᒃᑯᐊ ᐊᔾᔨᒌᙱᕈᓘᔭᖅᑐᑦ ᐃᖅᑲᓇᐃᔭᓕᒪᓃᑦ, 
ᐊᐅᓪᓚᖃᑦᑕᖅᓯᒪᔪᖅ ᓄᓇᕗᒻᒧᑦ, ᑐᑭᓯᕙᓪᓕᐊᓪᓗᓂ 

“ᖁᕕᐊᓱᒃᑐᖓ ᐃᓚᐅᔭᕆᐊᒃᓴᖅ 
ᐱᓕᕆᐊᖃᒻᒪᕆᒃᑐᓄᑦ ᐱᔪᒥᓴᐃᖏᓐᓇᕐᓂᕐᒧᑦ 
ᑕᕐᕆᔮᒃᓴᓕᐅᕐᓂᕐᒧᑦ ᐃᖅᑲᓇᐃᔭᕐᕕᖕᓂ ᓄᓇᕗᒻᒥ. 
ᑐᕌᒐᕆᓯᒪᔭᕆ ᐱᕙᓪᓕᐊᑎᓪᓗᒋᑦ ᐅᓂᒃᑳᖅᑐᐊᑦ, 
ᐱᐅᓯᒋᐊᕐᓗᒋᑦ ᐃᓱᒪᑐᔪᓐᓇᕐᓃᑦ, ᐊᑐᕐᓗᒋᑦ 
ᐱᕈᖅᐸᓪᓕᐊᓂᕐᒧᑦ ᐱᕕᒃᓴᑦ, ᐊᒻᒪ ᖁᕕᐊᒋᓗᒋᑦ 
ᓄᑖᑦ ᐱᓕᕆᔾᔪᑏᑦ ᓯᕗᕙᕆᐊᖅᑕᐅᖁᓪᓗᒋᑦ 
ᑕᕐᕆᔮᒃᓴᓕᕆᔨᒃᑯᑦ ᐱᕙᓪᓕᐊᑎᑦᑎᔩᑦ 
ᑯᐊᐳᕇᓴᓐᑯᑦ (NFDC) ᐱᓂᐊᒐᒃᓴᖏᓐᓄᑦ, 
ᑲᔪᓰᓐᓇᕐᓗᑕ ᐱᕈᖅᐸᓪᓕᐊᖏᓐᓇᖁᓪᓗᒋᑦ ᐊᒻᒪ 
ᖁᙱᐊᕈᒪᔭᐅᓕᕐᓗᑎᒃ ᓄᓇᕐᔪᐊᓗᒃᑖᒥ.” – ᓖᓇ 
ᐃᐅᔅᕗᐊᑦ, ᐊᐅᓚᑦᑎᔨᓪᓚᑦᑖᖑᖅᐸᓪᓕᐊᔪᖅ 
ᑖᒃᑯᓄᖓ ᓄᓇᕗᒻᒥ ᑕᕐᕆᔮᒃᓴᓕᕆᔨᒃᑯᑦ 
ᐱᕙᓪᓕᐊᑎᑦᑎᔩᑦ ᑯᐊᐳᕇᓴᓐᖓᓄᑦ (NFDC) 

ᑕᐅᑐᒃᖢᓂ ᐊᔪᕐᓇᕈᑕᐅᔪᓂᒃ ᐊᑐᖅᑕᐅᕙᒃᑐᓂᒃ ᐃᓄᖕᓂᒃ 
ᐅᓂᒃᑳᖏᑦ ᑐᓴᖅᑕᐅᖁᓪᓗᒋᑦ ᐊᒻᒪ ᑭᒡᒐᖅᑐᖅᑕᐅᓗᑎᑦ 
ᑕᒻᒪᖅᓯᒪᙱᑦᑎᐊᖅᑐᒃᑯᑦ. ᑕᕝᕙᓂ ᐃᖅᑲᓇᐃᔮᒥ, ᓂᕆᐅᒃᑐᑦ 
ᓯᕗᕙᕆᐊᕆᓂᕐᒥᒃ ᐱᕕᒃᓴᓂᒃ ᓄᓇᕗᒻᒦᑦᑐᓄᑦ ᑕᕐᕆᔮᒃᓴᓕᐅᕐᓂᕐᒧᑦ 
ᓴᓇᕝᕕᐅᔪᓂ ᐃᓄᖕᓄᑦ ᐅᓂᒃᑳᕈᓐᓇᖁᓪᓗᒋᑦ ᓇᖕᒥᓂᖅ 
ᐅᓂᒃᑳᖏᓐᓂᒃ, ᐊᒻᒪ ᐱᔪᒥᓴᐃᓗᑎᒃ ᐱᕙᓪᓕᐊᔪᓕᕆᓂᕐᒥ 
ᐊᒻᒪ ᐊᑐᖅᑕᐅᔪᓐᓇᕐᓗᓂ ᓴᙱᒃᑎᒋᐊᖅᑕᐅᖁᓪᓗᒍ ᐃᓄᐃᑦ 
ᐃᓕᖅᑯᓯᖓ ᐊᒻᒪ ᐅᖃᐅᓯᖓ.

ᐊᖏᒡᓕᒋᐊᖅᑕᐅᓚᐅᖅᑎᓪᓗᒍ ᖁᕝᕙᕆᐊᕐᓂᖅ ᐃᓛᒃᑯᑦ 
ᑮᓇᐅᔭᖃᖅᑎᑕᐅᓂᕐᒧᑦ ᐱᓕᕆᐊᖅ 2023-2024-ᒥ, ᑕᒪᓐᓇ 
ᐱᓕᕆᐊᖅ ᐃᑲᔪᖅᑐᐃᖏᓐᓇᖅᑐᑦ ᐃᓄᖕᓂᒃ ᒪᒃᑯᒃᑐᓂᒃ 
ᓄᓇᕗᒻᒥᐅᑕᓂᒃ ᐊᒻᒪ ᑲᒪᒋᔭᐅᓗᑎᒃ ᐃᓚᑰᔾᔪᑕᐅᔪᑦ 
ᐱᔨᑦᑎᕋᕐᓂᕐᒥ ᐱᓕᕆᐊᓂᓪᓗ ᖁᕝᕙᓯᖕᓂᖅᓴᓂᒃ ᐃᓕᓐᓂᐊᖅᑐᓄᑦ 
ᐅᑭᐅᓕᖕᓄᑦ. ᓇᖅᒥᓂᖅ-ᑐᑭᒧᐊᒃᑎᖢᑎᒃ ᐃᓄᐃᑦ ᐆᒃᑐᕈᓐᓇᕐᒥᔪᑦ 
ᑕᒪᑐᒧᖓ ᐱᓕᕆᐊᒧᑦ ᐱᔭᕆᐅᖅᓴᓂᕐᒧᑦ ᐸᕐᓇᐅᑎᖃᕐᓗᑎᒃ. 

ᑕᒪᑐᒪᓂ ᐊᕐᕌᒍᒥ, 20 ᐃᓛᒃᑰᖅᑕᖅᑐᑦ ᑮᓇᐅᔭᖃᖅᑎᑕᐅᓯᒪᔪᑦ 
ᐱᓕᕆᐊᓄᑦ ᐱᔨᑦᑎᕋᐅᑎᓄᓪᓗ, ᐱᖃᓯᐅᑎᓪᓗᒋᑦ ᖁᕝᕙᓯᖕᓂᖅᓴᒥ 
ᐃᓕᓐᓂᐊᖅᑐᑦ ᐃᓕᓐᓂᐊᕋᓱᒃᑎᓪᓗᒋᑦ ᐱᙳᐊᖅᑎᓪᓚᑦᑖᖑᓂᕐᒧᑦ 
ᐊᖅᑯᓯᐊᖑᓯᒪᔪᖅ ᐃᓅᓯᕐᒧᑦ ᐊᒻᒪ ᐃᓕᓐᓂᐊᕐᓂᕐᒧᑦ 

ᖁᕝᕙᓯᖕᓂᖅᓴᒥ ᐃᓕᓐᓂᐊᕐᕕᖕᒥ ᐃᓕᓐᓂᐊᕌᓂᒃᑯᑎᒃ, 
ᐃᓕᓐᓂᐊᒃᑲᓐᓂᕋᓱᒃᑐᑦ ᐃᓕᓐᓂᐊᖅᑏᑦ ᑕᒪᒃᑯᓇᓂ 
ᓲᕐᓗ ᐱᖅᑯᓯᒃᑯᑦ ᐃᓕᖅᑯᓯᓕᕆᓂᖅ, ᐃᓱᒪᒃᑯᑦ 
ᖃᓄᐃᙱᑦᑎᐊᕐᓂᖅ ᐊᒻᒪ ᐊᔪᓕᕈᑎᖃᖅᐸᒃᑐᓄᑦ 
ᐱᓕᕆᓂᖅ, ᐊᒻᒪ ᐃᖅᑲᓇᐃᔭᖅᑐᓕᕆᓂᕐᒧᑦ, ᐊᒻᒪᓗᑦᑕᐅᖅ 
ᐱᓕᕆᔨᓪᓚᑦᑖᙳᕋᓱᐊᕐᓂᕐᒧᑦ ᐃᓕᓐᓂᐊᖅᑏᑐᑦ ᐊᒻᒪ 

ᓘᒃᑖᙳᕋᓱᐊᖅᑐᓄᑦ. 

ᖁᕝᕙᕆᐊᕐᓂᖅ  
ᐃᓛᒃᑯᑦ 

ᑮᓇᐅᔭᖃᖅᑎᑦᑎᓃᑦ

$620K 
ᑐᓂᔭᐅᔪᑦ ᐃᓛᒃᑰᑦ 
ᑮᓇᐅᔭᖃᖅᑎᑕᐅᓂᕐᒧᑦ ᐊᑐᖅᖢᒍ 
ᖁᕝᕙᕆᐊᕐᓂᖅ ᑕᒪᑐᒪᓂ ᐊᕐᕌᒍᒥ



ᐸᕐᓇᒃᐸᓪᓕᐊᓂᖅ  
ᐱᙳᐊᖅᑎᓪᓚᕆᐅᓂᕐᒧᑦ ᐃᖅᑲᓇᐃᔮᓄᑦ

ᐋᔅᓕ ᐆᓕ, ᐊᕐᕕᐊᑦ

ᐱᔪᒪᓕᖅᑎᑕᐅᓯᒪᓪᓗᓂ ᖁᕕᐊᒋᓂᕐᒥᓄᑦ ᕼᐋᑭᕐᓂᕐᒧᑦ ᐊᒻᒪ 
ᐃᓕᓐᓂᐊᖅᑐᓕᕆᓂᕐᒧᑦ, ᐋᔅᓕ ᒫᓐᓇ ᐃᓕᓐᓂᐊᖅᑐᑦ ᐊᑐ 
ᒨᕆ ᓯᓚᑦᑐᖅᓴᕐᕕᖓᓂ ᓅᑐᕆ ᑖᒻᒥ ᐱᔭᕇᖅᓯᕙᓪᓕᐊᑎᓪᓗᒍ 
ᖁᕝᕙᓯᖕᓂᓕᒃ 10 ᕼᐋᑭᖅᑎᐅᓪᓗᓂᓗ ᐊᕐᓇᓄᑦ AA 
ᕼᐋᑭᖅᑎᓄᑦ.

ᐃᓕᓐᓂᐊᓯᒋᐊᓚᐅᖅᑎᓪᓗᒍ, ᐋᔅᓕ ᐱᓕᕆᕐᔪᐊᖅᓯᒪᔪᖅ 
ᐃᓂᑖᕋᓱᒃᖢᓂ ᖁᕝᕙᓰᓐᓇᖅᑎᖢᓂᒋᑦ ᐃᓕᓐᓂᐊᕈᑎᓂ, 
ᐃᓅᓯᓕᒫᒧᑦ ᐱᖃᓐᓇᕆᔭᖅᑖᖅᑐᖅᐸᓪᓕᐊᓪᓗᓂ, 
ᐊᒻᒪ ᐃᓕᓐᓂᐊᖅᖢᓂ ᐱᐅᓛᖑᖃᑕᐅᔪᓂ 
ᑲᒪᔨᖃᖅᖢᓂ ᕼᐋᑭᖅᑎᓂᑦ. ᐃᓚᖏᑦ ᐅᐱᒍᓱᕐᔪᐊᖅᑐᑦ 
ᐱᓕᕆᔪᒪᓪᓚᑦᑖᕐᓂᖓᓄᑦ ᐊᒻᒪ ᖁᔭᓕᕐᔪᐊᖅᖢᑎᒃ 
ᒪᑭᒋᐊᖅᑕᒃᑯᑦ ᐃᑲᔪᖅᓯᒪᓂᖏᓐᓂᒃ ᐋᔅᓕᒥᒃ 
ᐱᓕᕆᕙᓪᓕᐊᑎᓪᓗᒍ ᐱᓕᕆᔪᒪᔭᒥᓂᒃ 
ᐱᙳᐊᖅᑎᓪᓚᕆᙳᕐᓗᓂ ᐊᕐᓇᓄᑦ ᕼᐋᑭᖅᑎᓄᑦ 
(PWHL). ᐃᓚᖏᑦ ᓂᕆᐅᒃᑐᑦ ᑕᒪᓐᓇ ᐱᓕᕆᐊᖅ 
ᐃᑲᔪᐃᓐᓇᕐᓂᐊᕐᓂᖓᓂᒃ ᐃᓄᖕᓂᒃ ᒪᒃᑯᒃᑐᓂ ᐱᔪᒪᔭᖏᓐᓂᒃ 
ᐱᕙᓪᓕᐊᓗᑎᒃ ᐊᕐᕌᓄᑦ ᖃᐃᔪᓄᑦ.

ᐱᕈᖅᐸᓪᓕᐊᓂᖅ ᐃᓅᓪᓗᓂ ᐊᒻᒪ 
ᐃᓕᓐᓂᐊᖅᑎᐅᓪᓗᓂ

ᑲᐃᓕ ᐊᐃᐱᓕ-ᑲᓐᕕ, ᐃᖃᓗᐃᑦ

ᕼᐋᑭᖅᑎᓪᓚᑦᑖᖑᕈᒪᑎᓪᓗᒍ, ᑲᐃᓕ ᐃᓱᓕᐅᓚᐅᖅᑐᑦ 
ᐃᓕᓐᓂᐊᕐᓗᓂ ᐋᓐᑎᐅᕆᐆᒥ ᕼᐋᑭᕐᓂᕐᒧᑦ ᐃᓕᓐᓂᐊᕐᕕᖕᓂ 
ᐃᓕᓐᓂᐊᖅᑎᓪᓗᒍ ᖁᕝᕙᓯᖕᓂᓕᖕᒥ 9-ᒥ ᐊᕐᕌᒍᐊᓂ. ᐊᑐᖅᖢᒍ 
ᑖᓐᓇ ᐱᓕᕆᓯᒪᔭᖓ, ᐱᕈᖅᓯᒪᔪᖅ ᐱᙳᐊᖅᑎᑐᐃᓐᓇᐅᙱᖢᓂ, 
ᑭᓯᐊᓂᓕᑦᑕᐅᖅ ᐃᓕᓐᓂᐊᖅᑎᐅᓪᓗᓂ ᐊᒻᒪ ᒪᒃᑯᒃᑑᓪᓗᓂ 
ᐃᓅᓪᓗ ᐊᕐᓇᐅᓪᓗᓂ ᐃᓕᓐᓂᐊᖅᐸᓪᓕᐊᓪᓗᓂ ᐃᓅᔪᓐᓇᖁᓪᓗᒋ 
ᓇᖕᒥᓂᖅᓱᕐᓗᓂ.

ᖁᔭᓐᓇᒦᒃ ᐃᑲᔪᖅᓯᒪᖕᒪᑕ ᒪᑭᒋᐊᖅᑕᒃᑯᑦ, ᑲᐃᓕ 
ᐃᓕᓐᓂᐊᕈᓐᓇᖅᓯᓯᒪᔪᖅ ᐱᓕᕆᐊᖃᕈᓐᓇᖅᓯᓪᓗᓂ ᐱᕙᒌ.
ᖅᑕᐅᓂᕐᒧᑦ ᐃᓅᓯᖓᓄᑦ ᐅᖓᑖᓄᑦ ᖁᕝᕙᓯᖕᓂᖅᓴᒥ 
ᐃᓕᓐᓂᐊᕐᓂᕐᒥ ᑐᕌᒐᖃᖅᖢᓂ ᑎᒥᓕᕆᓂᕐᒧᑦ ᖃᖓᑭᐊᖅ. 

“ᒪᑭᒋᐊᖅᑕ ᑮᓇᐅᔭᖃᖅᑎᑕᐅᓂᖅ 
ᐱᕐᔪᐊᖑᓯᒪᔪᖅ ᑕᒪᓐᓇ 
ᐱᕕᒃᓴᖅ ᐊᔪᕐᓇᙱᑦᑕᐅᓗᓂ, 
ᐱᑕᖃᙱᑎᓪᓗᒍ, ᐅᒃᐱᕈᓱᒃᑐᒍᑦ 
ᐃᓕᓐᓂᐊᕈᓐᓇᕋᔭᓚᐅᙱᓐᓂᖓᓂᒃ ᓅᑐᕆ 
ᑖᒻᒥ.” – ᐋᔅᓕᐅᑉ ᐊᓈᓇᖓ 

“ᑕᐃᒪᙵᓂᑦ ᐱᒋᐊᓚᐅᖅᑎᓪᓗᒍ 
ᐋᓐᑎᐅᕆᐆᒥ ᕼᐋᑭᖅᑏᑦ ᐃᓕᓐᓂᐊᕐᕕᖓᓂ, 
ᑕᑯᓯᒪᔪᒍᑦ ᐱᕈᖅᐸᓪᓕᐊᓂᖓᓂᒃ ᐊᒻᒪ 
ᐃᓕᓐᓂᐊᖅᐸᓪᓕᐊᓯᒪᔭᖓᓂᒃ ᐊᒻᒪᓗ 
ᐸᕐᓇᒃᓯᒪᕙᒌᓕᖅᑐᖅ ᓇᓕᐊᖕᓄᑦ ᓯᓚᑦᑐᖅᓴᕐᕕᒡᔪᐊᒧᑦ 
ᐃᓕᓐᓂᐊᕆᐊᕈᒪᖕᒪᖔᑦ ᐱᙳᐊᖏᓐᓇᖃᑦᑕᕈᒪᓪᓗᓂ 
ᖁᕝᕙᓯᖕᓂᖅᓴᓂ ᕼᐋᑭᖅᑎᓂ, ᐊᑭᑭᑦᑑᙱᒻᒪᑦ, 
ᑕᐃᒪᐃᒻᒪᑦ ᑐᓂᔭᐅᖃᑦᑕᕐᓂᖅ [ᒪᑭᒋᐊᖅᑕ] 
ᑮᓇᐅᔭᖃᖅᑎᑦᑎᔾᔪᑎᒥᒃ ᐃᑲᔪᓪᓚᕆᒃᓯᒪᔪᖅ 
ᐊᒃᓱᕈᕐᓇᓗᐊᕈᓐᓃᖅᑎᑦᑎᓯᒪᔪᖅ.”  
– ᑲᐃᓕᐅᑉ ᐊᖓᖅᑳᖏᑦ 

ᐱᕙᒌᔭᕐᓂᖅ ᐃᓕᓐᓂᐊᒃᑲᓐᓂᕋᓱᐊᕐᓂᕐᒧᑦ 

ᐸᐃᑕᓐ ᖃᑉᓗᐃᑦᑐᖅ, ᑲᖏᖅᖠᓂᖅ

ᐃᑲᔪᖅᑐᖅᑕᐅᓪᓗᓂ ᒪᑭᒋᐊᖅᑕᒃᑯᓐᓂᒃ, ᐸᐃᑕᓐ 
ᐃᓱᒪᓕᐅᖅᓯᒪᓕᖅᑐᑦ ᐊᐅᓪᓚᕐᓗᓂ ᓄᓇᕗᒻᒥ ᐊᒻᒪ 
ᐃᓕᓐᓂᐊᕆᐊᕐᓗᓂ ᐊᑐᑦ ᒨᕆ ᓯᓚᑦᑐᖅᓴᕐᕕᐊᓂ 
ᓅᑐᕆ ᑖᒻᒥ, ᐱᕕᒃᓴᖅᓯᐊᕐᓂᖅᓴᐅᓯᒪᓂᖓᓄᑦ 
ᐃᓕᓐᓂᐊᕋᓱᐊᒃᑲᓐᓂᕐᓗᓂ ᑐᕌᒐᕆᔭᒥᓄᑦ ᖁᕝᕙᓯᖕᓂᖅᓴᒥ 
ᐃᓕᓐᓂᐊᕌᓕᒃᑯᓂ. ᐃᓕᓐᓂᐊᕌᓂᒃᐸᓪᓕᐊᔪᖅ 
ᖁᕝᕙᓯᖕᓂᓕᖕᒥᒃ 12-ᒥᒃ ᐃᓕᓐᓂᐊᕈᓯᐊᕐᓗᓂ ᐊᒻᒪ 
ᐃᓕᓐᓂᐊᕆᐊᕈᓐᓇᖅᑎᑕᐅᓪᓗᓂ ᑕᒪᐃᓐᓄᑦ ᑎᐅᕼᐊᐅᓯ 
ᓯᓚᑦᑐᖅᓴᕐᕕᒡᔪᐊᒧᑦ ᐊᒻᒪ ᓂᒋᐊᓂ ᐃᐅᐴᑕᐅᑉ ᐱᓕᕆᕝᕕᒃ 
ᓄᑖᙳᖅᐸᓪᓕᐊᔪᓄᑦ. 

ᓅᑐᕆ ᑖᒻᒥ, ᐸᐃᑕᓐ ᐃᓚᐅᓯᒪᔪᖅ ᐊᖅᓴᖅᑎᓂᒃ, 
ᐃᙱᖃᑦᑕᖅᖢᓂ ᐊᒻᒪ ᓂᔾᔭᐅᓯᔭᖅᑐᓂ, ᐊᑭᓕᖅᓱᖅᑕᐅᓇᓂ 
ᑐᒃᓯᐊᕐᕕᖕᒥ ᐱᓕᕆᔨᐅᓪᓗᓂ, ᐊᒻᒪ ᑕᑯᔭᖅᑐᖅᓯᒪᓪᓗᓂ 
ᓯᓚᑦᑐᖅᓴᕐᕕᒡᔪᐊᓄᑦ ᐊᒻᒪ ᓯᓚᑦᑐᖅᓴᕐᕕᖕᓄᑦ 
ᑲᓇᑕᓗᒃᑖᒥ. ᐃᓄᖕᓃᖢᓂ ᑐᕌᒐᖃᖅᑐᓂ ᓯᕗᓂᒃᓴᖏᓐᓂᒃ 
ᐃᑲᔫᑎᖃᖅᓯᒪᔪᖅ ᑖᔅᓱᒥᖓ ᐸᕐᓇᐃᓇᓱᒃᑎᓪᓗᒍ ᓇᖕᒥᓂᖅ. 

“ᐱᑕᖃᙱᑎᓪᓗᒋᑦ ᒪᑭᒋᐊᖅᑕᒃᑯᑦ, ᐃᓱᒪᔪᖓ 
ᐃᓕᓐᓂᐊᕌᓂᒍᓐᓇᕋᔭᓚᐅᙱᓐᓂᖓᓂᒃ, ᒫᓐᓇ 
ᓯᕗᓂᒃᓴᒥᒃ ᑕᑯᓯᒪᔪᖅ ᖁᕕᐊᒋᔪᓐᓇᖅᑕᖓᑕ 
ᒥᒃᓵᓄᑦ.” – ᐸᐃᑕᓐ ᐊᓈᓇᖓ

ᐃᑲᔪᕐᓂᖅ ᒪᒥᓴᐃᕙᓪᓕᐊᓂᕐᒧᑦ ᓄᓇᒥᓂ

ᑯᐊᑦᓂ ᐆᓗᔪᒃ, ᑲᖏᖅᖠᓂᖅ

ᑯᐊᑦᓂ ᐃᓕᓐᓂᐊᕌᓂᓵᖅᑐᑦ ᐃᓱᒪᒧᑦ ᖃᓄᐃᙱᑦᑎᐊᕐᓂᕐᒧᑦ, 
ᐊᔪᓕᕈᑎᖃᑎᖅᐸᒃᑐᑦ, ᐊᒻᒪ ᓄᓇᓕᖕᓂ ᐃᑲᔪᖅᑎᐅᓂᕐᒧᑦ 
ᐃᖅᑲᓇᐃᔭᖅᑎᐅᓂᕐᒧᑦ ᑳᒪᓐᕗᐃᐅᑦ ᓯᓚᑦᑐᖅᓴᕐᕕᖕᒥ, 
ᐊᔪᕐᓇᙱᓯᒪᓪᓗᓂ ᐊᑐᖅᖢᒋᑦ ᒪᑭᒋᐊᖅᑕᒃᑯᑦ 
ᑮᓇᐅᔭᖃᖅᑎᑦᑎᔾᔪᑎᖏᑦ. ᐱᓕᕆᔪᒪᓂᖃᖅᑎᑕᐅᓪᓗᑎᒃ 
ᓇᒡᓕᒍᓱᖕᓂᕐᒥᓄᑦ ᐃᓄᖁᑎᒥᓂᒃ ᐊᒻᒪ ᐱᓕᕆᔪᒪᓂᖃᖅᖢᓂ 
ᐃᑲᔪᕐᓗᒋᑦ ᑕᐃᒃᑯᐊ ᐊᔪᕐᓇᖅᑐᖅᓯᐅᖅᑎᑐᑦ 
ᐃᓱᒪᒧᑦ ᖃᓄᐃᙱᑦᑎᐊᕐᓂᕐᒧᑦ ᐊᒻᒪ ᐊᔪᓕᕈᑎᓄᑦ, 
ᑯᐊᑦᓂ ᐱᐅᓯᒋᐊᕆᓯᒪᔪᖅ ᐱᓕᕆᔨᓪᓚᑦᑖᖑᓂᕐᒧᑦ 
ᐊᔪᙱᑕᐅᓕᖅᐸᒃᑐᓂᒃ ᐊᒻᒪ ᐊᑐᖅᓯᒪᓪᓗᓂ ᓇᖕᒥᓂᖅ 
ᐱᕈᖅᐸᓪᓕᐊᓪᓗᓂ ᐃᓕᓐᓂᐊᖅᐸᓪᓕᐊᑎᓪᓗᒍ.

ᒫᓐᓇ, ᐃᓕᓐᓂᐊᕌᓂᒃᓯᒪᓕᖅᑎᓪᓗᒍ, ᑯᐊᑦᓂ ᐱᐅᒃᓴᓪᓚᕆᒃᑐᑦ 
ᐅᑎᖅᑎᑦᑎᔭᕆᐊᒃᓴᖅ ᓄᓇᓕᖕᒥᓄᑦ ᐊᒻᒪ ᐃᑲᔪᕐᓗᒋᑦ ᐊᓯᖏᑦ 
ᒪᒥᓴᖅᐸᓪᓕᐊᑎᓪᓗᒋᑦ.

“ᐃᓕᓐᓂᐊᖅᑎᑦᑎᓯᒪᔪᖅ ᖃᓄᖅ 
ᐊᖓᔪᖅᑳᑦᑎᐊᕙᐅᓂᖅᓴᐅᔪᓐᓇᕐᒪᖔᕐᒪ, 
ᐱᖃᓐᓇᕆᔭᑦᑎᐊᕙᐅᓂᖅᓴᐅᔪᓐᓇᕐᒪᖔᕐᒪ, 
ᐸᓂᑦᑎᐊᕙᐅᓗᖓ ᐊᒻᒪ ᐃᓄᑦᑎᐊᕙᐅᓗᖓ,”  
– ᑯᐊᑦᓂ 

ᔭᒐᐃᑦᑕᐃᓕᒪᓂᖅ ᐃᓄᐃᑦ ᐱᖅᑯᓯᖓᓂᒃ 
ᐃᓕᖅᑯᓯᖓᓂᓪᓗ

ᑖᓂᑲ ᑕᐃᓗ ᑲᖏᖅᖠᓂᖅ

ᓄᑕᕋᐅᓂᕐᒥᓂᑦ, ᑖᓂᑲ ᐱᓕᕆᔪᒪᓂᖃᓪᓚᑦᑖᖅᑐᑦ ᐃᓄᐃᑦ 
ᐱᙳᐊᕈᓯᖏᓐᓂᒃ ᐊᒻᒪ ᐱᓕᕆᐊᖃᕈᒪᓪᓚᑦᑖᖅᑐᖅ ᔭᒐᑕᐅᖁᓇᒋᑦ 
ᐃᓕᖅᑯᓰᑦ ᓄᓇᕐᔪᐊᖅ ᓄᑖᙳᕆᐊᖅᐸᓪᓕᐊᒐᓗᐊᖅᑎᓪᓗᒍ. 
ᐃᓕᓐᓂᐊᕈᓯᐊᕋᓱᐊᖅᑐᖅ ᐱᖅᑯᓯᒃᑯᑦ ᐃᓕᖅᑯᓯᓕᕆᓂᕐᒥ 
ᓯᓚᑦᑐᖅᓴᕐᕕᒡᔪᐊᖓᓂ ᑲᐅᒍᕆ, ᐱᓕᕆᐊᖃᖅᐸᓪᓕᐊᓪᓗᓂ 
ᑐᕌᒐᖓᓂᒃ ᐱᔪᒥᓴᐃᓂᕐᒥᒃ ᐃᓕᖅᑯᓯᒃᑯᑦ ᐃᓄᐃᑦ 
ᐱᙳᐊᕈᓯᖏᓐᓂᒃ ᐊᒻᒪ ᓴᙱᒃᑎᒋᐊᖅᐸᓪᓕᐊᓗᒍ 
ᐃᓕᓐᓂᐊᖅᑐᓕᕆᓂᖅ ᐃᓗᐊᓂ ᐃᓄᐃᑦ ᓄᓇᖓᓐᓂ. 
ᐃᑲᔪᖅᑐᖅᑕᐅᓪᓗᓂ ᒪᑭᒋᐊᖅᑕᒃᑯᓐᓂ, ᑖᓂᑲ 
ᑐᕌᒐᖃᕈᓐᓇᖅᓯᒪᔪᖅ ᐃᓕᓐᓂᐊᖅᑕᒥᓂᒃ, ᖁᓱᔪᓐᓃᖅᐸᓪᓕᐊᓗᓂ 
ᐃᓕᓐᓂᐊᕐᓂᕐᒧᑦ ᐊᔪᙱᑕᒥᓂᒃ, ᐊᒻᒪ ᐸᕐᓇᒃᐸᓪᓕᐊᓗᓂ 
ᓯᕗᓂᒃᓴᒥᓄᑦ.

ᒫᓐᓇ ᑭᖑᓪᓕᖅᐹᖓᓃᓕᖅᖢᓂ ᐊᕐᕌᒍᐊᓂ 
ᐃᓕᓐᓂᐊᕈᓯᐊᒃᓴᖓᓄᑦ, ᖁᕕᐊᓱᒃᑐᑦ ᐱᕕᒃᓴᓄᑦ ᓯᕗᓂᐊᓃᑦᑐᓄᑦ, 
ᐃᓕᓐᓂᐊᖏᓐᓇᕐᓂᐊᕋᓗᐊᕈᓂ ᐱᓕᕆᔨᓪᓚᑦᑖᖑᓂᕐᒧᑦ 
ᐃᓕᓐᓂᐊᒐᒃᓴᒥᒃ ᐄᔭᒐᓕᕆᓂᕐᒧᑦ ᐃᓖᖅᑯᓯᓕᕆᓂᕐᒥ 
ᐅᕝᕙᓘᓐᓃᑦ ᐱᓕᕆᖃᑎᖃᕐᓂᖅ ᓲᕐᓗ ᐃᓄᐃᑦ ᐱᖁᑎᖏᓐᓂᒃ 
ᓇᐅᑦᓯᖅᑐᖅᑏᑦ, ᓄᓇᖃᖅᑳᖅᓯᒪᔪᑦ ᐱᙳᐊᕈᓯᖏᓐᓂᒃ, 
ᐅᕝᕙᓘᓐᓃᑦ ᐃᓄᐃᑦ ᑕᐱᕇᑦ ᑲᓇᑕᒥ. ᐃᓕᓐᓂᐊᖅᐸᓪᓕᐊᑎᓪᓗᒍ, 
ᑖᓂᑲ ᑲᔪᖏᖅᓴᖅᑕᐅᓯᒪᔪᖅ ᐃᓄᖕᓂᑦ ᐊᔾᔨᒥᓇᖅᑐᓂᒃ 
ᓴᖅᑭᔮᖅᑎᑦᑎᓯᒪᔪᑦ ᐊᔪᕐᓇᙱᓐᓂᖓᓂᒃ, ᐊᒻᒪ ᓂᕆᐅᒃᑐᖅ 
ᑲᔪᖏᖅᓴᐃᓛᕐᓂᕐᒥᓂᒃ ᐊᓯᖏᓐᓂᒃ ᐃᓄᖕᓂᒃ ᐃᓕᓐᓂᐊᖅᑎᓂᒃ 
ᐃᓱᒪᒋᔭᖏᑦ ᒪᓕᒐᒪᓕᕐᓗᓂᔾᔪᒃ. 

“ᒪᑭᒋᐊᖅᑕ ᐃᑲᔪᖅᑐᐃᓂᖓᓄᑦ, 
ᖁᓱᙱᓐᓂᖅᓴᐅᔪᖓ ᓯᕗᓂᒃᓴᓐᓄᑦ ᐊᒻᒪ 
ᖁᕕᐊᓱᒃᖢᖓ ᐱᓕᕆᕙᓪᓕᐊᖏᓐᓇᕈᒪᓪᓗᖓ 
ᐃᓱᒪᒋᔭᓐᓄᑦ ᔭᒐᐃᑦᑕᐃᓕᒪᓂᕐᓄᑦ ᐃᓄᐃᑦ 
ᐱᖅᑯᓯᖓᓄᑦ ᐊᒻᒪ ᐃᑲᔪᕐᓗᒋᑦ ᒪᒃᑯᒃᑯᑦ ᐃᓄᐃᑦ 
ᓄᓇᖓᓐᓂ,” – ᑖᓂᑲ

ᑮᓇᐅᔭᓕᕆᔾᔪᑏᑦ

ᓇᒧᙵᐅᕙᒃᐸᑦ 
ᑮᓇᐅᔭᖅᑑᑎᒃᓴᑦ 
ᐊᑐᖅᑕᐅᕙᓪᓕᐊᔪᑦ: 

 
 $6.5ᒥᓕᔭᓐ  
ᐃᑲᔫᓯᐊᓄᑦ ᐊᖏᕈᑏᑦ ᑐᕌᖓᔪᑦ 
ᓯᕗᓪᓕᐅᔾᔭᐅᖁᔭᑦᑎᓐᓄᑦ, ᐱᖃᓯᐅᑎᓪᓗᒋᑦ 
ᖁᕝᕙᕆᐊᕐᓂᖅ ᐃᓕᑦᑎᕙᓪᓕᐊᑎᑦᑎᓂᖓᑦ 
ᐊᒻᒪ ᐱᓕᕆᖃᑎᒌᖕᓂᒃᑯᑦ ᐱᓕᕆᐊᑦ.  
 

$8.9ᒥᓕᔭᓐ  
ᐃᑲᔪᕈᑕᐅᔪᑦ ᓯᓚᑦᑐᕐᓴᕐᕕᓕᐊᕐᓂᕐᒧᑦ 
ᑮᓇᐅᔭᖃᖅᑎᑦᑎᓂᕐᒥᒃ

$850 
ᐃᓕᑦᑎᒋᐊᖅᑐᕐᓂᕐᒧᑦ ᑲᑎᓐᓂᐅᔪᑦ 

$275K 
ᐱᓕᕆᔨᓪᓚᑦᑖᓄᑦ ᐊᑭᓕᒐᒃᓴᑦ 

$200K 
ᑎᑎᕋᕐᕕᖕᒥ ᐃᑲᔪᖅᑕᐅᔾᔪᑏᑦ

$775K 
ᑮᓇᐅᔾᔭᒃᓴᐅᑎᓂᒃ ᐊᐅᓚᑦᑎᓂᕐᒧᑦ 
ᐊᑭᓕᒐᒃᓴᑦ 

$125K 
ᐊᐅᓪᓚᕐᓂᕐᒧᑦ ᐊᒻᒪ ᑐᔪᕐᒥᓂᕐᒧᑦ 
ᓄᓇᓕᖕᓂ ᑲᑎᒪᖃᑎᖃᖃᑦᑕᕐᓂᕐᒧᑦ 
ᑲᑐᔾᔨᖃᑎᒌᖕᓂᕐᒧᓪᓗ 

ᒪᑭᒋᐊᖅᑕᒃᑯᑦ ᑮᓇᐅᔾᔭᒃᓴᐅᑎᒋᓇᓱᒃᑕᖏᑦ 
ᐱᕈᖅᐸᓪᓕᐊᓲᑦ ᐊᕐᕌᒍᑕᒫᑦ 
ᑲᒪᑦᑎᐊᕐᓂᒃᑯᑦ ᑮᓇᐅᔭᓕᕆᓂᕐᒥᒃ 
ᐊᐅᓚᑦᑎᓂᒃᑯᑦ, ᑐᑭᑖᖅᓯᒪᑦᑎᐊᖅᑐᒃᑯᑦ 
ᐊᕐᕌᒍᑕᒫᑦ ᐊᐅᓚᓂᕐᒧᑦ ᐊᑭᓄᑦ 
ᐊᒻᒪ ᑮᓇᐅᔭᖃᖅᑎᑦᑎᓂᒃᑯᑦ 
ᐊᖏᕈᑎᑎᒍᑦ ᐊᑭᓕᖅᑕᐅᓗᑎᒃ 
ᐊᑐᖅᑕᐅᓪᓗᑎᒃ ᑮᓇᐅᔭᓕᐅᕋᓱᐊᕐᓂᕐᒧᑦ 
ᑮᓇᐅᔭᖅᑖᖑᔪᑎᒍᑦ. 

ᐊᑐᖅᑎᓪᓗᒍ ᐃᓱᓕᑉᐸᓪᓕᐊᓕᖅᑎᓪᓗᒍ 
ᐊᕐᕌᒍ ᒫᔾᔨ 23, 2025-ᒥ, ᑯᐊᐳᕇᓴᒃᑯᑦ 
ᐊᖏᖅᓯᓚᐅᖅᑐᑦ ᑮᓇᐅᔭᖃᖅᑎᑦᑎᓂᕐᒥᒃ 
ᑎᑭᖢᒋᑦ $26,799,686 ᐊᒥᓱᒐᓚᖕᓂᒃ 
ᓄᓇᕗᒻᒦᑦᑐᓂᒃ ᑎᒥᐅᔪᓂᒃ ᐊᒻᒪ ᐃᓄᖕᓂᒃ. 

7 
ᓄᓇᕗᒻᒥᐅᑕᑦ 
ᐃᖅᑲᓇᐃᔭᖅᑎᑦ

$1.2 ᒥᓕᐊᓐ 
ᑮᓇᐅᔭᖃᖅᑎᑕᐅᔾᔪᑏᑦ ᓄᓇᕗᒻᒥ ᑎᒥᖁᑖᓂ ᐊᒻᒪ 
ᐃᓄᖕᓄᑦ ᐃᓛᒃᑯᑦ. 

$16.5 ᒥᓕᐊᓐ 
ᑮᓇᐅᔾᔭᒃᓴᐅᑕᐅᓇᓱᐊᖅᑐᑦ ᓄᖅᑲᖓᑎᑕᐅᔪᑦ  
ᓂᐅᕐᕈᑕᐅᔪᓐᓇᖅᑐᑎᒍᑦ ᑮᓇᐅᔭᑎᒍᑦ

1 ᑐᑭᒧᐊᒃᑎ

ᑮᓇᐅᔭᓕᕆᔾᔪᑏᑦ ᑕᑯᐊᕐᔪᒡᓗᑎᒍᑦ



ᑲᑎᒪᔨᖏᓐᓄᑦ ᒪᑭᒋᐊᖅᑕ ᐃᓄᐃᑦ 
ᐱᓕᒻᒪᓴᕐᓂᕐᒧᑦ ᑯᐊᐳᕇᓴᓐ

ᐃᓱᒪᒋᔭᐅᔪᖅ
ᑕᒻᒪᕐᓯᒪᔪᕐᓯᐅᕐᓯᒪᔭᕗᑦ ᑮᓇᐅᔭᓕᕆᔾᔪᑎᒥᓂᖏᑦ ᒪᑭᒋᐊᖅᑕ 
ᐃᓄᐃᑦ ᐱᓕᒻᒪᓴᕐᓂᕐᒧᑦ ᑯᐊᐳᕇᓴᓐ (ᑖᒃᑯᐊ ᑯᐊᐳᕇᓴᓐ),  
ᐃᓗᓕᓖᑦ ᑮᓇᐅᔭᐃᑦ ᖃᓄᐃᓕᖓᓂᖏᓐᓂᒃ ᒫᑦᓯ 31, 2025, 
ᐊᒻᒪᓗ ᐊᐅᓚᑦᓯᔾᔪᑏᑦ, ᐊᓯᔾᔨᕈᑏᑦ ᑲᑎᓐᓂᖏᑦ ᐱᖁᑎᑦ ᐊᒻᒪᓗ 
ᑮᓇᐅᔭᑐᐃᓐᓇᐃᑦ ᐊᐅᓚᓂᖏᑦ ᐊᕐᕌᒍᒧᑦ ᐃᓱᓕᕋᑖᖅᑐᒧᑦ, ᐊᒻᒪᓗ 
ᓇᐃᓈᕐᓯᒪᔪᑦ ᐅᔾᔨᕐᓇᓗᐊᖅᑐᑦ ᑮᓇᐅᔭᓕᕆᔾᔪᑎᓄᑦ ᐊᑐᐊᒐᑦ 
ᐊᒻᒪᓗ ᐊᓯᖏᑦ ᓇᓗᓇᐃᔭᕐᓯᒪᔪᑦ ᑐᓴᐅᒪᔾᔪᑎᒃᓴᑦ.

ᐃᓱᒪᒋᔭᑦᑎᒍ ᑖᒃᑯᐊ ᑮᓇᐅᔭᓕᕆᔾᔪᑎᒥᓃᑦ ᓴᖅᑭᖅᑕᐅᔪᑦ 
ᓈᖕᒪᓈᕐᓯᐊᕐᓯᒪᒐᓱᒋᓪᓗᑎᒍ, ᐃᓘᓐᓈᒍᑦ ᐊᑐᕆᐊᓕᑦᑎᒍᑦ, 
ᑮᓇᐅᔭᑎᒍᑦ ᖃᓄᐃᓕᖓᓂᖏᑦ ᑯᐊᐳᕇᓴᒃᑯᑦ ᑎᑭᑦᑐᒍ 
ᒫᑦᓯ 31, 2025 ᐊᒻᒪᓗ ᑮᓇᐅᔭᑎᒍᑦ ᐊᐅᓚᓯᒪᓂᖏᑦ 
ᐊᒻᒪᓗ ᑮᓇᐅᔭᑐᐃᓐᓇᐃᑦ ᐊᐅᓚᓂᖏᑦ ᐊᕐᕌᒎᓚᐅᖅᑐᒥ 
ᒪᓕᑦᑐᒋᑦ ᑲᓇᑕᒥ ᐊᖏᖅᑕᐅᓯᒪᔪᒃᑯᑦ ᑮᓇᐅᔭᓕᕆᔾᔪᑕᐅᓲᑦ 
ᑮᓇᐅᔭᓕᐅᕋᓱᐊᖅᑎᐅᖏᑦᑐᓄᑦ ᑲᑐᔾᔨᖃᑎᒌᓄᑦ.

ᐃᓱᒪᔾᔪᑎᒋᓯᒪᔭᕗᑦ
ᑕᒻᒪᕐᓯᒪᔪᕐᓯᐅᓚᐅᖅᑕᕗᑦ ᒪᓕᑦᑐᒋᑦ ᑲᓇᑕᒥ ᐊᖏᖅᑕᐅᓯᒪᔪᑦ 
ᐊᑐᖅᑕᐅᒐᔪᑦᑐᑦ ᑕᒻᒪᖅᓯᒪᔪᖅᓯᐅᖅᑕᓄᑦ ᖃᐅᔨᓴᕈᑕᐅᓲᑦ. 
ᐱᓕᕆᐊᒃᓴᕗᑦ ᑕᒃᑯᑎᒎᓇ ᐊᑐᖅᑕᐅᖃᑦᑕᓲᒃᑯᑦ 
ᓇᓗᓇᐃᔭᒃᑲᓂᕐᓯᒪᔪᑦ ᑕᒻᒪᕐᓯᒪᔪᕐᓯᐅᖅᑎᐅᑉ ᐱᓕᕆᐊᒃᓴᖏᑦ 
ᑕᒻᒪᕐᓯᒪᔪᕐᓯᐅᓂᕐᒧᑦ ᑮᓇᐅᔭᓕᕆᔾᔪᑎᒥᓂᕐᓂᒃ ᑎᑎᕋᕐᓯᒪᔪᑦ 
ᐅᓂᒃᑳᑎᓐᓂ. ᓇᖕᒥᓂᕐᓱᖅᑐᒍ ᑯᐊᐳᕇᓴᒃᑯᓅᖓᙱᑦᑐᒍᑦ 
ᒪᓕᑦᑐᒋᑦ ᐊᑐᖅᑕᐅᔭᕆᐊᖃᓲᑦ ᐊᒃᑐᐊᔪᑦ ᑕᒻᒪᕐᓯᒪᔪᕐᓯᐅᓂᑦᑎᓐᓄᑦ 
ᑮᓇᐅᔭᓕᕆᔾᔪᑎᒥᓂᕐᓂᒃ ᑲᓇᑕᒥ, ᐊᒻᒪᓗ ᑲᔪᓯᑎᓚᐅᖅᑕᕗᑦ 
ᐊᓯᖏᑦ ᐱᓕᕆᐊᕆᔭᐅᒋᐊᖃᓲᑦ ᒪᓕᑦᑐᒋᑦ ᑖᒃᑯᐊ 
ᐊᑐᖅᑕᐅᔭᕆᐊᓖᑦ. ᐅᑉᐱᕆᔭᕗᑦ ᑕᒻᒪᕐᓯᒪᔪᕐᓯᐅᓂᑦᑎᓐᓂᒃ 
ᓴᖅᑭᓚᐅᖅᑐᑦ ᑎᒍᓚᐅᖅᑕᕗᑦ ᓈᖕᒪᓐᓂᖏᓐᓂᒃ ᐊᒻᒪᓗ 
ᓈᖕᒪᑦᓯᐊᕐᓂᖏᓐᓂᒃ ᐃᓱᒪᔾᔪᑎᒋᔭᑦᑎᓐᓂᒃ ᑖᒃᑯᓄᖓ.

ᐊᓯᖏᑦ
ᑮᓇᐅᔭᓕᕆᔾᔪᑎᒥᓃᑦ ᒪᑭᒋᐊᖅᑕ ᐃᓄᐃᑦ ᐱᓕᒻᒪᓴᕐᓂᕐᒧᑦ 
ᑯᐊᐳᕇᓴᓐ ᐊᕐᕌᒍᐊᓄᑦ ᐃᓱᖃᖅᑐᑦ ᒫᑦᓯ 31, 2024 
ᑕᒻᒪᖅᓯᒪᔪᖅᓯᐅᖅᑕᐅᓚᐅᖅᑐᑦ ᓕᐊᔅᑕ ᓛᓐᑕᐅ 

ᑮᓇᐅᔭᓕᕆᔨᕐᔪᐊᒃᑯᑦ ᑯᐊᐳᕇᓴᓐ ᒫᓐᓇ ᑕᐃᔭᐅᓕᖅᑐᑦ ᕙᐃᑲ 
ᑎᓕ ᐋᒃᑎᒃ ᑎᒥᖓ.

ᐱᓕᕆᐊᒃᓴᑦ ᐊᐅᓚᑦᓯᔨᓄᑦ ᐊᒻᒪᓗ 
ᑕᐃᒃᑯᓄᖓ ᑎᓕᔭᐅᓯᒪᔪᑦ ᐊᐅᓚᑦᓯᔨᐅᔪᑦ 
ᑮᓇᐅᔭᓕᕆᔾᔪᑎᒥᓂᕐᓂᒃ
ᐊᐅᓚᑦᓯᔩᑦ ᐱᓕᕆᐊᒃᓴᕆᒻᒪᒋᑦ ᐊᑐᐃᓐᓇᕈᐃᓂᕐᒥᒃ 
ᐊᒻᒪᓗ ᐅᓂᒃᑳᓕᐅᑦᓯᐊᓂᕐᒥᒃ ᑮᓇᐅᔭᓕᕆᔾᔪᑎᒥᓂᕐᓂᒃ 
ᒪᓕᓪᓗᒋᑦ ᑲᓇᑕᒥ ᑮᓇᐅᔭᓕᕆᔾᔪᓯᕐᓄᑦ ᐊᑐᖅᑕᐅᖃᑦᑕᓲᑦ 
ᑮᓇᐅᔭᓕᐅᕋᓱᐊᖅᑎᐅᖏᑦᑐᓄᑦ ᑲᑐᔾᔨᖃᑎᒌᓄᑦ, ᐊᒻᒪᓗ 
ᐱᓕᕆᕝᕕᒃᑯᑦ ᐊᐅᓚᑕᐅᓂᖏᑦ ᑕᒪᒃᑯᐊ ᐊᐅᓚᑦᓯᔨᓄᑦ 
ᓇᓗᓇᐃᖅᑐᖅᑕᐅᖃᑦᑕᕆᐊᖃᓲᑦ ᐸᕐᓇᑕᐅᑦᓯᐊᕐᓯᒪᖁᓪᓗᒋᑦ 
ᑮᓇᐅᔭᓕᕆᔾᔪᑎᒥᓃᑦ ᑕᒻᒪᕐᓯᒪᓂᖃᙱᓯᐊᕐᓗᑎᒃ, ᐱᕋᔭᓐᓂᒃᑯᑦ 
ᐅᕝᕙᓘᓐᓃᑦ ᑕᒻᒪᑐᐃᓐᓇᓂᒃᑯᑦ. 

ᐊᑐᐃᓐᓇᕈᕐᓴᐃᑎᓪᓗᑕ ᑮᓇᐅᔭᓕᕆᔾᔪᑎᒥᓂᕐᓂᒃ, 
ᐊᐅᓚᑦᓯᔩᑦ ᐱᓕᕆᐊᒃᓴᕆᔭᖓ ᖃᐅᔨᓴᕐᓂᖅ ᑯᐊᐳᕇᓴᒃᑯᑦ 
ᑲᔪᓯᒍᓐᓇᕐᓂᖏᓐᓂᒃ ᐃᓱᒫᓘᑕᐅᖏᓐᓇᕐᐸᑦ, ᓴᖅᑮᓂᖅ, 
ᐊᑐᕆᐊᓕᖕᓂᒃ, ᐊᒃᑐᐊᔪᓂᒃ ᐃᓱᒫᓘᑕᐅᔪᓄᑦ ᐊᒻᒪᓗ ᐊᑐᕐᓂᖅ 
ᐃᓱᒫᓘᑕᐅᖏᓐᓇᖅᑐᒥᒃ ᑐᙵᕕᖃᕐᓗᓂ ᑮᓇᐅᔭᓕᕆᔾᔪᑎᓄᑦ 
ᑭᓯᐊᓂ ᐊᐅᓚᑦᓯᔩᑦ ᓇᓕᑐᐃᓐᓇᖓᒍᑦ ᐋᖅᑭᑦᓯᔪᒪᓂᐊᕐᐸᑕ 
ᑮᓇᐅᔭᕈᖅᑎᑦᓯᓗᑎᒃ ᑯᐊᐳᕇᓴᓂᒃ ᐅᑉᕙᓘᓐᓃᑦ ᓄᖅᑲᑎᑦᓯᓗᑎᒃ 
ᐊᐅᓚᓂᐅᔪᓂᒃ, ᐅᑉᕙᓘᓐᓃᑦ ᐊᓯᖅᑯᑉᕕᖃᕈᓐᓃᕐᓗᑎᒃ 
ᑲᔪᓯᑎᑦᓯᑐᐃᓐᓇᕐᓂᐅᑉ ᐊᓯᐊᒍᑦ.

ᑕᐃᒃᑯᐊ ᐱᓕᕆᐊᒃᓴᓂᑦᑕᐅᔪᑦ ᐊᐅᓚᑦᓯᔾᔪᑎᑎᒍᑦ ᐱᓕᕆᐊᒃᓴᓖᑦ 
ᕿᒥᕐᕈᓂᕐᒥᒃ ᑯᐊᐳᕇᓴᒃᑯᑦ ᑮᓇᐅᔭᓕᕆᔾᔪᑎᒥᓂᕐᓄᑦ 
ᐅᓂᒃᑳᓕᐅᕈᓯᖏᓐᓂᒃ.

ᑕᒻᒪᕐᓯᒪᔪᕐᓯᐅᖅᑎᐅᑉ ᐱᓕᕆᐊᒃᓴᖏᑦ 
ᑕᒻᒪᕐᓯᒪᔪᕐᓯᐅᓂᕐᒧᑦ ᑮᓇᐅᔭᓕᕆᔾᔪᑎᒥᓂᕐᓂᒃ
ᑐᕌᒐᕆᔭᕗᑦ ᓇᓗᓇᐃᕐᓯᓂᕐᒥᒃ ᓈᖕᒪᓈᕐᓯᒪᔪᒃᑯᑦ 
ᓱᖅᑯᐃᑕᐅᔾᔪᑎᒃᓴᖏᓐᓄᑦ ᑮᓇᐅᔭᓕᕆᔾᔪᑎᒥᓃᑦ ᐃᓘᓐᓇᑎᒃ 
ᑕᒻᒪᕐᓯᒪᔪᖃᙱᒃᑲᓗᐊᕐᒪᖔᑕ ᑎᑎᕋᕐᓯᒪᓂᖏᑦ, ᐱᕋᔮᖑᓗᑎᒃ 
ᐅᕝᕙᓘᓐᓃᑦ ᑕᒻᒪᖅᑕᐅᓪᓗᑎᒃ, ᐊᒻᒪᓗ ᑐᓂᓯᓗᑎᒃ 
ᑕᒻᒪᕐᓯᒪᔪᕐᓯᐅᖅᑎᐅᑉ ᐅᓂᒃᑳᖏᓐᓂᒃ ᐃᓚᒋᔭᐅᓗᑎᒃ 
ᐃᓱᒪᒋᔭᑦᑎᓐᓂᒃ. ᓱᖅᑯᐃᖅᑕᐅᑦᓯᐊᑎᑦᓯᓂᖅ ᓇᓗᓇᐃᕈᑕᐅᒻᒪᑦ 
ᓇᓗᓇᐃᕈᑕᐅᓂᖓᓂᒃ, ᑭᓯᐊᓂ ᓇᓗᓇᐃᖅᓯᒍᑕᐅᙱᑦᑐᖅ 

ᓇᖕᒥᓂᕐᓱᖅᑑᑉ  
ᑮᓇᐅᔭᓕᕆᔨᒻᒪᕆᐅᑉ ᐅᓂᒃᑳᖏᑦ

ᑕᒻᒪᕐᓯᒪᔪᖅᓯᐅᕐᓂᐅᓚᐅᖅᑐᖅ ᒪᓕᓪᓗᒋᑦ ᑲᓇᑕᒥ 
ᐊᖏᖅᑕᐅᓯᒪᓂᒃᑯᑦ ᐊᑐᖅᑕᐅᒐᔪᑦᑐᑦ ᑕᒻᒪᕐᓯᒪᔪᕐᓯᐅᓂᕐᒧᑦ 
ᐊᑐᖅᑕᐅᖃᑦᑕᓲᓂᒃ ᖃᐅᔨᔾᔪᑕᐅᖏᓐᓇᖃᑦᑕᓂᐊᕐᒪᑦ ᑕᒻᒪᕐᓯᒪᔪᒥᒃ 
ᑎᑎᕋᕐᓯᒪᔪᓂ ᐱᑕᖃᕐᓂᖅᐸᑦ. ᑕᒻᒪᖅᓯᒪᔪᑦ ᑎᑎᕋᕐᓯᒪᓂᖏᑦ 
ᓴᖅᑭᕈᓐᓇᓲᑦ ᐱᕋᔮᒃᑯᑦ ᑕᒻᒪᖅᑕᐅᓯᒪᓂᒃᑯᓘᓐᓃᑦ ᐊᒻᒪᓗ 
ᐃᓱᒪᒋᔭᐅᓂᖏᑦ ᑎᑎᕋᖅᓯᒪᔪᓂᒃ ᐃᒪᐃᑉᐸᑦ, ᐃᓛᒃᑯᑦ ᐅᑉᕙᓘᓐᓃᑦ 
ᑲᑎᙵᓗᑎᒃ, ᓂᕆᐅᒋᔭᐅᒍᓐᓇᖅᑐᑦ ᑲᔪᖏᕐᓴᐅᑕᐅᓗᑎᒃ 
ᒪᑭᒪᔾᔪᑎᒃᓴᓄᑦ ᐃᓱᒪᓕᐅᕈᑎᖏᓐᓄᑦ ᐊᑐᖃᑦᑕᖅᑐᑦ 
ᑎᒍᔭᐅᓯᒪᔪᓂᒃ ᑐᙵᕕᒋᔭᐅᓪᓗᑎᒃ ᑖᒃᑯᐊ ᑮᓇᐅᔭᓕᕆᔾᔪᑎᒥᓃᑦ.

ᐃᓚᒋᓪᓗᓂᐅᒃ ᑕᒻᒪᕐᓯᒪᔪᕐᓯᐅᕐᓂᐅᑉ ᒪᓕᓪᓗᒋᑦ ᑲᓇᑕᒥ 
ᐊᖏᖅᑕᐅᓯᒪᔪᑦ ᐊᑐᖅᑕᐅᒐᔪᑦᑐᑦ ᑕᒻᒪᕐᓯᒪᔪᕐᓯᐅᓂᕐᒧᑦ 
ᐊᑐᖅᑕᐅᖃᑦᑕᓲᑦ, ᐱᓕᕆᐊᕆᖃᑦᑕᖅᑕᕗᑦ ᐊᔪᙱᓐᓂᑦᑎᒍ 
ᐋᖅᑭᑦᑐᒋᑦ ᐊᒻᒪᓗ ᐋᖅᑭᐅᒪᓪᓗᑕ ᐊᔪᙱᓂᑦᑎᓐᓂᒃ ᖁᓚᕋᑕ 
ᑕᒻᒪᕐᓯᒪᔪᕐᓯᐅᕐᓂᓕᒫᑦᑎᓐᓂ. ᐃᒪᐃᖃᑦᑕᕐᒥᔪᒍᑦ.

	⁃ •	ᓇᓗᓇᐃᖅᑐᐃᓂᖅ ᖃᐅᔨᓴᕐᓂᕐᓗ ᐅᓗᕆᐊᓇᕐᓂᖏᓐᓂᒃ 
ᐅᔾᔨᓇᖅᑐᓂᒃ ᑕᒻᒪᕐᓯᒪᔪᓂᒃ ᑮᓇᐅᔭᓕᕆᔾᔪᑎᒥᓂᕐᓂᒃ, 
ᐱᕋᔮᖑᓗᑎᒃ ᑕᒻᒪᖅᑕᐅᓗᑎᓪᓘᓐᓃᑦ, ᐋᖅᑭᑦᓱᐃᓗᑎᒃ 
ᐊᐅᓚᑦᓯᓗᑎᓪᓗ ᑕᒻᒪᕐᓯᒪᔪᕐᓯᐅᓂᕐᒧᑦ ᐊᐅᓚᑕᐅᔾᔪᓯᖏᓐᓂᒃ 
ᑭᒡᒍᑎᓂᒃ ᑖᒃᑯᓄᖓ ᐅᓗᕆᐊᓇᖅᑐᓄᑦ, ᐊᒻᒪᓗ ᑎᒍᓯᓗᑎᒃ 
ᑕᒻᒪᕐᓯᒪᔪᕐᓯᐅᓂᕐᒧᑦ ᖃᐅᔨᔭᐅᔪᓂᒃ ᓈᖕᒪᑦᑐᓂᒃ ᐊᒻᒪᓗ 
ᓈᖕᒪᓈᕐᓯᒪᔪᓂᒃ ᑐᓂᔭᒃᓴᓂᒃ ᐃᓱᒪᔾᔪᑎᒋᓯᒪᔭᑦᑎᓐᓂᒃ. 
ᐅᓗᕆᐊᓇᕐᓂᖓ ᖃᐅᔨᙱᓂᕐᒧᑦ ᐅᔾᔨᓇᖅᑐᓂᒃ ᑕᒻᒪᕐᓯᒪᔪᓂᒃ 
ᑕᑉᕙᖔᖅᑐᓂᒃ ᐱᕋᔮᖑᓂᖏᓐᓂᒃ ᖁᑦᓯᓂᕐᓴᖅ ᐊᑕᐅᓯᕐᒥᒃ 
ᑕᒻᒪᕐᓯᒪᔪᒥᒃ ᖃᐅᔨᔭᐅᔪᒥᒃ, ᐱᕋᔮᖑᓂᖓᓅᖓᒍᓐᓇᕐᒪᑦ 
ᐊᖏᕈᑕᐅᓯᒪᓂᖓ, ᓯᓚᐃᕐᕆᐊᖃᕐᓂᖅ, ᐱᔮᖅᑯᒻᒥ 
ᐲᖅᓯᓯᒪᓃᑦ, ᓯᓚᐃᕐᕆᑦᓯᔾᔪᑏᑦ, ᐅᑉᕙᓘᓐᓃᑦ ᖄᖏᓐᓈᕆᓃᑦ 
ᐱᓕᕆᒡᕕᒻᒥ ᐊᐅᓚᑦᓯᓂᕐᒥᒃ.

	⁃ •	ᑎᒍᓯᓂᖅ ᑐᑭᓯᓂᕐᒥᒃ ᐱᓕᕆᒡᕕᒃᑯᑦ ᐊᐅᓚᑕᐅᓂᖓ 
ᐊᑦᑐᐊᔪᖅ ᑕᒻᒪᕐᓯᒪᔪᕐᓯᐅᓂᕐᒧᑦ ᐋᖅᑭᑦᓯᒪᖁᓪᓗᒍ 
ᑕᒻᒪᕐᓯᒪᔪᕐᓯᐅᓂᕐᒧᑦ ᐊᐅᓚᑕᐅᔾᔪᓯᖏᓐᓄᑦ 
ᓈᖕᒪᓪᓗᑎᒃ ᖃᓄᐃᓕᖓᒋᐊᖃᕐᓂᖏᓐᓂᒃ, ᑭᓯᐊᓂ 
ᓇᓗᓇᐃᕆᒍᑎᒃᓴᒫᖑᙱᑦᑐᑦ ᐃᓱᒪᒋᔭᐅᔪᒥᒃ 
ᐃᑲᔫᑎᖃᕐᓂᖓᓂᒃ ᑯᐊᐳᕇᓴᒃᑯᑦ ᐱᓕᕆᒡᕕᒃᑯᑦ 
ᐊᐅᓚᑕᐅᔪᓂᒃ.

	⁃ •	ᖃᐅᔨᓴᕐᓂᖅ ᐋᖅᑭᑦᓯᒪᑦᓯᐊᕋᓗᐊᕐᒪᖔᑕ 
ᑮᓇᐅᔭᓕᕆᔾᔪᑎᓄᑦ ᐊᑐᐊᒐᑦ ᐊᑐᖅᑕᐅᔪᑦ ᐊᒻᒪᓗ 
ᓈᖕᒪᓪᓗᑎᒃ ᑮᓇᐅᔭᓕᕆᔾᔪᑎᓄᑦ ᒥᑦᓴᐅᓴᒍᑎᓄᑦ ᐊᒻᒪᓗ 
ᐊᒃᑐᐊᔪᑦ ᓴᖅᑮᒍᑎᖏᑦ ᐊᐅᓚᑦᓯᔩᑦ.

	⁃ •	ᐃᓱᓕᒍᑕᐅᓗᓂ ᐋᖅᑭᑦᓯᒪᑦᓯᐊᕐᓗᑎᒃ ᐊᐅᓚᑦᓯᔨᐅᑉ 
ᐊᑐᖅᑕᖓ ᐃᓱᒫᓘᑕᐅᖏᓐᓇᖅᑐᒧᑦ ᑮᓇᐅᔭᓕᕆᔾᔪᑎᓂᒃ 
ᐊᑐᖅᑕᖏᓐᓂᒃ ᐊᒻᒪᓗ, ᑕᑉᕙᖔᕐᓯᒪᔪᓂᒃ 
ᑕᒻᒪᕐᓯᒪᔪᕐᓯᐅᓂᕐᒧᑦ ᓱᖅᑯᐃᕐᓯᓂᕐᒧᑦ ᑎᒍᔭᐅᔪᓂᒃ, 
ᐅᔾᔨᕐᓇᕋᓗᐊᕐᐸᑕ ᓱᖅᑯᐃᖅᑕᐅᓯᒪᙱᓐᓂᖏᓐᓂᒃ 
ᐊᒃᑐᐊᔪᑦ ᖃᓄᐃᓕᐅᕈᑕᐅᔪᓂᒃ ᐅᑉᕙᓘᓐᓃᑦ 
ᖃᓄᐃᓕᖓᓂᖏᓐᓂᒃ ᖁᓚᕐᓇᕈᑕᐅᓇᔭᖅᑐᓂᒃ ᑯᐊᐳᕇᓴᒃᑯᑦ 
ᑲᔪᓯᔪᓐᓇᕋᓗᐊᕐᒪᖔᑕ ᐃᓱᒫᓘᑕᐅᖏᓐᓇᖏᓗᓂ. 
ᐃᓱᓕᒍᑎᖃᕈᑦᑕ ᐅᔾᔨᓇᕐᓂᖏᑦ ᓱᖅᑯᐃᖅᑕᐅᓯᒪᙱᓪᓗᑎᒃ 
ᓴᖅᑭᐅᒪᑉᐸᑕ, ᐅᔾᔨᕈᓱᑦᑎᑦᓯᒋᐊᕆᐊᖃᖅᑐᒍᑦ 
ᑕᒻᒪᕐᓯᒪᔪᕐᓯᐅᓂᕐᒧᑦ ᐅᓂᒃᑳᓕᐊᑦᑎᒍᑦ ᐊᒃᑐᐊᔪᒥᒃ ᓴᖅᑮᓂᕐᒥᒃ 
ᑮᓇᐅᔭᓕᕆᔾᔪᑎᒥᓂᕐᓂ ᐅᑉᕙᓘᓐᓃᑦ, ᓴᖅᑭᖅᑕᐅᔪᑦ 
ᓈᖕᒪᓂᙱᑉᐸᑕ, ᐋᖅᑭᒋᐊᕐᓗᒋᑦ ᐃᓱᒪᒋᔭᕗᑦ. ᐃᓱᓕᒍᑎᕗᑦ 
ᑕᑉᕙᖔᕐᓯᒪᔪᑦ ᑕᒻᒪᕐᓯᒪᔪᕐᓯᐅᓂᕐᒧᑦ ᓱᖅᑯᐃᖅᑕᐅᔪᓂᒃ 
ᑎᒍᔭᐅᔪᓂᒃ ᑎᑭᐅᑎᓯᒪᔪᓂᒃ ᑕᒻᒪᕐᓯᒪᔪᕐᓯᐅᖅᑏᑦ 
ᐅᓂᒃᑳᖏᓐᓄᑦ. ᑭᓯᐊᓂᓕ, ᓯᕗᓂᕐᒥ ᖃᓄᐃᓐᓂᐅᔪᓂ 
ᐅᑉᕙᓘᓐᓃᑦ ᖃᓄᐃᓕᖓᓂᖏᓐᓂᒃ ᑯᐊᐳᕇᓴᒃᑯᓐᓄᑦ 
ᑲᔪᓯᙱᒍᑕᐅᒍᓐᓇᖅᑐᑦ ᐃᓱᒫᓘᑕᐅᖏᓐᓇᕐᓂᖓ.

	⁃ •	ᖃᐅᔨᓴᕐᓂᖅ ᐊᑕᖏᖅᑐᓂᒃ ᐅᓂᒃᑳᓂᒃ, ᐋᖅᑭᑦᓯᒪᓂᖏᓐᓂᒃ 
ᐊᒻᒪᓗ ᐃᓗᓕᖏᓐᓂᒃ ᑮᓇᐅᔭᓕᕆᔾᔪᑎᒥᓃᑦ, ᐃᓚᒋᔭᐅᓗᑎᒃ 
ᓴᖅᑭᖅᑕᐅᔪᑦ, ᑮᓇᐅᔭᓕᕆᔾᔪᑎᒥᓃᑦ ᑐᙵᕕᖃᕋᓗᐊᕐᐸᑕ 
ᐊᐅᓚᑕᐅᔾᔪᑎᒥᓂᕐᓂᒃ ᐊᒻᒪᓗ ᖃᓄᐃᓐᓂᐅᔪᓂᒃ 
ᑎᑭᐅᑎᒍᑎᒃᓴᐅᓗᑎᒃ ᐅᓂᒃᑳᓕᐅᑦᓯᐊᓂᕐᒧᑦ.

ᑐᓴᖅᑎᑦᓯᒍᑎᕗᑦ ᑖᒃᑯᐊ ᐱᓕᕆᐊᒃᓴᓕᖕᓄᑦ ᐊᐅᓚᑦᓯᓂᕐᒥᒃ 
ᑖᒃᑯᓄᙵᖓᔪᓂᒃ, ᐊᓯᖏᓐᓄᓗᑦᑕᐅᖅ, ᐸᕐᓇᑕᐅᓯᒪᔪᓂᒃ 
ᑐᕌᒐᑦᓴᓂᒃ ᐊᒻᒪᓗ ᑲᒪᒋᔭᐅᑎᓪᓗᒋᑦ ᑕᒻᒪᕐᓯᒪᔪᕐᓯᐅᖅᑕᐅᔪᑦ 
ᐊᒻᒪᓗ ᐅᔾᔨᓇᖅᑐᑦ ᑕᒻᒪᕐᓯᒪᔪᕐᓯᐅᖅᑕᐅᓂᖏᓐᓂ ᖃᐅᔨᔭᐅᔪᑦ, 
ᐃᓚᒋᔭᐅᓗᑎᒃ ᐅᔾᔨᓇᖅᑐᑦ ᑕᒻᒪᑕᕐᓯᒪᔪᑦ ᐱᓕᕆᒡᕕᒃᑯᑦ 
ᐊᐅᓚᑕᐅᔪᓂ ᓇᓗᓇᐃᕈᓐᓇᓚᐅᖅᑕᕗᑦ ᑕᒻᒪᕐᓯᒪᔪᕐᓯᐅᓂᑦᑎᓐᓂ.

ᑐᓂᒻᒥᔭᕗᑦ ᑖᒃᑯᐊ ᐱᓕᕆᐊᒃᓴᓖᑦ ᐊᐅᓚᑦᓯᓂᕐᒥᒃ 
ᑮᓇᐅᔭᓕᕆᔾᔪᑎᒥᓂᕐᓂᒃ ᑲᑎᕐᓱᓚᐅᖅᑕᑎᓐᓂᒃ ᐊᒃᑐᐊᔪᓄᑦ 
ᐊᑐᖅᑕᐅᔭᕆᐊᖃᓲᓄᑦ ᓇᖕᒥᓂᕐᓱᖅᑐᓄᑦ, ᐊᒻᒪᓗ ᐅᖃᖃᑎᒋᓗᒋᑦ 
ᐱᓇᓱᐊᖃᑎᒌᒍᑎᓕᒫᓄᑦ ᐊᒻᒪᓗ ᐊᓯᖏᓐᓅᖓᔪᓄᑦ 
ᐃᓱᒪᒋᔭᐅᓇᔭᖅᑐᓄᑦ ᑎᒍᒥᐊᕐᓂᕐᒧᑦ ᓇᖕᒥᓂᕐᓱᕐᓂᑦᑎᓐᓄᑦ, ᐊᒻᒪᓗ 
ᐊᑐᕆᐊᖃᕐᐸᑕ, ᐊᒃᑐᐊᔪᓄᑦ ᐊᑦᑕᓇᐃᕐᓯᒪᒍᑎᓄᑦ. 

Baker Tilly Arctic Inc.  
ᑮᓇᐅᔭᓕᕆᔨᕐᔪᐊᑦ ᐃᓕᓴᕆᔭᐅᓯᒪᔪᑦ 
ᐃᖃᓗᐃᑦ, ᓄᓇᕗᑦ

ᒪᑭᒋᐊᖅᑕ ᐃᓄᐃᑦ ᐱᓕᒻᒪᓴᕐᓂᕐᒧᑦ ᑯᐊᐳᕇᓴᓐ ᑮᓇᐅᔭᑦ ᖃᓄᐃᓕᖓᓂᖏᑦ 
- ᒫᑦᓯ 31, 2025

ᐱᖁᑎᑦ 2025 2024
ᒫᓐᓇ
ᑮᓇᐅᔭᑐᐃᓐᓇᐃᑦ ᐊᒻᒪᓗ ᑮᓇᐅᔭᑐᐃᓐᓇᑦ ᓇᓕᒧᖏᑦ $ 510,503 $ 9,140,500
ᑕᐅᖅᓰᒍᑕᐅᒍᓐᓇᖅᑐᑦ ᓇᓪᓕᐅᒃᑯᒫᑦ (ᓇᓗᓇᐃᖅᓯᒍᑦ 3) 198,383,226 187,750,855 
ᐃᑲᔫᑏᑦ ᓂᕆᐅᒋᔭᐅᔪᑦ - 217,665
ᐊᑭᓕᕆᐊᓖᑦ ᐊᑭᓕᖅᑕᐅᕌᓂᑦᓯᒪᔪᑦ 140,000 -

$ 199,033,729 $ 197,109,020

ᐊᑭᓕᖅᓱᕆᐊᓕᒃ 2025 2024
ᒫᓐᓇ
ᐊᑭᓕᕆᐊᓖᑦ ᐊᒻᒪᓗ ᑲᑎᓂᕐᓗᐃᑦ ᐊᑭᓕᕐᓱᕆᐊᓖᑦ $ 291,924 $ 296,545
ᐃᑲᔫᑏᑦ ᐊᑭᓕᕆᐊᓖᑦ   - 93,711
ᓄᓇᕗᑦ ᑐᙵᕕᒃᑯᑦ ᑎᒥᖓᓅᕆᐊᓖᑦ (ᓇᓗᓇᐃᕐᓯᒍᑦ 4) 1,102,831 956,260

$ 1,394,755 $ 1,346,516

ᑲᑎᓐᓂᖏᑦ ᐱᖁᑏᑦ 2025 2024
ᑲᑎᓐᓂᖏᑦ ᐱᖁᑏᑦ
ᐊᖏᕈᑕᐅᓯᒪᔪᑦ (ᓇᓗᓇᐃᖅᓯᒍᑦ 7) $ 197,638,974 $ 195,762,504

$ 199,033,729 $ 197,109,020

ᒪᑭᒋᐊᖅᑕ ᐃᓄᐃᑦ ᐱᓕᒻᒪᓴᕐᓂᕐᒧᑦ ᑯᐊᐳᕇᓴᓐ ᐊᓯᔾᔨᕈᑕᐅᔪᑦ 
ᑲᑎᓐᓂᖏᓐᓂᒃ ᐱᖁᑎᑦ - ᐊᕐᕌᒍᐊᓄᑦ ᐃᓱᖃᖅᑐᑦ ᒫᑦᓯ 31, 2025

ᐊᓯᔾᔨᕐᓂᐅᔪᑦ ᐊᒥᐊᒃᑯᑦ ᐱᖁᑎᑦ 2025 2024
ᑲᑎᓐᓂᖓ, ᒪᑐᐃᕈᑎ $ 195,762,504 180,190,561

ᐊᒥᐊᒃᑯᑦ (ᐊᑭᓕᖅᓲᑎᓄᑦ) ᐃᓵᔪᑦ 1,876,470 15,571,943

ᑲᑎᓐᓂᖓ, ᒪᑐᒍᑎ $ 197,638,974 $ 195,762,504

ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᑦ

ᒪᑭᒋᐊᖅᑕ ᐃᓄᐃᑦ ᐱᓕᒻᒪᓴᕐᓂᕐᒧᑦ ᑯᐊᐳᕇᓴᓐ ᐊᐅᓚᑦᓯᔾᔪᑏᑦ 
- ᐊᕐᕌᒍᐊᓄᑦ ᐃᓱᖃᖅᑐᑦ ᒫᑦᓯ 31, 2025

2025 2024
ᐃᓵᔪᑦ

ᑮᓇᐅᔭᓕᐅᕋᓱᐊᕈᑎᓂᒃ ᑮᓇᐅᔭᓕᐊᑦ $ $16,583,082 $ $7,372,305
ᓇᓗᓇᐃᖅᑕᐅᔪᑦ ᑎᒍᓯᒍᑏᑦ (ᔭᒐᐃᔭᑦ) 12,174,418 1,961,358
ᓇᓗᓇᐃᖅᑕᐅᖏᑦᑐᑦ ᑎᒍᓯᒍᑏᑦ (ᔭᒐᐃᔭᑦ) -7,816,429 13,359,502

ᐃᑲᔫᑎᑦ 61,704 56,376
NWMB ᐃᑲᔫᑎᖏᑦ - 40,000

21,002,775 22,789,541

ᐊᑭᓕᖅᓲᑎᑦ
ᐊᑭᓕᑦᓴᑐᖃᐃᑦ ᐊᑭᓕᖅᑕᐅᒪᐃᑦᑐᑦ $ 124,500 $ -
ᐃᑲᔫᑎᑦ 489,527 278,730
ᐃᓕᓐᓂᐊᖅᑎᑕᐅᔪᓄᑦ 845,910 764,587
ᑮᓇᐅᔭᓕᐅᕋᓱᐊᕈᑎᒃᓴᓕᕆᔨᓄᑦ 772,211 617,382
ᐃᓕᓴᐃᒋᐊᓪᓚᓂᕐᒧᑦ 947,786 528,642
ᑐᙵᕕᒃᑯᓐᓂ ᑎᑎᕋᕐᕕᖕᒥ ᐃᑲᔫᑎᑦ 200,000 200,000
ᐊᓪᓚᕝᕕᒃ ᐊᒻᒪᓗ ᐊᐅᓚᑦᓯᔩᑦ 207,303 180,270
ᐱᓇᓱᐊᖃᑕᐅᔪᓄᑦ 4,914,476 3,146,226
ᐃᓕᓐᓂᐊᑲᓐᓂᖅᑐᓄᑦ ᐃᑲᔫᑎᑦ 195,262 -
ᐊᔪᙱᑐᕐᔪᐊᓄᑦ 275,088 242,042
RIA ᐃᓕᓐᓂᐊᑲᓐᓂᖅᑐᓄᑦ ᐃᑲᔫᑎᑦ 8,789,498 -
ᖃᐅᔨᓴᕐᓂᕐᒧᑦ - 69,388
ᑮᓇᐅᔾᔭᒃᓴᐅᑎᑦ ᐊᑭᓕᖅᓱᐃᔾᔪᑎᓪᓗ 1,241,339 1,080,930
ᐃᖏᕐᕋᔾᔪᑎᑦ ᑐᔪᕐᒥᔾᔪᑎᓪᓗ  123,405 109,401

19,126,305 7,217,598

ᖄᖏᐅᑎᒍᑏᑦ ᐃᓵᔪᑦ $  15,571,943 $ 5,571,943

ᒪᑭᒋᐊᖅᑕ ᐃᓄᐃᑦ ᐱᓕᒻᒪᓴᕐᓂᕐᒧᑦ ᑯᐊᐳᕇᓴᓐ ᑮᓇᐅᔭᑐᐃᓐᓇᐃᑦ 
ᐊᐅᓚᓂᖏᑦ - ᐊᕐᕌᒍᐊᓄᑦ ᐃᓱᓕᕋᑖᖅᑐᒧᑦ ᒫᑦᓯ 31, 2025

2025 2024
ᐊᐅᓚᔾᔪᑎᓄᑦ ᐊᐅᓚᑕᐅᔪᑦ

ᖄᖏᐅᑎᒍᑏᑦ ᐃᓵᔪᓄᑦ $ 1,876,470 $ 15,571,943
ᑮᓇᐅᔭᖅᑐᕆᐊᑐᙱᑦᑐᑦ ᑮᓇᐅᔭᑐᐃᓐᓇᕐᓂᒃ:

ᓇᓗᓇᐃᖅᓯᒪᙱᑦᑐᑦ (ᖃᑭᒍᑏᑦ) ᔭᒐᐃᔭᑦ 7,816,429 (13,359,502)

9,692,899 2,212,441
ᐊᓯᔾᔨᕈᑏᑦ ᑮᓇᐅᔭᑎᒎᙱᑦᑐᖅ ᐃᖅᑲᓇᐃᔭᐅᑏᑦ ᐊᑭᑐᔫᑎᓄᑦ:

ᐃᑲᔫᑎᑦ ᓂᕆᐅᒋᔭᐅᔪᑦ 217,665 3,027
ᐊᑭᓕᖅᑕᐅᓯᒪᔪᑦ ᓯᕗᓂᐊᒍᑦ ᐊᑭᓕᕋᑦᓴᑦ (140,000) -
ᐊᑭᓕᕆᐊᓖᑦ ᐊᒻᒪᓗ ᑲᑎᓂᕐᓗᐃᑦ ᐊᑭᓕᕐᓱᕆᐊᓖᑦ (4,621) 102,341
ᐃᑲᔫᑏᑦ ᐊᑭᓕᖅᑕᐅᒋᐊᓖᑦ (93,711) (553,207)

   ᓄᓇᕗᑦ ᑐᙵᕕᒃ ᑎᒥᖓᓅᕆᐊᓖᑦ 146,571 540,686

  9,818,803 2,305,288

ᑮᓇᐅᔭᓕᐅᕋᓱᐊᕈᑎᓄᑦ ᐊᐅᓚᓃᑦ
ᖄᖏᕐᓂᑯᓕᐅᕈᑕᐅᒍᓐᓇᖅᑐᓄᑦ ᓇᓪᓕᐅᒃᑯᒫᓂᒃ (ᓂᐅᕕᕈᑏᑦ) (6,274,382) 2,627,696
ᓇᓗᓇᐃᖅᑕᐅᔪᑦ (ᖃᑭᒍᑏᑦ) ᔭᒐᐃᔭᑦ  (12,174,418) (1,961,358)

 (18,448,800) 666,338

ᑲᑎᓐᓂᖏᑦ ᐅᓄᖅᓯᒋᐊᕈᑎᑦ (ᐃᓅᓴᓪᓕᕈᑎᑦ) 
ᑮᓇᐅᔭᑐᐃᓐᓇᕐᓄᑦ

(8,629,997) 2,971,626

ᑮᓇᐅᔭᑐᐃᓐᓇᐃᑦ ᐊᒻᒪᓗ ᑮᓇᐅᔭᑐᐃᓐᓇᐃᑦ 
ᓇᓕᒧᖏᑦ, ᒪᑐᐃᕈᑎ

9,140,500 6,168,874

ᑮᓇᐅᔭᑐᐃᓐᓇᐃᑦ ᐊᒻᒪᓗ ᑮᓇᐅᔭᑐᐃᓐᓇᐃᑦ 
ᓇᓕᒧᖏᑦ, ᒪᑐᒍᑎ $ 510,503 $  9,140,500

ᑎᑎᕋᖅᓯᒪᔪᑦ ᑮᓇᐅᔭᓕᕆᓂᕐᒧᑦ 
ᐅᓂᒃᑳᓕᐊᑦ 
1. ᖃᓄᐃᓕᖓᓂᖓ ᑲᑐᔾᔨᖃᑎᒌᑦ
ᒪᑭᒋᐊᖅᑕ ᐃᓄᐃᑦ ᐱᓕᒻᒪᓴᕐᓂᕐᒧᑦ ᑯᐊᐳᕇᓴᓐ 
ᑎᒥᙳᖅᑎᑕᐅᓚᐅᖅᑐᖅ ᐆᑦᑑᑉᕙ 9, 2015 ᑲᓇᑕᒥ 
ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ ᑯᐊᐳᕇᓴᓐ ᐱᖁᔭᖓᒍᑦ. 
ᐱᔾᔪᑎᖃᖅᑐᓂ ᑯᐊᐳᕇᓴᙳᖅᑎᑕᐅᓚᐅᖅᑐᖅ 
ᑎᒍᒥᐊᕈᓐᓇᖁᓪᓗᒍ ᐊᐅᓚᑦᓯᓗᓂᓗ ᑮᓇᐅᔭᓂᒃ ᑐᓂᔭᐅᔪᓂᒃ 
ᓄᓇᕗᑦ ᑐᙵᕕᒃ ᑎᒥᖓᓂᒃ ᒪᓕᑦᑐᒋᑦ ᑮᓇᐅᔭᓕᑕᐅᓂᕐᒧᑦ 
ᐊᖏᕈᑕᐅᔪᑦ ᑲᓇᑕ ᒐᕙᒪᒃᑯᖏᓐᓂᒃ ᐊᒻᒪᓗ ᑮᓇᐅᔭᓕᑕᐅᓗᑎᒃ 
ᐊᒻᒪᓗ ᐊᓯᖏᑎᒍᑦ ᐃᑲᔪᖅᑕᐅᒍᑎᓂᒃ ᐱᓕᖕᒪᒃᓴᐅᑎᓂᒃ 
ᐱᓇᓱᐊᒐᑦᓴᓂᓪᓗ ᐊᔪᕈᓐᓃᕐᓴᐅᑎᒃᓴᓂᒃ ᐊᔪᙱᔾᔪᑎᑖᕈᑎᒃᓴᓂᓪᓗ 
ᐱᕚᓪᓕᕈᑎᒃᓴᖏᓐᓂᒃ ᐸᕐᓇᓯᒪᖁᓪᓗᒋᑦ ᓄᓇᕗᒻᒥ ᐃᓄᐃᑦ 
ᒐᕙᒪᒃᑯᓐᓄᑦ ᐊᒻᒪᓗ ᐊᓯᖏᓐᓄᑦ ᐃᖅᑲᓇᐃᔮᓄᑦ. 

ᑯᐊᐳᕇᓴᒃᑯᑦ ᓴᒃᑯᑕᐅᓯᒪᔪᑦ ᑖᒃᓯᔭᕐᓂᕐᒧᑦ ᐊᕕᑦᑐᕐᓯᒪᓂᖓᒍᑦ 149 
(1)(l) ᑖᒃᓯᓄᑦ ᐱᖁᔭᑎᒍᑦ (ᑲᓇᑕ).

ᒪᑭᒋᐊᖅᑕ ᐃᓄᐃᑦ ᐱᓕᒻᒪᓴᕐᓂᕐᒧᑦ ᑯᐊᐳᕇᓴᒃᑯᑦ (MITC) 
ᑎᒥᙳᖅᑎᑕᐅᓚᐅᕋᓗᐊᖅᑎᓪᓗᒋᑦ ᐆᑦᑑᑉᕙ 9, 2015, ᐊᐅᓚᑕᖏᑦ 
ᐱᒋᐊᓚᐅᖅᑐᑦ ᔪᓚᐃ 20, 2015 ᓄᒃᑎᖅᑕᐅᓂᖏᑎᒍᑦ 
ᑮᓇᐅᔭᓕᑕᐅᒍᑏᑦ ᐊᖏᖃᑎᒌᓯᒪᓂᖏᓐᓄᑦ ᑲᓇᑕ ᒐᕙᒪᒃᑯᖏᓐᓂᒃ 
ᑎᓕᓯᔾᔪᑕᐅᓪᓗᑎᒃ ᑮᓇᐅᔭᑦ ᓄᒃᑎᖅᑕᐅᖁᔭᐅᓪᓗᑎᒃ 
ᐸᐸᑕᐅᔪᓄᑦ ᓄᓇᕗᑦ ᑐᙵᕕᒃ ᑎᒥᖓᓄᑦ (ᑐᙵᕕᒃ) MITC−
ᑯᑦ ᑎᒥᙳᖅᑎᑕᐅᒐᓱᐊᕐᓂᖏᓐᓂ ᐊᐅᓚᓂᖃᓕᕐᓗᑎᓪᓗ. 
ᐃᓵᔪᓕᒫᑦ ᑮᓇᐅᔭᖅᑖᑦ ᑖᒃᑯᓇᓂ ᐸᐸᑕᐅᔪᓂᒃ ᑕᑯᑦᓴᐅᔪᑦ 
MITC-ᑯᑦ ᐊᐅᓚᔾᔪᑎᖏᓐᓂ. ᕕᑉᕗᐊᓕ 16, 2016-ᒥ ᑐᙵᕕᒃᑯᑦ 
ᓇᓗᓇᐃᕐᓯᒪᔪᒃᑯᑦ ᓄᒃᑎᕆᓕᓚᐅᖅᑐᑦ ᐸᐸᑕᐅᔪᓂᒃ ᑎᒍᒥᐊᖅᑕᓂᒃ 
MITC−ᑯᓐᓄᑦ. 

2. ᐅᔾᔨᕐᓇᕐᓂᖏᑦ ᑮᓇᐅᔭᓕᕆᓂᕐᒧᑦ ᐊᑐᐊᒐᑦ
ᑮᓇᐅᔭᓕᕆᓂᕐᒧᑦ ᐊᑐᐊᒐᑦ ᒪᓕᑦᑕᐅᔪᑦ ᑯᐊᐳᕇᓴᒃᑯᓐᓄᑦ 
ᒪᓕᑦᓯᒪᔪᑦ ᑲᓇᑕᒥ ᐊᖏᕈᑕᐅᓯᒪᔪᓂᒃ ᑮᓇᐅᔭᓕᕆᔾᔪᓯᕐᓂᒃ 
ᐊᒻᒪᓗ ᑮᓇᐅᔭᓕᐅᕋᓱᐊᖅᑎᐅᖏᑦᑐᓄᑦ ᑲᑐᔾᔨᖃᑎᒌᓄᑦ ᐊᒻᒪᓗ 
ᐃᓚᐅᓪᓗᑎᒃ ᑖᒃᑯᓂᖓ ᐅᔾᔨᕐᓇᓗᐊᕐᓂᖏᓐᓂᒃ ᑮᓇᐅᔭᓕᕆᓂᕐᒧᑦ 
ᐊᑐᐊᒐᕐᓂᒃ: 

(a) ᑮᓇᐅᔭᑐᐃᓐᓇᐃᑦ ᐊᒻᒪᓗ ᑮᓇᐅᔭᑐᐃᓐᓇᐃᑦ ᓇᓕᒧᖏᑦ 

ᑮᓇᐅᔭᑐᐃᓐᓇᐃᑦ ᐊᒻᒪᓗ ᑮᓇᐅᔭᑐᐃᓐᓇᐃᑦ ᓇᓕᒧᖏᑦ ᐃᓗᓕᓖᑦ 
ᑲᑎᓐᓂᖏᓐᓂᒃ ᑮᓇᐅᔭᒃᑯᕕᓐᓂ ᐊᒻᒪᓗ ᑮᓇᐅᔭᕈᖅᑎᑕᐅᒌᓐᓇᕐᓂᒃ 
ᑮᓇᐅᔭᓕᐅᕋᓱᐊᕈᑎᓂᒃ ᐅᓄᖅᓯᕙᓪᓕᖅᑐᓂᒃ ᒥᑦᓯᑎᓐᓂ ᑕᖅᑮᑦ 
ᐱᖓᓱᑦ.

(b) ᐃᓵᔪᑦ ᐃᓕᓴᕆᔭᐅᓂᖏᑦ

ᐃᓵᔪᑦ ᑖᒃᑯᓇᙵᓪᓗᐊᑕᖅ ᑮᓇᐅᔭᓕᐅᕋᓱᐊᕈᑎᓄᑦ 
ᑮᓇᐅᔭᓕᐊᓂᒃ, ᐅᓂᒃᑳᓕᐊᖑᓯᒪᔪᑦ ᑲᑎᓂᕐᓗᓐᓃᓐᖔᖅᑐᓂᒃ 
ᐊᒻᒪᓗ ᐃᓚᒋᔭᐅᓪᓗᑎᒃ ᕿᑐᕐᖏᐅᕈᑏᑦ, ᖄᖏᕐᓂᑯᓕᐊᑦ 
ᐊᒻᒪᓗ ᓇᓗᓇᐃᖅᓯᒪᔪᑦ ᓇᓗᓇᐃᖅᓯᒪᙱᑐᓪᓗ ᑎᒍᓯᔾᔪᑏᑦ 
ᔭᐃᔭᐅᔪᓪᓘᓐᓃᑦ.

ᐃᑲᔫᑎᓂᒃ ᑐᓂᔭᐅᔪᓂᒃ (donation) ᐃᓵᔪᑦ ᑎᑎᕋᖅᑕᐅᖃᑦᑕᖅᑐᑦ 
ᐱᔭᐅᒐᐃᒻᒪᑕ ᐅᕝᕙᓘᓐᓃᑦ ᓂᕆᐅᒋᔭᐅᓕᕋᐃᒻᒪᑕ, 
ᐊᑭᓕᑦᓴᐃᓂᐊᖅᑐᖅ ᓱᖅᑯᐃᖅᑕᐅᒐᐃᒻᒪᑦ.

(c) ᐊᑐᖅᑕᐅᓂᖏᑦ ᒥᑦᓴᐅᓴᒍᑎᑦ

ᐸᕐᓇᑕᐅᓂᖏᑦ ᑮᓇᐅᔭᓕᕆᔾᔪᑎᒥᓂᖏᑦ ᑯᐊᐳᕇᓴᒃᑯᑦ 
ᐊᐅᓚᑦᓯᔨᓄᑦ ᒥᑦᓴᐅᓴᒍᑎᓕᐅᖅᑕᐅᒋᐊᖃᖅᐳᑦ ᐊᒻᒪᓗ 
ᐃᓱᒪᒋᔭᐅᔪᓂᒃ ᖃᐅᔨᒪᔾᔪᑎᒃᓴᑦ ᓇᓗᓇᐃᔭᖅᑕᐅᓯᒪᔪᓂᒃ 
ᐱᓯᒪᓗᑎᒃ ᐊᑐᐃᓐᓇᐅᔪᓂᒃ ᑮᓇᐅᔭᓕᕆᔾᔪᑎᒥᓃᑦ 
ᐅᓪᓗᖓᓅᖓᔪᑦ. ᐅᔾᔨᓇᕐᓂᖏᑦ ᒥᑦᓴᐅᓴᒍᑎᓃᖃᑕᐅᔪᑦ 
ᖃᐅᔨᓴᕈᑏᑦ ᑮᓇᐅᔭᓕᐅᕋᓱᐊᕈᑎᓄᑦ ᓈᖕᒪᒍᓐᓃᖅᑐᓂᒃ. 
ᑖᒃᑯᐊ ᖃᐅᔨᓴᖅᑕᐅᓂᖏᑦ ᑕᑉᕙᖔᕐᓯᒪᔪᑦ ᖃᐅᔨᓴᕈᑎᓂᒃ 
ᓂᐅᕐᕈᑎᑎᒍᑦ ᐊᑭᒋᓇᔭᖅᑕᖏᓐᓂᒃ, ᐱᔾᔪᑎᖏᓐᓂᒃ ᐊᒻᒪᓗ 
ᑎᒍᒥᐊᕈᓐᓇᓂᕐᒧᑦ ᑮᓇᐅᔭᓕᐅᕋᓱᐊᕈᑎᓂᒃ ᐱᕈᕐᓴᐃᓂᕐᒧᑦ 
ᐅᑉᕙᓘᓐᓃᑦ ᓂᕆᐅᒋᔭᐅᔪᓄᑦ ᐅᑎᕋᔭᕐᓂᖏᓐᓂᒃ, ᐊᒻᒪᓗ 
ᒪᑭᒪᔾᔪᑎᒃᓴᓅᖓᔪᓂᒃ ᓴᓇᒡᕕᔾᔪᐊᓄᓪᓗ ᖃᓄᐃᓕᖓᓂᖏᓐᓂᒃ 
ᑕᑉᕙᓂ ᑮᓇᐅᔭᓕᐅᕋᓱᐊᕐᓂᕐᒧᑦ ᑐᓂᓯᔪᖅ ᐊᐅᓚᑕᖏᓐᓂᒃ. 
ᐊᓯᖏᑦ ᐅᔾᔨᕐᓇᓗᐊᕐᓂᖏᑦ ᒥᑦᓴᐅᓴᒍᑎᓃᖃᑕᐅᔪᑦ ᒥᑦᓴᐅᓴᒍᑏᑦ 

ᐊᑐᕈᓐᓇᖅᑕᐅᓂᖏᓐᓄᑦ ᐊᑯᓂᐅᑎᒋᓂᖏᓐᓂᒃ ᓇᖕᒥᓂᖁᑕᐅᔪᑦ 
ᐱᖁᑏᓪᓗ, ᑲᑎᓂᕐᓗᐃᑦ ᐊᑭᓕᒐᑦᓴᑦ, ᐊᒻᒪᓗ ᐅᓄᕐᓂᖏᑦ ᓄᓇᕗᑦ 
ᑐᙵᕕᒃ ᑎᒥᖓᓅᖅᑕᐅᒋᐊᓖᑦ. ᐊᒻᒪᓗ ᑕᐃᒪᐃᒻᒪᑦ, ᑖᒃᑯᓚᑦᑖᑦ 
ᓴᖅᑭᖅᑐᑦ ᐊᔾᔨᒋᙱᑐᐃᓐᓇᕆᐊᓕᖏᑦ ᑖᒃᑯᐊ ᒥᑦᓴᐅᒍᑕᐅᓯᒪᔪᑦ. 

(d) ᑮᓇᐅᔭᓕᕆᔾᔪᑎᑦ

ᑯᐊᐳᕇᓴᒃᑯᑦ ᐆᑦᑐᕋᕆᐊᙵᖃᑦᑕᖅᑐᑦ ᑮᓇᐅᔭᑎᒍᑦ 
ᐱᖁᑎᒥᓂᒃ ᐊᒻᒪᓗ ᑮᓇᐅᔭᑎᒍᑦ ᐊᑭᓕᕋᑦᓴᓂᒃ ᐊᑭᖏᓐᓄᑦ 
ᓈᖕᒪᒋᐊᕐᓯᒪᔪᓂᒃ ᐊᑭᖏᓐᓂᒃ ᐋᖅᑭᒋᐊᖅᑕᐅᓯᒪᓪᓗᑎᒃ 
ᐅᑯᑎᒎᓇ, ᑮᓇᐅᔭᓕᕆᔾᔪᑎᓄᑦ ᐆᑦᑐᖅᑕᐅᔾᔮᖏᑦᑐᑦ ᑭᖑᓂᐊᒍᑦ 
ᓈᖕᒪᒋᐊᖅᓯᒪᔪᒃᑯᑦ, ᐅᓄᕐᓂᖓ ᐊᐅᓚᒍᑕᐅᓯᒪᔪᓄᑦ ᐊᑭᖏᑦ 
ᑐᕋᐃᓐᓇᖅᑐᒥᒃ ᐃᑲᔫᑎᓖᑦ ᑮᓇᐅᔭᓕᕆᔾᔪᑎᓄᑦ.

ᑯᐊᐳᕇᓴᒃᑯᑦ ᑭᖑᓂᐊᒍᑦ ᐆᑦᑐᕋᓕᕐᓗᑎᒃ ᑕᒪᐃᓐᓂᒃ ᑮᓇᐅᔭᑎᒍᑦ 
ᐱᖁᑎᓕᒪᒥᓂᒃ ᐊᒻᒪᓗ ᑮᓇᐅᔭᑎᒍᑦ ᐊᑭᓕᖅᓱᕆᐊᓕᓐᓂᒃ 
ᐊᑭᓕᖅᓱᐸᓪᓕᐊᓗᒋᑦ. ᑖᒃᑯᓂᖓᐅᙱᑦᑐᑐᐊᖅ 
ᐋᖅᑭᒋᐊᕈᑕᐅᓯᒪᔪᓂᒃ ᐊᒻᒪᓗ ᐱᖁᑎᖏᓐᓄᑦ ᓇᓪᓕᐅᒃᑯᒫᓂᒃ 
ᓇᓗᓇᐃᖅᑕᐅᓯᒪᔪᓂᒃ ᖃᑦᓯᑐᕋᔭᕐᒪᖔᑕ ᐊᐅᓚᓂᕆᔭᐅᔪᑎᒍᑦ 
ᑕᐅᖅᓰᖃᑦᑕᐅᑎᒍᑎᒃᑯᑦ, ᑭᖑᓂᐊᒍᑦ ᐆᑦᑐᕋᖅᑕᐅᓗᑎᒃ 
ᓈᖕᒪᒋᐊᖅᓯᒪᔪᒃᑯᑦ.

ᑮᓇᐅᔭᑎᒍᑦ ᐱᖁᑏᑦ ᐆᑦᑐᖅᑕᐅᓯᒪᔪᑦ ᐊᑭᓕᖅᓱᐸᓪᓕᐊᓗᒋᑦ 
ᐃᓚᒋᔭᐅᓪᓗᑎᒃ ᑮᓇᐅᔭᑦ ᐊᒻᒪᓗ ᑮᓇᐅᔭᑦ ᓇᓕᒧᖏᓐᓂᒃ 
ᐊᒻᒪᓗ ᑮᓇᐅᔭᓂᒃ ᓂᕆᐅᓇᖅᑐᓂᒃ. ᑮᓇᐅᔭᑎᒍᑦ ᐱᖁᑏᑦ 
ᐆᑦᑐᖅᑕᐅᓯᒪᓗᑎᒃ ᓈᖕᒪᒋᐊᖅᓯᒪᔪᒃᑯᑦ ᑕᐅᖅᓰᖃᑦᑕᐅᑎᓂᕐᒧᑦ 
ᓇᓪᓕᐅᒃᑯᒫᓂᒃ.

ᑮᓇᐅᔭᑎᒍᑦ ᐊᑭᓕᕋᑦᓴᑦ ᐆᑦᑐᕋᖅᑕᐅᓯᒪᔪᑦ ᐊᑭᓕᖅᓱᐸᓪᓗᐊᓗᒋᑦ 
ᐃᓚᒋᔭᐅᔪᑦ ᐊᑭᓕᕆᐊᓖᑦ ᐊᒻᒪᓗ ᑲᑎᓂᕐᓗᐃᑦ 
ᐊᑭᓕᖅᓱᕆᐊᓕᓐᓄᑦ ᐊᒻᒪᓗ ᐅᓄᕐᓂᖏᑦ ᓄᓇᕗᑦ ᑐᙵᕕᒃ 
ᑎᒥᖓᓐᓅᕆᐊᓖᑦ.

ᑮᓇᐅᔭᑎᒍᑦ ᐱᖁᑏᑦ ᑭᖑᓂᐊᒍᑦ ᐆᑦᑐᕋᖅᑕᐅᔪᑦ 
ᐊᑭᓕᖅᓱᐃᕙᓪᓕᐊᓂᒃᑯᑦ ᖃᐅᔨᓴᖅᑕᐅᖃᑦᑕᖅᑐᑦ ᓈᖕᒪᖏᑦᑐᓂᒃ 
ᖃᐅᔨᔾᔪᑎᒃᓴᖅᑕᖃᖅᑎᓪᓗᒍ ᓈᖕᒪᖏᑦᑐᖃᑐᐃᓐᓇᕆᐊᖃᕐᓂᖓᓂᒃ. 
ᐅᔾᔨᓇᖅᑐᒥᒃ ᓈᖕᒪᒍᓐᓃᖅᑐᖃᕐᓂᖅᐸᑦ ᑲᒪᒋᔭᐅᓂᖏᓐᓂ 
ᓂᕆᐅᒋᔭᐅᓂᖓᒍᑦ ᐅᕝᕙᓘᓐᓃᑦ ᐅᓄᕐᓂᖏᑦ ᓯᕗᓂᕐᒥ 
ᑮᓇᐅᔭᑐᐃᓐᓇᐃᑦ ᐊᐅᓚᓂᖏᑦ ᑮᓇᐅᔭᑎᒍᑦ ᐱᖁᑎᑦ ᐅᕝᕙᓘᓐᓃᑦ 
ᑲᑎᓯᒪᔪᓂᒃ ᐱᖁᑎᓂᒃ, ᓴᒃᑯᑕᐅᓂᖏᓐᓄᑦ ᑎᑎᕋᖅᑕᐅᓂᖏᑦ 
ᐃᓕᓴᕆᔭᐅᔪᑦ ᑲᑎᓐᓂᖏᓐᓂ ᑮᓇᐅᔭᓕᐊᑦ. ᓴᒃᑯᑕᐅᓂᖏᓐᓄᑦ 
ᑎᑎᕋᖅᑕᐅᔪᑦ ᐊᔾᔨᒋᓂᐊᖅᑕᖓ ᐊᔾᔨᒌᙱᒍᑎᖏᓐᓂ 

ᐊᐅᓚᔾᔪᑕᐅᔪᑦ ᐅᓄᕐᓂᖏᓐᓂ ᐊᒻᒪᓗ ᖁᑦᓯᓂᖅᓴᐅᑉᐸᑦ ᐅᑯᑎᒎᓇ:

	⁃ •	ᒫᓐᓇ ᐊᑭᒋᓇᔭᖅᑕᖓ ᑮᓇᐅᔭᑐᐃᓐᓇᐃᑦ ᐊᐅᓚᓂᖏᓐᓂ 
ᓂᕆᐅᒋᔭᐅᔪᖅ ᐊᐅᓚᑕᐅᓗᓂ ᐱᖁᑎᒃᑯᑦ ᐅᕝᕙᓘᓐᓃᑦ 
ᑲᑎᓯᒪᔪᓂ ᐱᖁᑎᓂ;

	⁃ •	ᐅᓄᕐᓂᖓ ᓇᓗᓇᐃᖅᑕᐅᔪᓐᓇᕐᓗᓂ ᓂᐅᕐᕈᑕᐅᓂᖓᒍᑦ 
ᐱᖁᑎ ᐅᕝᕙᓘᓐᓃᑦ ᑲᑎᓯᒪᔪᑦ ᐱᖁᑏᑦ;

	⁃ •	ᑲᑎᓐᓂᖏᑦ ᑮᓇᐅᔭᕈᖅᑕᐅᒍᓐᓇᖅᑐᑦ ᓇᓪᓕᐅᒃᑯᒫᒃᑯᑦ 
ᑎᒍᒥᐊᖅᑕᐅᔪᑦ ᓇᒡᓕᐅᒃᑯᒫᒃᑯᑦ ᐊᑭᓕᖅᑕᐅᔪᖅ ᐱᖁᑎ 
ᐅᕝᕙᓘᓐᓃᑦ ᑲᑎᓯᒪᔪᓂᒃ ᐱᖁᑎᓂᒃ.

ᖃᓄᐃᑉᐸᓪᓕᐊᓂᐅᔪᑎᒍᑦ ᓈᖕᒪᖏᑦᑐᖅᑕᖃᓚᐅᖅᑎᓪᓗᒍ 
ᓇᓗᓇᐃᖅᑕᐅᔪᒥᒃ ᐋᖅᑭᒋᐊᕆᐊᖃᕆᐊᖓ, ᐋᖅᑭᒋᐊᕈᑕᐅᔪᖅ 
ᐃᓕᓴᕆᔭᐅᔪᖅ ᑲᑎᓐᓂᖓᓂᒃ ᑮᓇᐅᔭᓕᐊᑦ ᑎᑭᓪᓗᒍ 
ᐅᓄᕐᓂᖓᓄᑦ ᐃᓕᓴᕆᔭᐅᒋᐊᙵᖅᓯᒪᓚᐅᖅᑐᒥᒃ 
ᓈᖕᒪᖏᑦᑐᖅᑕᖃᕐᓂᖓᓂᒃ.

ᐊᐅᓚᑦᓯᔨᓄᑦ ᐃᓱᒪᒋᔭᖓᒍᑦ ᑯᐊᐳᕇᓴᒃᑯᑦ ᒪᓂᒪᙱᑦᑐᑦ 
ᐅᔾᔨᓇᖅᑐᒥᒃ ᑮᓇᐅᔭᒃᑯᑦ ᐅᑉᕙᓘᓐᓃᑦ ᐊᑭᓕᑦᓴᖃᐅᑎᓄᑦ 
ᐅᓗᕆᐊᓇᖅᑐᒦᙱᓚᑦ ᓴᖅᑭᖅᑐᓂᒃ ᑖᒃᑯᓇᙵᑦ 
ᑮᓇᐅᔭᓕᕆᔾᔪᑎᓂᒃ ᑭᓯᐊᓂ ᐊᓯᐊᒍᑦ ᓇᓗᓇᐃᖅᑕᐅᓯᒪᓐᓂᖏᑉᐸᑦ, 
ᓈᖕᒪᒋᐊᖅᓯᒪᔪᖅ ᐊᑭᒋᓇᔭᖅᑕᖓ ᑖᒃᑯᐊ ᑮᓇᐅᔭᓕᕆᔾᔪᑏᑦ 
ᓇᓕᖅᑯᑦᓯᒋᐊᖅᑐᖅ ᐊᐅᓚᑕᐅᔪᓄᑦ ᐊᑭᒋᓇᔭᖅᑕᖏᓐᓄᑦ.

(e) ᐃᑲᔫᑕᐅᔪᑦ ᓱᓇᒃᑯᑖᑦ ᐱᔨᑦᓯᕈᑏᓪᓗ 

ᓄᓇᕗᑦ ᑐᙵᕕᒃ ᑎᒥᖓ ᐃᑲᔫᑎᖃᖃᑦᑕᖅᑐᖅ ᓱᓇᒃᑯᑖᑎᒍᑦ, 
ᐱᔨᑦᓯᕈᑎᑎᒍᑦ ᐊᒻᒪᓗ ᐃᑲᕐᕋᕋᓵᓗᓐᓂᒃ ᐃᖅᑲᓇᐃᔭᐅᑎᓂᒃ 
ᑯᐊᐳᕇᓴᒃᑯᓐᓄᑦ ᐊᐅᓚᑦᓯᒍᑎᓂᒃ ᐊᐅᓚᓂᕆᔭᖏᓐᓄᑦ. 
ᓈᖕᒪᒋᐊᕐᓯᒪᔪᓂᒃ ᑐᓂᓯᓯᒪᔪᑦ ᒥᑦᓴᐅᓴᒍᑎᑎᒍᑦ ᓈᖕᒪᒋᐊᕐᓯᒪᔪᓂᒃ 
ᐊᑭᒋᓇᔭᖅᑕᖏᓐᓂᒃ ᐃᖅᑲᓇᐃᔮᒃᑯᑦ ᐃᑲᔫᑎᒋᕙᑦᑕᒥᓂᒃ. 
ᐱᔭᕆᐊᑐᓂᖓᓄᑦ ᓇᓗᓇᐃᕋᓱᐊᕆᐊᖓ ᓈᖕᒪᒋᐊᕐᓯᒪᔪᖅ ᐊᑭᖓ 
ᐃᑲᔫᑕᐅᔪᓕᒫᓄᑦ ᓱᓇᒃᑯᑖᒃᑯᑦ ᐱᔨᑦᓯᕈᑎᒃᑯᓪᓗ ᑕᐃᒃᑯᑐᐊᑦ 
ᓇᓗᓇᐃᖅᑕᐅᓯᖃᑦᑕᖅᑐᑦ ᐊᔪᕐᓇᖏᓐᓂᖏ ᐃᓕᓴᕆᔭᐅᓯᒪᔪᑦ 
ᑮᓇᐅᔭᓕᕆᔾᔪᑎᒥᓂᕐᓂ.

3. ᑕᐅᖅᓰᒍᑕᐅᒍᓐᓇᖅᑐᑦ ᓇᓪᓕᐅᒃᑯᒫᑦ

 

ᐱᖁᑎᑦ ᐊᑭᖓ  
2025

ᑕᐅᕐᓯᕕᒃ 
2025

ᐊᑭᖓ 
2024

ᑕᐅᕐᓯᕕᒃ  
2024

ᒫᓐᓇ
ᑮᓇᐅᔭᓄᑦ ᑕᐅᖅᓰᒍᑎᑦ 179,839 $ 179,839 $ $ 1,219,526 $ $ 1,219,526
ᐋᖅᑭᑦᓯᒪᔪᑦ ᑮᓇᐅᔭᓕᐊᑦ 81,647,991 79,350,287 84,269,261 74,450,027
ᑲᓇᑕᒥ ᓇᖕᒥᓂᖁᑎᑦ - - 31,422,494 37,679,720
ᓄᓇᕐᔪᐊᒥ ᓇᖕᒥᓂᖁᑎᑦ 116,755,337 118,853,100 63,223,059 74,401,582

$ 198,583,167 $ 198,383,226 $ 180,134,340 $ 187,750,855

 

4. ᓄᓇᕗᑦ ᑐᙵᕕᒃ ᑎᒥᖓᓃᙶᕆᐊᓖᑦ
ᐅᓄᕐᓂᖏᑦ ᓄᓇᕗᑦ ᑐᙵᕕᒃ ᑎᒥᖓᓃᙶᕆᐊᓖᑦ 
ᕿᑐᕐᖏᐅᕈᑎᓕᐅᕈᓐᓇᙱᑦᑐᑦ, ᓇᓪᓕᐅᒃᑯᒫᖃᙱᑦᑐᑦ 
ᐊᒻᒪᓗ ᑐᓂᔭᕆᐊᓖᑦ ᑐᒃᓯᕌᖑᓕᖅᐸᑕ. ᑕᐃᒪᐃᒻᒪᑦ, ᑖᓐᓇ 
ᓇᓗᓇᐃᖅᑕᐅᓯᒪᒍᓐᓇᖅᑐᖅ ᒫᓐᓇ ᐱᖁᓂᒃ ᑖᒃᑯᓇᓂ 
ᑮᓇᐅᔭᓕᕆᔾᔪᑎᒥᓂᕐᓂ.

5. ᑮᓇᐅᔭᑎᒍᑦ ᐱᖁᑏᑦ ᐊᑭᓕᕐᓱᕋᑦᓴᓪᓗ
ᐅᔾᔨᓇᖅᑐᖅ ᑮᓇᐅᔭᑎᒍᑦ ᐅᓗᕆᐊᓇᖅᑐᒦᓐᓂᖓ ᑯᐊᐳᕇᓴᒃᑯᑦ 
ᒪᓂᒪᓂᖓᓄᑦ ᑕᐅᖅᓰᖃᑦᑕᐅᑎᓂᒃᑯᑦ ᐅᓗᕆᐊᓇᕐᓂᕐᒧᑦ.

(a) ᑕᐅᖅᓰᖃᑦᑕᐅᑎᓂᕐᒧᑦ ᐅᓗᕆᐊᓇᕐᓂᖓ

ᑕᐅᖅᓰᖃᑦᑕᐅᑎᓂᕐᒧᑦ ᐅᓗᕆᐊᓇᕐᓂᖓ ᐅᓗᕆᐊᓇᕈᑕᐅᔪᖅ 
ᓈᖕᒪᒋᐊᖅᓯᒪᔪᖅ ᐊᑭᖓ ᐅᕝᕙᓘᓐᓃᑦ ᓯᕗᓂᕐᒥ ᑮᓇᐅᔭᑐᐃᓐᓇᐃᑦ 
ᐊᐅᓚᓂᖓ ᑮᓇᐅᔭᓕᕆᔾᔪᑎᒃᑯᑦ ᐊᓯᔾᔨᑕᕐᓂᐊᖅᑐᖅ ᐊᓯᔾᔨᕐᓂᐅᔪᑦ 
ᑕᐅᖅᓰᖃᑦᑕᐅᑎᓂᕐᒧᑦ ᐊᑭᖓᒍᑦ. ᑯᐊᐳᕇᓴᒃᑯᑦ ᑮᓇᐅᔭᓕᐅᕈᑎᖏᑦ 
ᓴᖅᑭᐅᒪᔪᒃᑯᑦ ᑕᐅᖅᓰᒍᑕᐅᓯᒪᔪᑦ ᓇᓪᓕᐅᒃᑯᒫᑦ ᒪᓂᒪᔾᔪᑕᐅᔪᑦ 
ᑯᐊᐳᕇᓴᒃᑯᓐᓄᑦ ᑕᐅᖅᓯᖃᑦᑕᐅᑎᓂᕐᒧᑦ ᐅᓗᕆᐊᓇᖅᑐᒧᑦ ᓲᕐᓗ 
ᑮᓇᐅᔭᓕᐅᕋᓱᐊᕈᑏᑦ ᒪᓕᒋᐊᓖᑦ ᐊᑭᖏᑕ ᐊᓯᔾᔨᑕᕐᓂᖏᓐᓂᒃ 
ᒪᑐᐃᖓᔪᒥᒃ ᑕᐅᖅᓰᖃᑦᑕᐅᑎᒍᑕᐅᔪᒥ. ᑯᐊᐳᕇᓴᒃᑯᑦ 
ᐊᑐᖃᑦᑕᖏᑦᑐᑦ ᓇᓕᖅᑲᑐᐃᓐᓇᕐᒥᒃ ᑮᓇᐅᔭᓕᕆᔾᔪᑎᓄᑦ 
ᐊᓯᔾᔨᖅᑕᕈᑎᒥᒃ ᐊᒃᑐᐃᓂᖃᕈᓐᓇᕐᓂᖓᓄᑦ ᐅᓗᕆᐊᓇᖅᑐᒧᑦ 
ᑖᑦᓱᒧᖓ.

6. ᐊᒃᑐᐊᔪᑦ ᐱᓇᓱᐊᖃᑎᒌᓐᓂᕐᒧᑦ ᐊᐅᓚᑕᐅᓯᒪᔪᑦ
ᐊᕐᕌᒍᒥ, ᑯᐊᐳᕇᓴᒃᑯᑦ ᐊᖏᖃᑎᒌᒍᑎᒃᑯᑦ ᐊᐅᓚᑦᓯᖃᑎᖃᓚᐅᖅᑐᑦ ᐱᓇᓱᐊᖃᑕᐅᔪᓂᒃ ᑖᒃᑯᓂᖓ. ᑖᒃᑯᐊ ᐊᐅᓚᓂᖏᑦ ᐊᑐᖅᑕᐅᖃᑦᑕᓲᑦ 
ᐊᐅᓚᑦᓯᓂᐅᔪᓄᑦ ᐊᒻᒪᓗ ᐆᑦᑐᕋᖅᑕᐅᓪᓗᑎᒃ ᑕᐅᖅᓰᒍᑕᐅᔪᓄᑦ ᐅᓄᕐᓂᖏᓐᓂᒃ, ᑖᓐᓇ ᐅᓄᕐᓂᖓ ᐃᓱᒪᒃᓴᖅᓯᐅᕈᑕᐅᔪᖅ ᓴᖅᑭᖅᑕᐅᓪᓗᓂ 
ᐱᓇᓱᐊᖃᑕᐅᔪᓄᑦ ᑖᒃᑯᓂᖓ.  ᑮᓇᐅᔭᑦ ᐊᐅᓚᑕᐅᓂᖏᑦ ᐊᑐᖅᑕᐅᖃᑦᑕᓲᒃᑯᑦ ᐊᐅᓚᓂᖃᓚᐅᖅᑐᑦ ᐊᒻᒪᓗ ᐆᑦᑐᕋᖅᑕᐅᓪᓗᑎᒃ 
ᑕᐅᖅᓰᒍᑎᓄᑦ ᐅᓄᕐᓂᖏᑎᒍᑦ, ᑖᓐᓇ ᐅᓄᕐᓂᖓ ᐃᓱᒪᒃᓴᕐᓯᐅᕈᑕᐅᔪᖅ ᓴᖅᑭᖅᑕᐅᓯᒪᓪᓗᓂ ᑖᒃᑯᓂᖓ ᐱᓇᓱᐊᖃᑎᒌᑦᑐᓄᑦ. ᐱᓗᐊᖅᑐᑦ 
ᐅᑯᐊ ᐊᐅᓚᓂᐅᓚᐅᖅᑐᑦ ᐃᒪᐃᓕᖓᔪᑦ:

2025 2024
ᑮᓇᐅᔾᔭᒃᓴᐅᑏᑦ ᐊᑭᓕᖅᓱᖅᑕᐅᒍᑏᓪᓗ ᐅᑎᖅᑎᑕᐅᓂᖏᑦ $ 1,329,937 $ 1,080,930
ᑐᙵᕕᒃᑯᑦ ᑎᑎᕋᕐᕕᒻᒥ ᐃᑲᔫᑎᖏᑦ 200,000 200,000
ᐊᑐᖅᑐᐊᕈᑎ 100,000 100,000

ᐊᓯᖏᑦ ᐱᖁᑏᑦ ᐱᔨᑦᓯᕈᑏᓪᓗ ᐅᑎᖅᑎᑕᐅᓂᖏᑦ 404,924 485,565
ᐃᑲᔫᑎᓂᒃ ᑮᓇᐅᔭᓕᑕᐅᒍᑎᑦ 1,259,904 184,518

7. ᐊᖏᕈᑕᐅᓯᒪᔪᑦ
ᐊᕐᕌᒍ ᐃᓱᓕᓐᓂᖓᓂ ᒫᑦᓯ 31, 2023, ᑯᐊᐳᕇᓴᒃᑯᑦ 
ᐊᖏᓚᐅᖅᑕᖏᑦ ᑮᓇᐅᔭᑦ ᑎᑭᐅᑎᓯᒪᔪᑦ $26,799,686 (2024   
$12,071,423) ᐊᒥᓱᒐᓚᓐᓄᑦ ᓄᓇᕗᒻᒦᑦᑐᓄᑦ ᑲᑐᔾᔨᖃᑎᒌᓄᑦ, 
ᐊᑭᓕᖅᑕᐅᒋᐊᓖᑦ ᒪᓕᓪᓗᒋᑦ ᒪᓕᒐᑦᓴᑦ ᐊᐅᓚᑦᓯᔾᔪᑏᓪᓗ 
ᑖᒃᑯᓇᓃᑦᑐᑦ ᐃᑲᔫᑎᒃᓴᓄᑦ ᐊᖏᖃᑎᒌᒍᑎᓂ ᐃᓄᖕᒧᑦ 
ᑮᓇᐅᔭᓕᑕᐅᔪᒧᑦ. ᐊᒥᐊᒃᑯᑦ 

2026 $  8,317,177
2027 6,822,899
2028 6,176,642
2029 4,811,160
2030 4,068,919

$ 30,196,797

ᑯᐊᐳᕇᓴᒃᑯᑦ ᐱᔨᑦᓯᕈᑎᓄᑦ ᐊᖏᖃᑎᒌᒍᑎᓖᑦ ᓄᓇᕗᑦ 
ᑐᙵᕕᒃ ᑎᒥᖓᓂᒃ (“ᑐᙵᕕᒃ”), ᑕᐃᒪᐃᑎᓪᓗᒍ ᑐᙵᕕᒃ 
ᑐᓂᓯᖃᑦᑕᓂᐊᖅᑐᖅ ᐱᔭᕆᐊᖃᕐᓂᖏᑎᒍᑦ ᐃᖅᑲᓇᐃᔭᖅᑎᒧᑦ 
ᐃᑲᔪᖅᑕᐅᔾᔪᑎᓄᑦ ᐊᕐᕌᒍᑕᒫᑦ ᐊᑭᓖᓯᒪᓗᑎᒃ $200,000 
ᐊᒻᒪᓗ ᐊᓪᓚᕝᕕᒻᒧᑦ ᐊᕐᕌᒍᑕᒫᑦ ᐊᑭᓖᓯᒪᓗᑎᒃ $100,000. 
ᐊᖏᖃᑎᒌᒍᑦ ᐊᑐᐃᓐᓇᓂᐊᖅᑐᖅ ᓄᖅᑲᖅᑎᑕᐅᙱᓐᓂᖓᓂ 
ᐅᕝᕙᓘᓐᓃᑦ ᐋᖅᑭᒋᐊᖅᑕᐅᖏᓐᓂᖓᓂ ᑐᑭᓯᒪᖃᑎᒌᓐᓂᒃᑯᑦ 
ᐊᖏᖃᑎᒌᒍᑎᑎᒍᑦ. ᓇᓕᑐᐃᓐᓇᖓ ᐱᓕᕆᖃᑎᒌᑦᑐᑦ 
ᐃᓱᒪᖅᓱᕐᓗᓂ ᓴᒃᑯᐃᒍᓐᓇᖅᑐᖅ ᐊᖏᖃᑎᒌᒍᑎᒥᒃ 30−ᓂᒃ 
ᐅᓪᓗᓂᒃ ᑎᑎᕋᖅᓯᒪᔪᒃᑯᑦ ᖃᐅᔨᒃᑲᐃᔾᔪᑎᓂᒃ ᑐᓂᓯᓯᒪᓗᓂ 
ᓇᓕᑐᐃᓐᓇᖓᓄᑦ ᐱᓇᓱᐊᖃᑕᐅᔪᒧᑦ.

8. ᐊᐅᓚᑦᓯᔪᖅ ᑎᒥᐅᔪᖅ
ᑯᐊᐳᕇᓴᒃᑯᑦ ᐊᐅᓚᑕᐅᔪᑦ ᓄᓇᕗᑦ ᑐᙵᕕᒃ ᑎᒥᖓᓄᑦ 
ᑎᒃᑯᐊᕐᓯᖃᑦᑕᕐᓂᖏᓐᓄᑦ ᐅᓄᕐᓂᕐᓴᓂᒃ ᑲᑎᒪᔨᓂᒃ.

9. ᑕᑯᒋᐊᕋᑦᓴᑦ ᐅᓄᕐᓂᖏᑦ
ᐃᓚᖏᑦ 2024 ᑮᓇᐅᔭᓕᕆᔾᔪᑎᒥᓃᑦ ᐅᓄᕐᓂᖏᑦ 
ᐋᖅᑭᒋᐊᖅᑕᐅᓯᒪᔪᑦ ᒪᓕᑦᓯᒪᖁᓪᓗᒋᑦ ᑮᓇᐅᔭᓕᕆᔾᔪᑎᒥᓃᑦ 
ᐅᓂᒃᑳᖑᓂᖏᓐᓂ ᐊᑐᓕᖅᑎᑕᐅᓯᒪᔪᑦ ᒫᓐᓇ ᐊᕐᕌᒍᒥ.

